Tayta Diosninchi

Isquirbichishan

New Testament in Quechua, Huallaga Hudnuco



Tayta Diosninchi Isquirbichishan

New Testament in Quechua, Huallaga Huanuco
copyright © 2011 Wycliffe Bible Translators, Inc.

Language: Huallaga Hudnuco Quechua (Quechua, Huallaga Hudnuco)
Translation by: Wycliffe Bible Translators, Inc.

Copyright Information

© 2011, Wycliffe Bible Translators, Inc. All rights reserved.
This translation text is made available to you under the terms of the Creative Commons
License: Attribution-Noncommercial-No Derivative Works. (http://creativecommons.org/
licenses/by-nc-nd/3.0/) In addition, you have permission to port the text to different file
formats, as long as you do not change any of the text or punctuation of the Bible.
You may share, copy, distribute, transmit, and extract portions or quotations from this
work, provided that you include the above copyright information:

You must give Attribution to the work.

You do not sell this work for a profit.

You do not make any derivative works that change any of the actual words or

punctuation of the Scriptures.

Permissions beyond the scope of this license may be available if you contact us with your
request.
Printed book ISBN 9789972985836
The New Testament

in Quechua, Huallaga Huanuco

© 2011, Wycliffe Bible Translators, Inc. All rights re-

served.
This translation is made available to you under the terms of the Creative Commons
Attribution-Noncommercial-No Derivatives license 4.0.
You may share and redistribute this Bible translation or extracts from it in any format,
provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are licensed just for
use with those Scriptures and documents. For other uses, please contact the respective
copyright owners.

2014-08-06

PDF generated using Haiola and XeLaTeX on 11 Nov 2022 from source files dated 29 Jan
2022
d79b7{64-85d7-5082-9370-8f7fc68bcd85


http://www.wycliffe.org
http://www.ethnologue.org/language/qub
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

Contents

SANMATEO . . . oo oeei e 1
SANMARCOS .« . .« oo 84
SANLUCAS . ... ... o . 133
SANJUAN . .. ... .. 216
HECHOS . . o ovooee e e e 276
ROMANOS . . - ... ... ..l 346
TCORINTIOS . ... ... .. .. .. . . ... 382
2CORINTIOS . ... ... ... ... .. .. ... 417
GALATAS . o oot e e 439
EFESIOS . . o ... ..l 452
FILIPENSES . . .. ... ... ... ... ... 465
COLOSENSES . . . oo, 474
TTESALONICENSES . . . .. ... ... ... ... 483
2 TESALONICENSES . . . ... ... ... . ..., 491
TTIMOTEQ . ..o oovoi 496
2TIMOTEO . ... oo, 506
TITO o . vvi oo 514
FILEMON . . vtoie e 519
HEBREOS .+ v vviioiii 522
SANTIAGO . . . . o oo, 551
TPEDRO . . o ovoi 561
2PEDRO . . .o 572
TJUAN . ..o 579
2JUAN . . oo 589
B3JUAN © . oot 591
UDAS . oot e 593



SAN MATEO 1:1 1 SAN MATEO 1:2

San Mateo

Acrashan runacunata Tayta Dios salbayta munashanga

¢Jesuswanchu gallaycun?

¢ImanlOpataj musyanchi Jesus Tayta Dios cachamushan

Cristo cashanta?
¢Pitaj isquirbiran? Mateo ninanga caycan «Tayta Dios goy-
cushan» ninanmi. Paypis Jesuspa ap0Ostolninmi caran. Man-
araj Jesuspa gatirajnin car payga Romapami impuestuta co-
braj. Marcos y Lucas libruchdga paypa jutinta Levi niycanmi
(Mar. 2.14; Luc. 5.27).
¢Picunapdtaj isquirbiran? Mateo isquirbiran Jesusman
yéracoj Israel runacunapami. Waquin yarpan chay runacuna
Siria nasyuncho caycaj Antioquia siudécho tiyashantami.
¢lmaytaj isquirbiran? Runacuna yarpan wata 70 d.C. ima
isquirbishantami.
¢Imataj caycan cay librucho? Unay Testamentucho Tayta
Dios auniran juc junédga ray Davidpita miraj runa Israelcho
ray cananpaj cashanta. Chay runaga allina mandanan caran.
Israelcunata llapan fiacaycunapita jorgunan caran. Chay runa
Tayta Dios Cachamushan Cristo cananpaj cashantami niran.

Mateoga niycan chay runa Nazaretpita caj Jesus cashan-
tami (1-2). Rasunpami Jesusga Davidpita mirajcho yuri-
ran. Runacunapaj payga casha carpintéru Josépawan Mariapa
wamranmi (13.53-56). Mateo achca cuti niycan Tayta Dios
aunishancuna Jesuscho cumlicaycashantami (1.22-25; 2.5,
15,17, 23; 4.14; 12.17; 21.4; 27.9).

Chaynopis Jesusga alli yachachicojmi casha. Mateo willa-
manchi Jesuspa bidanta, rurashancunata y yachachishan-
cunatapis.  Yachachishan caycan: «ldmacho yachachis-
han» (5-7), ganchista tincuchiypa willapashancuna (13),
y ushananta yachachishancuna (23-25). Mateo mas tan-
tiyaycéchimanchi disipuluncunata Jesus tapuptin Pedro nishan-
tami. Disipuluncunata Jesus tapuran: «Gamcunaga ¢pi cashétataj
yarpanqui?» Chaymi Simon Pedroga niran: «Gamga cawaj
Tayta Diospa Wamran Cristumi canqui» nir (16.15-16).

Jesuspa unay awiluncuna
(Luc. 3.23-38)
1Jesucristoga Davidpa castan aywajpitami caran.” David-
pis caran Abrahampa castan aywajpitami. Jesucristupa
waquin awiluncunapa jutincuna cayndmi caran:
2 Abrahampa wamran caran Isaac.

%
1:1 Davidpa Wamran niptin tantiyanchi Davidpita mirar-aywaj runa nis-
hanchinémi.

Isaacpa wamran Jacob.
Jacobpa wamrancuna caran Juddwan wauguincuna.
3 Tamar jutiyoj warmicho Juddpa wamrancuna caran

Fareswan Zera.
Farespa wamran caran Esrom.

Esrompa wamran caran Aram.

4 Arampa wamran caran Aminadab.

Aminadabpa wamran caran Naason.

Naasonpa wamran caran Salmon.

5 Salmonpa warmin Rahabcho wamran caran Booz.
Boozpa warmin Rutcho wamran caran Obed.
Obedpa wamran caran Isai.

6 Isaipa wamran caran ray David.

Ray Davidpana Uriaspa biyldancho wamran caran Sa-
lomén.*

7Salomonpa wamran caran Roboam.

Roboampa wamran caran Abias.

Abiaspa wamran caran Asa.

8 Asapa wamran caran Josafat.

Josafatpa wamran caran Joram.

Jorampa wamran caran Uzias.

9Uziaspa wamran caran Jotam.

Jotampa wamran caran Acaz.

Acazpa wamran caran Ezequias.

10Ezequiaspa wamran caran Manasés.

Manasespa wamran caran Amon.

Amonpa wamran caran Josias.

11 Josiaspa®™ wamrancuna caran Jeconias wauguincu-
nawan. Chay wichanmi Babilonia runacuna yaycuycur
Israel runacunataga Babiloniaman présu aparan.

12 Chaypitardmi Jeconiaspa wamran Salatiel caran.
Salatielpa wamran caran Zorobabel.
13Zorobabelpa wamran caran Abiud.
Abiudpa wamran caran Eliaquim.
Eliaquimpa wamran caran Azor.

14 Azorpa wamran caran Sadoc.
Sadocpa wamran caran Aquim.
Aquimpa wamran caran Eliud.

15 Eliudpa wamran caran Eleazar.
Eleazarpa wamran caran Matan.
Matanpa wamran caran Jacob.

1:6 1Croén. 2.1-15; Rut 4.18-22 *1m 2Rey. 24.14-15; 2Cr6n. 36.10; Jer. 27.20

16 Jacobpa wamranna caran José. Paymi caran Mariapa
runan. Mariapitanami Jesus yuriran. Jesusmi caran
Tayta Dios cachamushan Cristo.

17 Abrahampita ray Davidyaj mirar aywajcuna caran
chunca chuscu (14) taytancuna. Chaynoéllami ray Davidpita
Babiloniaman Israel runacunata présu apashanyajpis caran
chunca chuscu (14) mirar aywaj taytancuna. Chaypita yapay
Tayta Dios cachamushan Cristo yurishanyajpis caran chunca
chuscu (14) mirar aywaj taytancuna.

Jestus yurishan
(Luc. 2.1-7)

18Jesucristo yurishan cayndmi caran: Mariaga Joséwan ma-
jachacénanpaj parlashana caycaran.” Manaraj iwal tiyaptin
Mariaga gueshyaj ricacushana caycaran Espiritu Santupa
munayninwan. 19Joséga alli runa carmi mana munaranchu
runacuna Mariata jamurpdnanta. Chaymi mana quijacuyl-
lapa pacayllapa cachaycuyta yarparan.

20 Chayno cachaycunanpaj yarpaycaptinmi suyfiuynincho
Josétaga Tayta Diospa anjilnin yuripaycur cayno niran:
«Davidpita mirar aywaj José, Mariawan majachacayta ama
pengacuychu. Payga Espiritu Santupa munayninwanmi
gueshyaj caycan. 2! Wamranga ollgumi* canga. Marca-
masincunapa juchancunata perdunar salbananpaj captinmi
jutinta churapanquipaj Jesus> nir.»

22 Chaycunaga caran mas unayna Tayta Diosninchi
profétancunawan cayno willacachishan cumlinanpémi:

23 «Donsélla jipashmi gueshyaj ricacur

ollgu wamrata gueshyacongapaj.

Jutintami churapangapaj <Emanuel> nir.»*

(Emanuel ninanga «Dios noganchiwan caycan» ninanmi.)

24 Chaura Joséga pufiuycashanpita riccharcamur anjil nis-
hannélla ruraran. Wasinman Mariata pushacuran iwalna
goydnanpaj. 25 Manaraj wamran yurishancamaga Mariata
José manardmi yataparanrdchu. Wamran yuriptinna jutinta

, .k
churaparan «Jesus» nir.

2

Goyllar estudyajcuna Jesusta adurananpaj chayashan
1 Herodes ray caycaptinmi Jesus yuriran Judea probin-
syapa Belén marcancho.
Inti yagamunan caj-lacho caycaj caru nasyunpitami goyl-
lar estudyaj runacuna Jerusalenman chayamuran. Herodes

* * * *
1:18 Luc. 1.27 1:21 Luc. 1.31 1:23 Isa. 7.14 1:25 Luc. 2.21

cajman chayaycur tapucuran: 2 «;Maychotaj caycan Is-
rael runacunapa raynin cananpaj yurej iti? Inti yagamu-
nan caj-lapitami goyllarninta ricamushcd. Chaymi aduraj

shamushcécuna» nir. o
3 Chayno nejta wiyaycur Herodes fiyupa mancharicécuran.

Jerusalén runacunapis wiyaycorga manchariran. 4 Chaura
mandaj cliracunatawan lay yachachejcunata gayaycachimur
Herodes tapuran «¢Maychotaj Dios cachamushan Cristo yuri-
nan caran?» nir.

5 Tapuptin paycuna niran: «judea probinsyapa Belén mar-
canchomi. Chaycho yurinanpédmi Tayta Diosga profétanwan
cayno isquirbichiran:

6 « Judécho caj marcacunapita mas tacsha Belén,
gamchoémi Israelcunapa raynin yurengapaj.”
Paypa munayninchomillapan Israel runacuna cangapaj.» »

7 Chayta wiyaycur Herodesga goyllar estudyaj runacunata
pacayllapa gayachiran. Chayaptin tapuran: «¢lmaypitanataj
chay goyllarta ricashcanqui?» nir. 8 Imaypitana goyllarta ri-
cashantapis willaycuptin Belenman cacharan «Ayway wamra
ashej. Tarerga cutimunqui willaménayquipaj nogapis aduraj
aywandpaj» nir.

9 Chayno ray niptin aywaran. Aywaptin goyllarga fiaupanta
aywaran. Iti wamra caycashan deréchunman chayar ichicuy-
curan. 10 Goyllar ichicuycojta ricar goyllar estudyajcunaga
fiyupa cushicuran. 11 Wasiman yaycurir wamrata tari-
ran maman Mariatawan. Naupanman gongurpacuycur adu-
raran. Nircorga apashan gorita, insinsuta, mirra perfiimitapis
goycdriran. 12 Chaypitaga suyfiuynincho chay goyllar estudya-
jcunata Tayta Dios ribilaran Herodes cajpa manana cutinan-
paj. Chaymi juc nénipana marcancunaman cuticuran.

Jesusta Egipto nasyunman José gueshpichishan

13 Goyllar estudyajcuna cuticushanpitanami Tayta Diospa
anjilnenga suyfiuynincho Joséta willaran: «Herodesmi wamrata
wafluchinanpaj ashej-aywan. Canan o¢ra jatarcur Egipto
nasyunman aywacuy wamrayquita mamantawan pushacur-
cur. Chaycho tiyacamunqui yapay willandcama.»

14 Chaura jinan dra jatarcur Joséga wamrata mamantawan
pushacurcur chacaypa Egiptuman aywacuran.
15 Chayllachona tiyacamuran Herodes wafiunancama. Chay
caran Tayta Dios unay profétanwan «Wamrdta Egiptupitami

gayamushcé» nir willacachishan cumlinanpédmi.”

Belencho wamracunata wariuchishan

* . *
2:6 Miq. 5.2 2:15 Ose. 11.1

16 Chay goyllar estudyajcuna Herodes cajpa manana cu-
tiptin fiyupa rabyaran «engafiamasha» nir. ~ Chaymi yu-
paran goyllar imaypita yurishantapis willashanta. Nircur
sulddruncunata cacharan Belencho cajta, altu jircancunacho
cajtapis llapan ollgu wamracunata wafiuchinanpaj. Ollgu
cajtaga ushajpami wafiuchiran itipita ishcay watayojcama.
17Chayno ruraptinmi profétan Jeremiaswan Dios willacachis-
han cumliran:

18 «Ramda marcachodmi fiyupa gaparaypa wagashan wiyacan.
Raquelmi wamrancunata wafiuchishanpita fiyupa wagaycan.
Wamrancuna manana captinmi

pi shoganantapis mana munanchu.»*

Egiptupita cutimushan

19 Chaypita mas unayta Herodes wafiushanpitardmi Josétaga
suyfiuynincho Tayta Diospa anjilnin niran: 20 «Wamrata ma-
mantinta pushacurcur Israelmanna cuticuy. Wamrata
wafuchiyta munajcunaga wafiushanami» nir.

21 Chaura Joséga jinan 6ra Israelman cuticuran wamrata
mamantinta pushacurcur. 22 Cutiycashancho José ma-
yaran Judeacho ray Herodespa ruquin wamran Arque-
lao mandaj caycashanta. Chayta mayarmi José Judea-
man cutiyta fiyupa manchacuran. Chaymi suyfiuynincho
Joséta Dios willaran Galilea probinsyaman aywacunanpaj.
23 Chaynépami Nazaret™ marcaman aywacuran chaychéna
tiyacunanpaj. Chaycho tiyananpaj cashanpitami Diosninchi
profétancunawan «Paypdga nengapaj <Nazaret runami> nir»
willacachishan cumliran.

3

Bautisaj Juan willacushan

(Mar. 1.1-8; Luc. 3.1-9; 15-17; Juan 1.19-28)

1 Chaypita achca watatanaga Bautisaj Juan shamuran
Judea probinsyacho caycaj chunyajman runacunata
willapénanpaj. 2 Chaychomi willacuran: «Tayta Diospa
maquincho cawananchi timpu chayamushanami. Chaymi
juchayquicunapita arpinticuyna-llapa» nir.*

3 Juanpdmi Diosninchipa unay profétan Isaias cayno

willacuran:
«Chunyajch6mi gayacuypa willacuycan:

«Tayta Diosninchi shamunanpaj nénita allchay.
Diosninchi shamunanpaj chunyajpa nénita dirichay> nir.»*

* * *
2:18 Jer. 31.15 2:23 Mar. 1.24; Luc. 2.39; Juan 1.45 3:2 Mat. 4.17; Mar.
115 ¥ 3:3 Isa. 40.3

4 Juanpa ropan caycaran caméllupa millwanpita awasha.

Wachcunpis caran garapita.” Chucluscunatawan chunyaj
jircacho tarishan abéjapa mishquillantami micoj. 35 Juan
caycashan cajman runacuna aywaj Jerusalenpita, intéru
Judea probinsyapita, Jorddn mayu aywaj faupancunapitapis.
6 Runacuna juchancunata recondsiptenga Juannami Jordan
mayucho bautisaj.

7 Juan bautisaycashan cajman achcaj fariseucunawan
saduceocuna aywaran. Chaymi Juan niran: «jCulebra

casta runacuna!®  ¢Pitaj gamcunata willasha-cashunqui
Tayta Diospa castigunpita gueshpinayquipaj cashanta?
8 Rasunpa jucha rurashayquipita arpinticushayqui
musyacédnanpaj allita rurallarna caway.  Ama yarpaynachu-
llapa Abrahampita miraj cashallayquipita® Tayta
Dios salbashunayquipaj cashantaga. Munarga Tayta
Dios cay rumicunatapis Abrahampita mirajmanga
ticrarachinmanmi. 10 Juc yora friitata mana wayuptenga
duyfiun sapipita muturirmi ninaman rupachenga. Chaynomi
Tayta Diospis mana allita rurajcunataga castigananpaj
caycan.”

11 «Nogaga yacullawanmi bautisaycd juchayquicunata
cachaycdrir Tayta Dios munashannona cawanayquipaj.
Nogapa guepita shamoj cajmi ichanga fiyupa munayniyoj
canga. Nogaga manami meréséchu llanguinta
apapéanalldpdpis. Payga Espiritu Santuwanmi ninawanmi
bautisashunquipaj. 12 Payga jorquétita aptaraycannami
riguta wayrananpaj. Wayrarcurnami rigunta wasinman
churanga. Punshantanami ichanga mana imaypis upej
ninaman gaycurenga.»

Jesusta Juan bautisashan
(Mar. 1.9-11; Luc. 3.21-22)

13 Galilea probinsyapitami Jesus aywaran Jorddn mayu-
man Juan bautisananpaj. 14 Juanmi ichanga mana mu-
naranchu bautisayta: «;Iman0Opataj gamta noga bautisdman?
Chaypa ruquenga nogatami gam bautisamanquiman» nir.

15 Chayno niptin Jesus niran: «Cananga bautisaménayqui
camacanmi. Chayno rurarmi Dios nishanta cumlishun.»

Chayno niptin Jesusta Juan bautisaran. 16 Bautisacurir
Jesus yacupita llojshiramuptin jinan 6ra syélu quichacécuran.
Jesus ricaran Espiritu Santu syélupita palumano payman
uraycimojta. Nircur paypa jananman chayaran.

* 3.4 2Rey. 1.8 ¥ 3:7 Mat. 12.34;2333 © 3:9 Juan833  3:10 Mat. 7.19

17 Syélupitanami Tayta Dios nimuran «Payga cuyay wamréami.
Paypémi fiyupa cushisha caycé» nir.*

4

Jesusta Satands juchata rurachiyta munashan
(Mar. 1.12-13; Luc. 4.1-13)

1 Chaypitaga Jesusta Espiritu Santu chunyaj jircaman
pusharan. Chaychdmi Satands juchata rurachiyta munaran.”
2 Chaycho Jesus ayunaran chuscu chunca junaj chuscu
chunca pagas. Chaypitanaga fiyupa yargaran.

3 Jesusman Satands chayaycur niran: «Rasunpa Diospa
Wamran cashpayquega mi cay rumicunata tantaman
ticrachiy.»

4 Chayno niptin Jesus niran: «Tayta Diospa palabranchoga
nin:

« Manami micuyllawanchu runaga cawan.
Chaypa ruquenga Tayta Dios nishancunata wiyacurpis
cawanmi. »*

5 Chaypitana Satanasga Jesusta pusharan Jerusalenman.
Chaychona Templupa mujinéti puntanman wicharcachir
6 niran: «Rasunpa Diospa Wamran cashpayquega mé caypita
yagay. Diospa palabranchéga caynémi niycan:

« <Anjilnincunatami Tayta Dios cachamonga.
Paycunami charishunqui
rumiman chaquiquita mana tacanayquipaj> nir.»*

7 Niptin Jesus niran: «Tayta Diospa palabranchdga cayndmi
nin:

«<«Tayta Diosta musyapédnayquipaj ama rurachiyta camaychu.»
%

»

8 Chaypitana Satands pusharan mas altunnin puntaman.
Nircur ricachiran intéru munducho caycaj nasyuncunata,
chaycho caycaj riquésacunata. 9 Nircur niran: «Gongur-
pacuycur aduramaptiquega llapan chay ricashayquitami goy-
cushayqui.»

10 Chaura Jesus niran: «Washata ayway Satands. Tayta
Diospa palabranchdga caynomi niycan:

« «Tayta Diosllatami aduranqui,
payllatami sirbinqui> nir.»*

11 Chayno niptin Satands aywacuran. Chaypitaga anjilcu-
nana chayaran Jesusta sirbinanpaj.

Galileacho Jesus alli willacuyta willacur gallarishan
(Mar. 1.14-15; Luc. 4.14-15)

* 3:17 Gén. 22.2; Sal. 2.7; Isa. 42.1; Mat. 12.18; 17.5; Mar. 1.11; Luc. 9.35  4:1
* * %
Heb. 2.18; 415 * 4:4 Deut. 83 ~ 4:6 Sal. 91.11-12  4:7 Deut. 6.16
)
4:10 Deut. 6.13

12 Chaypita Juan carsilcho wichgaraycashanta Jesus ma-

yaran.” Chay-wichanmi payga Galilea probinsyaman cuti-
ran. 13 Chaychona Nazaret marcapita Capernaum marcaman

tiyaj aywacuran.” Capernaumga caran Galilea gocha cantun-

cho, Zabulén tribu, Neftali tribu tiyanan. 14 Capernaumcho

Jesus tiyaptin cumliran proféta Isaias unay cayno willa-

cushan:

15 «Gocha laduncunacho,

Jorddn mayupa wac chimpancho tiyaycaj Zabulén runacuna,
Neftali runacuna,

Galileacho mana Israel runacuna tiyaycaj llapayqui wiya-
may.

16 Chacaycho tiyaycajcunami achicyajta ricrisha.

Yanauyaycajcho tiyaycajcunapimi achicyacurcusha.»™

17 Chay willacushanno cananpéami Jesus willacuyta gallay-

curan: «Tayta Diospa maquincho cawananchipaj caycaj timpu

chayamushanami. Chaymijuchayquicunapita arpinticuyna-

llapa» nir.*

Disipulun cananpaj pescddu charejcunata Jesus gayashan
(Mar. 1.16-20; Luc. 5.1-11)

18 Chaypita Galilea gocha cantunpa aywaycashancho Jesus
ricaran ishcaj runacuna redancunata gochaman jitarcayca-
jta. Chay runacunaga ishcan chay wauguillami caran. Pay-
cunaga waran-waran pesciduta charej. Jucpa jutin caran
Andrés, jucajpana Simodn. Simonpa jucaj jutin caran Pedro.
19 Paycunata Jesus niran: «Nogawan aywacushun. Pescdduta
charishayquinomiyachachishayqui Tayta Diospa maquincho
cawananpaj runacunata shuntanayquipaj.»

20 Niptin paycunaga redancunata cachaycur Jesuswan
aywacuran.

21 Chaypita mas washata aywaycashancho tariran Santi-
aguta wauguin Juantawan. Paycunaga papédnin Zebedeowan
can'wancho redancunata allcharcaycdnaj. Chay wauguicu-
natami Jesus gayaran. 22 Chaura jinan dra Jesuswan aywacu-
ran can'wata papéninta jaguipaycur.

Achca runacunata Jesus allchacdichishan
(Luc. 6.17-19)

23 Chaypitaga intéru Galilea probinsyapa Jesus puriran sin-
agogacunacho Tayta Diospa willacuyninta yachachir. Tu-
cuy gueshyawan gueshyajcunatapis allchacéchiran.” 24 Siria
runacunapis parlaj «Jesusga allchacdchinmi gueshyajcunata»

* * *
4:12 Mat. 14.3; Mar. 6.17; Luc. 3.19-20 4:13 Juan 2.12 4:16 Isa.9.1-2
* 417 Mat.32 T 4:23 Mat. 9.35; Mar. 1.39

nir. Chaymi payman apapdmoj llapan gueshyaycajcunat-
apis, tucuy-niraj gueshyawan gueshyaycajcunatapis, dyablu
facaycdchishancunatapis, wafiuy gueshyawan gueshyajcunat-
apis, mana cuyucuypa gueshyar jitaraycajcunatapis. Chay
gueshyajcunata llapanta Jesus allchacéchej. 25 Aypalla runa-
cunami intérupita shamur Jesusta gatiraran. Aywaj Galilea
runacuna, Decdpolis runacuna, Jerusalén runacuna, Judea
runacuna. Chayno aywaj Jorddan mayu wac chimpanpitapis.

)

Cushisha cawananchipagj Jests yachachishan
(Luc. 6.20-23)

1 Aypalla runacuna shuntacasha caycajta ricarmi Jesusga
lémaman aywaycur jamacuycuran chaypita yachachinanpaj.
Disipuluncuna fiaupanman shuntacaptin 2 yachachiran cayno
nir:

3 «Cushishami cawanga imaypis Tayta Diosllaman
yéracuycajcunaga. Paycunaga Tayta Diospa maquinchdnami
cawariga.

4 «Cushishami cawanga llaquicuycajcunaga.” Paycunataga
Tayta Diosmi shacyéchenga.

5 «Cushishami cawanga umildicunaga.” Paycunami
chasquenga Tayta Dios «Goycushayquipaj> nishan mushoj
pachata.

6 «Cushishami cawanga fiyupa yargaycajno yacunaycajnopis
Tayta Dios munashanno alli rurayta munajcunaga.” Paycu-
natami Tayta Dios yanapanga.

7 «Cushishami cawanga cuyapar pi-maytapis yanapajcunaga.
Paycunatami Tayta Diosninchi cuyapar yanapangapaj.

8 «Cushishami cawanga shonguncho juchapaj mana yarpaj-
cunaga.” Paycunaga Tayta Diospa flaupanmanmi chayangapaj.

9 «Cushishami cawanga runa-masinta amistachejcunaga.”
Paycunatami Tayta Diosga «wamrami canqui> nenga.

10 «Cushishami cawanga Tayta Dios munashanno allita
rurashanpita fiacachisha cajcunaga.” Paycunaga Tayta Diospa
maquinchdnami cawanga.

11 «Cushishami cawanquipaj noga munashéno
cawashayquipita runacuna ashllishuptiqui, fiacachishuptiqui,

llullacur ima-aycatapis jitapashuptiqui.” 12 Chayno
facashayquipitaga Tayta Diosmi janaj pachacho alli
cajta goshunquipaj. Gamcunatanomi Tayta Diospa

* 5:4 Isa. 57.18; 61.2 * 5:5 Sal. 37.11 * 5:6 Prov. 9.5; Isa. 55.1-2 * 5:8
Sal. 24.3-4 * 5:9 Prov. 12.20 * 5:10 1Ped. 3.14 * 5:11 1Ped. 4.14

profétancunatapis unay facachiran. = Chayno caycaptenga
imano fiacarpis cushicuy.™

Cachino, achquino canapaj yachachishan
(Mar. 9.50; Luc. 14.34-35)

13 «Gamcuna cay pachachdga cachindmi carcaycanqui. Cachi
gamyacaptenga ¢imapdnataj balin? Manami imapépis alli-
nachu. Chaura jitariycuptin runacunanami lluchcar-ushan.

14 «Cay pachachdga achquinémi carcaycanqui.* Lémacho
marca cashanno gamcunapis runacuna ricacushunayquipaj
alli goyay. 15 Lamparintapis sindircur manami pipis
pacaycunchu. Chaypa ruquenga altumanmi churan
achicyénanpaj.” 16 Runacuna ricananpaj achqui
sindiraycashanno gamcunapis runacuna ricashunayquipaj
allillata rurar goyay-llapa. Chayta ricacurmi runacuna

alabanga syélucho caycaj Diosninchita.”

Lay nishanno Jesus cumlishan

17 «Ama nogapdga yarpaychu Moisés isquirbishan lay-
cunata, profétacuna isquirbishancunata manacajman chu-
randpaj shamushéta. Chaypa ruquenga shamushca lay
imano cashantapis rasunpa tantiyachindpémi. 18 Syélupis
cay pachapis manaraj ushacaptinmi chay isquirbisha cay-
cajcunaga cumlenga. Asta mas tacsha isquirbirashan cajl-
lapis cumlengami.™ 19 Chay isquirbiraycajcunata jucnayllat-
apis mana ruraj cidga, mana wiyacunanpaj waquin runat-
apis shacyachej cdga Tayta Diospa fiaupancho mana alli ric-
ashami canga. Llapan isquirbiraycashanta cumlir, waquin
runacunatapis wiyacunanpaj alli shacyédchejmiichanga Tayta
Diospa flaupancho alli ricasha canga. 20 Chauraga Tayta
Diospa palabran nishanno caway-llapa. Fariseucunano,
Moisés isquirbishan laycunata yachachej runacunano janan
shongulla cumlej-tucorga gamcunapis Tayta Diospa maquin-
cho goyénayquipaj manami imaypis chayanquipéchu.

Mana chiquinacunapaj yachachishan
(Luc. 12.57-59)
21 «Unayga runacunata Moisés niran:
« (Runa-masiquita ama wafiuchinquichu.™
Wafiuchej ciga jusgashami canga.»
22 «Chaypis nogaga caynomi né: Pimi runa-masinta rabya-
pan, chay ciga jusgashami canga. Runa-masinta gayapajtaga
jatun autoriddch6mi jusganga. Fiyupa rabyar runa-masinta

* 5:12 2Cron. 36.16; Hech. 752 5:14 Juan8.12;9.5  5:15 Mar. 4.21; Luc.

8.16;11.33 © 5:16 1Ped. 212  5:18 Luc. 1617  5:21 Exo. 20.13; Deut.
517



SAN MATEO 5:23 11 SAN MATEO 5:33

analdisyundduw nejtaga Tayta Dios castigar infiernumanmi
jitarponga.

23 «Chaymi Tayta Diospaj Templucho altarman ofren-
dayquita churanayquipaj caycashayquicho runa-masiquita
ima mana allitapis rurashayquita yarparlshpayquega
24 altarpa ladunman ofrendayquita churaycur jinan o6ra
aywanqui chay rabyachinacushayquita ashej. Tariycorga
amistanqui. Nircur-raj cutiycur ofrendayquita Tayta Diospaj
altarman churanqui.

25 «Pipis quijashuptiquega autoriddman manaraj
chayachishuptiqui  aywaycashallayquicho arriglanqui.
Man'chdga autoriddmanmi chayachishunquipaj. Au-
toriddnami sulddruncunawan carsilman wichgachishunquipaj.
26 Manaraj llapan jagata pégarga chaypita manami
llojshinquipéchu.

Jucpa warminwan mana cacunanpaj yachachishan

27 «Unayga runacunata Moisés niran:

« Majayoj caycar jucwanga ama cacunquichw nir.*

28 «Chaypis nogaga cayndmi né: Juc warmita ricashpayqui
munaparga maynami majayquita jananpashanona caycan-
qui. 29 Chaymi deréchu caj fiawiqui juchata rurachishup-
tiquega chay caj flawiquita jorgurir jitariycuy. Sénuta infier-
numan garpurishunayquipitaga mas allimi canman jucaj
flawiyojllapis syéluman chayaptiqui.” 30 Deréchu caj maquiqui
juchata rurachishuptiquega chay caj maquiquita rogurir ji-
tariycuy. Sadnuta infiernuman garpushunayquipitaga mas
allimi canman jucaj maquiyojllapis syéluman chayaptiqui.”

Majawan mana raquicdinapaj yachachishan
(Mat. 19.9; Mar. 10.11-12; Luc. 16.18)
31 «Unayga runacunata Moisés niran:
« «(Runa warminpita raquicayta munarga
warminta papﬂta firmapéchun raquicashan musyacénanpaj
nir.

32 «Chaypis nogaga cayndmi né: Runaga warminpita
raquicanman warmi juc runawan cacushallanpitami.
Chaymi ima achdquipis mana caycaptin raquicaj runaga
juchayoj caycan warmin jucwan camacédnanpdpis. Runan
jaguirishan warmiwan camacaj runapis juchayojmi
ricacun.”

Mana juranapaj yachachishan
33 «Unayga runacunata Moisés niran:

* 5:27 Exo. 20.14; Deut. 518 © 5:29 Mat. 18.9; Mar. 947  5:30 Mat. 18.8;

Mar. 9.43 * 5:31 Deut. 24.1-4; Mat. 19.7; Mar. 10.4 * 5:32 Mat. 19.9; Mar.
10.11-12; Luc. 16.18; 1Cor. 7.10-11

« <Manacajllapaga ama juranquichu.
Jurar aunishayquitaga Tayta Diosta cumlinqui> nir.

34 «Chaypis nogaga cayndmi né: Ni imanillarpis ama ju-
ranquichu. Ama juranquichu <Syélupa jutinchémi jura»
nir.  Syéluga Tayta Diospa jamananmi. 35 Ama juran-
quichu «Cay pachapa jutinchémi jurd nir. Cay pachaga
Tayta Diospa chaquin lluchcardnanmi.® Ama juranquichu
Jerusalenpa jutincho> nirpis. Jerusalenga mas munayniyoj
ray Tayta Diospa siudédninmi.” 36 Ama juranquichu «Quiquépa
bidapa> nirpis. Rasunpaga manami munayniyojchu canqui
ajchayquita yurajman ni yanaman ticrachinallayquipépis.
37 Juranayquipa ruquin aunirga auninqui, mana aunirga
«mana> ninqui. Jurayparaj aunirga Satands yarpashan-
tanami rimaycanqui.

Mana alliwan mana cutichinapaj yachachishan
(Luc. 6.29-30)

38 «Unayga runacunata Moisés niran:

« «Nawinta jorgupaptenga quiquintapis flawinta jorguparin-
qui.
Quiruta jorgupaptenga quirunta jorguparinqui> nir.*

39 «Chaypis nogaga cayndmi né: Mana allicunata
rurashuptiquipis ama ayfiita cutichiychu. Gagllayquicho
lagyashuptiquega jucaj-la  gagllayquitapis camapay.”
40 Camisayquita guechushunayquipaj demandashuptiquega
punchuyquitapis goycuy. 41 (Guepéta juc Kilometruyaj
apashimay> nishuptiquega ishcay kilometruyaj apaparcuy.
42Imatapis «Goycamay> nishuptiquega goycuy. <Mafiaycamay»
nishuptiquipis mafiaycuy.

Chiquimajninchitapis cuyanapaj yachachishan
(Luc. 6.27-28, 32-36)

43 «Unayga runacunata Moisés niran:

« Runa-masiquitaga llapan shonguyquiwan cuyanqui> nir.*
Waquenga nin:
«Chiquishojniquita chiquinqui» nir.

44 «Chaypis nogaga caynomi né: Chiquishojcunatapis cuyay.
Chiquishojcuna alli cawananpdpis Tayta Diosta mafiacapay.
45 Chayno rurarmi Tayta Diospa wamrancuna canqui. Tayta
Diosmi intita shanéchimun alli runacunapépis fiyu runacu-
napdpis. Tamyachimun alli runacunapa chacranmanpis fiyu
runacunapa chacranmanpis iwal. 46 Cuyanacushallayquita

* *
5:33 Lev. 19.12; Num. 30.2; Deut. 23.21 5:35 Isa. 66.1; Mat. 23.22; Stg. 5.12
* * , *
5:35 Sal. 48.2 5:38 Exo. 21.24; Lev. 24.20; Deut. 19.21 5:39 Lam. 3.30
* 5:43 Lev. 19.18

cuyaptiquega manami camacanchu cuyashayquipita ima
allitapis chasquinayqui. Asta impuestuta cobrajcunapis
cuyashallantaga cuyanmi. 47 Rejsinacushallayquita salu-
darga manami allita ruranquichu. Tayta Diosta mana rispi-
tajcunapis chaynéllaga ruranmi.

48 «Chaura gamcunaga syélucho caycaj Tayta Diosninchi alli

cashanno gamcunapis allillata rurar caway-llapa.”

6

Muchojcunata imano yanapdinanpaj cashanpis

1 «Runa-masiquita yanapar alli ricashunallayquipdga ama
yanapanquichu.” Chayno ruraptiquega syélucho caycaj Tayta
Dios manami ima premyutapis goshunquipéchu.

2 «Gamcuna muchupacajcunata yanapashayquitaga ama
pipis musyachunchu. Janan shongu runacunaga asta
trompétawanpis willacachin sinagogacunacho céllicunach6pis
wiyajcuna <Payga allitami ruraycan> ninanpaj. Ama
chaynéga ruraychu. Chayno rurashanpitaga runacuna
«pay alli» nishallanmi premyun canga. 3 Muchojcunata
gam yanapashpayqui ichanga ama pitapis willapanquichu.
4Yanapashayquitaga pipis ama musyachunchu. Pacayllapa
yanapashayquita ricarmi Tayta Diosga premyuta
goshunquipaj.

Tayta Diosta mafiacunapaj yachachishan
(Luc. 11.2-4)

5 «Tayta Diosta mafiacushpayqui gamga ama janan shongu
runacunandga ruranquichu. Paycunaga runacuna ricanal-
lanpdmi Tayta Diosta mafiacun. Mafiacun sinagogacunacho
ichiycur, calli isquinacunachpis ichiycur llapan runa ricanan-
paj.” Paycunapiga runacuna <alli> nishallannami premyun
canga. © Gamcuna ichanga Tayta Diosta mafiacunayquipaj
wasiquiman yaycurir puncuyquita wichgarcunqui. Chaycho
quiquillayqui mafiacushayquita wiyarmi Tayta Dios premyuta
goshunquipaj.

7 «Tayta Diosta mafiacorga juc rimashallayquita yaparir-
yaparerga ama rimanquichu. Tayta Diosta mana rispitajcu-
nallami yarpan «<yaparir-yaparir mafiacuptérdmi Tayta Dios
wiyaman> nir. 8 Gamcuna ichanga ama paycunano ruray-
chu. Tayta Diosga imata mafiacunanchipaj cashantapis may-
nami musyaycan. Manaraj rimaptiquipis musyaycannami.
9 Gamcunaga Tayta Diosta cayno mafiacunqui:

«Syélucho caycaj Papéné,
gamtaga pi-maypis rispitaycullashunqui.

* * *
5:48 Lev. 11.44-45;19.2; Deut. 18.13 6:1 Mat. 23.5 6:5 Luc. 18.10-14

10 Cay pachachdga llapan runacuna gam munashayquino
cawaycullachun.

Syélucho munashayquita rurashanno

cay pachachdpis gam munashayquino caycullchun.

11 Canan junajpépis micuyta tariycachilldimay ari.*

12 Chiquimajcunata nogacuna perdunashéno

jucha rurashécunapita perdunaycallamay.

13 Jucha rurayman Satands chayachiménanpitapis chapay-
calldmay ari.

Masbhin nogacunata yanapaycallimay juchaman mana
chayayllapa cawanécunapaj.

[Gampa maquiquichdmi ima-aycapis caycan. Chaymi imay-
camapis alabasha caycullay Tayta. Amén.]

14 «Runa-masiquita gamcuna perdunaptiquega gamcunat-
apis Tayta Dios perdunashunquipdmi. 15 Runa-masiquita
mana perdunaptiquega Tayta Dios manami gamcunatapis
juchata rurashayquipita perdunashunquipéchu.”

Aylinupita yachachishan

16 «Gamcuna ayunashpayquega ama janan shongu
runacunano canquichu. Paycunaga llaquisha ayunan
runacuna llaquishata ricananpaj. Chayno ayunaycashanta
ricar runacuna «alli> nishallannami paycunapa premyun
canga. 17 Gamcuna ayunashpayqui ichanga pipis mana
musyananpaj sumaj pagacunqui, fiajchacunqui, payfacunqui.
18 Chayno ruraptiqui runacuna manami musyangachu
ayunarcaycashayquita. Tayta Diosllami musyanga
ayunaycashayquita. Chaypitami Tayta Diosga premyuta
goshunquipaj.

Ricuyayllapaj mana yarpachacunapaj yachachishan

(Luc. 12.33-34)

19 «Cay pachachdga ricu canallayquipaj ama
yarpachacuychu. Cay pachacho shuntashayquitaga
puyupis ushangami; ismurpis ushacanmi.* Suwacunapis
apacongami. 20 Riquésacunata shuntayllapaj yarpachacu-
nayquipa ruquenga ruray syélucho Tayta Diospita allita
chasquinayquipaj. Chaychomi ichanga puyupis mana
canchu. Imapis mana ismunchu. Suwapis manami
apacunchu. 2! Runaga ¢manachu ima aycanpis caycajllapaj
yarparaycan?

22 «Alli runaga pi-maytapis macyar, mellgarmi achicya-
jno caycan. Chaymi ima rurashanpis allilla llojshipan.

* 6:11 Prov.30.8-9 © 6:15 Mar. 11.25-26  6:19 Stg. 5.2-3

23 Mana alli runami ichanga micha car chacépacushano cay-
can. Chayno captinmi ima rurashanpis alliga mana lloj-
shipanchu. Chauraga chacaj pachachonomi goyan.

24 «Chaymi, pipis mana ishcay patrunta sirbinmanchu. Juca-
jta wiyarga jucninta manami cdsunnachu. Jucajta cuyar juc-
nintaga manami cuyanganachu. Chayndmi ima-aycanpépis
yarpararga Tayta Diosta sirbiyta mana camépacunchu.

Wamrancunata Tayta Dios ricashan

(Luc. 12.22-31)

25 «Chaymi noga né: Ama yarpachacunquicunachu:
«¢Imandraj cawashaj? ¢Imataraj micushaj? ¢Imataraj
upushaj? ¢Imataraj jaticushaj?> nir  ¢Manachu ropapita,
micuypita mas balin bidayquega? 26 Masqui yarpachacuy
dbicuna imano cawashantapis. Manami murupacunchu.
Manami shuntapacunchu. Manami micuyta shuntanchu
churananpaj. Chaycunataga Tayta Diosmi micuyta tarichin.
Tayta Diospadga chay dbicunapita masmi gamcuna baélinqui.
27 Wafiuy chayamuptinnaga ¢piraj may-jina llaquicurpis
«masllataraj cawapdrishajp nir masta cawanman?
28 Chauraga ¢imanirtaj répapaj pasaypa yarpachacunquicuna?
Ricay waytacunata. Chaycunaga jircacunacho cuyayllapaj
wifian mana aruycar mana puchcaycashpan. 29 Ichanga
noga né: Unay ray Salomonpa ropanpis manami chay
waytacunapita mas cuyayllapéchu caran.™ 30 Jircacho caycaj
guewa chaquiptin rupachisha cananpaj captinpis Tayta
Diosga cuyayllapdtami wifiachimun. Yaracuyniynaj runacuna,
waytacunatapis cuyayllapdta wiflaycdcherga ¢manachuraj
gamcunatapis Tayta Diosga roOpata tarichishunqui?
31 Chaymi ama llaquicuychu «;Imataraj micushun?, ¢imataraj
upushun?, ;imataraj jaticushun?> nir. 32 Tayta Diosman
mana ydaracojcunallami chaycunapdga yarpachacuycan.
Gamcunapdiga Tayta Diosninchi maynami musyaycan imata
nistaycashayquitapis. 33 Chaycunapaj yarpachacunayquipa
ruquenga yarpachacunquiman Tayta Diospa maquincho
cawanayquipaj. Pay munashanno cawaptiquega imata
nistashayquitapis tarichishunquipdmi. 3¢ Chaymi ama
yarpachacuychu (wara warantin ¢iman6raj cawashaj?> nir.
Waraga cangami yarpachacunayquipaj. Waran-waranmi

caycan imapis pésananpéga.”

7

Runa-masinta mana jamurpdnanpaj yachachishan
(Luc. 6.37-38,41-42)

* 6:29 1Rey. 10.4-7;2Cr6n. 9.3-6 © 6:34 Sal. 55.22; 1Ped. 5.7

1 «Runa-masiquita ama jamurpaychu Tayta Diospis mana
jusgashunayquipaj. 2 Runa-masiquita jamurpar washanta
rimashayquinéllami gamcunatapis Tayta Dios jusgashun-
quipaj. Runa-masiquita imandpis ricashayquimannollami
Tayta Diospis ricashunquipaj.* 3 Quiquiquipa fiawiquicho
jatun ganra caycaptenga ¢imanirtaj runa-masiquipa flawincho
tacshalla ganra caycajta ricapaycanqui? 4 Nawiquicunacho
jatuncaray ganra caycaptenga ¢;imanOparaj runa-masiquita
ninquiman «Nawiquicho tacsha ganra caycajta jorgapashayqui»
nir? 5 {Janan shongu runacuna! Riméruga jorguy quiquiquipa
fawiquicho ganra caycajtaraj. Chayradmi ricanquipaj jucpa
flawincho tacsha ganra caycajta jorgapdnayquipaj.

6 «Tayta Diospa willacuyninta willapaptiqui mana
chasquishuptiquega ama  willapaynachu  mastaga.
Mana munaycajta willapaptiquega cuestaj perlasta
cuchi lluchcacunallanpaj jitapaycajndémi caycanqui.
Siguir  willapaptiquega  cafiicoj allgunépis rabyar
usharishunquimanmi.

Mana yamacaypa Tayta Diosta mafiacunapaj cashan
(Luc. 11.9-13;6.31)

7 «Maflacuptiquega  Tayta Dios tarichishunquimi.
Asherga tarinquimi. Gayacur puncuta tacaptiquega
quichapdshunquimi. 8 Mafiacoj cdga chasquinmi. Ashej céga
tarinmi.” Gayacur puncuta tacaj cajtaga quichapanmi.

9 «Maygayquitapis wamrayquicuna tantata mafiacushuptiqui
irumita  aptapanquimanchuraj? 10 Pesciduta
mafacushuptiquipis  ¢culebrata aptaparcunquimanchuraj?
11 May-jina fiyu caycarpis wamrayquicunataga alli cajllatami
goycérinqui. Chaynollami Tayta Diosta mafiacuptiquega alli
cajcunata tarichishunquipaj.”

12 «Alliricashunayquita munashayquino gamcunapis runa-
masiquita alli ricay.® Alli ricanacur cawanapidmi Moisés

isquirbishan laychdpis, profétacuna isquirbishanchopis niy-
can.

Quichqui puncuwan tincuchishan
(Luc. 13.24)

13 «Ishcay puncumi caycan. Anchu cajpa yaycojcunaga
jatun caminupa aywarcaycan infiernumanmi. Aypallan-
pami chaypaga aywarcaycan. 14 Quichqui cajpa yaycojcu-
nami ichanga quichqui nénipa aywarcaycan imaycamapis

* * *
7:2 Mar. 4.24 7:8 Deut. 4.29; 2Cron. 15.2-15; Jer. 29.13 7:11 Juan
14.13-14; 15.7, 16; 16.23-24; 1Juan 3.21-22; 5.14-15 * 7:12 Luc. 6.31

cawananpaj. Wallcajllami chaypa aywarcaycan. Gamcu-
naga quichqui puncupa yaycuy ari.*

Llutan yachachicojcuna pi cashanpis
(Luc. 6.43—44)

15 «Cuydacuy-llapa <Tayta Diospa willacojninmi c& nir
shamoj llutan yachachicojcunapita. = Chay runacunaga
atojno fiyu caycarpis manshu uyshanémi chayapéashunquipaj.
16 TLlutan yachachicoj cashanta musyanquipaj imandpis
cawashanta ricarmi. Manami imaypis tibasta pallanchichu
shiracunapita. Ni cashayoj yOracunapitapis Igusta manami
pallanchichu. 17 Chaynomi friita yoraga mishquejta wayun.
Jirca jachami ichanga ashgajta wayun. 18 Friita y0raga
ashgajta manami wayunmanchu. Jirca jachapis mishquejta
manami wayunmanchu. 19 Ashgajta wayoj y0rataga muturir
ninamanmi rupachinchi.* 20 Chaymi yérata wayuyninpa
rejsishayquino pantachicojcunataga imanopis cawashanta
ricar rejsinquipaj.”

Tayta Diosta wiyacojcunalla paypa flaupanman chayananpaj
cashan

(Luc. 13.25-27)

21 « (Tayta, Tayta> nimajcunaga manami llapanchu
Tayta Diospa maquincho cawananpaj chayanga. Chaypa
ruquenga Syélucho caycaj Tayta Dios munashanno
cawajcunallami chayanga. 22 Fisyu jundga achcajmi
nimangapaj: <Tayta, gampa willacuyniquita willacurmi
purird. Gampa jutiquichémi dyablucunatapis gargura.
Gampa munayniquiwanmi milagrucunatapis rurard> nir.
23 Chayno nimaptin nogaga nishépaj: «<Gamcunataga manami

rejséchu. Naupédpita witicuy juchasapa runacuna nir.

Wasi rurajcunaman tincuchishan
(Mar. 1.22; Luc. 6.47-49)

24 «Willapashdta wiyacamaj runacunaga caycan gaga janan-
man sumaj simintuta ruraycur wasita jatarachej runangmi.
25 Wasita rurayta usharcuptin fiyupa tamyaptin aypalla
yacu aywaptinpis, lécu wayrapis manami juchuchishachu
gaga janancho sumaj simintunwan jatarachisha captin.
26 Willapashdta mana wiyacamajcunami ichanga caycan
agush janancho upa runa wasita jatarachishanno. 27 Wasi
rurayta usharcuptin fiyupa tamyawan yacu chayar, lécu
wayrapis chayar chay wasita ushajpami juchurachisha.»

28 Jesus chayno yachachiptinmi runacuna fiyupa almi-
rasha carcaycaran. 29 Jesusga manami Moisés isquirbishan

* 7:14 sal. 1.6;Prov. 418-19 © 7:19 Mat. 3.10;Luc. 3.9  7:20 Mat. 12.33
* 7:23 sal. 6.8

laycunata yachachejcunanéchu yachachiran. Munayniyoj
car paycunapita mas allimi yachachiran.®

8

Leprawan gueshyajta Jesus allchacdichishan
(Mar. 1.40-45; Luc. 5.12-16)

1Chay yachachishan 16mapita Jestis urdmuptin aypalla runa-
cuna guepanta aywaran.

Z Chaypita leprawan gueshyaycaj runa Jesuspa fiaupanman
gongurpacuycur ruwacuran: «Tayta, cay gueshydpita limyu
candpaj munashayquino allchacaycachimay ari» nir.

3 Chayno niptin Jesusga runata yataycur niran «Au,
allchacdnayquita mundmi. Limyuna cay.»

Niptin jinan o©0ra chay runa lepra gueshyanpita
allchacéacuran.

4 Nircur Jesus niran: «Allchacichishdta ama pitapis willa-
cunquichu. Chaypa ruquenga Moisés isquirbishancho niy-
cashanno cliraman ayway allchacashana caycashayquita ri-
cashunayquipaj. Nircorga Moisés isquirbishancho niy-
cashannolla ofrendayquita apanqui allchacashayquita lla-

pan musyananpaj.»

Romano capitanpa uywayninta Jestus allchacdchishan

(Luc. 7.1-10)

5 Chaypita Capernaum marcaman Jesus chayaycaptin
Roma capitan taripaycur Jesusta ruwaran: 6 «Tayta,
waséchOmi uywayné gueshyar jitaraycan. Chaquinta
maquinta mana cuyuchiyta puydinchu. Fiyupami fiacaycan.»

7Chaura Jesus niran «Allchacdchindpaj aywashun.»

8 Chaura capitan niran: «Tayta, jipa caycaptéga ¢imanOpataj
waséman yaycunquiman? Chaymi uywayné allchacénanpdga
cayllapita niycuy. Nogaga rasunpami yarac6 nishayqui lla-
panpis ruracinanpaj cashanta. 9 Nogapis mandamajnépa
munayninchomi caycd. Nogapa munaynécho sulddrucunapis
caycan. Maygantapis <AywayDh niptéga aywan. <jShamuy!
niptéga shamunmi. Uywaynéta «jCayta wacta ruray!> niptépis
ruranmi.»

10 Capitan chayno yéracuptin Jesusga fiyupa almiraran.
Chaymi paywan aywaj runacunata niran: «Payno alli
ydracamaj runataga ni Israel runacunachdpis manami
tarishcéchu. 11 May-chay nasyuncunapitapis shamoj
runacuna achcajmi yayconga Tayta Diospa maquincho
cawananpaj. Nircurmi Abrahamwan Isaacwan Jacobwan

iwal miconga.” 12 Riméru gayachishancunami ichanga Tayta

* 7:29 Mar. 1.22; Luc. 432 © 84 Lev.141-32 811 Luc. 13.29

Diospa willacuyninta yacharpis mana yéaracamashanpita
chacaj pachaman jitarisha cangapaj. Chaychomi fiyupa
wagar quiruntapis uchongapaj.»*

13 Nircurnami capitanta Jesus niran: «Wasiquiman cuticuy.
Yéracamashayquipitami uywayniqui allchacashana.» Chay nis-
han 6rami capitanpa uywaynin allchacaran.

Pedrupa suyranta Jests allchacdichishan
(Mar: 1.29-31; Luc. 4.38-39)

14 Chaypita Pedrupa wasinman Jesus aywaran. Chay-
cho Pedrupa suyranga rupaywan gueshyar jitaraycaran.
15 Chaura gueshyajpa maquinta Jesus yataycuptin jinan ora
allcthac'acuran. Allchacarcurna jatarcur micuyta gararan Je-
susta.

Achcaj gueshyajcunata Jesus allchacdichishan

(Mar. 1.32-34; Luc. 4.40—41)

16 Pacha chacaycaptinnami Jesusman apamuran dyablu-
cuna Racachishan achca runacunata. Chaura Jesusga chay
runacunapita dyablucunata juc shimi rimayllawan gargu-
ran. Tucuy gueshyawan gueshyajcunatapis allchacéchiran.
17 Chayno ruraptin cumlicaran unay proféta Isalas cayno
willacushan:

Payga noganchipa gueshyanchitami jorgusha.
Noganchi nanéchicunanchipaj cajtami payga apasha.”

Jesuswan puriyta munajcuna
(Luc. 9.57-62)

18 Achcaj runacuna juntapaycuptinmi Jesusga
disipuluncunata niran «Gochapa wac chimpanman pésashun»
nir.

19 Can'waman wichaycaptinna Moisés isquirbishan layta
yachachej runa Jesusta niran: «Maestru, maypa aywap-
tiquipis gatirdshayquimi» nir.

20 Chayno niptin Jesus niran: «Atojcunapaga machaynin
canmi. Abicunapapis gueshwan canmi. Destinddu Runapami
ichanga mana canchu mayman chachaycunallanpépis» nir.

21 Chaypitana juc disipulun Jesusta niran: «Tayta, papané
wafiuptin pampaycur-rami gamwan aywashun» nir.

22 Chaura Jesus niran: «Wafiojcunataga wafioj-masincuna
pampangami. Gamwanga aywashun.»

Wayrapdwan yacupaj Jestis munayniyoj cashan
(Mar. 4.35-41; Luc. 8.22-25)

23 Chayno nircur Jesus disipuluncunawan can'waman yay-
curan. 24 Gochapa aywarcaycaptin Jesusga pufiucdcuran.
Chaycama fiyupa wayrawan yacu pullchajyar can'wata

* 8:12 Mat. 22.13; 25.30; Luc. 13.28  8:17 Tsa. 53.4

tallpuycéchiranna. 25 Chaymi disipuluncunaga Jesusta ricchar-
cachir niran: «Tayta, tallpucaycanchinami. Salbaycalldmay.»

26 Chayno niptin Jesus niran: «¢Imanirtaj mancharircaycan-
qui? /Manachu Tayta Diosman yéracunqui?» Chayno nircorga
jatarcur wayratawan yacuta pifiacuran chawananpaj. Chaura
wayrapis yacupis chawacdcuran.

27 Chayta ricar disipuluncunaga fiyupa almirar ninacuran:
«jWayrapis yacupis wiyananpaj payga ima jinanparaj mu-
nayniyoj!» nir.

Dyablucuna  l6cuydchishan  runacunata  Jesucristo

allchacdichishan
(Mar. 5.1-20; Luc. 8.26-39)

28 Gochata chimpar Jesusga disipuluncunawan chayaran

Gadara™ marca cay-laninman. Chaychémi pantiyunpita yarga-
muran dyablucuna l6cuyéchishan ishcay runacuna. Paycuna
manchacuypaj captinmi chaypaga mana pipis purejchu.
29Tesusta ricdrerga fiyupa gaparaypa niran: «Diospa Wamran
Jesus, ¢imatataj nogacunawan munanqui? ¢Castigamdnayquipaj
Ora manardpis chayamusha caycaptinchu castigamanqui?»

30 Paycunapita mas washa-ldninchdmi aypalla cuchicunata
michiycénaj. 31 Chaymi Jesusta dyablucuna ruwacur niran:
«Cay runacunapita gargamarga tagay cuchicunaman yaycu-
caycérindpaj aunimay ari.»

32 Niptin Jesusga «Ayway chayman» niran.

Chauraga ishcan runacunapita llojshirir dyablucunaga
cuchicunaman yaycucaycdriran. Chaura cuchicunaga
l6cuyashpan tunapa corrir gochaman yagacarpuran.
Chaychomi shengaypa wafiuran.

33 Chayta ricar cuchi michejcunaga marcaman
mancharisha aywacuran imano pésashantapis llapanta
willacoj.  Chayaycur willacuran ldcuyasha runacunapita
dyablucunata Jesus gargushanta, cuchicuna gochaman yagar
shengaypa warfiushantapis. 34 Chauraga llapan runacuna
marcapita aywaran Jesus caycashan cajman. Chayaycorga
fiyupa mancharisha llapanpis Jesusta ruwaran chaypita
aywacunanpaj.

9

Cuerpun mana cuyucoj runata Jests allchacdchishan
(Mar. 2.1-12; Luc. 5.17-26)
1 Chaura Jesusga can'waman wicharcur cuticuran. Cha-
yaran tiyashan marcamanna. 2 Chaychdmi Jesus cajman

8:28 Gadara Waquin nin Gerasa; waquinna nin Gergesa.

quirmawan apaparan cuerpun mana cuyoj runata. Pay-
cuna llapan shongunpa ydaracushanta musyar Jesus niran:
«jAma llaquicuychu, ijul Llapan juchayquicunapita per-
dunashanami caycanqui.»

3 Chayno niptin lay yachachejcunaga yarpachacuran
«Chayno nerga Tayta Dios-tucuycanmi» nir.

4 Chayno yarparcaycashanta musyar Jesus niran: «¢Imanir-
taj llutanta yarparcaycanqui? 35 ;Maygantaj mas sasa cay-
can? ¢Runata uchayquicunapita perdunashanami caycan-
qui> niychu? o ¢<Allchacashanami canqui. Jatariy. Puriyna,»
niychu? 6 Cananmi ricanqui Destinddu Runa cay pacha-
cho runata juchancunapita perdunananpédpis munayniyoj
cashanta.» Nircorga mana cuyucoj runatana niran: «jjJatariy!
iQuirmayquita shuntacurcur wasiquiman cuticuy!»

7 Chayno niptin jinan 6ra allchacécuran. Jatarcur wasinpa
aywacuran.

8 Chayta ricar runacuna fiyupa almirasha ricacuran. Tayta
Diosta alabaran «Cananga runacunapis ruranmi faupata
<Tayta Dioslla ruran» nishanchita» nir.

Disipulun cananpaj Mateota Jestis gayashan
(Mar. 2.13-17; Luc. 5.27-32)

9 Chaypita aywacur Jesus ricaran Mateo impuestuta cobrar
jamaraycajta. Chaymi payta niran: «Disipuld canayquipaj
gatirdmay.»

Chayno niptin Mateoga jinan 6ra Jesuswan aywacuran.

10 Chaypitardmi Jesusta disipuluncunatawan Mateo gayachi-
ran wasincho micunanpaj. Chaura paycunawan micurcay-
caran impuesto cobraj runacunapis mana alli ricasha runa-
cunapis.

11 Chayta ricarmi fariseo runacuna jamurpashpan Jesuspa
disipuluncunata niran: «Jesusga ¢imanirtaj impuesto cobrajcu-
nawan, mana alliricasha juchasapa runacunawan micurcay-
can?»”

12 Chayno nejta wiyar Jesus niran: «Gueshyajcunami
médicupdga caycan. Sdnucunaga manaministanchu. 13Nogaga
manami allita ruraycajcunata gayajchu shamushcé. Chaypa
ruquenga shamushcai juchallancho goyaycajcunata gayajmi.
Chaymi tantiyacunquiman Tayta Diospa palabrancho cayno
niycashanta: Uywacunata altarcho rupachishayquipitapis

runa-masiquita mas cuyapénayquitami muné. »"

Aylinupita Jesusta tapushan
(Mar. 2.18-22; Luc. 5.33-39)

* 9:11 Luc. 15.1-2 * 9:13 Ose. 6.6; Mat. 12.7

14 Chaypita Juanpa disipuluncuna Jesusta tapuran:
«Nogacunapis fariseucunapis cadallami ayunédcuna. Gampa
disipuluyquicunaga ¢ imanirtaj mana ayunanchu?»

15 Chaymi Jesus niran: «Casaray fistaman gayachishan runa-
cunaga ¢ayunanmanchuraj casaraj runa chaycho caycaptin?
Casaraj mosuta apacuptinmi ichanga llaquicur ayunangapa;.

16 «Manami pipis mauca rdpata rimindanchu mushoj
rapuwanga. Mushojrapuga guentishpan masmirachirachenga
mauca ropata. 17 Chayraj rurasha binutapis manami wifianchu
mauca shuti garamanga. Mauca gara shutiman wifiaptenga
pogushpan chay gara shutita rachirengami. Chaura binupis
jichacécun; gara shutipis rachir pirdin. Chaymi mushoj gara
shuticunallaman wifian mushoj binutaga. Chaura binupis gara

shutipis manami pirdinchu.»*

Warmita allchacdchishan y Jairopa wamranta cawarachis-
han

(Mar. 5.21-43; Luc. 8.40-56)

18 Chayno Jesus parlaycaptinmi juc mandaj chayaran.
Gongurpacuycurmi Jesusta niran: «Warmi wamrami
wahiucdcusha tayta. Juclla aywaycushun. Maquiquita
jananman churaptiquega cawarimongami» nir.

19 Niptin Jesus jinan 6ra disipuluncunawan aywaran.

20 Chayno aywarcaycaptinmi chunca ishcaynin (12) wata
yawar apaywan gueshyaycaj warmi guepallanpa yaycuycur
Jesuspa ropanta yataycuran. 21 Chayno yataycuran «rfpanpa
cantullantapis yataycorga allchacdshami» nir yarpashpan.

22 Chayno yataycuptin Jesus ticraycur warmita ricaran.
Chaymi niran: «jAma llaquicuychu ija! Yaracushayquipitami
allchacashcanqui.»

Chauraga chay warmi jinan 6ra allchacéicuran.

23 Chaypitaga Israelcunapa autoridénin Jairopa wasinman
chayaran. Chayar tariran wafiushata pampananpaj misica
tucajcunapis listu caycajta, waquin runacunapis fiyupa wa-
garcaycajta. 24 Paycunata Jesus niran: «Jawapa llojshiy-llapa.
Wamraga manami wafiushachu caycan; pufiuycanllami.»

Chayno niptinmi runacunaga asiparan. 25 Chaypis Jesus
nishannollami jawaman llojshicuran. Nircurnami Jesusga
wamra chutaraycashan cajman yaycurir maquinpita aptar-
curan. Chaura jinan 6éra wamra cawarir jatariran.

26 Jesus chayno cawarachimushantaga chay marcacho,
waquin marcacunachdpis mayaran.

* 917 Yachachicuynincunata Jesus tincuchiran mushoj rdpuman y chayraj
rurasha binuman. Unay yachachicuycunataga tincuchiran mauca rdépaman y
auquis shutiman. Chaynopami tantiyachiran unay yachachicuycuna paypa
yachachicuyninwan mana tincunanpaj cashanta.

Ishcay gapracunata Jesus allchacdichishan

27 Chaypita Jesus aywacuptinmi ishcay gapracuna paypa
guepanta aywaran «jRay Davidpita mirar aywaj Cristo, noga-
cunata cuyapaycallamay!» nir.

28 Wasiman Jesus yaycuptinpis chay gapracunaga
guepanta yaycuran. Chaura paycunata Jesus tapuran:
«¢Gamcuna riguinquichu allchacéchindpaj cashanta?» nir.

Niptenga «Au, riguémi tayta» niran.

29 Niptenga gapracunapa fawinta yataycur Jesus niran:
«Ydracamashayquipitami ricanquipéna» nir. 30 Chauraga jinan
Ora flawincuna allina ricaran. Chaymi paycunata Jesus niran:
«Allchacéchishitaga pitapis ama willapanquichu.»

31 Chayno niycaptinpis yargurillarnami pi-maytapis willa-
paran Jesus allchacéchishanta.

Rimayta mana pashtachej runata Jestus allchaccichishan

32 Chay allchacajcuna aywacurcaycaptinna Jesus cajman
chayachiran mana rimaj upata. Chay runapataga dyablumi
shiminta chaparéchiran. 33 Chay runapita dyabluta Jesus
garguriptinnami runaga rimayta gallaycuran. Chayta ricar
runacunaga almirasha niran «Cay Israelcho manamiimaypis
ricashcanchichu cayno allchacéchejtaga» nir.

34 Fariseo runacunami ichanga niran: «Cay runaga dyablu-
cunata gargun mas mandaj dyablupa munayninwanmi»
nir.”

Runacunata Jests cuyapashan

35 Jesusga intéru marcacunapa purej. Sinagogacunachopis
Tayta Diospa willacuyninta willacoj. Tucuy gueshyawan
gueshyajcunatapis allchacéchej.” 36 Runacuna shuntacasha
carcaycajta ricashpan Jesusga cuyapaj. Uyshéruynaj, ogra-
casha llaquisha uyshacunano caycajta ricarmi Jesds cuya-
paran.” 37 Chaymi disipuluncunata niran: «Cay runacunaga
cosécha poguraycajno aypallami caycan. Chaypis cosécha
shuntajcunaga wallcajllami caycan. 38 Chaymi Tayta Diosta

mafiacuy mas achcajta willacojcunata cachamunanpaj.»”

10

Chunca ishcay apostulcuna

(Mar. 3.13-19; Luc. 6.12-16)

1 Chaypitaga Jesus chunca ishcay (12) apostulnincunata
gayarcur munayninta goran runacunapita dyablucunata
gargunanpaj, tucuy gueshyawan gueshyajcunatapis

* *
9:34 Mat. 10.25;12.24; Mar. 3.22; Luc. 11.15 9:35 Mat. 4.23; Mar. 1.39; Luc.
%
4.44 9:36 Num. 27.17; 1Rey. 22.17; 2Crén. 18.16; Jer. 50.6-7; Eze. 34.5; Zac.
10.2; Mar. 6.34 © 9:38 Luc. 10.2

allchacéchinanpaj. 2 Chay chunca ishcay (12) apostulcuna
caran: Simdn (Simonpa jucajna jutin caran Pedro), Simonpa
wauguin Andrés, Zebedeopa wamrancuna Santiago y Juan,
3 Felipe, Bartolomé, Tomdés, Mateo (payga Roma nasyunpaj
impuesto cobraj runami caran), Alfeopa wamran Santiago,
Tadeo, 4 «Celote» nishan Simoén, y Jesusta wafiuchinanpaj
entregaj Judas Iscariote.

Apostulnincuna willacur purinanpaj Jests cachashan
(Mar. 6.7-13; Luc. 9.1-6)

5 Chay chunca ishcay (12) apostulnincunata willacoj ay-
wananpaj cachar Jesus cayno niran: «Ama aywanquichu
mana Israel runacunapa marcancunamanga. Ni Samaria-
cho caycaj marcacunamanpis ama yaycunquichu. 6 Chaypa
ruquenga ayway Israel runacunallaman. Paycunaga ogra-
casha uyshanoémi carcaycan. 7 Aywar paycunata willa-
panqui <Tayta Diospa maquincho alli cawanapaj timpu
chayamushanami> nir. 8 Gueshyajcunata allchacéchinqui.
Wafiushacunata cawarachinqui. Leprawan gueshyaycajcu-
nata allchacéchinqui. Dyablucunatapis runacunapita gar-
gunqui. Nogapa munaynéta dibaldillami chasquishcanqui.
Chaymi ama cobranquichu munaynéwan rurashayquipitaga.

9  «Ama apanquichu  guellayta ni  goritapis.
10 Guepinayquitapis ama apanquichu. Rucacunayquipaj
ropatapis ama apanquichu. Jatirashayqui llanguillayquiwan
aywanqui. Tucapitapis ama apanquichu. Arupacoj
runa arushanpita chasquishannomi gamcunapis
willacushayquipita chasquinayqui camacan.”

11 «May marcaman chayarpis tapucunqui maygan alli runa
cashantapis. Chay alli runapa wasillancho pachacaranqui
juc marcaman pdsanayquicama. 12 Chay runapa wasinman
chayar ninqui <Tayta Dios yanapayculldshunqui> nir. 13 Alli
jamachishuptiquega nishayquinomi paypaj alli caway canga.
Mana jamachishuptiquega alli cawananpaj nishayquino
manami cangachu. 14 Chayashayqui wasicho mana ja-
machishuptiqui, ni willapashayquitapis mana chasquishup-
tiquega chaypita aywacunqui chaquiquicunacho caycaj all-
pata tapsirit 15 Chaycho tiyajcunata fisyu junajchéga
Sodoma, Gomorra runacunata castigashanpita masmi casti-
gangapaj.”™

Chiquimdnanchipaj cashanta willapashan
16 «Gamcunataga cachaycd uyshacunata atojman

gaycojnémi.* Chauraga culebrandpis alcabulla puricunqui.

* 10:10 1Cor. 9.14; 1Tim. 518 © 10:14 Hech. 1351  10:15 Luc. 10.4-12
* 10:15 Gén. 19.24-28; Mat. 11.24  10:16 Luc. 10.3

Uyway palumano umildilla cacunquipis. 17 Pi runapitapis
alcdbu cacunqui. Chiquishojcunaga présu charircur
autoriddcunamanmi apashunquipaj.  Sinagogacunachopis
astishunquipaj. 18 Noga-jananmi gobernadorcunamanpis,
raycunamanpis apaycur castigashunquipaj. Chayndpami
willacuynéta paycunata y chaycho caj waquin mana
Israel runacunatapis willapanquipaj. 19 Autoriddcunaman
chayachishuptiqui ama yarpachacunquichu < Imataraj
nishaj? ¢ImanOraj parlashaj?» nir. Parlanayqui
Oraga Tayta Diosmi yachachishunquicunapaj imata
parlanayquipépis. 20 Chayno parlarga Tayta Diospa Espiritun
yarpéchishushayquitami parlanquipaj, manami quiquiqui
yarpashayquitachu.”

21 «Noga-janan chiquirmi wauguintapis autoriddcunaman
apachenga wafiuchinanpaj. Waquinnami wamranta
apachenga wafiuchinanpaj. Waquinnami taytantapis
apachengapaj wafiuchinanpaj.” 22 Noga-jananmi pi-
maypis chiquishunquipaj.” Chayno chiquishuptiquipis
ushanancama nogaman ydaracamaptiquega salbashami
canquipaj.” 23 Juc marcacho fiyupa chiquishuptiquega
juc marcaman gueshpicunqui. Manaraj intéru Israel
marcacunapa puriptiquimi noga Destinddu Runaga
cutimushépaj.

24 «Yachacbga yachachejninpita mas manami yachanchu.”
Uywaypis manami mas munayniyojchu patrunpitaga.”
25 Yachacojcuna yachachejninta taripajnéna cashpanga
au allimi. Uywaypis patrunninnona cashpanga au
allimi. Nogata (Mas mandaj dyablu Beelzebu canqui
niycdmashpanga™ gamcuna disipul® captiqui mas piyur-réchari
nishunquipa;j.

Pitapis mana manchacunapaj yachachishan
(Luc. 12.2-7)

26 «Chaymi cay pachacho runacuna chiquishuptiquipis ama
manchacunquicunachu. Mana musyashan cajtapis Tayta
Diosga musyacdchengami.  Pacaraycajtapis imayllaga ri-
cacichengami.® 27 Chaymi chacaypa noga nishitaga junajpa
willacuy. Yachayllapa gamcunata willapashétaga gayacuypa
willacuy llapan wiyananpaj. 28 Ama manchacunquichu pipis

% *
10:20 Mar. 13.9-11; Luc. 12.11-12; 21.12-15 10:21 Mar. 13.12; Luc.
2116 T 10:22 Mat. 24.9; Mar. 13.13; Luc. 2117  10:22 Mat. 24.13; Mar.

wafluchishunayquipaj jurapdshuptiqui. Wafiuchishushpayquipis
almayquitaga manami wafiuchengapdchu. Tayta Diostami
ichanga manchapacunqui. Paymi munayniyoj caycan al-
mantinta pitapis infiernuman gaycunanpaj.

29 «Ishcay dbicunatapis ranticun juc guellayllachdmi. Chaypis
manami jucnayllapis wafiunchu Tayta Dios mana ca-
macéchiptenga. 30 Ajchayqui mana imapaj alli captinpis Tayta
Diosga musyaycanmi ayca cashallantapis. 31 Abicunapita mas
bélej captiqui Tayta Dios cuydaycdshuptiquega pitapis ama
manchacuychu.

Jesuspa faburnin parlajcuna imano cananpaj cashanpis
(Luc. 12.8-9)

32 «Pimi nogaman yiracushanta mana pengacuypa willa-
conga; paypdga nogapis syélucho caycaj Taytdpa Haupancho
<Payga nogapami> nishdmi. 33 Pimi runacunapa fiaupancho no-
gata fiigamanga, paycunapdga nogapis syélucho caycaj Taytapa
flaupancho <(Manami rejséchw nishami.”

Jesusman ydracojcunata chiquinanpaj cashan
(Luc. 12.51-53; 14.26-27)

34 «Ama nogapaj yarpanquichu <Alli goyay cananpinami
shamusha> nerga. Manami alli goyayna cananpéachu
shamushcd. Chaypa ruquenga noga jananmi runacuna
contra cangapaj.

35 «Cananpitaga wamranmi papéninpa contran canga;
warmi wamranmi mamanpa contran canga;
llumchuyninmi suyranpa contran canga.

36 Runacunapa contranga canga

jinan wasicho goyajcunami.”

37 «Pimi papéninta mamanta nogapita mas cuyan, chayga
manami allichu disipulé cananpaj. Pimi cuyamashanpita
mas cuyan wamrancunata, chayga manami allichu nogapa
cananpaj. 38 Imano fiacarpis, cruscho wafiuyman chayarpis
ushanancama nogata mana gatirdmaj cdga manami disipul

canmanchu.™ 39 Noga-raycu wafiuyta manchacoj ciga mana
ushacaj cawayta manami tarengachu. Noga-raycu wafioj

cajmiichanga mana ushacaj cawayta tarenga.”
Tayta Diospa flaupancho premyuta chasquinanchipaj cashan

(Mar. 9.41)
40 «Gamcunata pipis chasquishushpayquega nogatapis

chasquiycdmanmi.” Nogata chasquimaj céga cachamajtapis

* 10:33 2Tim. 212 © 10:36 Miq. 7.6 10:38 Mat. 16.24; Mar. 8.34; Luc. 9.23;

Juan 12.24 * 10:39 Mat. 16.25; Mar. 8.35; Luc. 9.24; 17.33; Juan 12.25 * 10:40
Luc. 10.16; Juan 13.20

chasquiycanmi.® 41 Profétacunata chasquéga profétandmi
alli premyuta chasquenga. Tayta Dios munashanno cawaj
runata chasquéga premyutami chasquenga. 42 Disipul&cunata
noga-raycu yacullatapis macyaycuptenga Tayta Dios
manami gongangapachu. Paypis premyunta chasquengami.»

1 Chunca ishcay (12) apostulnincunata yachachiyta ushar-
cur Jesusga puriran marcan-marcan Tayta Diospa willacuyn-
inta willacur.

Bautisaj Juanpa disipuluncuna Jesusman aywashan
(Luc. 7.18-35)

2 Carsilcho caycarmi Juan mayaran Jesucristo imata ru-
raycashantapis. Chaymi disipuluncunata Jesus cajman cacha-
ran 3 cayno tapunanpaj: «;Gamchush caycanqui Tayta Dios
cachamushan Cristo? U ¢Juctardchush shuydshdcuna?» nir.

4 Chayno tapuptin Jesus niran: «uanman cutir willan-
qui wiyashayquita ricashayquitapis. 3 Gapracuna rican-
nami. Mana purejcuna purinnami. Leprawan gueshyaj-
cuna allchacashanami. Upacuna wiyannami.” Wafiushacuna
cawarimushami. Pobricunapis Tayta Diospa willacuyninta
wiyaycannami.® 6 Cushishami cawanga mana yamacaypa
nogaman yaracamaj caga.»

7 Juanpa disipuluncuna aywacuptin shuntacasha caycaj
runacunata Jesusga Juanpaj cayno niran: «/lmata ricaj-
taj gamcuna aywarayqui chunyajcho Juan caycashanman?
¢{Wayrawan cuyuycaj shogushta ricajchu? 8 U gimamantaj ay-
warayqui? ¢Alli rOpasha runata ricajchu aywarayqui? Alli
ropan jatisha runacunaga ray tiyashan palasyucunachomi
caycan. 9 Chaura ¢ima ricajtaj aywarayqui? ¢juc profétata
ricajchu aywarayqui? Au, juc profétata ricajmi aywarayqui.
Payga waquin profétacunapita masmi cashapis. 10 Juanpami
Tayta Diospa palabrancho cayno isquirbiraycan:

«Gampa faupayquitami willacojnéta caché.
Chaynopami camaricusha caycanga aywaptiqui
chasquicushunaycquipaj» nir.”

11 «Sumaj tantiyacuy-llapa. Ni pi runapis Juanmanga
manami tincushachu. Chaypis Tayta Diospa maquincho
cawajcunamanmi ichanga Juanpis mana tincunchu. 12 Juan
willacuyta gallaycushanpita-pachami achca runacuna Tayta
Diospa maquincho cawananpaj yaycurcaycan. Chaypis fiyu
runacunaga ricaytapis manami munanchu. Imandpapis
chapatami churapaycan. 13 Chayno cananpédga manaraj

* 10:40 Mar. 9.37; Luc. 9.48 ~ 11:5 Isa. 355-6 © 11:5 Isa. 61.1  11:10
Mal. 3.1

Juan willacuptillannami unay Moisespis, profétacunapis

willacuran.* 14 Gamcuna cayta riguinquiman: Tayta
Dios proféta Eliasta cachamunanpaj willacacherga
willacaycéchiran Juanpdmi.® 15 Nishédta wiyaj céiga sumaj
tantiyacuy.

16 «;Imawanraj tincuchéman canan wichan runacunataga?
Tincuchishaj ldsacho pucllar jamarpaycaj wamracuna-
manmi. Upa wamracuna-jinami mana tantiyacunchu.
Wamracunaga nin:

17 « «Quénata tucaptépis
manami gachwashcanquichu.
Llaquicuyllapaj cantaptépis
manami wagashcanquichw nir.

18 «Juanga manami binuta upuranchu. Imaypis ayunaj.
Chayno ruraycaptinpis runacunaga nin <Payga dyablupa
munaynincho carmi chayno ruraycan> nir. 19 Destinddu
Runami ichanga pi-maywanpis shuntacar ima micuytapis
micun, binuta upun. Chaymi runacunaga nin Micullar
upyallar puricun. Impuestuta cobrajcunawan, juchasapa
runacunawan puricun> nir. Chaypis Tayta Dios rasunpa
yachaj cashan musyacan runacuna allita ruraptin, pay mu-
nashanno cawaptinmi.»

Juchata rurajcuna jusgasha cananpaj cashan
(Luc. 10.13-15)

20 Achca marcacunacho milagrucunata Jesus rurashanta
ricaycarpis runacuna manami jucha rurayta cachariranchu.
Chaymi chay marca runacunata pifiacur Jesus niran: 21 «jAy
imandraj canqui Corazin marca runacuna! jAy imandraj
canqui Betsaida marca runacuna! jFisyu jundga fiyupami
llaquicunquipaj! Gamcunacho milagrucunata rurashéno
Tiro marcacho Sidén marcacunacho® milagrucunata
ruraptéga jucha  ruraynincunata cachaycunmanmi
caran. Juchanpita arpinticur maynami gachga ropata
jaticunman caran. Uchpaman jamaycur waganman
caran. 22 Gamcunataga fisyu junajcho fiyupami Dios cas-
tigashunquipaj. Tiro runacuna Sidon runacuna castiguwan
flacashanpita masmi fiacanquipaj. 23 Capernaum runacuna,
igamcunaga Tayta Diospa faupanman chayanayquipaj
cashantachu yarpaycanqui?  Chaypa ruquenga chacaj
pachamanmi Tayta Dios gaycurishunquipaj.* Gamcunacho

rurashd milagrucunata Sodomacho™ ruraptéga runacuna

* 11:13 Luc. 1616 © 11:14 Mal. 4.5; Mat. 17.10-13; Mar. 9.11-13 © 11:21
Isa. 23.1-18; Eze. 26.1-28.26; Joel 3.4-8; Amds 1.9-10; Zac. 9.2-4 * 11:23 Isa.
1413-15 T 11:23 Gén. 19.24-28

juchancunata cachariptin canancamami chay siudi
caycanman caran. 24 Gamcunataga fisyu junajcho fiyupami
Tayta Dios castigashunquipaj. Sodoma runacuna castiguwan
flacashanpita masmi facanquipaj.» ™

Tayta Diosta Jestis alabashan
(Luc. 10.21-22)

25 Chay Ora Tayta Diosta alabar Jesus niran: «SyéluchOpis cay
pachachépis munayniyoj caycaj papd, gamta alaba yarpay-
cashayquita yachaj-tucojcunata mana musyachishayquipi-
tami. Chaypa ruquenga wamrano cajcunallatami tantiy-
achishcanqui. 26 Chayno canantami munashcanqui papéa.»

27Chaycho caycajcunatana niran: «Taytdmillapantapis mu-
naynéman churamusha.” Noga imano cashétapis taytallimi
musyan. Pay imano cashantapis nogallami rejsé. Chaymi
tantiyachisha cajcunalla musyan taytid imano cashantapis.

28 «Lasaj yliguta apar flacaycajcuna yiiguyquita cachaycuyna.
Nogamanna shamuy. Nogaman shamuptiquega jamay-
tami tarichishayqui. 29 Nogapa yligbta matancacuy. No-
gaga cuyapdcoj, umildimi cd. Nogami yachachishayqui.
Chaynépami alli jamayta tarichishayqui.® 30 Nogapa yiigbga
ancashllami. Manami sasa apaychu.»

12

Sdbadu jamay junajcho Jesuspa disipuluncuna riguta pal-

shan

(Mar. 2.23-28; Luc. 6.1-5)

1 Chaypita sdbadu jamay junajcho Jesus disipuluncunawan
pésarcaycaran rigu chacrapa. Chaymi disipuluncunaga yarganar
riguta pallarcur uchuran.” 2 Chayta ricarmi fariseucunaga
Jesusta niran: «Disipuluyquicunaga rurarcaycan sabadu jamay
junajcho mana rurananchipaj cajtami.»

3 Chaura Jesus niran: «;Manachu Tayta Diospa palabrancho
liguishcanqui unay ray David yan'guincunawan yargashpan
imata rurashantapis? 4 Tayta Diosta rispitana wasiman
yaycur Tayta Diospaj churashan tantata micuran.” Chay
tantata David ni yan'guincunapis micunanga manami ca-
macaranchu. Chay tantataga ciiracunallami micoj.” 5 ;Manachu
Moisés isquirbishan laycunatapis liguishcanqui? Sébadu
jamay junajcunachopis ciiracuna Templucho arun. Mana
jamarpis manami juchatachu ruraycan.” 6 Nogaga Tayta

la

* * *
11:24 Mat. 10.15; Luc. 1012 11:27 Juan3.35  11:27 Juan 1.18;10.15
* * * *
11:29 Tsa. 30.15; Jer. 6.16 © 12:1 Deut. 23.25 ~ 12:4 1Sam.21.1-6  12:4

Diospa wasinpita mas munayniyojmi cd. 7 Gamcunaga man-
ami tantiyanquichu Tayta Diospa palabrancho cayno nis-
hanta: Uywacunata altarcho rupachishayquipitapis runa-
masiquita mas cuyapénayquitami muna.”™

«Chayta tantiyashpayquicunaga manami disipulGcunata
juchayojmi canqui> ninquimanchu. & Sumaj musyay.
Destinddu Runaga munayniyojmi caycan sdbadu jamay
junajcho imata rurananpaj imata mana rurananpdapis.»

Chaquisha maquiyoj runata scbadu jamay-junajcho
allchacdichishan
Mar. 3.1-6; Luc. 6.6-11)

9 Chaypita aywar Jesus yaycuran chay marcacho caycaj sin-
agogaman. 10 Chaycho shuntacasha caycaj runacunawanmi
chaquisha maquiyoj runapis caycaran. Chaymi waquin
chaycho caycajcuna Jesusta tapuran: «Sdbadu jamay juna-
jchoga ¢gueshyajta allchacdchishwanchu u manachu?» nir.
Chayno tapuran allchacéchiptin chay achéquilla Jesuspa con-
tran jatarinanpémi.

11 Chaura Jesds niran: «Maygayquipapis juc uyshayqui
uchcuman yagaptin, ¢manachu jinan 6ra jorgunqui sdbadu
jamay junaj caycaptinpis?” 12 Uyshapita mas bélejmi runaga
caycan. Chaymi sdbadu jamay junajpis caycan allita ru-
rananchipaj.»

13 Nircur chaquisha maquiyoj runatana Jesds niran:
«jMaquiquita jogariy!» Jogarcuptenga maquin Sdnuna
ricacuran.

14 Chaura fariseucunaga chay sinagogapita llojshirir par-
lacuran Jesusta imandpa wafiuchinanpépis.

Tayta Diosta Jesus wiyacushan

15 Chayno parlacuycashanta musyar Jesusga chaypita
aywacuran. Chaura achcaj runacuna Jesuspa guepanta ay-
waran. Tucuy gueshyawan gueshyajcunatana allchacéche;j.
16 Allchacarcachir Jesus nej: «Pitapis ama willapanquichu
noga allchacéchishdta» nir. 17 Chayno ruraptinmi cumliran
proféta Isaias unay cayno willacushan:
18 Paymi acrasha sirbimajné.
Paytaga cuyami.
Payga fiyupami cushicachiman.
Paymanmi Espiritota churashaj.
Paynami llapan nasyuncunaman willaconga noga

munashéno cawananpaj.

19 Manami piwanpis rimanacongachu.
Manami gaparaypa gayarangachu.

* 12:7 Ose. 6.6; Mat. 9.13 * 12:11 Luc. 14.5

Céllicunach6pis manami pipis wiyangachu.

20 Paquinaycaj llullu shogushtapis manami paquirengachu.

Lamparinpa méchan yangalla goshtaycajtapis manami
upirachengachu.

Chaypa ruquenga alli goyay cananpéami willaconga.

21 Chayndpami may-chay nasyun runacunapis payman
yaracur salbacongapaj.”

Espiritu Santupa contran rimashan
(Mar. 3.20-30; Luc. 11.14-23;12.10)

22 Chaypita dyablu gapraydchishan, shiminta wata-
pacéchishan runata Jesus cajman pusharan allchacéchinanpaj.
Chay runata Jesus allchacdchiran. Chaura allina ricaran,
allina rimaranpis.

23 Allchacéchejta ricar runacunaga almirashpan Jesuspaj
nircaycaran: «Payga ¢rasunpachuraj Davidpita miraj Cristo?»

24 Chayta wiyar fariseucunaga ninacuran: «Tagay runaga
manami Tayta Diospa munayninwanchu dyablucunata
runacunapita gargun, chaypa ruquenga dyablucunapa
mandajnin Beelzebiipa® munayninwanmi.»

25 Chayno parlarcaycashanta musyar Jesus niran: «juc
nasyuncho runacuna quiquin-pura chiquinacur pillyarga
¢manachuraj wafuchinacur ushacanman?  Juc marcacho
tiyajcuna u juc wasicho tiyaj runacuna chiquinacorga
¢manachuraj wacpa caypa aywacur illganman? 26 Chaynopis
quiquin Satands caycarga ¢quiquinta gargucunmanchuraj?
Chauraga ¢imanOpataj munayniyoj quédanman? 27 Gamcunaga
yarpanqui Beelzeblipa munayninwan noga dyablucunata
gargushdta. Chaura gamcunapa gatirdshojniquicunaga
¢pipa munayninwantaj dyablucunata gargun? Chay
runacunami  gamcunata tantiyachishunqui llutanta
yarparcaycashayquita. 28 Nogaga Diospa Espiritunpa
munayninwanmi dyablucunata gargd. Chayno ruraptémi
musyanqui maquincho cawananpaj Tayta Dios runacunata
shuntaycashantana. 29 Masqui tantiyachishayqui: Callpayoj
runa wasincho caycaptenga ¢piraj suwapanman? Paypita
mas callpayoj runa shamurmi ichanga manyaycur
imancunatapis apaconga.

30 «Pipis nogapa mana faburné céga contrémi caycan. Pipis
nogawan iwal mana shuntaj cdga mashtaycajnomi caycan.

31 «Chaymi cananga sumaj wiyamay. Runacuna juchata
rurashanta y Tayta Diospa contran parlashantapis perdunta
mafiacuptenga Tayta Dios perdunangami. Espiritu Santupa
munayninwan ruraycaptépis mana aunej cajtami ichanga

* 12:21 Isa. 421-4  © 12:24 Mat. 9.34;10.25

mana perdunangachu. 32 Destinddu Runapa contran rimapt-
inpis Tayta Diosga perdunangami. Espiritu Santupa contran
cajtami ichanga mana perdunangachu cay bidacho ni juc
bidach6pis.™

Imano cashantapis runata rejsinanpaj yachachishan

(Luc. 6.43—45)

33 «Alli yoraga mishquej friitatami wayun. Mana alli
yoOraga ashgajtami wayun. Wayuyninpami rejsinchi yéra alli
cashanta mana alli cashantapis.® 34 jCulebra casta runa-
cuna!® Yarpayniqui mana alli caycaptenga allita parlan-
quimanchuraj? Runaga shongun yarpashantami parlan.”
35 Allita yarparga allillatami parlan. Shonguncho mana allita
yarparmi ichanga mana allita parlan. 36 Chaymi fisyuchdga
manacajcunata parlashanpita runacunata Tayta Dios jusgan-
gapaj. 37 Allita parlajtaga manami castigangachu. Mana allita
parlajmiichanga castigasha cangapaj.»

Milagrutaraj Jesus rurananta runacuna munashan
(Mar. 8.12; Luc. 11.29-32)

38 Chaypitana waquin fariseo runacunawan Moisés isquir-
bishan layta yachachejcunaga Jesusta niran: «Maestru, Tayta
Dios rasunpa cachamushushayquita musyandpaj milagruta
ruray ari.»"

39 Chaura Jesus niran:  «uchasapa mana wiyacoj

runacuna, gamcunaga milagruta ruranétaraj munaycanqui.”
Chaymi imatapis mana rurashdchu. Chaypa ruquenga
tantiyacunquiman  unay = proféta Jonds imaman
chayashantapis. 49 Quimsa junaj quimsa pagasmi Jondas
caycaran jatun pesciddupa pachancho.” Chaynollami
Destinddu Runapis quimsa junaj quimsa pagas pamparanga.
41 Jonds willacushanta wiyar Ninivecho tiyaj runacunaga

juchancunapita arpinticuranmi.” Canan wichan
runacunami ichanga Jonaspita mas munayniyoj caycaptépis
willacushdta mana chasquicunchu. Chaymi fisyu

junajchoga Ninivecho unay tiyajcuna jatarimongapaj canan
wichan runacunapa contran rimananpaj. 42 Salomonpa
yachachicuyninta wiyananpdmi Saba nasyunta mandaj
warmipis Jerusalenman shamuran.” Paymi fisyu junajchéga
jatarimongapaj canan wichan runacunapa contran

* 12:32 Luc. 1210 © 12:33 Mat. 7.20; Luc. 6.44 © 12:34 Mat. 3.7; 23.33; Luc.
3.7 * 12:34 Mat. 15.18; Luc. 6.45 * 12:38 Mat. 16.1; Mar. 8.11; Luc. 11.16

* 12:39 Mat. 16.4; Mar. 8.12 © 12:40 Jon. 1.17  12:41 Jon.35 . 12:42

rimananpaj. Salomonpita mas caycaptépis canan wichan
runacunaga manami wiyacamanchu.

Maypita yargushanmanpis dyablu cutishan
(Luc. 11.24-26)

43 Juc runapita yargur dyabluga chunyaj chaqui jirca-
cunapa purin maychopis tiyayta ashir. Ichanga maycho
tiyananpépis mana tarinchu. 44 Chaymi yarpachacun: <Unay
tiyashdman cutishaj> nir. Cuterga runata tarin jacoj wasitano,
alli pichasha limyu wasitano. 45 Chayno tariycur pushan gan-
chis dyablucunata quiquinpita mas munayniyojta. Llapan
yaycuycur chay runallachéna tiyacaycédrin. Chaura faupata
cashanpita chay runa mas piyur mana allimanna ticran.
Chaynomi pasanga canan wichan fiyu runacunatapis.»

Jesuspa mamany wauguincuna aywashan
(Mar. 3.31-35; Luc. 8.19-21)

46 Jesuis chayno yachaycéchiptin mamanwan wauguincuna
jawacho shuyarpaycaran Jesuswan parlayta munashpan.
47 Chaymi juc runa Jesusta willaran «Mamayquiwan wau-
guiquicuna jawacho shuyaycashunqui» nir.

48 Chayno willaptin Jesus niran: «Pitaj mama? ¢Picunataj
wauguécunaga?» 49 Chayno nircorga disipuluncunaman togriy-
cur niran: «Paycunami maméino wauguécunandga. 50 Pipis
Tayta Dios munashanno cawaj cajmi caycan wauguéno,
pafiéno, mamadandga.»

13

Murupacojman tincuchiypa willapashan
(Mar. 4.1-9; Luc. 8.4-8)
1 Chay junajllami Jesusga wasipita llojshirir Galilea gocha
cantunman aywaran. Chaychéna yachachinanpaj jamaycu-
ran. 2 Chayman aypalla runacuna shuntacaran. Chaura

Jesusga can'waman wicharcurna jamaran.” Runacunana
gocha cantuncho ichirpaycaran. 3 Nircur Jesusga tin-
cuchiypa achca yachachicuyta willaparan. Willapar ni-
ran: «Juc runashi rigu muroj aywaran. 4 Chayshi muruta
machiptin waquin muru caminuman chayaran. Abicuna
shamurna machiraycajta pashacurcuran. 5 Waquin caj mu-
runashi chayasha shallaman, mana allipa allpa cashanman.
Chaychoga rdtu wifilamuran. 6 Ichanga allpa sumaj mana
captin shanaywan chaquicdcusha. 7 Waquin caj murunashi
chayasha cashacuna chaupinman. Cashacunaga rétu atay-
acdcuran. Chaura rigu chayraj wifiaycdmojta llallir garwash-
taycéchillar chaquirachisha. & Waquin caj murunashi alli

K

allpaman chayasha. Chaura chaycunaga alli wifiamur alli
ispijayoj casha. Pogurshi waquin ispija wayusha pachac
riguta, waquinna sojta chuncata, waquinna quimsa chun-
cata. 9 Nishita wiyaj ciga sumaj tantiyacuy.»

Jests imanir tincuchiypa yachachishanpis
(Mar. 4.10-12; Luc. 8.9-10)

10 Chaymi disipuluncunaga Jesusman witiycur tapuran:
«¢Imanirtaj tincuchiyllapa runacunata willapanqui?» nir.

11 Chaura Jesus niran: «Gamcunataga ~ Diosmi
tantiyaycachishunqui imano Paypa maquincho cananpaj
cajtapis, waquincunatami ichanga manaraj. 12 Chaura
pipis yachacuyta munajcunataga yachachishécunata Dios
tantiyachengami. Mana yachacuyta munajcunatami
ichanga wiyashallantapis gongaycachenga.” 13 Chaymi
nogaga yachaycdché imamanpis tincuchiypa. Chaynodpami
yachacuyta mana munajcunaga ricaycarpis mana
tantiyanchu, wiyaycarpis mana wiyajno carcaycan.
14 Chayno cananpaj cashanpitami Tayta Diospa profétan
Isaias unay cayno willacushan cumlicaycan:

« May-jina wiyashpayquipis manami tantiyanquipéchu.

May-jina ricashpayquipis manami cuentata gocunquipéachu.

15 Cay runacunapa shonguncuna fiyupa chucruyashami cay-
can.

Chaymi rinrincunapis chapacashano caycan.

Nawincunapis mana ricajno caycan.

Chaynodpami mana arpinticongachu.

Chayno captenga nogapis manami allchacéchishdchu.»™

16 «Gamcunami ichanga cushicuy-llapa. Gamcunataga Tayta
Diosmi yanapaycédshunqui ricashpayqui wiyashpayqui imata
yachachishétapis tantiyacunayquipaj. 17 Unay profétacunapis,
Tayta Dios munashanno cawaj runacunapis canan gamcuna
ricashayquita ricaytami munaran. Wiyarcaycashayquita
wiyaytami munaran. Ichanga manami ricaranchu ni wi-

yaranpischu.”

Murupacojman tincuchishanta tantiyachishan

(Mar: 4.13-20; Luc. 8.11-15)

18 «Cananga murupacoj runaman tincuchiypa willapashéta
tantiyachishayqui: 19 Rigu muruga Tayta Diospa
maquinchona cawananpaj willacushdmi caycan. Chucru
caminunémi waquin runacunapa shongun caycan.
Chaymi Tayta Diospa willacuyninta wiyarpis mana
tantiyacunchu. Chaynopami wiyashallantapis Satands

* 13:12 Mat. 25.29; Mar. 4.25; Luc. 8.18;19.26  13:15 Isa. 6.9-10  13:17
Luc. 10.23-24

gongaycachin. 20 Waquin runacunapa shongonga shallan6mi
caycan. Paycunaga Diospa willacuyninta cushishami
chasquicun. 21 Cushisha chasquicurpis shallacho allpa
alldpa mana captin rigu yagarcamur mana sumaj sapichasha
car chaquicdcushanndmi paycunapis ruracan. Chaymi
Tayta Diosninchi-janan runacuna chiquiptinnaga u ima
facaychOpis carnaga faupata cawashanmannona cuticun.
22 Waquin runacunaga casha rurincho caj allpandmi caycan.
Paycunaga Tayta Diospa willacuyninta wiyarpis mas
yarpachacun ricu cayllapdmi, imandpis cawanallanpémi.
Chaycunallapaj yarpachacurmi Tayta Dios munashanno
mana cawannachu. 23 Waquin runacunaga alli allpandmi
caycan. Paycunaga Tayta Diospa willacuyninta cushisha
chasquicur Tayta Dios munashannémi cawan. Chaymi alli
allpacho juc murullapita pachac (100) rigu u sojta chunca
(60) rigu u quimsa chunca (30) rigu wayushanno chay runaga
Tayta Dios munashanno cawan.»

Riguwan iwal ballicu guewa wifiamushanpita yachachishan

24 Tincuchiypa Jesus yapay willaparan: «Tayta Diospa
maquincho goyay imano cashantapis willapdshayqui.
Juc runashi chacranman alli riguta murusha.
25 Mururcuptinnashi contran runaga chacaypa aywarcur
riguta murushan jananpa ballicu guewata machiriycusha.
Nircur aywacusha. 26 Rigu wifiamur shicshiyta gallaycuptin
ballicu guewapis rejsicasha. 27 Chaura rigu tirapaj
uywaynincunaga duyfiuman aywar tapusha: <Tayta, gamga
¢manachu acrasha murullata muruchishcanqui? ¢Maypitaraj
ballicu guewaga wifiamusha?> nir.

28 «Tapuptinshi duyfiu nisha: «Pipis contricunachari chaytaga
murupédmasha.»

«Chayno niptinshi tirapaj uywaynincunaga tapusha: <« Chay
guewata achurindta munanquichu?> nir.

29 «Chayno niptinshi duyfiuga nisha: <Ama. Guewata achup-
tiquega riguntinchari achucanga. 30 Pogunancama riguwan
iwal wifiacuchun. Cosécha captinraj piyuncunata cachashaj
riméru mana alli caj guewata shuntamunanpaj, wancurcur
rupachinanpaj. Nircur riguta shuntachimushaj micuy chura-
cundman churapdmaénanpaj> nir.»

Tayta Diospa willacuynin may-chaymanpis chayananpaj

shan

(Mar. 4.30-32; Luc. 13.18-19)
31 Mastapis tincuchiypa willapar Jesus niran: «Tayta Diospa
maquincho goyananpaj willacuyga nustdsa muruwanmi tin-
cun. Juc runashi nustésapa murunta chacranman murusha.
32 Chay muruga waquin murucunapita mas tacshallami.

ca

Chaypis waquin jachapita mas jatuntami wifian. Chaymi
dbicunapis rdmancunacho gueshtancunata ruran.»

33 Yapay tincuchiypa willapar Jesus niran: «Tayta Diospa
maquincho goyayga lebadiirawanmi tincun. Juc warmi,
quimsa arrdba jarinaman ichiclla lebadiirata wifian. Chay
lebadiirallami llapanta sumaj poguchin.»

34 Chayno imamanpis tincuchiypami Jesusga runacunata
willaparan. Imamanpis mana tincuchiypaga manami willa-
pajchu. 35Chayno Jesus willacuptinmi cumliran Tayta Diospa
profétan cayno willacushan:

«Imamanpis tincuchiypami runacunata willapdshaj.
Mundu ruracashanpita-pacha mana pipis tantiyashantami
willapéshaj.»*

Ballicu guewaman tincuchiypa willapashanta tantiyachis-

an

36 Chaypitanami runacunata despacharir Jesus
disipuluncunawan juc wasiman yaycuran. Chaychonami
disipuluncunaga niran: «Tantiyaycachimay ari chacracho ballicu
guewa wifiamojpaj willapashayquita» nir.

37 Chaymi Jesus niran: «Alli muruta muroj cdga noga
Destinddu Runami caycd. 38 Chay chacraga intéru cay
mundumi. Alli muruga caycan Tayta Diospa alli willacuyn-
inta chasquicoj runacunami. Ballicu guewaga caycan dyablu
munashanno cawaj runacunami. 39 Ballicu guewata muroj
cdga caycan quiquin Satanasmi. Coséchaga canga fisyu ju-
najmi. Coséchata shuntajcunaga anjilcunami. 40 Ballicu
guewata shuntaycur ninaman gaycushannoémi fisyu juna-
jchopis canga. 41 Noga Destinddu Runami anjilnécunata
cachamushaj juchata rurachejcunata, jucha ruraj runacu-
natapis juc pachaman shuntananpaj. 42 Nircurnami ratatay-
caj ninaman gaycurenga. Chaychonami fiyupa fiacar, wagar
quiruncunatapis uchongapaj. 43 Tayta Dios munashanno
cawajcunami ichanga paypa fiaupancho car cushisha cawan-
gapaj. Inti achicyashannérdmi canga.” Nishéta wiyaj céga
sumaj tantiyacuy.

Pamparaj guellaywan tincuchiypa willapashan

44 «Tayta Diospa maquincho goydnanpaj willacuyga tincun
chacracho guellay pamparajmanmi. Juc runashi chacrapa
purir tarisha aypalla guellay pamparaycajta. Chay guel-
layta tariycurshi jinallanman yapay pampaycuran. Nircur-
shi cushisha aywar llapan ima-aycantapis ranticuycuran.
Chay ranticushan guellaywannashi ranticurcuran guellay
pamparashan chacrata.

* 13:35 Sal. 78.2 * 13:43 Dan. 12.3

Fiyupa cuestaj perlasman tincuchiypa willapashan
45 «Tayta Diospa maquincho goyénanpaj willacuyga fiyupa
cuestaj perlasmanmi tincun. Juc nigusyantishi fiyupa cuestaj
perlasta ashin. 46 Cuestaj perlasta tariycorga chayta ranti-
nanpajllapanima-aycantapis ranticuycun. Nircur chay cues-
taj perlastana ranticurcun.

Redaman tincuchiypa willapashan

47 «Tayta Diospa maquincho goyénapédga redandmi caycan.
Pescddu charejcunaga lamarmanmi redanta jitan. Chayno
jitar tucuy casta pescéddutami charin. 48 Reda juntatami gocha
cantumanga jorgamun. Alli caj pescddutami acrarcur canas-
taman wifian. Mana alli cajtaga jitarinmi. 49 Fisyu junajchdga
chayntmi canga. Anjilcunami shamur alli runacunataga
jucha rurajcunapita acrangapaj. S50 Juchata rurallar goyaj-
cunataga nina rataycajmanmi garponga. Chaychomi fiyupa
wagar quiruncunatapis uchongapaj.»

51 Chayno willaparcur Jesusga disipuluncunata tapuran:
«Cay willapashéta ¢llapantachu tantiyashcanqui?» nir.

Chaura disipuluncunaga «Au, tantiyaycami tayta» niran.

52 Chaymi Jesus niran: «Tayta Diospa maquincho
cawananpaj yachachishdcunata  tantiyarga  waquin
runacunata gamcunapis yachachinqui. Chayno yachacherga
juc runa unay guepirdchishan bdlej cOsacunata, chayraj
churashan baélej cosacunata jorgamojndémi gamcunapis
yachachinquipaj.»

Nazaretcho Jesus willacushan
(Mar. 6.1-6; Luc. 4.16-30)

53 Chayno tincuchiypa willaparcur Jesis aywacuran.
54  Marcanman chayaycurnami  marca-masincunata
sinagogacho yachachiran. Chaura almirashpan runacuna
parlaran: «¢ImanOparaj payga yachacusha? ¢lma
munaywanraj chay milagrucunata ruran? 55 ;Paygamanachu
carpintéru Josépa wamran? Acdsu juctichu. Mamanpis
¢manachu Marfa? Wauguincunapis ¢manachu Santiago, José,
Simén y Judas? 56 Pafiincunapis cay marcachdmi llapan tiyan.
¢MaychOtaj yachacamusha chay-jinanpa yachaycunanpéga?»

57 Chayno nirmi Jesus yachachishancunataga mana

chasquicuranchu.
Chaymi Jestus niran: «Diospa profétancunataga may-
chaychopis allimi rican. Marca-masincunawan

famillyancunami ichanga mana chasquicunchu.»*
58 Chayno mana chasquicuptinmi marcanchdga juc ishcay
milagrucunallata ruraran.

* 13:57 Juan 4.44

Bautisaj Juanta Herodes wafluchishan
(Mar. 6.14-29; Luc. 9.7-9)

1 Chay wichanmi Galileapa mandajnin caycaran Herodes.
Payga mayaran Jesus ima imata ruraycashantapis. 2 Chaura
yanapajnincunata niran: «Chay runaga Bautisaj Juanmi
wafiushanpita cawarimusha canga. Chaymi cananga mu-
nayniyoj caycan milagrucunata rurananpaj.»

3 Mas unaynami Juantaga Herodes présu charichiran. Nir-
cur cadinawan watarcullar carsilcho wichgaréchiran.

Chayndga ruraran Herodias jutiyoj warmipitami.
Herodiasga Herodespa wauguin Felipipa warminmi caran.
4 Juanga mas unaynami mandaj Herodesta nisha caran
«Layninchichdga manami allichu wauguiquipa warminwan
tiyanayquipaj» nir.**

5 Chayno niptin Herodesga wafluchiyta munaran.
Wafiuchiytami ichanga manchacuran Juan proféta cashanta
achcaj runacuna yarpaptin.

6 Chaypitanaga diyan chayamuran. Chaura fistancho Hero-
diaspa warmiwamran gachwasha casha llapan juntaynincu-
napa flaupancho. Chay jipash gachwaptin Herodesga fiyupa
cushicuran. 7 Chaymi jipashtaga jurashpan niran: «Imatapis
mafiacamashayquitaga goshayquimi» nir.

8 Niptenga maman yachachishannélla Herodesta nisha:
«Bautisaj Juanpa umanta goycamay matiwan aparcachimur.»

9 Chayta wiyaycur mandaj Herodes fiyupa llaquicuran.
Gayachishancunapa fiaupancho imatapis gonanpaj jurashan-
pita mana pengaycho cayta munashachu. Chaymiuywaynin-
cunata niran chay jipash nishanta goycunanpaj. 1 Carsilman
cacharan Juanpa umanta roguramunanpaj. 11 Chaura uy-
waynincunaga Juanpa umanta matiwan chayachir chay ji-
pashta goycuran. Chay jipashna mamanman aparan.

12 Chaypita Juanpa disipuluncunaga aywar cuerpunta pam-
paycériran. Nircorga Jesusta willaparan imano pdsashantapis.

Pichga waranga runacuna micunanpaj milagruta Jesus
rurashan

(Mar: 6.30—44; Luc. 9.10-17; Juan 6.1-14)

13 Juanta wafiuchishanta mayaycur Jesusga japallan
aywacuran can'wawan chunyajman. Jesus japallan
aywacuptinpis runacunaga musyaran mayman
aywashantapis. Chaymi runacunaga marcacunapita Jesusta
tarinancama chaquillapa aywaran. 14 Can'wapita urarcur

* 14:4 Tuc. 319-20 ¥ 14:4 Lev. 18.16; 2021

Jesus ricaran achca runacuna shuntacasha carcaycajta.
Chaymi cuyapashpan gueshyajcunata allchacéchiran.

15 Pacha tardiyaycaptinna disipuluncunaga Jesusman ay-
waycur niran: «ChunyajchOmi caycanchi. Pachapis tardiyay-
cannami. Runacunataga «aywacuyna> niy marcacunaman
aywar chaycho micuyta rantinanpaj.»

16 Niptin Jesusga niran: «Paycunaga manami aywacun-
manchu. Gamcuna garay ari.»

17 Chaura disipuluncunaga niran: «Pichga tantallata ishcay
pescéidullantawanmi charaycé» nir.

18 Niptin Jesus niran: «Chaura chayta apamuy.» 19 Nircorga
runacunataminiran tajta pampaman jamacunanpaj. Chaura
pichga tantata ishcay pescddutawan aptarcurmi Tayta
Diosta mafiacur agradésicuran. Nircur tantata paquircur-
paquircurmi disipuluncunata aypuran jamaraycajcunata
aypunanpaj.

20 Chaura llapan runacuna sacsananyaj micuran. Micuyta
usharcuptin disipulucunaga puchojcunata shuntaran chunca
ishcay canasta juntataraj. 21 Chay micojcunaga rucu ollgu-
cunallata yupaptin caran pichga waranganémi (5,000). War-
mitawan wamrataga mana yuparanchu.

Yacu jananpa Jesus aywashan
(Mar. 6.45-52; Juan 6.16-21)

22 Chaypitana Jesusga disipuluncunata niran can'waman
wicharcur wac chimpanman faupananpaj. Disipuluncunata
despachariycurna chaycho caycaj runacunata niran wasin-
cunaman cuticunanpaj. 23 Runacuna aywacuptin quiquil-
lanna jircaman aywaran chaycho Tayta Diosta mafiacunanpaj.
Japallan mafiacuycaptin pachapis chacarpuranna.

24 Chaycamaga disipulucuna aywaycashan can'wa caycaran
gocha chaupinchona. Sinchi wayra wayrdmushpanmi
can'wata yacu tangaycamuran. Chaymi aywayta flacaycaran.

25 Pacha waraymannaga Jesus yacu janallanpa ayway-
caran disipuluncuna caycashan cajman. 26 Chayno yacu janal-
lanpa aywaycajta ricarmi disipuluncunaga fiyupa mancharir
gaparparan «Almachaj aywaycdmun» nir.

27 Chaura Jesusga juclla niran «jAma manchacamaychu!
Nogami cé» nir.

28 Chaura Pedro niran: «Tayta, rasunpa gam cashpayquega
«Shamuy> nimay nogapis yacu janallanpa gam cajman
shamundépaj.»

29 Chaura Jesusga «Shamuy» niran.

Can'wapita llojshirir Pedro yacu janallanpa aywaran
Jesis caycashanman. 30 Fiyupa wayra wayrdmuptinna

manchacdcuran.  Chaura yacuman tallpucar gapararan
«jSalbaycalldmay Tayta!» nir.

31 Jinan ©6rami maquinpita chutarcur Jesds niran:
«Janan shongulla ydracoj runa. ¢Imanirtaj mana
yéracamashcanquichu?»

32 Can'waman ishcan  wicharcuptin = wayrapis
chawacécuranna. 33 Can'wacho carcaycajcunami Jesuspa
Naupanman gongurpacuran «Rasunpami Tayta Diospa Wamran
canqui» nir.

Gueshyajcunata Genesaretcho allchacdchishan
(Mar. 6.53-56)

34 Chay gochata chimpar chayaran Genesaret partimanna.
35 Chay runacunaga Jesusta rejsircur intérupa willacachi-
ran. Chaymi runacunaga llapan gueshyajcunata apamuran.
36 Gueshyajcunaga «rOpayquipa puntallantapis yataycushaj
ari» nirmiruwacoj. Pipis yataycoj cdgallapanmi allchacaran.

15

Jucha rurayga runapa shonguncho yurishan
(Mar. 7.1-23)

1 Fariseucunawan lay nishanta yachachejcunaga
Jerusalenpita chayarcur Jesusta tapuran: 2 «glmanirtaj
disipuluyquicunaga manaraj micur maquincunata mana
mayllacunchu? Paycunaga unay awilunchicuna imandpis
mayllacunapaj nishan custumrita manami cumlinchu.»

3 Niptin paycunatapis Jesus tapuran: «Gamcunaga ¢imanir-
taj Tayta Dios nishancunata cumlinayquipa ruquin custum-
riquicunallata mas cumlinqui? 4 Tayta Diosga niran:

« Mamayquita taytayquita alli ricanqui.™

Pipis mamanta u taytanta ashllej ciga wafiuchishami canga.»™
5 «Chayno Tayta Dios nisha captinpis gamcunami ichanga
yachaycachinqui: ~ «Pipis mamayqui taytayquita mana
yanapdnayquipaj cayno ninqui: «Cananga imatapis charayca
Tayta Diospaj goycunallipdmi. Yanapdndpdga manami
aypannachu» nishpayqui.» 6 Chayno yachacherga
mamanta taytanta ~mananami  yanapdachinquinachu.
Unay custumriquicunallata rurarmi Tayta Diospa
mandamintuncunataga manami bélichinquinachu. 7 jJanan
shongu runacuna! Rasuntachari Tayta Diosga profétan
Isaiaswan cayno willacachiran:

8 « «Cay runacunaga shimillanwanmi sirbiman.
Shongunchdga juctami yarparcaycan.

9Paycunaga runa yachachishannéllami aduraycdman.

* 15:4 Fxo.20.12; Deut. 516 © 15:4 Exo. 21.17; Lev. 20.9

Chaymi aduramashantaga mana chasquéchu. »*

10 Chayno nircorga llapan runacunata gayarcur Jesus
niran: «jCay nishdcunata wiyar sumaj tantiyacuy-llapa!
11Manamiimatapis micushanpitachu pipis juchayoj ricacun.
Chaypa ruquenga mana allita shonguncho yarpashanta
rimarmi juchayoj ricacun.» 12 Chaymi disipuluncunaga
Nlaupanman witlycur Jesusta niran: «¢Musyanquichu
nishayquita wiyar fariseucuna fiyupa rabyashanta?»

13 Chaura Jesds niran: «Chay fariseucunaga caycan
Syélucho caycaj papané mana lantashan lantandmi. Chaymi
quiquin mana lantashan cajtaga llapanta achurenga.
14 iFariseucunataga ama cdsupaychu! Paycunaga caycan juc
gapra gapra-masinta pushaycajnomi. Chaymi pipis gapra-
masinwan pushanacorga uchcuman ishcan yaganga».”

15 Chaura Pedro niran: «Micuypita tincuchiypa willa-
pashayquita tantiyaycachimay tayta» nir.

16 Niptin Jesus niran: «;Gamcunapis manachu tantiyan-
quiraj? 17 Imata micushanchipis ¢manachu pachallanchiman
yaycun? Nircorga pdsacunmi. 18 Rimashanchicunami
ichanga shongunchicho yarpashanchipita yargamun.”
Mana allita yarpashan cajmi runacunataga juchayojyéchin.
19 Runacunaga shonguncho mana allicunata yarparmi runa-
masinta wafiuchin; majayoj caycarpis jucwan cacun; japalla
caycarpis jucwan-jucwan puricun; suwacun; llullacun;
jucpa washanta riman. 20 Chayno rurarmi runacunaga
juchayojyan. Maquinchita mayllaconilla micuptinchimi
ichanga mana juchayojyédchimanchichu.»

Jdpa warmi Jesusman ydracushan
(Mar. 7.24-30)

21 Chaypita Jesus aywacuran Sidén y Tiro marcacuna ca-
jman. 22 Chay particho tiyaycaran Cananea™ warmi. Chay
warmiga Jesusta ricarir sinchipa niran: «jRay Davidpita
miraj Cristo, cuyapaycallaimay! Warmi wamrétami dyablu
16cuyaycdchin. Fiyupami fiacaycachin.»

23 Chayno yaparir-yaparir niptinpis Jesusga mana
casuparanchu. Chaymi disipuluncunaga Jesusta niran:
«Tagay warmiga gaparaycarchaj aywaycdmun. Upéllalla
aywacunanpaj niycuy ari.»

24ChauraJesusniran: «Tayta Diosga cachamasha ogracasha
uyshacunanépis caycaj Israel runacunallamanmi.»

* 15:9 Isa. 2913 © 15:14 Luc. 639 ~ 15:18 Mat. 12.34  15:22 Cananeo
I‘unacunaga mana Israel runacunami caran.

25 Chayno nejta wiyaycurmi warmiga Jesuspa fiaupanman
aywarcur gongurpacuycuran «jTayta, yanapaycamay ari!»
nir.

26 Niptin Jesusga niran: «Manami allichu canman wamracu-
napa tantanta guechurcur allgucunata garaycushaga.»

27Chaura warmipis niran: «Au Tayta. Ichanga allgucunapis
micunmi wamracuna shicwapacushantaga.»

28 Chaura Jesds niran: «Au mamita, gamga rasunpami
ydaracamanqui. Ruwacamashayquino cachun.»

Chay nishan 6rami warmipa wamranga allchacécuran.

Achcaj gueshyajcunata Jesus allchacdichishan

29 Chaypita aywacurmi Jesusga Galilea gocha cantunpa
pésaran. Nircurnami jircaman aywaycur jamacuran.
30 Chaymi pay caycashan cajman aypalla runacuna
shuntacdmuran. Chayachimuran wegrucunata, gapracunata,
mana rimajcunata, mancuyashacunata, waquin
gueshyawan gueshyajcunatapis. Jesuspa Hfaupanman
chayachiptinmi llapanta allchacéchiran. 31 Chaycho aypalla
runacuna carcaycdga almirashpan fiyupa cushicuran
upacuna rimaycajta ricar, wegrucuna Sdnuna caycajta
ricar, gapracuna ricaycajtana ricar, mancucunapis allina
puriycajta ricar. Chaymi Israelcuna sirbishan Tayta Diosta
cushisha llapan alabaran.

Chuscu waranga runacuna micunanpaj milagruta Jesus

rurashan
(Mar. 8.1-10)

32 Jesusga disipuluncunata gayarcur niran: «Caycho cay-
caj runacunata fiyupami cuyapd. Quimsa junajnami no-
ganchiwan iwal cayllacho carcaycan. Miconillata <wasiquicu-
namanna cuticuy> niptéga néninpa aywaycashallanchdnami
bétanman.»

33 Chaura disipuluncunaga niran: «Cay chunyajchdga
¢maychOraj micuyta tarishwan chaychica runa micu-
nanpéga?»

34 Chaura Jesus tapuran: «;Ayca tantatataj chararcaycan-
qui?» nir.

«Ganchisllatami wallca pescddullantawan» niran.

35 Chaura runacunataga pampaman jamacunanpaj Jesus
niran. 36 Jamacuycuptinna ganchis tantata pescdduntinta
aptarcur Jesusga Tayta Diosta mafiacur agradésicuran. Nir-
curmi paquircur-paquircur disipuluncunata raquiparan ay-
punanpaj.

Chaura disipuluncunanami runacunata aypuran.
37 Runacunaga llapanmi sacsananyaj micuran. Micuyta

usharcuptin disipulucunaga puchojcunata shuntaran ganchis
canasta juntataraj.

38 Chay micojcunaga rucu ollgucunallata yupaptin caran
chuscu waranganomi (4,000). Warmitawan wamrataga
manami yuparanchu. 39 Sacsaj micucurcuptin runacunata
«Cananga aywacuyna» nir despacharan. Nircur Jesusga
can'waman wicharcur Magadan partiman aywacuran.

16

Milagrutaraj ricayta runacuna munashan
(Mar. 8.11-13; Luc. 12.54-56)
1Juc cutimi fariseucunawan saduceocunaga Jesds cajman
shamuran. Mana allita rurachiyta munar niran «Rasunpa
Tayta Dios cachamushushayquita musyanépaj ma milagruta

ruray.»”

2 Chaymi Jesus niran: «Inti yagar pucutay garwanchuptin
gamcuna ninqui <Waraga usyangami nir. 3 Tutapapis
inti yagamur garwanchuywan intublardmuptin gamcunaga
ninqui «Cananga tamyangami> nir. Tamyananpaj mana
tamyananpaj cashantapis sumajmi musyanqui. Chauraga
¢imanirtaj mana tantiyanquichu gamcunacho noga ruray-
cashdta? 4 Juchasapa, mana wiyacoj runacuna, gamcu-

naga milagruta ruranitaraj munaycanqui.* Chaymi imat-
apis mana rurashéchu. Chaypa ruquenga tantiyacunquiman
unay proféta Jonas imaman chayashantapis.» Chayno nircur
Jesusga chaypita aywacuran.

Fariseucunapa yachachicuyninta lebadiiraman tincuchis-

han
(Mar: 8.14-21)

5Jesuspa disipuluncunaga aywaran gocha wac chimpanman.
Chayno aywarmi mircapanpaj tantata apayta gongaycarisha
caran. 6 Jesusna niran: «Fariseucunapa saduceocunapa
lebadiiranta ama chasquinquichu.»™ 7 Nishanta mana tan-
tiyarmi quiquin-pura tapunacuran «ilmapdraj chayno ni-
manchi? Capas tantata mana mircapacamushanchipita» nir.

8 Chayno ninacushanta musyarmi Jesusga niran: «jjanan
shongulla yéracoj runacuna! ¢Imanirtaj <Tantanchi mana can-
chw ninacurcaycanqui? 9 ;Manachu sumaj tantiyanquiraj?
¢Manachuyarpanqui pichga tantallata pichga waranga (5,000)
runacunapaj aypéchishita?™ ¢Puchoj tantataga ayca canas-
tatataj shuntarayqui? 19 ;Manachu yarpanqui ganchis tanta-

llapita chuscu waranga (4,000) runacunapaj aypachishéta?”

* 16:1 Mat. 12.38; Luc. 11.16 * 16:4 Mat. 12.39; Luc. 11.29 * 16:6 Luc. 12.1
* 16:9 Mat. 14.17-21 © 16:10 Mat. 15.34-38

¢Puchoj tantata ayca canastatataj shuntarayqui? 11 ;Imanirtaj
mana tantiyanquichu tantapaj mana parlapashéita? Nogaga
parlapaycashca fariseucunapa saduceocunapa lebadiiranpita
cuydadu canayquipami.»

12 Chayno niptinrdmi paycunaga tantiyaran Jesus nishanta.
Manami maésata poguchej lebadiirapita cuydacunanpéchu
willapaycaran. Chaypa ruquenga willapaycaran fariseucuna
saduceocuna yachachishanta mana chasquipdnanpémi.

Jesusga Tayta Dios cachamushan Cristo cashanta Pedro

nishan
(Mar. 8.27-30; Luc. 9.18-21)

13 Cesarea Filipo quinranman Jesus chayaycurmi
disipuluncunata tapuran: «Runacunaga ¢imatataj yarpan noga
Destinddu Runapaj?» nir.

14 Chaura disipuluncunaga niran: «Waquenga <Bautisaj Juan»
ninmi. Waquenga «proféta Elias> ninmi. Waquenga «proféta
Jeremias» ninmi. Waquenga <Pi carpis Tayta Diospa juc
profétanmi canga> ninmi.»*

15 Chaura quiquincunatana Jesus tapuran: «Gamcunaga ¢pl
cashdtataj yarpanqui?»

16 Chaymi Simon Pedroga niran: «Gamga cawaj Tayta Diospa
Wamran Cristumi canqui» nir.”

17 Niptin Jesus niran: «jjonaspa wamran Simoén, fiyupa
cushishami cawanquipaj! Chaytaga manami pi runapis
willasha-cashunquichu. Chaypa ruquenga syélucho cay-
caj Tayta Diosmi yarpéchisha-cashunqui. 18 Chaymi cananga
gamta Pedro né. Jutiquega rumininanmicaycan. Chaymicay
rumi janancho inlisyéta jatarichishaj. Satanaspis ni dyablu-
cunapis manami binsengachu. 19 Tayta Diospa maquincho
cawajcunaman yaycuna llabintami goshayqui. Chaymi cay
pachacho llabiptiqui syéluchdpis llabisha canga. Cay pachacho
quichaptiquega syéluchdpis quichashami canga.»™ 20 Nircur
disipuluncunata niran Tayta Dios cachamushan Cristo pay
cashanta pitapis mana willananpaj.

Warflunanpaj cashanta Jesus willacushan

(Mar. 8.31-9.1; Luc. 9.22-27)

21 Chaypita-pachanami  disipuluncunata  willaparan:
«Jerusalenmanmi aywana caycan. Chaychdmi Israel mayur
runacuna, mandaj ciiracuna, lay yachachejcunapis fiyupa
facachimar wafiuchimanga. Wafuchimashanpita quimsa
junajtaga cawarimushami.»

* 16:14 Mat. 14.1-2; Mar. 6.14-15; Luc. 9.7-8 © 16:16 Juan6.68-69  16:19
Mat. 18.18; Juan 20.23

22 Chaymi Pedroga juc-ldman gayarcur pifiacushpan niran:
«jTayta, chaytaga Tayta Dios ama munaycuchunchu! jAma
chaynoga cachunchu ari!»

23 Niptin Pedruman ticrarcur niran: «jWashata ayway Sa-
tands! Ama chapdmaychu. Gamga manami munanquichu
Tayta Dios munashanno ruranita, chaypa ruquenga runa-
cuna yarpashanta ruranalldtami munanqui.»

24 Nircorga disipuluncunata niran: «Pipis disipuld cayta
munaj caga, quiquinpa shongun munashanno ama
cawachunchu. Nacanan captinpis, wafiunan captinpis nogata
mana gatirdmaj ciga manami disipulé canmanchu.” 25 Noga-
raycu wafluyta manchacoj cidga mana ushacaj cawayta
manami tarengachu. Noga-raycu wafioj cajmi ichanga mana

ushacaj cawayta tarenga.” 26 Chaura ricuyar cay pachacho
ima-aycata charaptinpis ushacénan caycaptenga ¢ricu cashan
bélinchuraj? U ¢Tayta Diospa faupanman chayananpdpis
ricu caynin allichuraj canga? 27 Noga Destinddu Runaga
anjilnécunawanmi shamushaj Taytipa munayninwan.”
Chaychomi llapan runacuna rurashanman-tupu premyunta
chasquenga.” 28 Rasunpami waquin caycho caycajcunaga
manaraj waflur ricamanga noga Destinddu Runa llapanpaj
munayniyoj caycajta.»

17

Achic-achicyaycajman Jesus ticrashan
(Mar. 9.2-13; Luc. 9.28-36)

1Chaypita sojta junajtami Pedruta, Santiaguta, Santiagupa
wauguin Juanta pushacurcur Jesus aywaran chunyaj pun-
taman. 2 Chaychomi disipuluncuna ricapaycaptin Jesus juc-
nirajman ticraran. Jesuspa ciranga intindraj fiyupa achic-
achicyaycaj ricacuran. Ropanpis achic-achicyaycaj yuraj ri-
cacuran. 3 Chaychdmi ricaran Moiseswan Elias yuriparcur
Jesuswan parlaycajta.

4 Chaura Jesusta Pedro niran: «jAllipdraj nogacuna cay-
man shamushcé tayta! Munaptiquega quimsa ramédata ru-
raraycdramushaj, jucta gampaj, jucta Moisespaj, juctana Elias-
pa]_»

5 Chayno Pedro niycaptillanmi fiyupa achic-achicyaycaj
pucutay chapacurcuran. Chaura pucutay rurinpita Tayta

* 16:24 Mat. 10.38; Luc. 14.27; Juan 12.24 * 16:25 Mat. 10.39; Luc. 17.33; Juan

12.25 * 16:27 Mat. 25.31 * 16:27 Sal. 62.11-12; Prov. 24.12; Jer. 17.10; Eze.
18.30; 33.20; Rom. 2.6

Dios nimuran: «Payga cuyay wamrdmi. Paypitami fiyupa
cushisha caycd.” Pay nishushayquicunata wiyacuy.»™™

6 Chayta wiyar disipuluncunaga fiyupa manchacushpan
pampaman latacaycdriran.

7 Chayno lataraycajta yataycushpan Jesusga niran: «Ama
manchacuychu. Jatariy.»

8 Chayno niptin disipuluncuna fiuquircunanpéga Jesus quiquil-
lanna caycaran. Manana masga pipis carannachu. ° Chay
puntapita uraycdmushanchomi Jesus niran: «ircacho ricas-
hayquitaga amaraj pitapis willanquirdchu. Noga Destinddu
Runa wafiushépita cawarimuptéraj chaytaga willacunqui.»

10 Chaura disipuluncuna tapuran: «Tayta, lay yachachejcu-
naga ¢/imanirtaj nin: «Cay pachaman Cristo shamunanpéga
riméru proféta Eliasraj shamonga> nir?»*

11 Niptin JesUs niran: «Au, rasunpami riméruga Elias
shamun. Payga llapantami camarenga. 12 Ichanga Elias
maynami shamusha.” Runacunaga manami rejsishachu
pi cashantapis. Man'chdga quiquincuna munashanta
rurarmi wafiuchisha.  Chaynollami Destinddu Runatapis
flacachimangapaj.»

13Jesus chayno niptinrdmi disipuluncuna tantiyaran Bautisaj
Juanpaj parlaycashanta.

Wariuy gueshyayoj wamrata Jesus allchacdchishan
(Mar. 9.14-29; Luc. 9.37-43)

14 Jircapita cutimur chayaran runacuna shuntacasha car-
caycajman. Chayaptin juc runa Jesuspa flaupanman gongur-
pacuycur niran: 15 «Tayta, wamralldta cuyapaycuy ari. Wafiuy
gueshyami charisha. Imay 6rapis wafiuy gueshya chariptenga
fiyupami fiacan. Achca cutinami ninamanpis, yacumanpis
tunisha. 16 Disipuluyquicunamanmi pushamushcd. Ichanga
paycuna manami allchacéichiyta camépacushachu.»

17 Niptin Jesus niran: «jYaracuyniynaj juchasapa runa-
cuna! ¢Imaycamaraj gamcunawan caycdshaj? ¢Imaycama-
raj gamcunata awantaycashayqui? Chay wamrata cayman
pushamuy.» 18 Naupanman apaycaptinmi chay wamrata
facaycdchej dyabluta Jesus pifiacuptin dyabluga wamrapita
llojshir aywacuran. Chaura wamraga jinan 6ra allchacécuran.

19 Chaypitana Jesus quiquillan caycaptin disipuluncunaga
tapuran «/Imanirtaj nogacunaga mana puydishcichu
wamrapita dyabluta garguyta?» nir.

* *
17:5 Gén. 22.2; Sal. 2.7; Isa. 42.1; Mat. 3.17;12.18; Mar. 1.11; Luc. 3.22 17:5
Deut. 18.15 * 17:5 2Ped. 1.17-18 * 17:10 Mal. 4.5 * 17:12 Mat. 11.14

20 Chaura Jesus niran: «Yangalla ydracurmi garguyta mana
camépacushcanquichu. Gamcunata né: Napushpa murunno
tacshallapis yéracuyniqui captenga manami imapis sasachu
gamcunapaj canga. Tagay jircata <witicuy> niptiquipis witi-
cunmanmi.* jRasunpa yéracorga imatapis ruranquimanmi!
21 [Chay-niraj dyablutaga gargunqui ayunar y Tayta Diosta
manfacur-rami.]»

Warlunanpaj cashanta Jesus yapay willacushan
(Mar. 9.30-32; Luc. 9.43-45)

22 Chaypita Galilea probinsya quinrancho disipuluncunawan
puriycashpan Jesus niran: «Noga Destinddu Runataga fiyu
runacunapa maquinmanmi entregamanga. 23 Chay runacu-
nanami wafiuchimanga. Ichanga wafiushdpita quimsa junajta

cawarimushémi.» i
Chayno niptin disipuluncunaga fiyupa llaquicuran.

Impuestuta Templupaj Pedro pdgashan

24 Chaypita Capernaum marcamanna Jesusga
disipuluncunawan chayaran. Chaychémi Templupaj
impuestuta  cobrajcuna® Pedruta cayno tapuran:
«Maestruyquega ¢ Templupaj impuestuta paganchu?»

25 Chaura Pedro niran: «Au, pdganmi.»

Chaypita Pedro wasiman yaycurir manarajimatapis niptin
Jesus tapuran: «SimoOn, ¢imatataj gam ninqui? Cay mun-
ducho autoriddcunaga ¢pitataj impuestuta pdgachin: marca-
masincunatachu o japacunatachu?»

26 Chaura Pedro niran: «Jdpacunatami.»

Niptin Jesus niran: «Chayno captenga marca-masincuna
manami pdgannachu. 27 Chayno captinpis, cobrajcuna mana
rabyapdménanpaj cayno ruray. Gochaman aywar ansuylata
jitanqui. Rimir charishayqui pescédupa shiminta quichar-
curmi guellayta tarinquipaj. Chay guellayta aparcurmi ish-
canchipita impuestuta paganqui.»

18

Maygan mas mandaj cananpdipis disipuluncuna tapushan
(Mar. 9.33-37; Luc. 9.46—48)

1 Chaypitaga Jesusman aywaycur disipuluncuna tapuran:
«Tayta Diospa maquincho carnaga ¢mayganétaj mas mandaj
cashaj?»™

2 Niptin Jesusga juc wamrata gayaycur chaupinman
ichichiran. 3 Nircur niran: «Tacsha wamrano mana carga
manami ni imaypis Tayta Diospa maquincho cawanayquipaj

* 17:20 Mat. 21.21; Mar. 11.23; 1Cor. 13.2 * 17:24 Exo. 30.13; 38.26 * 18:1
Luc. 22.24

yaycunquipdchu.* 4 Canan cay wamrano pipis umildi
carga Tayta Diospa maquincho mandajmi cangapaj.
5 Pipis cay wamrano cajcunata alli chasquéga nogatapis
chasquiycdmanmi.

6 «Ichanga pimi tacsha wamrano Illapan shongunpa
nogaman yaracaycdmojta juchaman tunichin; chay runapéga
mas allimi canman mulinupa ruminta cuncanman
wataparcur lamarman garpuriptin chaycho shengaypa
waflunanpaj. 7 Cay pachachdga imandllapapis runacuna
jucha rurayman chayangami. Juchanpitami fiacanga. Runa-
masinta juchaman tunichejcunami ichanga cuyapaypaj
flacanga. 8 Chayno cananpaj caycaptenga maquiqui u
chaquiqui juchata rurachishuptiqui cuchurir jitariycuy.
Imaypis mana upej ninaman ishcan chaquiyoj u ishcan
maquiyoj garpurisha canayquipa ruquenga mas allimi
canman juc chaquiyojllapis u juc maquiyojllapis Tayta
Diosninchipa fiaupanman chayaptiqui.® 9 Nawiqui juchata
rurachishuptiquega fawiquita jorgurir jitariycuy.  Sdnu
flawiyojta infiernuman jitarisha canayquipa ruquenga mas
allimi canman jucaj fiawillayquiwanpis Tayta Diospa fiaupanman
chayaptiqui.”

Ogracasha uyshaman tincuchishan
(Luc. 15.3-7)

10 «Tacsha wamrano llapan shongunpa yéracojcunata cuydéa
manacajman churargunquiman. Chay runacunapa anjilnin-
cunami syélucho caycaj Papdnépa Naupancho carcaycan chay
runata imapis pasaptin willananpaj.” 11 [Chaynopis noga Des-
tinddu Runa cay pachaman shamushcé ogracasha carcaycaj
runacunata shuntanédpémi.]

12 ¢ Gamcuna imatataj yarpanqui? Juc runapa pachac (100)
uyshancuna captin juc uysha pantacar ogracécuptenga ¢ man-
achu waquinta juc pachaman shuntaycur aywan ogracasha
cajta ashej? 13 Ograshan uyshanta tariycorga fiyupami cushi-
cun. Isgun chuncaisgunwan (99) uyshan captinpis ogracasha
cajta tariycorga fiyupami cushicun. 14 Chaynomi syélucho
caycaj Papaniquipis mana munanchu wamrano yéracuycajcuna
ni jucnayllapis ogracénanta.

Perdunanacunapaj yachachishan

(Luc. 17.3)

15 «Y&racoj-masiqui contrayqui ruraptenga japallanwan
parlanqui  jucha rurashanta tantiyachinayquipaj.
Tantiyachiptiqui wiyacuptenga perdunanqui. Chauraga

* 18:3 Mar. 10.15; Luc. 1817 © 18:8 Mat. 530 — 18:9 Mat.5.29 — 18:10
Eze. 34.16; Luc. 19.10

yéracoj-masiquiwan allinami goyanquipaj.” 16 Mana
wiyacuptenga ishcay u quimsa mayur ydracojcunata
pushacurcur cutinqui parlashayquicunata wiyananpaj.
Chayndpami gamcuna imata parlashayquipdpis ishcay u
quimsa runacuna testigu canga Tayta Diospa palabrancho
niycashanno.” 17 Paycunatapis mana wiyacuptin ichanga
llapan yéracoj-masiqui shuntacasha caycajtana willanqui.
Paycuna nishantapis mana wiyacuptenga gamcuna ricanqui
mana ydaracoj runatandna, Romapaj impuestuta cobraj

runatandna. ) . . .
8 «Gamcunataga né: Tayta Diospa maquincho cawajcuna-

man yaycuna llabintami goshayquipaj. Chaymi cay pachacho
Ll&biptiqui syéluchopis llabisha canga. Cay pachacho quichap-
tiquega syéluchdpis quichashami canga.”

19 «Yapaypis gamcunata né: Cay pachacho ishcaj par-
lacurcur syélucho caycaj Tayta Diosta mafiacuptiqui, payga
cumlengami munashanta ruranayquipaj. 20 Juc ishcaylla
carpis nogapa jutécho shuntacaptiquega gamcunawanmi
caycdshdpaj.»

Mana perdunajman tincuchiypa yachachishan

21 Pedro aywarcur Jesusta tapuran: «Tayta, ydracoj-masé
contrd ruraptin ¢ayca cutitaj perdundman? ;Ganchis cutica-
machu?»

22 Chaura Jesus niran: «Manami ganchis cutillaga; chaypa
ruquenga imaypis. Ganchis chunca (70) cuti ganchispis per-
dunanqui.”

23 «Ma& Tayta Diospa maquincho goyay imano
cashantapis juc willapaman tincuchiypa willapashayqui: Juc
nasyunchoshi juc mandaj casha. Payshi mandé&shejnincunata
nisha «cuentata rindimay» nir.

24 (Jagata piganan junaj chayamuptin jaga caycaj
runata pushaparan. Chay runaga fiyupa aypallashi jaga
casha.* Imaypis cutichiyta manana puydinmannachu
casha. 25Jagata cutichiyta manana atipananpaj captinshi
mandajnenga nisha: Jagata cutichimdnanpaj cay
uywaynéta ranticuycuy warmintinta wamrantinta llapan
ima-aycantawanpis.» 26 Chayno niptin uywaynenga
mandajninpa flaupanman gongurpacuycurshi ruwacuran:
Tayta, shuyaycalldmay ari. Jagayquitaga llapantami
cutichillashayquipaj> nir. 27 Chaymi mandéga cuyapashpan
jaganta perdunar aywacunanpaj cachaycuran.

* * *
18:15 Luc. 17.3 18:16 Deut. 19.15 18:18 Mat. 16.19; Juan 20.23

* *

18:22 Luc. 17.3-4 18:24 Waquin Bibliacho niycan chunca waranga
(10,000) talentocuna jaga cashanta. Juc talentoga caran juc piyun ishcay chunca
wata arushanpita pdgananpadnomi.

28 «Cachaycuptenga, chaypita aywacuycashancho tincun juc
uyway-masinwan. Paypaga wallcallashi jagan casha. Chaura
cuncanpita aptacurcurshi nisha: «Canan ora jagata cutichi-
may> nir. 29 Uyway-masenga ruwacur gongurpacuycurshi
nisha «Shuyaycalldmay. Jagayquitaga cutichilldshayquimi> nir.
30 Jucnin caj uyway ichanga mana shuyayta munar jinan 6ra
carsilman wichgachisha ristashanta cutichinancama wich-
gardnanpaj.

31 «Chayno rurashanta ricaycur waquin caj uywayga fiyu-
pashi llaquicusha. Chayshi mandajninta willasha uyway-
masinta imano rurashantapis. 32 Chaymi mandéga uy-
wayninta gayaycachir cayno nisha: <Gamga fiyumi can-
qui! Aypalla jagd caycaptiquipis nogaga ruwacamaptiqui
llapantami perdunashcé. 33 Gampis uyway-masiquita cuya-
panquiman caran gamta cuyapashéno., 34 Chayno nir
mandajnenga fiyupa rabyar uywayninta carsilman wich-
gaycachisha. Chaychéna fiyupa castigasha llapan jagata
péganancama.»

35 Chayno willaparcurmi Jesds niran: «Chayndmi gam-
cunatapis syélucho caycaj Taytd rurashunquipaj yéracoj-
masiquicunata llapan shonguyquipa mana perdunaptiquega.»

19

Mana raquicdnanpaj Jests willapashan
(Mar. 10.1-12; Luc. 16.18)

1 Chayno willapayta usharcur Galilea probinsyapita
aywacuran Judea quinranman. Jorddn mayupa wac
chimpanman chayaran. 2 Aypalla runacuna guepanta aywar
chayman shuntacaran. Jesusga chaychépis gueshyajcunata
allchacéchiran.

3 Chaymanmi fariseucuna chayamur Jesusta llutanta ri-
machiyta munar tapuran: «;Runa imallapitapis warminwan
raquicanmanchuraj?» nir.

4 Chaura Jesus niran: «¢Manachu gamcuna liguishcanqui
Tayta Diospa palabranta? Gallarinancho Tayta Diosga ollguta
warmitami ruraran.” 5 Chayno rurar Tayta Dios niran:
<Runaga maman-taytanpa maquinpita yargun warminwan
mana raquicaypa tiyananpami. Chayno tiyarmi ishcan rica-
cun jucnayllanéna,™ 6 Chaymi ishcanpis jucnayllanéna car-
caycan. Mananami ishcaynachu. Chaura Tayta Dios chayno
jucllachashantaga ama pipis raquichunchu.»

* 19:4 Gén 1.27;5.2  * 19:5 Gén. 2.24

7 Chayno niptin fariseucunaga tapuran: «Chayno captenga
¢imanirtaj Moisés isquirbishan laycho niycan raquicashan pa-
pilta goycuptenga warmin aywacunanpaj cashanta?»"

8 Chaura Jesus niran: «Moisesga raquicénayquipaj auniran
gamcuna chucru shongu car, mana tantiyacoj captiquimi.
Ichanga Tayta Dios runata rurashanpita-pacha manami
chaynochu caran. ® Runaga warminpita raquicanman warmi
juc runawan cacuptillanmi. Chaura ima achdquipis mana
caycaptillan warminpita raquicaj runa jucwan camacarga
juchatami aparicun. [Runan cachaycusha warmiwan ca-
macaj runapis juchatami aparicun.]»*

10 Chayno niptin disipuluncunaga niran: «Runa warmi-
wan chayno cananpaj captenga mas alli canman japallan
goyacuptinmi.»

11 Chaura Jesus niran: «Chaypis manami llapanchu majay-
naj goyan. Chaypa ruquenga Tayta Dios camacachiptillanmi
majaynaj goyan. 12 Waquin runacunaga yurishanpita-
pachami japallan cacojpaj. Waquenga japallan cacun runa-
masin capashanpitami. Waquenga mana majachacanchu
Tayta Diosta sirbinan-cashami. Pipis mana majachacayllapa
tiyacuyta munarga japalla tiyacuchun.»

Wamracunata Jesus bindisyunta goshan
(Mar. 10.13-16; Luc. 18.15-17)

13 Chaypita Jesusmanmi wamracunata pushamuran
bindisyunta gonanpaj, maquinta umancunaman churar
Tayta Diosta mafiacapdnanpaj. Chaymi disipuluncunaga
wamrata pushamojcunata pifiacuran. 14 Ichanga Jesus niran:
«jWamracunaga shacamuchun! Ama michaychu. Wamrano
cajcunami Tayta Diospa maquinchdga cawanga.» 15 Jesusga

wamracunapa jananman maquinta churashpan bindisyunta
gorcur aywacuran.

Ricu mosu Jesuswan parlashan
(Mar. 10.17-31; Luc. 18.18-30)
16 Juc mOsumi Jesusman chayaycur tapuran: «Maestru, ¢ima
allicunatataj rurdman imaycamapis cawayta tarindpaj?» nir.
17 Niptin Jesds niran: «iImanirtaj alli cajpaj tapumanqui?
Tayta Diosllami alliga. Mana ushacaj cawayta tariyta mu-
narga paypa mandamintuncunata wiyacuy.»
18 Chaura mosuga tapuran: «;Maygan mandamintutataj
cumlishaj?» nir.
Jests niran: «Ama wafiuchicunquichu.® Majayoj caycar
jucwanga ama cacunquichu.” Ama suwacunquichu.* Ama

* 19:7 Deut. 24.1-4; Mat. 531 © 19:9 Mat. 5.32; 1Cor. 7.10-11  19:18 Exo.

20.13; Deut. 5.17 * 19:18 Exo. 20.14; Deut. 5.18 * 19:18 Exo. 20.15; Deut.
5.19



SAN MATEO 19:19 52 SAN MATEO 19:30
manacajtaga pitapis jitapanquichu.* 19 Mamayquita tay-
tayquita alli ricanqui.” Runa-masiquita cuyanqui quiquicqui
alli cawayta munashayquino.»™

20 Niptin mosuga niran: «Chay mandamintucunataga may-
nami cumlishca. Mas ¢imataj pishéman ruranépaj?»

21 Chaura Jesus niran: «Llapan shonguyquipa Tayta Dios
munashanno cawayta munarga llapan ima-aycayquitapis
ranticuycuy. Nircur chay guellaytana pobricunata raquipan-
qui. Chayno rurarga syéluman riquésayquita churacuycajnomi
caycanqui. Nircur ichanga shamunqui gatirdménayquipaj.»

22 Chayno nishanta wiyaycur mosuga fiyupa llaquicuran
ricu cashpan. Nircorga llaquishanami aywacuran.

23 Chaymi disipuluncunata Jesuls niran: «Tayta Diospa
maquincho cawananpaj ricucuna yaycunanpdga fiyupa
sasami.” 24 Asta caméllupis aujapa uchcunpa pédsanmanrami
Tayta Diospa maquincho cawananpaj ricu runa
yaycunanpitaga.»

25 Niptin disipuluncunaga manchacasha niran: «Chayno
captenga ¢piraj salbacunman?» nir.

26 Tapuptin niran: «Quiquillanpitaga runacuna manami sal-
bacunmanchu. Tayta Diosllami pitapis salban. Paypédga
imapis manami sasachu.»

27 Chaura Pedroga niran: «Tayta, nogacunaga llapan ima-
aycatapis cachaycurmi gamta gatirpayca. ¢Imataraj nogacu-
naga chasquishaj?»

28 Chayno niptinmi Jests niran: «Llapanta mushojman Tayta
Dios ticrachishanchdga noga Destinddu Runa munayniyoj
cashpdmi juc sillunman jamacushaj.* Chaychémi gamcu-
napis chunca ishcay Israel tribu runacunata jusganayquipaj
chunca ishcay silluncunaman jamacunquipaj.” 29 Pimi noga-
raycu cachaycun wasinta, wauguinta, pafiinta, papdninta,
mamanta, wamrancunata, chacrancunatapis; chay runaga
Tayta Diospa fiaupanchdmiimaycamapis cawangapaj. Chayno
cachaycushanpitaga pachac (100) cuti mastami chasquenga.
30 Ichanga achcajmi canan flaupa-flaupacho caycajcuna chay
wichanga guepachona quédanga. Canan guepacho caycajcu-

nanami fiaupa-flaupacho cangapaj.”

20

Piyunman tincuchiypa willapashan

* 19:18 Exo. 20.16; Deut. 520  19:19 Exo. 20.12; Deut. 5.16 — 19:19 Lev.

1918 ¥ 19:23 Prov. 11.28 © 19:28 Mat. 25.31  19:28 Luc. 22.30  19:30
Mat. 20.16; Luc. 13.30

1 «Tayta Diospa maquincho goyayga chacrayoj runamanmi
tincun. Juc runashi tutalla calliman aywasha tibas chacrancho
arupdnanpaj piyun ashej. 2 Piyunta tariycorga juc jurnalta
pégananpaj parlasha. Parlarcorga chacranman aroj cachasha.
3 Chajcha-intishi chacrayoga célliman aywar tarisha runa-
cuna aruyniynaj purircaycajta. 4 Chayshi chay runacunata
nisha: <«Gamcunapis chacrdman ayway arupdméinayquipaj.
Arushayquipitaga pdgashayquimi.» Chaura chay runacunapis
chacranman aroj aywasha. 5 Chaypita las-dosinashi aywar
yapay runacunata tarir chacranman cachasha. Mallway
intin6pis yapayshi cachasha. 6 Yapayshi inti punta janan-
man chayaycaptinna célliman aywasha. Waquinta tarisha
ichirpaycajta. Chaura caynoshi tapusha: </Imanirtaj mana
imallatapis ruranquichu? {Manachu aruyniqui can? ¢Imanirtaj
goyarpoj ichirdcunqui?> 7 Chaura runacunaga ninshi: <Man-
ami pipis mincacamashachu.» Chayshi chacraydga nisha:
«Gamcunapis chacrdman aroj ayway. [Arushayquipitaga
pagashayquimi]> nir.

8 «Chacaj-chacajna chacrayOga capuralninta nisha: <Arojcu-
nata gayaycur jurnalnincunata pagay.” Guepa chayamoj-
cunata riméru paganqui. Tutapita arojcunataga ushanan-
taraj pdganqui» 9 Chaura chacrayoj nishannéllashi guepata
aroj yaycojcunata riméru gayasha. Paycunaga juc jur-
nal cumlétupita pigunta chasquisha. 10 Tutapita arojcu-
naga waquinta pégajta ricar parlacusha: <Noganchitaga
mastachari pdgaméshun> nir.  Nishanga paycunapis juc
jurnal-llapitashi pdgunta chasquisha. 1! Waquin chasquis-
hannolla chasquirshi chay runacunaga chacrayojta ollgdpar
cayno nisha: 12 Ushananta yaycamojcunaga juc orallanami
arusha. Chaura ¢imanirtaj paycunataga nogacunatawan
iwal pédganqui? Nogacunaga shanaycho fiyupa fiacar uticar
goyarpoj arushcd» 13 Chayno niptin chacraydga ninshi:
«Amigu, manami imatapis gampa contrayqui rurashcéchu.
Gamwanga parlashcanchi juc jurnalta pdgandpdmi. Chaymi
parlashanchino pégashcd. 14 Cananga chasquishallayquiwan
aywacuy. Guepata aroj yaycojcunatapis gamcunatanomi
pédgaytamuna. 15Gamcunaga ;ima cuentayojtaj canqui aycata
pégacuptépis? Noga alli captépis gamcunaga yargajmi canqui.»

16 «Chayn0mi canan ushanancho caycajcunaga fiaupa-
flaupacho cangapaj. Canan Haupa-fiaupacho caycajcunanami
guepacho cangapaj. [Achcajta gayaptinpis wallcajllami Tayta
Diospa flaupanmanga chayanga.]»”

* 20:8 Lev. 19.13; Deut. 2415 © 20:16 Mat. 19.30; Mar. 10.31; Luc. 13.30

Wafiunanpaj cashanta Jesus yapay willacushan

(Mar. 10.32-34; Luc. 18.31-34)

17 Chaypita Jerusalenman aywaycashanchomi Jesusga
chunca ishcay disipuluncunata waquin runacunapita juc-
ldman gayarcur cayno niran: 18 «Musyanquimi Jerusalenman
aywaycashanchita. Chaychomi noga Destinddu Runataga
présu charircur apamanga mandaj clracunaman lay
yachachicojcunaman. Paycunaga «wafiuchun> nengami.
19 Chayno nirmi jdpa autoriddcunaman apachimanga.
Chay runacunanami asipdmanga. Fiyupa astichimanga.
Crusificaypa wafiuchimanga. Ichanga wafiushédpita quimsa
junajta cawarimushami.»

Santiagupawan Juanpa maman ruwacushan
(Mar. 10.35-45)

20 Chaypita Zebedeopa warmenga wamrancunata
pushasha Jesus cajman chayaran. Nircur Jesuspa fiaupanman
gongurpaycur «ruwacushayqui tayta» niran.

21 Chaura Jesusga niran: «;Imallataraj munaycanqui?» nir.

Chaymi chay warmiga niran: «Gam mandaj cayman
chayarnaga ishcan wamréicunata churaycunqui ari
mandashishunayquipaj. Jucninta jamachinqui deréchu caj-
laduyquiman, jucnintana ichoj caj-ldniquiman.»

22 Chaura Jesusga niran: «Mafiacaycdmashayquita man-
ami musyanquichu.» Nircur Juantawan Santiaguta niran:
«Nogata fiyupa flacachiménanpaj caycashanno fiacachishuptiqui
igamcunaga awantanquimanchuraj?»

Niptin paycunaga niran: «Au, awantashami.»

23 Jesusna niran: «Rasunpami gamcunapis flacandpaj cay-
cajno facanquipaj. Chaypis manami camacanchu Deréchu
caj-lanécho jamacuy> nind, ni Jdchoj caj-lanécho jamacuy»
nindpis. Chaymanga churanga maygantapis Taytd munashan
cajllatami.»

24 Chayno ruwacushanta wiyar waquin caj chunca
disipuluncunaga chay wauguipaj rabyaran.

25 Chaymi Jesusga disipuluncunata gayaycur niran:
«Gamcuna musyanquimi juc nasyuncho mandajcuna
imano cashantapis. Mandaj cayninwanmi nishan-
nishanta runacunata rurachin. Pipis apérinanta manami
munanchu. 26 Gamcunachbga ama chayno cachunchu.”
Chaypa ruquenga mas munayniyoj cayta munaj Ccéga
waquinniquitaraj sirbiy. 27 Mas alli ricasha cayta munaj
cdga runa-masiquitaraj uywayno yanapay.© 28 Gamcunaga
canquiman noga Destinddu Runano. Nogaga manami

* 20:26 Luc. 22.25-26 © 20:27 Mat. 23.11; Mar. 9.35; Luc. 22.26



SAN MATEO 20:29 55 SAN MATEO 21:8

waquinno sirbisha candpachu shamushca. Chaypa ruquenga

waquinta sirbejmi shamushcd.” Wafiuchimaptin biddwanmi
pégashaj aypallata salbanépaj.»

Ishcaj gaprata allchacdichishan
(Mar. 10.46-52; Luc. 18.35-43)

29 Jericé marcapita disipuluncunawan Jesus aywacuptinmi
achcaj runacuna guepanta aywaycaran. 30 Chay aywashan
ndni cantunchdmi ishcay gapracuna jamarpaycinaj.
Pésaycajta wiyarga gaparaypa ruwacamuran «jRay Davidpita
miraj Cristo, cuyapaycallamay!» nir.

31 Chayno niptinmi runacunaga pifiacuran «jUpallal» nir.
Niptinpis mas gaparayparaj ruwacuran «jRay Davidpita mi-
raj Cristo, cuyapaycalldmay!» nir.

32 Chaura Jesusga ichiycur gapracunata gayachiran.
Chayaptin tapuran: «Gamcunapaj ¢Jimata ruranétataj
munanqui?» nir.

33Niptin gapracuna niran: «Nawé ricanantami muna tayta»

nir.
34 Chaymi cuyapar fiawincunata yataycuran. Chaura jinan

Orami ishcanpa fiawincuna quichacdcuran. Alli ricarnaga Je-
suspa guepanta aywaran.

21

Jerusalenman Jesus chayashan
(Mar. 11.1-11; Luc. 19.28-40; Juan 12.12-19)

1 Jesusga disipuluncunawan aywaycaran Jerusalenmanmi.
Sercanchona cashpan, Olivos 16mapa aywar chayaran Betfagé
marcaman. Chaypita cacharan ishcay disipuluncunata cayno
nir: 2 «<Ayway tagay chimpa marcaman. Chayarmi tarinquipaj
biirru wataraycajta. Naupanchdmi wawanpis caycanga. Chay
biirrucunata pascarcur apamuy. 3 Pi imatapis nishuptiquega
ninqui: <Tayta Jesusmi nistaycan.» Chaura duyfionga «apay»
nishunquipami.»

4 Chayno ruraptinmi cumlicaran unay proféta cayno willa-

cushan: . .
5 «Si0n 1dmacho tiyajcunata willay:

«Ricay. Umildi rayniquimi aywaycimun biirrullan muntasha.
Cargacuna biirrupa wawanta muntashami aywaycédmun, »*
6 Disipuluncunaga aywar Jesus nishannodllami ruraran.
7 Mamantinta apaycur punchuncunata chay manta biirruta
carunaran. Chaymannami Jesis muntacuran.
8 Chayno ruraptinmi achcaj runacuna janan rdpancunata
lojtiriycur néniman mashtaran. Waquin cajnami ydracunapa

* 20:28 Luc. 22.27;Juan 13.12-15  21:5 Zac. 9.9



SAN MATEO 21:9 56 SAN MATEO 21:19

rdmancunata muturcur mashtaran Jesus aywaycashan
Néniman., 9 Jesuspa guepanta flaupanta aywajcunapis
cushicuywan gaparpar niran:

«jRay Davidpita miraj Cristo, alabasha cayculldchun!

iTayta Diospita shamoj runaga alabasha cayculléchun!™
Alabayculldshun syélucho caycaj Tayta Diosninchita.»

10 Jerusalenman chayaycuptin llapan chaycho cajcuna
wichaypa uraypa parlaran «gPiraj cay runaga?» nishpan.
11 Chaymi waquin runacunaga niran: «Payga caycan Galilea-
cho caycaj Nazaretpita shamoj proféta Jesusmi.»

Templupa sawannincho ranticojcunata gargushan

(Mar. 11.15-19; Luc. 19.45-48; Juan 2.13-22)

12 Chaypitaga Jesus yaycuran Templupa sawanninmanna.
Yaycurir chaypita garguran ima-aycatapis rantejcunatawan
ranticojcunata.  Guellay rucaj runacunapa mésancunata,
palumata ranticojcunapa jamacunantapis ticrargdriran.
13 Chayno rurar niran: «Tayta Diospa palabranchdga
niycan: (Waséga canga mafiacaménallanpdmi>  nir.*
iChaypis =~ gamcunaga  ticrachishcanqui = suwacunapa
machayninmannémi»*

14 Chay Templu cajcho caycaptinmi wegrucunapis
gapracunapis Jesus cajman chayaran. Paynami llapanta
allchacéchiran. 15 Chayno allchacéchejta ricarmi,
wamracunapis «jRay Davidpita miraj Cristo, alabasha
cayculldchun!» nejta wiyarmi mandaj ciiracuna, Moisés
isquirbishanta yachachejcunapis fiyupa rabyaran. 16 Chaymi
Jesusta tapuran: «¢Gam manachu wiyanqui cay wamracuna
niycashanta?» nir.

Chaura Jesus niran: «Au, wiyaycidmi. ¢Manachu gamcuna
liguishcanqui Tayta Diospa palabrancho nishanta? Tayta
Diospa palabranchéga niycan: <Tacsha wamracunatapis,
chuchuycaj iticunatapis alabashunayquipdmi rimachishaj»

. *®
nir»

17 Paycunata chayno nircorga Betania marcaman cuticu-
ran. Betaniachomi pachacuran.

Igus y6ra chaquicdcunanpaj Jests nishan
(Mar. 11.12-14, 20-26)

18  Warannin tuta ]erusalenman cutiycashancho
yargandriran. 19 Chaymi néni flaupancho igus yorata ricérir
wayuyninta pallaj aywaran. Ojancuna captinpis wayuynenga
manami jucnayllapis caranchu. Chaura Jesus niran:
«Cananpitaga manami imaypis wayunquipénachu.»

* 21:9 sal 118.25-26 © 21:13 Isa.56.7  21:13 Jer 7.11  21:16 Sal. 8.2

Chayno nircuptin jinan 6rami ydraga chaquicécuran.

20 Chayta ricar disipuluncunaga almirasha ninacuran
«¢imanQpataj chay igus yora jinan 6ra chaquicacusha?» nir.

21 Chaymi Jesus niran: «Sumaj wiyamay-llapa. Lla-
pan shonguyquiwan Tayta Diosman ydracorga cay yOrata
chaquichishdpita mas almiraypaj milagrucunatardmi ruran-
quipaj. Tagay puntata «Caypita lamarman aywacuy> nip-
tiquipis witicongami.® 22 Llapan shonguyquipa yéracur imat-
apis Tayta Diosta mafiacorga chasquinquipdmi.»

Jesusta cliracuna tapushan
(Mar. 11.27-33; Luc. 20.1-8)

23 Chaypitaga Templuman yaycurcurmi yachachiran.
Chaycho yachaycachiptinmi mas mandaj ciiracunawan Israel
mayur runacunaga tapuran: «/Pitaj cachamusha-cashunqui?
¢Pipa munayninwantaj imacunatapis ruraycanqui?» nir.

24 Chaura JesUs niran: «Gamcunatapis ma tapushayqui.
Willamaptiquega nogapis willashayquimi pi cachamashan-
tapis. 25 Juantaga bautisananpaj ¢pitaj cachamuran: Tayta

Dioschu u runacunachu?» ) . .
Chayno niptin quiquin-pura ninacuran: « Diosmi

cachamusha> nishaga <«Imanirtaj payta mana rigu-
irayquichu? niméshunmi. 26 (Runacunallami cachamusha»
nishaga cay aypalla shuntacasha caycaj runacuna
wafluycachimashwanmi. Llapanmi yarpan Juanga proféta

cashanta» nir. 27 Chaymi Jesusta niran: «Manami
musyacunachu.»
Niptenga Jesuspis niran: «Nogapis ~ manami

willashayquichu pi cachamashantapis.»

Ishcay wamrapaj tincuchishan

28 Chaymi masta Jesus niran: «Gamcuna ¢ima ninquitaj cay
willapapita? Juc runapashi casha ishcay wamran. Jucaj
wamrantashi nisha: «ju, ayway tibas chacranchiman aroj.»
29 Niptenga wamranshi niran: <Manami aywéachw. Chayno
nircurpis mas ratunninmanga yarpachacurirshi aroj aywasha.
30 Chauraga jucaj wamranman aywaycurshi aroj aywanan-
paj nisha. Chay caj wamranga aunirshi <Au, papd. Ay-
washdmi nisha. Ichanga chayno aunircurpis manashi ay-
washachu. } )

31 «Canan, mé nimay. {Maygantaj papéninta wiyacusha?»

Chaura paycunaga «Rimir cajmi» niran.

Niptin Jesus niran: «Gamcunapa faupayquitami impuestuta
cobrajcuna, guellaypaj runacunata chasquej warmicunapis
Tayta Diospa maquincho cawananpaj yaycuycan. 32 Juan

* 21:21 Mat. 17.20; 1Cor. 13.2

shamurmi yachachisha-cashunqui imano allita rurar
cawanayquipdpis. Ichanga manami riguirayquichu.
Impuesto cobracojcunawan guellaypaj runacunata chasquej
warmicunami ichanga yachachishanta wiyacusha.” Chay
runacuna chayno wiyacushanta ricaycarpis gamcunaga
mana wiyacushcanquichu. Juan willacushantaga mana
riguishcanquichu.»

Chacrayojman tincuchiypa willapashan
(Mar. 12.1-12; Luc. 20.9-19)

33 Mastapis tincuchiypa willapar Jesus niran: «juc runashi
chacrancho iibasta lantachisha.” Nircurshi intéru cantunpa
guenchachisha. Ubasta gapchinanpaj jatun muchcata ru-
rachisha. Chacranta tdpananpana jatun torrita rurachisha.
Chayno rurarcacherga aroj runacunata arrindacuycurshi
juc-la marcaman aywacusha.

34 «Chaypitaga cosécha wichanshi uywaynincunata
cachasha paypaj cajta raquipdmunanpaj. 35 Chayaycuptin
chacrata arrindajcunaga chacrayojpa uywaynincunata
chariycurshi waquinta magasha, waquinta wafiuchisha,
waquintana sajmar-ushasha. 36 Chaypita chacraydga
yapayshi waquin caj uywaynincunata cachasha riméru
cachashancunapita mas achcajtana. Chaura yapayshichacra
arrindajcunaga faupa cajcunata rurashannoélla rurasha.

37 «Chayno ruraptin quiquinpa cuyay wamrantanashi
cachasha Wamritaga rispitangami> nir. 3% Chacrayojpa
wamranta ricdrerga chacra arrindajcuna parlacushashi:
«Papénin wafiuptenga tagay wamrannami ima-aycanwanpis
quédanga. Wafiuycdrachishun chacranwan quédacunanchipaj»
nir. 3% Chayno nir chacrayojpa wamranta chariycérir
chacrapita juc-laman jorgurcurshi wafiuycdrachisha.

40 «Canan gamcuna ma willamay. Chacrayoj runa shamur,
¢imatataj ruranga chacra arrindajcunata?»

41 Tapuptinmi runacuna niran: «Mana cuyapaypami
wahiuchenga chay mana alli runacunataga. Nircur alli
runacunatana chacranta arrindayconga  coséchacho
wayuyninta raquipdnanpaj.»

42 Chauraga Jesus niran: «Gamcunaga ¢manachu Tayta Diospa
palabranta liguishcanqui? Palabranga niycan:

« <Wasipaj simintu pergajcuna «cay rumi manami allichw nir
jitarishanpis
chay rumiga puntu rumipaj isquinaman churashanami cay-

can.
Quiquin Tayta Diosmi chayno camacéchisha.

* 21:32 Luc. 3.12;7.29-30 © 21:33 Tsa. 5.1-2

Chaypitami fiyupa almirasha carcaycanchi.™

43 «Chaymi sumaj wiyamay-llapa. Mana wiyacuptiquega
Tayta Dios manami yaycachishunquipdchu maquincho
cawanayquipaj. Wiyacoj runacunallatami yaycachenga.
Paycunami Tayta Dios nishanta ruranga.

4 « Manami allichw nir jitarishan rumiman pipis
tacacarga illgangami. Chay rumi juc runapa jananman
shicwarpis pasaypami agullarenga.»

45 Chayno willapashanta wiyar mas mandaj ciiracunawan
fariseucunaga tantiyacuran paycunata wiydchipaycashanta.
46 Chaymi Jesusta présu chariyta munaran. Ichanga achcaj
runa goturaycajta manchacushpan chariyta mana puydi-
ranchu. Runacunaga parlaj Jesus Tayta Diospa profétan
cashantami.

22

Casaray fistaman tincuchiypa willapashan

(Luc. 14.15-24)

1 Mastapis Jesus tincuchiypa willapar niran: 2 «Tayta
Diospa maquincho goyay imano cashantapis juc willapaman
tincuchiypa willapashayqui: Juc mandajshi fistata rurasha
ollgu wamran casaraptin. 3 Uywaynincunatashi cachasha
gayachishan runacunata fistaman pushamunanpaj. Chay
gayachishan runacunaga manashi aywayta munashachu.
4 Chauraga yapayshi waquin uywaynincunata cachasha.
Uywaycunaga cayno nisha: <Casaray fistaman shamuyna-
llapa. Micuy camarishanami caycan. Waécacuna wera
beséracunapis pishtashanami caycan. Llapanpis listunami.»
5 Gayachishancunaga aywayta mana munashpan
imatapis mana gocushachu. Waquenga chacranpa
aywacusha. Waquenga nigusyuta ranticoj aywacusha.
6 Waquin runacunashi mandajpa uywaynincunata
magaycashallancho wafiuchisha.

7 «Chaura mandédga fiyupa rabyarshi sulddruncunata
cachasha.  Paycunashi aywaycur wafiuchisha.  Nircur
marcancunatapis rupachir-ushasha. 8 Nircur mandéga
uywaynincunata caynoshi nisha: <Llapanpis listunami
caycan wamra casarananpaj. Gayachishécunaga
manacajman churamashanpitami mana shamunmanchu.
9 Cananga ldsaman ayway. Pi tincushayquitapis cay
fistaman pushamuy.» 10 Chaura uywaynincunaga lésapa
aywarshi llapan tincushancunata fistaman pushasha alli
runacunatapis mana alli runacunatapis. Wasiman juntajpaj
chayachiran.

* 21:42 sal. 118.22-23

11 «Chaypitana mandédga fista caycashan cuartuman
yaycusha. Chaychoshi juc runata ricasha. Manashi casaray
fistacho jatirdnan ropatachu jatirdnaj. 12 Chaura chay runata
tapusha: <«Gamga ¢imanOpataj cayman yaycamushcanqui
ropayquipis casaray fistapdno mana caycaptenga?» nir.
Chaura runaga manashi imandpa niytapis camépacuranchu.
13 Chaura uywaynincunata nisha: «Cay runapa chaquinta
maquinta manyarcur jitariy jawa chacajman. Chaychdmi
wagashpan quiruntapis uchur fiacanga.” 14 Sumaj
tantiyacuy-llapa. Tayta Diospa maquincho achcaj

cawananpaj gayachisha captinpis wallcajllami acrasha
canga.»

Impuestuta pdgananpaj cashanta tapucushan
(Mar. 12.13-17; Luc. 20.20-26)

15 Chaura fariseucunaga juc-laman aywaycur parlacuran
Jesusta pantachir llutanta parlachinanpaj. 16 Chaymi imata
ninanpdpis sumaj yacharcachir fariseo runacuna cacharan
disipuluncunatawan ray Herodespa faburnin caj runacunata.
PaycunamiJesusta cayno niran: «Maestru, nogacuna musyami
rasun cajllata rimashayquita. Gamga rasunpami yachachin-
qui Tayta Dios munashannolla. Manami runacuna gustashal-
lantachu yachachinqui. 17 Cananga mé nimay. ¢Impuestuta
pagashwanchu Roma nasyunpa mandajnin Cesarpaj o man-

achu?» nir. )
18 Chay runacuna yachayllapa tapupashanta musyar Jesus

niran: «Janan shongu runacuna, ¢imanirtaj mana alliman gay-
camayta munanqui? 19 Impuesto pdgana guellayta ricachi-
may.»

Chaura chay guellayta apapdmuptin 20 ricaycur niran: «Cay
guellaychoga ¢pi runapa letrdtuntaj caycan? (Pipa jutintaj
isquirbisha caycan?»

21 Chaura chay runacunaga niran: «Mandaj Cesarpami.»

Niptin Jesus niran: «Cesarpa cajtaga Cesarta goycuy. Tayta
Diospa cajtaga Tayta Diosta goycuy.»

22Jesus chayno nishanta wiyar chay runacuna fiyupa almi-
rasha ricacuran. Chaura upéllallana aywacuran.

Waflojcuna cawarimunanpaj cashanta tapucushan

(Mar. 12.18-27; Luc. 20.27-40)

23 Chaypita chay junajlla saduceocuna shamuran
Jesusta tapunanpaj. Paycunaga manami riguejchu
wafiushacuna cawarimunanta.” Jests cajman chayaycur
niran: 24 «<Maestru, Moisés isquirbishanchdga caynémi niycan:
Juc runa wamraynajlla wahiuptenga biylidanwan wauguinna

* 22:13 Mat. 8.12; 25.30; Luc. 13.28  22:23 Hech. 23.8

majachacanga, rimir caj wamran wafioj wauguinpa
wamranno cananpaj.”

25 «Cananga ma tapucushayqui. Juc cutishi casha ganchis
waugui. Mayur cdga majachacasha. Payga manaraj
wamran captin wafiusha. Chaura biyiidawanga shullcallan
majachacasha. 26 Paypis wamran manaraj captin wafiusha.
Chaynoélla mayurpita gallaycdrir shullcacama wafiusha
wamraynajlla chay warmillawan majachacaycarpis.
271]apan wafiushanpita guepantanaga warmipis wafiusha.

28 «Canan md nimay. Chay warmi llapanwan majacha-
casha caycashpanga cawaramushpan ¢mayganparaj warmin
canga?»

29 Niptin Jesus niran: «Gamcunaga llutantami yarpaycanqui
Tayta Diospa palabrancho isquirbiraycashanpaj.
Wafiushacunata cawarachimunanpaj munayniyoj cashan-
tapis manami tantiyanquichu. 30 Wafiushanpita cawarimorga
manami warmipis ni ollgupis majachacanganachu.
Syélucho caycaj anjilcunanéllanami canga. 31 Wafiojcuna
cawarimunanpaj cashantaga Tayta Diospa palabrancho
¢manachu liguishcanqui?  Palabranchoga Moisesta Tayta
Dios niran: 32 (Nogaga unay awiluyqui Abraham,
Isaac, Jacob rispitaycashan Diosmi caycd nir* Tayta
Diosga cawajcunapa Tayta Diosninmi caycan; manami
wafiushacunapachu.»

33 Jests chayno yachachiptinmi runacuna fiyupa almi-
rasha carcaycaran.

Maygan mandamintuta mas wiyacunapaj cashanpis
(Mar. 12.28-34; Luc. 10.25-28)

34 Chayno saduceocunata upéllachishanta musyar
fariseucuna shuntacar parlacuran. 35 Chaymi Jesusta
pantachiyta munar Moisés isquirbishanta yachaj fariseo
tapuran: 36 «<Maestru, llapan mandamintucunapita ¢maygantaj
mas alli caj mandamintu?» nir.

37Chaura Jesusna niran: «<Tayta Diosninchita cuyanquilla-
pan shonguyquiwan, llapan bidayquiwan, llapan yarpayniqui-
wan.™ 38 Chay mandamintumi waquin caj mandamintupita
mas cumlinapaj caycan. 39 Chaypita juc caj mandamintupis
niycan: «Runa-masiquita cuyanqui quiquiqui alli cawayta
munashayquino.™ 40 Cay ishcay mandamintuta cumlerga
Moisés isquirbishan llapan mandamintucunata, profétacuna

willacushantapis cumliycanquimi.»*

* * , * *
22:24 Deut. 255  22:32 Fx0.3.6  22:37 Deut. 65  22:39 Lev.19.18
* 22:40 Luc. 10.25-28

Ima castapita Cristo yurishanpis
(Mar. 12.35-37; Luc. 20.41-44)

41 Chaypita fariseucuna shuntacashallaraj carcaycaptinmi
Jests tapuran: 42 «Gamcunapdga ¢pi castapitaraj Cristo
yurenga?» nir.

Chayno tapuptin niran: «Unay ray Davidpita mirar aywa-
jpitami» nir.

43 Chaymi Jesus niran: «Unay Davidpita miraj captenga,
(imanir-raj quiquin Davidpis Espiritu Santu tantiyachiptin
paypita mirajpaj parlaran <Mandamajné> nir? Chayta nirmi
David isquirbiran:

44 «Tayta Diosmi mandamajnéta niran: <«Cay deréchu caj
1&4ddcho jamacuy
llapan contrayquicunata munayniquiman churanicama»

nir.
45 Chayno David <Mandamajné> nisha caycaptenga,
¢imanOpataj Davidpita miraj canga Cristoga?»
46 Jesus chayno tapuptin mana pipis imandpa cutichiytapis
camdipacuranchu. Chay junajpita-pacha manami pipis Jesusta
tapupayta almitirannachu.

23

Lay yachachejcunatawan fariseucunata pifiacushan

(Mar. 12.38-40; Luc. 11.37-54;20.45-47)

1 Chaypitanaga shuntacasha caycaj runacunatawan
disipuluncunata Jesus willapar niran: 2 «Lay yachachejcu-
nawan fariseucunaga Moisespa layninta yachachinanpaj
munayniyojmi caycan. 3 Chaymi paycunataga gamcuna
wiyacunqui. Paycuna rurashancunatano ichanga ama
ruranquichu. Tayta Diospa palabranta yachachirpis
quiquincunaga manami cumlinchu. 4 Yachachir paycunaga
laypa jananman masta mastami yapaycan. Chaymi caycan
fiyupa lasajta guepircur runa-masincunata aparipashanno.
Quiquincuna ichanga manami ni juc dédullanwanpis
yanapanchu.

5 «Imatapis rurarcaycan runacuna ricanallanpdmi.”
Chayno wurcunmanpis ricranmanpis tacsha cajitata
watacun. Chaycho purichin lay isquirbishanta.” Soténanpa
isquinancunamanpis paychacunata warcun. Chayno ruran
ricajcuna Payga rasunpami Diosta rispitan> ninanpami.*
6 Micunanpaj gayachiptinpis mésaman jamacuytaraj munan.
Sinagogacunachdpis munan mayurcuna jamananman

* 22:44 sal. 1101 T 23:5 Mat.61  23:5 Deut. 6.8  23:5 Ntim. 15.38

jamacuytaraj. 7 Lasapa puriptinpis runacuna <Maestrw nir
rispitar saludanantami munan.

8 «Gamcunataga ama <Yachaj runa> nishunquimanchu.
Yachédga jucnayllami. Gamcunaga llapaniquipis yéracoj-
purallami caycanqui. 9 Cay pachachdga ama pitapis alabar
taytachacunquichu. Chaypa ruquenga janaj pachacho caycaj
Tayta Diosllata taytachacunqui. Payllami Taytayquega.
10 Ama ni pipis <Maestrw> nishunquimanchu. Llapayquipa
maestruyquega jucnayllami. Payga Tayta Dios cachamushan
Cristullami. 11 Gamcuna alli ricasha cayta munarga runa-
masiquitaraj alli yanapanquiman.* 12 Pipis canan alli-
tucoj cdga manacajman churashami cangapaj. Canan
manacajman churasha caycajcunami ichanga alliman
churasha cangapaj.”

13 «jAy imanodraj canqui lay yachachejcunawan
fariseucuna! jJanan shongullami carcaycanqui! Gamcunaga
yachachishayquiwanmi Tayta Diospa maquincho cawaj
yaycuyta munajcunata puncuta wichgapajno carcaycanqui.
Ichanga quiquiquicunapis manami yaycunquichu.

14 «[jAy imanoraj canqui lay yachachejcunawan fariseu-
cuna! {Janan shongullami carcaycanqui! Gamcunaga
biytdacunapa wasincunata guechuycanqui. Nircorga runa-
cuna «alli> nishunallayquipdmi may 6ra Tayta Diosta mafiacoj-
tucunqui. Chaypitami Tayta Diosga mas fiyupa castigashun-
quipa;j.]

15 «jAy imanoraj canqui lay yachachejcunawan fariseu-
cuna! jJanan shongullami carcaycanqui! Gamcunaga may-
chaychopis ashiycanqui yachachishayquita juc runallapis
chasquicunanpémi. Nircur chay chasquicoj runaga ticran
gamcunapita ishcay cuti mas llutan rurajna. Chaypitami
gamcunapita mas fiyupa castigasha canga infiernucho.

16 «jAy imanodraj canqui gaprano caycar pitapis mana alli-
man pusharcaycajcuna! Llutanpami yachaycéchinqui cayno
nir: Pipis «Templupa jutinchdémi rurashaj» nej cdga mana
rurarpis manami juchayojyanchu. Pipis «Templucho caycaj
goripa jutinchémi rurashaj» nej cajmi ichanga cumlinan.,
17 Mana tantiyaj gapracuna! ¢Goriga Templupita maschu-
raj bélin? ¢Goriga manachu Templucho churarashallanpita
rispitasha caycan? 18 Cayndpis runacunata yachaycéchinqui:
«Pipis «Altarpa jutinchdmi rurashaj» nej cdga mana rurarpis
manami juchayojyanchu. Pipis «Altarcho churaraycaj ofren-
dapa jutinchomi rurashaj» nej cajmi ichanga cumlinan.»

* 23:11 Mat. 20.26-27; Mar. 9.35; 10.43-44; Luc. 22.26 * 23:12 Prov. 29.23;
Luc. 14.11;18.14

19 {Mana tantiyaj gapracuna! ¢Ofrendaga altarpita maschu-
raj balin? ¢Ofrendaga manachu altarcho churarashallanpita
rispitasha caycan? 20 Pipis altarpa jutincho juraj ciga llapan
churarajnintinpdmi juraycan. 21 Pipis Templupa jutincho
juraj cdga Templucho llapan churarajnintinpdmi juraycan.
Chayno Tayta Diospa jutinchopis juraycan Templucho pay
cashanpita. 22 Pipis syélupa jutincho juraj” ciga Tayta Diospa
jutinch6mi juraycan. Syélu Tayta Diospa jamanan captinmi
chaycho jamaraj Tayta Diospawanna juraycan.

23 «jAy imandraj canqui lay yachachejcunawan fariseu-
cuna! {Janan shongullami carcaycanqui! Gamcunaga
irbabuynapita, anispita, cominuspita,” diesmuta raquiy-
canqui Diospaj> nir. Chaypis manami cumlinquichu ra-
sunpa cumlinayquipaj caj mandamintucunataga. Runa-
masiquiwan alli arriglanquiman, runa-masiquita cuyapan-
quiman, Tayta Diosta wiyacunquiman. Cay mandamintu-
cunataga imaypis cumlinquiman waquin caj mandamintu-
cunatapis mana gongaypa. 24 Gaprano caycar pushaycaj-
cuna, tacsha chuspi-mallwata jorgunayquipaj ima yacutapis
shuyshuycanquiraj. Ichanga mana ricapaypami jatuncaray
cameélluta ultacarcdrinqui.

25 «jAy imanoraj canqui lay yachachejcunawan fariseu-
cuna! jJanan shongullami carcaycanqui! Gamcunataga
pusillucunapa latucunapa janallanta mayllar rurin imano
captinpis mana imapis gocushunquichu. Chayno runapa
ricay-flawincho limyu-tucuptiquipis yarpayniquicunaga gan-
rami caycan. Chaymi yargaj caycanqui. Suwacuyllapa
ricuyayta munarcaycanqui. 26 jMana tantiyaj gapra fariseu-
cuna! Riméruga pusillupa latupa rurintaraj mayllay. Chayno
ruraptiquega ishcan-lapanami limyu canga.

27 «jAy imanoraj canqui lay yachachejcunawan fariseu-
cuna!  {Janan shongullami carcaycanqui! Gamcunaga
jananpa pintasha michundmi caycanqui.® Michupa jananga
cuyayllapdmi ricacan. Rurincho ichanga wafiojcunapa is-
musha tullullan melanaypaj caycan. 28 Chaynollami gam-
cunapis runacuna ricashuptiqui alli rurajno carcaycanqui.
Yarpayniquicho ichanga manami chayndéchu. Gamcunaga
yachaj-tucurcaycanqui; llutanta rurarcaycanqui.

29 «jAy 1imanodraj canqui lay yachachejcunawan
fariseucuna! jJanan shongullami carcaycanqui! Gamcunaga
unay profétacunapaj jatun michucunata ruraycéchinqui. Wafioj
alli runacunapa michuncunatapis adurnaycanqui. 30 Chayno
rurar niycanqui: Unay famillyanchicuna cawashan

* 23:22 Isa. 66.1; Mat. 534  23:23 Lev.27.30  23:27 Hech. 23.3

wichan cawarga profétacunata wafiuchinanta michashwanmi
caran. 3! Chayno nirmi quiquiquicuna musyacaycéchinqui
profétacunata  wafiuchejcunapa famillyan cashayquita.
32 Cananga unay famillyayquicuna gallarishanta méa ushay-
llapa.

33 «jCulebra casta runacuna!® Infiernucho castigasha
canayquipaj cajpita ¢imandparaj salbacunqui? 34 Chaymi
nogaga cachamushaj profétacunata, musyaj runacunata,
yachachejcunata. Paycunatami waquintaga wafiuchinquipaj.

Waquintana crusificanquipaj. Waquintana sinagoga-
cunacho fiyupa astinquipaj. Waquintana marcan-
marcan gaticachar facachinquipaj. 35 Chayno rurarmi

unay famillyayquicuna alli runacunata wafiuchishanpitapis
gamcuna juchata aparicunquipaj. Juchata aparicunquipaj
Abelta®  wafiuchishanpita-pacha  Berequiaspa ~wamran
Zacariasta wafiuchishancama.” Paytami wafiuchisha
Templupawan uywacunata rupachinan altarpa chaupincho.
36 Chay runacunata wafiuchishanpitaga gamcunatami
castigashunquipaj llapan wifiay-masiquicunatawan iwal.

Jerusalén runacunapaj llaquicur Jestis wagashan

(Luc. 13.34-35)

37 «jAy imandraj canqui Jerusalén! Tayta Diosga
profétancunata cachamuran. Paycunatami wafiuchishcanqui.”
Waquintaga sajmar-ushashcanqui. Jerusalén, achca
cutimi wamrayquicunata shuntayta munard wallpa
chipshancunata dlan rurinman shuntashannopis. Ichanga
manami munashcanquichu. 38 Chaymi cananga
Templuyquipis chunyaraycar quédanga. 39 Nogatapis
manami mas ricamanquipénachu «jTayta Dios cachamushan
runaga alabasha caycullchun!> ninayquicama.”

24

Templu juchuchisha cananpaj cashanta Jestis willashan
(Mar. 13.1-2; Luc. 21.5-6)

1 Chayno parlayta usharcur Templu cajpita Jesus llojshiy-
caran. Disipuluncunaga Jesuspa fiaupanman witiycur niran:
«jRicay! jCay Temploga imano cuyayllapdshi caycan!»

Z Niptin Jesus niran: «¢Caycunaga cuyayllapaj caycan au?
Ichanga willashayqui. Imayllaga llapan ricaycashayqui
ushacangapdmi. Manami ni juc rumillapis canan pergaray-
cashannoga pergarangapénachu.»

* 23:33 Mat. 3.7;12.34; Luc. 3.7 23:35 Gén. 48  23:35 2Cron. 24.20-21
* 23:37 1Rey. 19.10;Jer. 230  23:39 Sal. 118.26

Ushanan wichan imano cananpdpis Jests willashan
(Mar. 13.3-23; Luc. 21.7-24; 17.22-24)

3 Chaypita Jesus aywacuran Olivos ldmaman. Chaycho
jamaraycaptin disipuluncunaga shuynilla tapuran: «Willamay
tayta. ¢Imaytaj Temploga chayno juchuchisha canga? Y ¢imataj
riméru canga cay pachaman cutimunayquipaj cashanta, cay
pacha ushacénanpéna cashantapis musyanécunapaj?» nir.

4 Chaura Jesds niran: «Cuydd pipis engafiashunquiman.
5 Achcajmi shamongapaj <Nogaga Cristumi c&> nir. Chayno
nirmiachca runacunata engafiangapaj. $ May-chay nasyuncu-
nachopis guérra captin, guérra cananpaj cajta wiyarpis ama
mancharinquicunachu. Riméruga chaycunallardmi canga.
Chayno captinpis cay pachaga manardmi ushacangarachu.
7 Intéru munducho juc nasyunwan juc nasyun pillyanga.
Muchuypis intéruchémi cangapaj. Timlurpis fiyupami juc-
lacho juc-lacho canga. & Chayno captinpis chaycunaga canga
gueshyaj warmita nanay charejno gallarinallanrami.

9 «Chay wichanga nogapitami gamcunata au-
toriddcunaman apashunquipaj. Fiyupa facachishushpayquimi
wafuchishunquipaj. May-chaychdpis runacuna chiquishun-
quipami.” 10 Chayno captin yéracaycdmashanpitapis
achcajmi guepaman cutengapaj. Nircorga guepaman
mana cutejcunata chiquir autoriddcunaman apachenga
castigasha cananpaj. Yéaracoj-masincunawan jucnin-jucninmi
chiquinaconga. 11 Achcajmi llulla profétacuna yurimongapaj.
Achcajtamillullapaypa engafiangapaj. 12Fiyu cajcuna intérupa
miraptinmi runacunaga manana cuyanacongapénapischu.
13 Chayno captinpis, pimi ushananyaj nogaman yéracaman,
chay cédga salbashami canga.” 14 Manaraj cay pacha
ushacaptin Tayta Diospa maquincho cawananpaj cajtaga
may-chaychopis llapan runatardmi willapanga. Chayrami
ushacangaga.

15 «Proféta Daniel isquirbishannéllami Templuchdga
pasaypa melanaypaj cajta ricanquipaj. (Cayta liguej cdga
sumaj tantiyanqui)® 16 Chayno captin Judeacho tiyaycajcuna
jircacunaman gueshpir aywacuchun. 17 Wasi jan'gancho
caycajcunaga amana wasimanga yaycuchunnachu ni iman
jorgojpis. 18 Chacrancho caycajpis amana wasimanga
cutichunnachu ni répan jorgojpis.” 19 Wawallau, chay
junajcuna gueshyaj caycaj warmicuna, itita chuchuycaj
warmicuna. 20 Chaymi Tayta Diosta mafiacunqui chay
gueshpinayqui jundga tamya quillacho ni sdbadu jamay
junajchdpis mana cananpaj. 21 Chay wichanga runacuna

* 24:9 Mat. 1022 2413 Mat. 1022 24:15 Dan. 9.27; 11.31; 1211
* 24:18 Luc. 17.31

fiyupami flacanga. Chayndga manami imaypis cashardchu

Tayta Dios cay pachata camashanpita-pacha.” Ni yapayga
chayno mananami imaypis cangapénachu. 22 Acrashan
runacunata cuyaparmi Tayta Diosga chay fiacay junajcunata
wallcayachenga. Man'chdga manami pipis salbacunmanchu.

23 «Chaymi pipis gamcunata <Tayta Dios cachamushan
Cristo caychomi caycan» nishuptiqui ama riguinquichu.
Pipis «chaychomi caycan» nishuptiquipis ama riguinquichu.
24 Chay wichanga Cristo-tucojcuna, Ilulla profétacuna
yurimonga. Runacunata riguichinan cashami
almiraypajcunata, milagrucunata ruranga. Chayno rurar
Tayta Dios acrashan caj runacunatapis engafiayta ashengami.
25 Manaraj chayno captinmi gamcunataga musyanayquipaj
willapashcd. 26 Pipis «Tayta Dios cachamushan Cristo
chunyajchomi caycan» nishuptiquipis ama ricaj aywaychu.
<Wasi rurichémi caycan> nishuptiquipis ama riguinquichu.
27 Noga Destinddu Runaga cutimushaj syélucho illguy
achicyamojnérdmi.” 28 Rimaypis canmi. Imapis wafiushata
mayarga maymanpis allgaycuna shuntacanmi. Chaynomi
Destinddu Runa cutimuptépis llapan musyanga.”

Jests cay pachaman cutimunanpaj cashan
(Mar. 13.24-37; Luc. 17.26-30, 34-36; 21.25-33)

29 «Fiyupa flacaycuna pésariptillanmi intipis chacacéconga.”
Quillapis* mana achicyamonganachu. Goyllarcunapis
shicwacamonga.” Janaj pachapis fiyupami sicsicyanga.”
30 Chaypitanami noga Destinddu Runa cutimunépaj sefial
yurenga. Chaura noga Destinddu Runataga llapan ricamanga
pucutay janancho achicyaypa achicyar munayniyoj
cutiycdmojta. Chayno cutiycdmojta ricamashpanmi may-
chaychépis runacuna mancharir wagangapaj.™ 31 Sinchipa
trompéta wagamuptin anjilnécunata cachashaj intérupa
aywananpaj. Paycunami llapan acrashd cajcunata may-
chaypitapis shuntamonga.

32 «Igus yorata ricar yachacuy. Rémancuna llulluyaptin,
Ojancuna chillguiyta gallaycuptin musyanquinami tamya gal-
laycunanpaj cashanta. 33 Chaynéllami willashécunata ricarga
musyanquipaj Destinddu Runa shamunépaj wallcana pishiy-
cashanta. 34 Sumaj tantiyacuy. Canan cawaycaj runacuna
manarépis wafluptinmi chaycunaga cumlicangapaj. 35 Janaj
pachapis cay pachapis ushacangami. Noga nishdcunami

* 24:21 Dan. 12.1; Apoc. 7.14 © 24:27 Luc. 17.23-24  24:28 Luc. 17.37
* 24:29 Isa. 13.10; Eze. 32.7; Joel 2.10; 3.15 * 24:29 Isa. 13.10; Joel 2.10, 31;

3.15; Apoc. 6.12  24:29 Isa. 34.4; Apoc. 613  24:29 Joel2.10 T 24:30
Dan. 7.13; Apoc. 1.7

ichanga mana illgangapachu. Nishécunaga llapanmi cum-
lenga.

36 «Destinddu Runa cutimund cajtaga Tayta Diosllami
musyan imay junaj imay 6ra cananpaj cashantapis. Chaypita
cdga manami pipis musyanchu, ni anjilnincunapis, ni
Wamranpis.

37 «Destinddu Runa cutimund junédga caycanga unay

Noé cawashan wichannomi.* 38 Yacuwan llapanta
ushacéchinanpaj wallcallana pishiycashan wichanga
micurcaycaran, upurcaycaran, majachacaycaran. Chayno
cawaran Noé biiquiman yaycushan junajyajmi. 39 Manaraj
yacu fiitiptenga ima pésananpaj cashantapis runacuna manami
musyaranchu.™ Chayno mana yarpashan orami noga
Destinddu runapis illajpita shamushaj. 40 Chay o6ra ishcaj
runa chacracho aruycaptin jucajtami pushaconga; jucajta
cachayconga. 4! Ishcay warmi maraycho iwal agaycaptin
jucajtami pushaconga; jucajta cachayconga. 42 jChaymi
camaricushalla carcaycanqui! = Manami musyanquichu
imay ora Taytayqui cutimunanpaj cashantapis. 43 Ichanga
cayta sumaj musyanquiman: Imay 6ra suwa yaycunantapis
wasiyoj musyarga wasinta tdpanmanmi. Ricchaycéllarmi
waranman suwa yaycunanta. 44 jChayndlla gamcunapis
camaricusha carcaycanqui! Destinddu Runaga cutimushaj
mana yarpashachomi.”

45 «¢Piraj tincun alli uywayman, tantiyaj uywayman? Alli
uyway captin, tantiyaj uyway captenga patrunnin churan
llapanninta ricananpaj. Chauraga paynami 6rancho waquin
cajta garachin. 46 Cushishami canga, patrunnin cutimur
mincacushannélla ruraycajta tarishan uywayga. 47 Chayno
allita rurashanpitami patrunnenga llapan ima-aycantapis
chay uywaypa maquinman cachayconga. 48 Mana alli uy-
way carmi ichanga yarpanga <patrunnéga manardmi cuti-
mongardchw nir. 49 Chayno yarparmi uyway-masincunata
maganga. Upyaj-masincunawan micur upyar carcaycanga.
50 Chayno caycaptinmi patrunnin illajpita cutimonga mana
yarpashan junaj, mana musyashan ora. 5! Chayno mana
alli ruraycajta tarerga fiyupami castiganga. Waquin janan
shongucunatawan iwalmi facayman garpurenga. Chay-
chordmi wagashpan quiruncunatapis uchur fiyupa fiacanga.

25

Chuncaj jipashcunawan tincuchiypa yachachishan

* 24:37 Gén. 6.5-8 © 24:39 Gén.7.6-24  24:44 Luc. 12.39-40

1 «Tayta Diospa maquincho goyay imano cashantapis
willapdéshayqui: Juc mdsushi casarananpaj caycasha. Chuncaj
jipashcunashilamparinwan achquicarcérir™ shuyaj aywasha
casaraj mosu shamuptin paywan fistaman aywananpaj.
2 Pichga caj jipashcunashi caran alli yarpayniyoj; pichga
cajnashi yarpayniynaj. 3 Yarpayniynaj cajcunaga manashi
asétinta® aparanchu lamparinninman yapananpaj. 4 Alli
yarpayniyoj caj jipashcunashi ichanga lamparinninman
yapananpaj asétita shuynipis aparan. 5 Casaraj mosu
manashi jucllaga chayashachu. Chaura jipashcunaga
shuyarpaycashancho pufiucdcusha.

6 «pPullan pagasrdshi wiyasha <Majachacaj mdsuga
aywaycadmunnami. Llojshipdcamuy-llapa tincoj> nir carupita
gayacamoijta. 7 Chaura llapan jipashcuna jatarcérir
lamparinnincunata sumaj camarisha. 8 Yarpayniynajcunaga
yarpaysapa cajcunata mafacusha <Achqué upiycannami.
Asétiquita mafiacushayqui> nir. 9 Yarpaysapa cajcunaga nisha:
Raquipaptéga quiquécunapdpis manami aypdmanganachu.
Gamcunaga ranticojcunaman aywaycur rantiramuy.
10 Chaura rantej aywashanyajshi casaraj mosu chayamusha.
Camaricusha shuyarpaycajta pushacurcur fista wasiman
yaycusha. Nircur puncuta wichgacarcamuran.

11 «Chaypitaraj aséti rantej aywaj jipashcunapis chayar
<jTayta! jTayta! jQuichapaycallimay!> nisha. 12 Mosushi ruripita
nimusha: «Gamcunataga manami rejséchu. Picunashi cacun-
quipis.™

13 «jChayno gamcunapis mayaj-mayajlla carcaycinayqui!
Manami musyanquichu imay 6ra imay junaj cutimunépaj
cashantapis.

Uywaynincunata patrunnin guellayta aypushan
(Luc. 19.11-27)

14 «Tayta Diospa maquincho goyay imano cashantapis
willapéshayqui: Juc ricu runashi juc-la nasyunpa aywacur
uywaynincunata gayaycur guellayninta aruchinanpaj pay-
tacusha. 15 Llapantapis cachapasha puydishanpita-camalla.
Juctashi cachapasha pichga waranga (5,000) guellayta; juc-
tana ishcay waranga (2,000) guellayta; juctana waranga
(1,000) guellayllata. Chayno goycur carupa aywacusha.

16 «Pichga warangata chasquej céga jinan Orashi nigusyu
aruyta gallaycuran. Chayno arurshi yapay pichga waranga
masta ginaran. 17 Ishcay warangata chasquej cajpis nigusyuta

* *
25:1 Luc. 12.35 25:3 Chay wichan keroséni manami caranréchu. Chaymi
®
olivo yorapa wayuyninpita rurasha asétiwan achquicoj. 25:12 Luc. 13.25

arur ishcay waranga masta génaran. 18 Juc warangallata
chasquej cajshi ichanga allpata uchcurcur pampaycuran.

19 «Aywacushanpita unaytardshi patronga cutimusha.
Nircurshi uywaynincunata gayachisha wawantinta
guellayninta cutichinanpaj. 20 Pichga warangata
chasquej cajshi pichga waranga masta entregaran.
Entregar chay uyway niran: <Tayta, pichga warangata
cachapimashayquiwan pichga waranga mastami ganashcé»
nir. 21 Chaura patrunnin niran: <«Gamga alli uywaymi
canqui. Wallcallapitapis sumaj mirachishayquipitami
cananga churashayqui achcata manijanayquipaj. Cananga
wasiman yaycushun cushisha goturpénapaj.> 22 Chaypita
ishcay warangata chasquej cajpis chayaran <Tayta, ishcay
warangata cachapdmashayquiwan ishcay waranga mastami
génashcd nir. 23 Chaura patrunninshi niran: <Alli uywaymi
canqui. Wallcallapitapis sumaj mirachishayquipitami
cananga churashayqui  achcata  manijanayquipaj.
Cananga wasiman yaycushun cushisha goturpénapaj.
24 Ushanantashi juc warangata chasquej cdga chayaycur
niran: <Tayta, musydmi gam mana cuyapdcoj cashayquita,
mana murushayquipita shuntaj cashayquita, rigutapis éracho
wayrasha caycajllata shuntashayquita. 25 Chayno captiqui
manchacushpdmi guellayniquitaga pampaycurd. Chaymi
cananga guellayniquita cashgallanta apamushcé.» 26 Chaura
patrunninshi nisha: <«Gamga cashcanqui guellami, mana
alli uywaymi. Mana muruyllapa imatapis shuntashdta
musyaycarga, mana wayrallar shuntashétapis musyaycarga
27 guellay mirachejcunaman guellaynéta churaycunquiman
caran. Chauraga canan cutimur wawantawanmi shuntaman
caran. 28 Chayno nircur waquin runacunata nisha: «Chay
guellaynéta guechurcur goycuy chunca waranga guellay
charajta. 29 Achcata chararaj cdga mastami chasquenga.
Mana mirachejcunami ichanga charashallantapis ushajpaj

pirdenga.” 30 Cananga cay guella mana aroj uywayta jawa
yanauyaycaj chacayman jitariy. Chaychomi wagashpan
quiruncunata uchur fiacanga.»™*

Fisyu finalcho imano cananpaj cashanpis

31 «Noga Destinddu Runaga shamushipaj llapanpépis
munayniyoj, llapan  anjilnécunata  pushacurcurmi.”
Chayno shamur achic-achicyaycaj sillunnémanmi
jamaycushdpaj.” 32 Chay junidga may-chay nasyunpitapis
llapan runacunatami anjilnécunawan shuntachimushaj.

* 25:29 Mat. 13.12; Mar. 4.25; Luc. 8.18  25:30 Mat. 8.12; 22.13; Luc. 13.28
* 25:30 Luc. 19.11-27 © 25:31 Mat. 1627  25:31 Mat. 19.28

Chayno shuntarcachimurnami raquishdpaj uyshéru
uyshacunata cabracunapita raquishanno. 33 Uyshano
cajcunatami churashaj deréchu caj-ladoman; cabrano
cajcunatanami ichoj caj-ladéman. 34 Chayno raquircurnami
deréchd cajcho caycajcunata nishaj: «Gamcunataga Papadné
fiyupami cuyashunqui. Naupdman shamuy gamcunapaj

camarisha caycajcunata chasquinayquipaj. Chaytaga
gamcunapaj Papdné camarisha cay pachata manaraj
camallarnami. 35 Gamcunami yargaycho caycapté

garamarayqui.” Yacunaycapté yacuta goycamarayqui.
Jdpa capté wasiquiman pachéchimarayqui. 36 ROpaynaj
captépis gamcunami jaticundpaj ropata camaripamarayqui.
Gueshyaptépis gamcunami jampimashcanqui. Carsilcho
captépis gamcunami bisitamashcanqui.»™

37 «Chayno niptémi chay alli runacunaga tapumangapaj:
«Tayta, ¢imaytaj yargar puriycajta garashca? ¢Imaytaj
yacunar puriycajta upunayquipaj yacuta goshca? 38 ;imaytaj
waséman chayamushcanqui pachéchinpaj? ¢Imaytaj ropaynaj
caycaptiqui jaticunayquipaj répata camaripashca? 39 sImaytaj
gueshyaycaptiqui, u carsilcho caycaptiquipis watucoj
shamushca?

«Chayno niptinmi nishaj: «Sumaj wiyamay.
Yéaracamajcunata mayganpis yanapaj cajcunaga nogatami
yanapdmashcanqui.»

41 «Chay ichoj caj-ladécho caycajcunatanami nishaj:
<jGamcunataga Satanaspaj y yanapajnincunapaj camarisha
caycaj imaypis mana upej ninamanmi canan gaycur-
ishayqui! 42 Gamcunaga yargaycho caycaptépis manami
garamarayquichu. Yacunaycaptépis manami upunépaj
yacuta gomarayquichu. 43 Wasiquiman chayamuptépis
manami pachéchimarayquichu. Ropaynaj caycaptépis manami
jaticundpaj ropata camaripdmarayquichu. Gueshyaptépis
carsilcho wichgaraptépis manami bisitamarayquichu.

44 «Chayno niptémi ichoj caj-ladoécho caycajcunapis
tapumanga: <Imaytaj gam yargaycajta, yacunaycajta,
waséman chayaycamojta, rOpaynajta, gueshyaycajta, carsilcho
wichgaraycajta ricaycar mana yanapashcéchu tayta?> nir.

45 «Chaymi paycunataga nishaj: <«Sumaj tantiyacuy.
Yédracamajcunata ~mana yanapashpayquega nogatami
mana yanapdmashcanquichw.” 46 Chay mana yanapicoj
runacunaga castiguchomiimaycamapis fiacangapaj. Tayta Dios
munashanno yanapécoj runacunami ichanga imaycamapis
alli cawangapaj.»*

* 25:35 Fze. 187 © 25:36 Heb.13.3  25:45 1Cor. 812  25:46 Dan. 12.2

26

Jesusta wafiuchinanpaj parlacushan
(Mar. 14.1-2; Luc. 22.1-2; Juan 11.45-53)

1 Chayno yachachiyta usharcur Jesusga disipuluncunata ni-
ran: 2 «Musyashayquindpis Pascua fistapdga™ ishcay junajl-
lanami pishiycan. Chaychdmi présurcachimar noga Destinddu
Runataga cruscho wafiuchimanga.»

3 Chay 6rami mas mandaj cliracuna Israel mayur runacu-
nawan shuntacaran mas mandaj ciira Caifaspa wasinman.
4 Chaycho sumaj yarpachacur parlacuran Jesusta yachayl-
lapa charircur wafiuchinanpaj. 3 Parlacur ninacuran: «Pascua
fistach6ga ama charishunchu. Chaycho charishaga chay-
chica runacuna shuntasha caycaj contranchi jatarir mana
allitapis ruramashwanmi» nir.

Jesuspa umanman perfiimita warmi wiflapashan
(Mar. 14.3-9; Juan 12.1-8)

6 Betania marcachomi Jesus caycaran «LeprOsu» nishan
Simonpa wasincho. 7 Chayman shamuran juc warmi al-
abastro rumipita rurashan botéllanwan fiyupa chanin cues-
taj perfimin aptasha. Mésacho Jesus caycaptin umanman
warmi wifiaparan.” 8 Chayta ricarmi disipuluncunaga rab-
yar ninacuran «¢lmapdraj jichar pirdichisha? 9 Chay per-
fumitaga ranticushwan caran chanincho chay guellayta po-
bricunata goycunapaj.» 10 Chay nishanta wiyar Jesus niran:
«¢Imanirtaj cay warmita rabyapanqui? Payga nogapaj alli-
tami ruraycan. 11 Pobricunaga imaypis gamcunacho carcay-
cangami.” Nogami ichanga gamcunawan mana cashénachu.
12 Pampasha candpidmi cay warmiga perflimita wifiapdmar
béfiachimasha. 13 Sumaj musyay. Perflimita cay warmi
wiflapdmashantaga may-chaychépis nogapaj willacushancho
willacongami.»

Jesusta entregananpaj Judas Iscariote parlashan
(Mar. 14.10-11; Luc. 22.3-6)

14 Chaypitana Judas Iscariotega Jesuspa apostulnin
caycarpis aywaran mandaj cliracunaman. 15 Chayaycur
paycunata tapuran «Jesusta présu charichipté aycatataj
pagamanquiman?» nir.

Niptenga quimsa chunca guellayta pdgananpaj parlaran.

16 Chay Orapitaga Judas yarpachacuycaran Jesusta imay Ora
présu charichinanpépis.

* 26:2 Fxo. 12.1-27; Deut. 16.1-8  26:7 Luc. 7.37-38  26:11 Deut. 15.11



SAN MATEO 26:17 73 SAN MATEO 26:30

Pascua micuyta Jesus disipuluncunawan micushan
(Mar. 14.12-25; Luc. 22.7-23; Juan 13.21-30)

17 Lebadiiraynaj Tantata micunan fista gallaycunan juna-
jmi disipuluncuna Jesusta tapuran: «;MaychOtaj camarishécuna
Pascua micuyta micunapaj?»

18 Chaura Jesus niran: «Jerusalenman aywashpayqui par-
lashé runata ninqui: <Maestrumi cachamasha. Pay nin: «No-
gapaj Tayta Dios camacéchishan 6ra chayaycdmunnami. Gampa
wasiquicho Pascua micuyta disipuldcunawan micushaj» » nir.»
19 Disipuluncunaga énir Jesus nishannolla siuddman chayar Pas-
cua micuyta camarisha.

20 Chaypita pacha chacaptinnaga Jesuds chunca ishcay
disipuluncunawan micunanpajjamacuran. 21 Micuycashancho
Jesus niran: «Sumaj wiyamay. Gamcunacho caycajmi juc-
niquega chiquimajcunaman entregamanquipaj.»

22 Niptenga fiyupa llaquicushpan jucnin-jucnin tapuran
«Tayta, ¢nogachuraj cayca?» nir.

23 Chaymi Jesus niran: «Ldtucho nogawan iwal tantata
ushmachej cajmi chiquimajcunapa maquinman entrega-
mangapaj.” 24 Tayta Dios isquirbichishancho nishannéllami
noga Destinddu Runaga wafiushaj. Chay entregamaj runami
ichanga fiyupa flacanga. Paypdga mas alli canman caran mana
yuriptinmi.»

25 Chayno niptin présu charichinanpaj caycaj Judasga ni-
ran: «Maestru, ¢nogachuraj cayci?»

Niptin Jesusga niran: «Quiquiquimi willacuycanqui.»

Santa Séna
(Mar. 14.22-26; Luc. 22.14-20; 1Cor. 11.23-26)

26 Micurcaycashanchdga tantata aptarcur Tayta Diosta
agradésicuran. Nircur paquircur-paquircur disipuluncunata
aypuran «Ca. Micuy-llapa. Cayga cuerpdmi» nir.

27 Chaypitaga binuyoj cOpata aptarcur yapay Tayta Diosta
mafiacur agradésicuran. Nircur disipuluncunata macyar niran:
«Llapayqui caypita upuy. 28 Cay binuga yawarnémi.* Yawarnéta
mashtar wafiuptéga™ Tayta Dios mushoj contrétutami ruranga
pi juchayojcunatapis perdunananpaj. 29 Cananpitaga binuta
manami yapay upushénachu. Mushoj binuta upushunpaj
Papénépa maquincho iwal caycashpanchirdmi.»

30 Micuyta usharerga Tayta Diosta alabashpan llapan can-
taran. Nircur Olivos 16maman aywacuran.

Pedro fiigananpaj cashanta Jests willashan
(Mar. 14.27-31; Luc. 22.31-34; Juan 13.36-38)

* 26:23 Sal. 419 * 26:28 Exo.24.8;Zac. 9.11  26:28 Jer. 31.31-34

31 Chaychona Jestus niran: «Canan pagasmi llapayqui
cachaycamashpayqui aywacunquipaj. Chayno cananpami
Tayta Diospa palabrancho cayno niycan: <Uyshérutami
wafiuycachishaj. Chaura uyshancunami mashtaypa
mashtar aywaconga»™ 32 Chayno captinpis wafiushépita
cawarircamorga gamcunapita mas faupatami Galileaman
aywashaj.»™

33 Niptinmi Pedro niran: «Waquincuna cachaycushup-
tiquipis nogaga manami cachaycushayquipdchu.»

34Chaura Jesus niran: «Canan chacay manaraj gallu cantapt-
inmi quimsa cutina nogapéga <Mana rejséchw nisha caycan-
quipaj.»

35 Chaura Pedro yapay niran «jIshcanchita wafiuchimédnanchi
captinpis manami  figashayquipachu!» Waquin
disipuluncunapis chaynéllami nircaycaran.

Getsemanicho Jesus mafiacushan
(Mar. 14.32—42; Luc. 22.39-46)

36 Chaypita Jesusga disipuluncunawan aywaran Getsemani
wertaman. Chaycho niran: «Mas washa-laman aywaycur
Tayta Diosta mafiacushdcama gamcunaga cayllacho jama-
parcaycay.»

37 Nircur Pedruta y Zebedeopa wamrancuna
Santiagutawan Juanta mas washa-laman pusharan.
Chaychomi fiyupa llaquicushpan Jesus niran: 38 «Wafluy
jandchdéna captinmi fiyupa llaquicuy chayamasha.
Ricchéashimar cayllacho shuyarpaycidmay.»

39 Nircur mas carullaman witircur urcunpis pampaman
tOpanancama gongurpacuycur Tayta Diosta mafiacur niran:
«Papd, gampaj alli captenga fiyupa facanidpaj caycashéta
ama camacaycachiychu ari. Ichanga ama noga munashéno
cachunchu. Chaypa ruquenga gam munashayquino

Cac}lun.)) . . e . ~
40 Chaypita cutimur disipulucunataga tariran pufiucashana

carcaycajta. Chaycho Pedruta niran: «;Manachu ni juc orallapis
ricchéshimashcanqui? 41 Ricchayna. Tayta Diosta mafiacuy
juchaman Satands mana tunichishunayquipaj. Allita ru-
ranayquipaj yarpayniqui captinpis quiquiquicunallaga man-
ami camépacunquichu.»

42 Chayno nircorga wac-ldman witircur yapay cayno
mafiacuran: «Papd, flacandta munaptiquega munashayquino

cachun ari.» ) ) . )
43 Chaypita cutimorga yapay tariran pufiucasha carcaycajta.

Fiyupa pufiuy binsiptinmi pufiurcaycaran. 44 Chaura yapay
cutiycur Tayta Diosta mafiacuran riméru nishanndlla.

* 26:31 Zac.13.7 © 26:32 Mat. 28.16

45 Chaypitanaga yapay cutimur niran: «¢Imapénataj
mastaga pufiunquipis uticashandga? Chayamushanami noga
Destinddu Runata juchasapacuna présu chariménanpaj Ora.
46 Jatariy. Aywashunna. Chiquimajcunaman entregaméga
aywaycdmunnami.»

Jesusta présu apashan
(Mar. 14.43-50; Luc. 22.47-53; Juan 18.2-11)

47 Chayno Jesus parlaycaptillanmi disipulun Judas chaya-
muran. Paywan chayamuran achcaj runacuna sablin-
cunawan garutincunawan. Chay runacunataga mandaj
clracunawan mayur Israel runacunami cachamusha caran
Jesusta présu charinanpaj. 4 Judasga maynami imandpa
rejsichinanpépis parlasha caran «Maygantapis muchar salu-
dashd cajmi Jesus canga. Payta présu charinqui» nir.

49 Chayaycur juclla Jesusta «Maestru» nir saludashpan mucha-
ran

50 Muchaptin Jesus niran: «Amigu, ¢imamantaj shamushcan-
qui?» Chaura Judas pushamushancunaga jucllami Jesusta
présu charicarcdriran.

51 Chaymi juc disipulonga sablinta jorguriycur mas mandaj
clrapa uywayninta mutuycushancho rinrillanta roguriycu-
ran. 52Ichanga Jesus niran: «Sabliquita churay. Pipis sabliwan
wafiuchicoj ciga sabliwanmi wafiongapis. 53 ¢ Manachu musyan-
qui Tayta Diosta mafiacuptéga washdménanpaj chunca ishcay
batallun anjilcunata cachamunanpaj cashanta? 54 Chayno
washdménanpaj mafiacuptéga ¢imanOpataj cumlicanga runa-
cuna wafiuchimdnanpaj Tayta Diospa palabrancho isquir-
biraycashan?»

55 Chayno nircurna runacunata Jesus niran: «;Suwachu cé,
sabliquicunawan garutiquicunawan présu charimaj shamu-
nayquicunapéga? Waran-waran Templucho yachachir ja-
maraj cd.” Chayno caycaptépis manami charimarayquichu.
56 Ichanga cayno présu chariycdmanqui profétacuna unay
isquirbishan cumlinanpémi.»

Chayno Jesusta présu charicurcuptin llapan disipuluncunaga
cachaycur gueshpir aywacuran.

Mas mandaj ciira Jesusta tapushan
(Mar. 14.53-65; Luc. 22.54-55,63-71; Juan 18.12-14,19-24)
57 Jesusta présu chariycorga aparan mas mandaj ciira
Caifaspa wasinman. Chaychdmi lay yachachejcuna waquin
Israel mayur runacunapis shuntacasha carcaycaran.

* 26:55 Luc. 19.47; 21.37

58 Pedroga Jesuspa caru guepallanta aywashpan sawan
ruricama yaycuran. Yaycurir Templu tdpajcunawan iwal ja-
marpaycaran imano pésashantapis ricananpaj.

59 Chaycho mandaj cliracuna llapan mayur Israel-
cunawan ashircaycaran Jesuspa contran llullacuypa
mayganpis parlananpaj, chay rimashanwanna Jesusta
wafiuchichinanpaj. 60 Achcajllullacurcur parlaptinpis manami
waluchinanpdnOchu caran. Chaypita may Oratana ishcay
llullacojcuna witiycur niran: 61 «Cay runaga caynomi nisha:
«Tayta Diospa Templunta juchurachir qu1msa junajllatami
yapay cashanndman jatarachéman> nir.»*

62 Chaymi mas mandaj ciiraga jatarcur Jesusta tapuran
«Cay runacuna contrayqui rimaycaptinpis ¢ manachu imatapis
ninqui?» nir.

63 Chaura Jesus mana imatapis rimacuranchu.

Mas mandaj ciiraga niran: «Llapanpaj munayniyoj Tayta
Dios ricaycdmashami gamta tapd: ¢Gamchu Tayta Dios
cachamushan Cristo canqui? ¢Tayta Diospa wamranchu
canqui?»

64 Niptin Jesus niran: «Quiquiquimi nishcanqui. Chaynopis
llapayquita né: Cananpitaga noga Destinddu Runata rica-
manquipaj Tayta Diospa deréchu caj-laduncho jamaraycajta,
chayno pucutay janancho syélupita aywaycémojtapis.» ™~

65 Niptin mas mandaj ciiraga fiyupa rabyashpan
Sotdnantapis rachir-ushar niran: «jCay runaga Tayta
Diosninchitami manacajman churaycan! ¢Imapdnataj mas
testigucunatapis ashishun? Wiyashcanquicunami Dios-tucur
parlashanta. 66 Cananga ¢imatataj gamcuna ninqui?»

Niptin lapan niran: «jWafiunan  merésinmi!
iWafluchicdchun!»™ 67 Nircur Jesusta gagllanman togaparan,
pufiityaran. Wacpita-caypita lajyar-usharan.® 68 Chayno
rurarmi cayno niran: «Rasunpa Tayta Dios cachamushan
Cristo carga ma willamay pi magashushayquitapis.»

Jesusta Pedro fiigashan
(Mar. 14.66-72; Luc. 22.56-62; Juan 18.15-18, 25-27)

69 Chay oOrami Pedrupis sawan ruricho jamaraycaran.
Chaymi juc uyway warmi aywarcur niran: «;Gampis Galilea
runa Jesuswan purejmi canqui, au?»

70 Chaura Pedroga llapan wiyaycaptin fiigar niran: «Manami
musyéchu imapita parlaycashayquitapis.» 71 Chayno nir-
corga sawan puncumanna witicuran.

* 26:61 Juan2.19 * 26:64 Dan.7.13  26:66 Lev.24.16  26:67 Isa.50.6

Chaychopis yapay juc uyway warmi ricar chaycho cayca-
jcunata niran: «Nazaret runa Jesuswanmi cay runapis puri-
ran.»

72 Yapay fiigar jurashpan niran: «Chay runataga manami

rejséchu.»

73 Mas ratunninman chaycho cajcunaga witiycur nisha:
«Gamga rasunpami paywan purej canqui. Gampaga ri-
macuyniquipis Galileacunapa-nirajmi.»

74 Chaura ollgur jurashpan niran: «jChay runataga manami
rejséchul»

Chayno niycaptillanmi géllu cantarcuran. 75 Chayraj
yarpdriran Jesus cayno nishanta: «Gillu manaraj cantaptinmi
quimsa cutina fiigamasha caycanquipaj.» Chayta yarparerga
jawaman llojshircur fiyupa llaquicur wagaran.

27

Pilatuman Jesusta apashan
(Mar. 15.1; Luc. 23.1-2; Juan 18.28-32)
1 Pacha wararcuptenga mandaj cliracunawan Israel mayur
runacuna parlacuran Jesusta wafiuchinanpaj. 2 Nircur sumaj
liyashata apar gobernador Pilatuman entregaran.

Judas Iscariote maticurishan

3 Jesusta wafluchinanpaj cashanta musyaycur présu
charichej Judasga fiyupa llaquicuran. Chaymi mandaj
cliracunawan  Israel mayur runacuna shuntacasha
caycashanman aywaycur quimsa chunca (30) guellay

pégashanta cutiycachiran.” 4 Cutichir niran: «Tayta Dios
ricaycdmaptin fiyupa juchatami rurashcd. Juchata mana
rurasha caycaptinpis Jesustaga wafiuymanmi jitarpushca.»

Chauraga ciiracunawan Israel mayurcuna nisha: «Imata go-
caman nogacunataga. Gam imandpis cacuy.»

5 Chayno niptin Judasga guellayta Templu ruriman jitariy-
cur aywacuran. Nircur quiquin maticuriran.

6 Chaura mandaj cliracuna chay guellayta shuntarcur niran:
«Cay guellayga runapa yawarninpa chaninmi. Chaymi layn-
inchicho ruybimanchi cay guellayta ofrendacuna churaray-

cashanman churananchita.» .
7 Chauraga yarpachacur parlacarcérir chay guellaywan

rantiran manca ruraj runapa chacranta. Chay chacrata
rantiran jpa runacuna wafiuptin chayman pampananpdami.
8 Chaypitami cananyaj chay chacrapa jutin caycan «Yawar
Pampa.» 9Chayno cliracuna ruraptinmi profétan Jeremiaswan
Tayta Dios cayno willacachishan cumlicaran:

Paypa chanin ayca cananpdpis Israelcuna nishannéllami

* 27:3 Hech. 1.18-19

quimsa chunca guellayta chasquiran.
10 Chay guellaywanmi Tayta Dios nimashannélla

allpa mancata rurajpa chacranta rantiran.”

Jesusta gobernador Pilato tapushan
(Mar. 15.2-5; Luc. 23.3-5; Juan 18.33-38)

11 Gobernador Pilatuman Jesusta chayachiptin Pilato
cayno tapuran: «¢Rasunpachu canqui Israel runacunapa
raynin?»

Niptin Jesus niran: «Quiquiquimi nishcanqui.»

12 Chaycho mandaj ciiracuna Israel mayur runacunawan
paypa contran ima-aycata jitapaptinpis Jesus mana imatapis
rimacuranchu.

13 Chaura Pilato tapuran: «¢Manachu imatapis ninqui tu-
cuyta contrayqui niycashuptiquipis?»

14 Chayno niptinpis Jesusga manami imatapis rimacu-
ranchu. Chaymi Pilatoga fiyupa yarpachacushpan ima niy-
tapis mana camépacuranchu.

Jesusta wafluchinanpaj Pilato nishan
(Mar. 15.6-20; Luc. 23.13-25; Juan 18.38-19.16)

15 Pascua fistachdga runacuna ruwacuptin cada watami
Pilato juc présuta cacharej. 16 Chay wichanga pi-maypitapis
rejsisha fiyu runa Barrabds jutiyoj présu wichgaraycaran.
17 Chaycho runacuna shuntacasha caycaptin Pilatoga tapur
niran: «;Maygan cajtataj cachaycundta munanqui? ¢Barrabas-
tachu? o ¢Cristo nishan Jesustachu?» 18 Pilatoga mayna
musyaran mandaj ciiracuna chiquiyllapita Jesusta apashanta.

19 Arregluta ruranancho jamaraycaptin warmenga Pi-
latuta willachiran: «Chay runaga manami juchata apari-
cushachu. Paytaga ama imatapis ruraychu. Pay présu capt-
inmi canan chacayga fiyuta suyfiupédcushcé.»

20 Tchanga chaycho caycaj mandaj cliracunawan Israel
mayur runacunami runacunata shimita goran «Barrabasta
cacharir Jesusta wafiuchiy» ninanpaj.

21 Chaymi gobernadorga runacunata yapay tapuran: «Cay
ishcan présupita, i maygantataj cachaycushaj?» nir.

Niptin runacunana nipécuran: «Barrabasta cachaycuy.»

22 Niptin yapay tapuran: «Chaura Cristo nishan Jesustaga
¢imatataj rurashaj?» nir.

Chaura llapanmi nipécuran «jCrusificachiy!»

23 Niptinmi Pilato tapuran «¢Imapitataj? ¢Imachdtaj juchata
rurasha?» nir.

Chaypis runacunaga sinchipa niran: «jCrusificachiy!» nir.

* 27:10 Zac. 11.12-13

24 Chayno runacuna rabyacarcériptinmi Pilatoga ima ruray-
tapis mana camdpacuranchu. Chaymi yacuta aparcachimur
runacuna ricaycaptin maquinta mayllacuran® cayno nish-
pan: «Cay runata wafiuchiptiquicuna nogaga manami juchay-
ojchu cashaj. jGamcunanami imandpis cacunquil»

25 Chayno niptenga runacunana nipécuran: «Au, cay runa
waflushanpitaga nogacunanami, wamrdcunanami juchata
aparicushaj.»

26 Runacuna chayno niptin Pilatoga Barrabasta cachaycu-
ran. Jesustana fiyupa astircachir suldérucunaman entregaran
crusificananpaj.

27 Chaypita sulddrucuna Jesusta aparan Pilatupa
palasyunpa sawanninman. Chaychéna suldaru-masincunawan
juntapaycuran. 28 Nircur lojtiparcur murddu jacuta
jacuparan. 29 Cashapita awasha corf6nata umanman
jatiparan. Deréchu caj maquinman shogushta aptaparan.
Nircur flaupanman gongurpaycarir asipar niran: «jCawachun
Israelcunapa raynenga!» 30 Nircur togaparan. Shogush
aptaraycashanta guechurcur umancho wiruran. 3! Asipayta
ushaycérirna murddu jacuta jorguparcur quiquinpa ropanta
jatiparan. Nircur crusificananpéna aparan.

Jesusta crusificashan
(Mar. 15.21-32; Luc. 23.26-43; Juan 19.17-27)

32 Jesusta crusificananpaj apaycashanchomi tincuran
Cirene marca runa Simodn jutiyojwan. Paytanami Jesus
apaycashan crusta matancachiran.

33 Chaypita Golgota jutiyoj puytush 16maman chayachiran.
(«GOlgota» ninanga caran  «Calabéra» nishannomi.)
34 Chaychomi ashgajwan tacusha binuta Jesusta upuchiran.
Yawarcur mastaga manami upurannachu.

35Jesusta crusificaycérir surtita jitaran ropancunata maygan
apacunanpdpis. [Chayno ruraptinmi cumliran unay proféta
cayno willacushan: «ROpata raquipdnacusha. Ropdta apacu-
nanpaj surtita jitasha.»]* 36 Nircur jamaycéarir wafiunanyaj
tapararan.

37 Imapita chayno rurashanta runacuna musyananpéimi
tablaman isquirbircur uman jan'gancho cruspa puntanman
labityaran. Chay tablachoga isquirbiraycan: «CAYGA ISRAEL-
CUNAPA RAYNIN JESUSMI» Nir.

38 Jesus crusificaraycashan fiaupanman ishcay suwacunat-
apis crusificaran, jucajta deréchu caj-ladunman; jucnintana
ichoj caj-laduman.

* 27:24 Deut. 21.6-9 © 27:35 Sal. 22.18



SAN MATEO 27:39 80 SAN MATEO 27:54

39 Néninpa pésajcunami Jesusta ricar asiparan. Umancu-
nata awishpan ashllir* niran: 40 «Gamga Templuta juchu-
rachir quimsa junajllatami yapay cashanndman jatarachin-
qui.* Chayno caycarga ma quiquiqui salbacuy. Diospa
Wamran carga cruspita urdmuy.»

41 Chaynéllami mandaj cliracuna, lay yachachejcuna,
[fariseucuna] Israel mayur runacunapis Jesusta asipar
ninacuran: 42 «Juccunataga salbaranchaj. Quiquinmi ichanga
salbacuyta mana puydinchu. Israelpa raynin cashpanga ma
cruspita urdmuchun. Urdmuptenga riguishunmi. 43 Payga
Diosmanmi yéracusha <Diospa Wamranmi c& nishpan.
Rasunpa wamran captenga Dios cuyapashpan maynami
cruspita jorgunman caran.»™ 44 Liduncho crusificaraycaj
suwacunapis chayndéllami ashlliran.

Jesus wartushan
(Mar. 15.33—41; Luc. 23.44-49; Juan 19.28-30)

45 Chaypitaga las-ddsipita-pacha tardi mallway intiyaj pacha
chacacécuran. 46 Mallway intino caycaptinnaga llapan call-
panwan Jesus gaparar niran: «Elf, Eli, ;lama sabactani?» Chay
ninanga caran «Diosnilld, Diosnilld, ¢imanirtaj cachaycamash-
canqui?» ninanmi.”

47Chayno nishanta wiyar chaycho caycaj runacuna waque-
nga niran: «Proféta Eliastami gayacuycan.»

48Jucmiichanga apurd aywarcur esponjata ashgaj binuman
ushmarcachir shogushpa puntanman watasha. Chaytana
Jesuspa shiminman aypéchiran shogunanpaj.” 49 Waquenga
niran: «Ama yanapaychu. Ricapdshun. Ma Elias shamon-
gachush salbananpaj.»

50 Chaura Jesus yapay callpaycur gaparar waflucécuran.

51 Jesus chayno wafiushan 6rami Templu ruricho chaparaj

racta télapis janapita uraypa rachicicuran.” Pacha fiyupa
cuyuriptin gagacunapis shillicicuran. 52 Chay Orami runa
pamparashan uchcucunapis quichacicuran. Wafiojcunapis
Diosman yéracoj cdga cawarimuran. 53 Cawarircur pampara-
shan uchcuncunapita llojshimuran. Chay runacunaga Jesus
cawarimushanpitaraj Jerusalenman aywaran. Chaychnami
achcaj runacuna ricaran.

54 Jesusta tdpaycaj capitanpis sulddruncunapis pacha
cuyuriycajta mayar, imano caycashantapis ricashpan fiyupa
mancharir niran: «jCay runaga rasunpami Diospa Wamran
cashal»

* 27:39 sal. 22.7;109.25 * 27:40 Mat. 26.61; Juan2.19  27:43 Sal. 22.8
* 27:46 sal. 221 T 27:48 Sal. 69.21  27:51 Exo. 26.31-33; 2Cron. 3.14

55 Mas carullapitami achcaj warmicuna ricaparcaycaran.
Chay warmicuna caran Galileapita Jesuswan aywaj, Jesusta
imachopis yanapajcuna. 56 Chaychdmi caycaran Maria Mag-
dalena, Santiagupawan Josépa maman Maria, Zebedeopa

warminpis.™

Jesusta pampashan
(Mar. 15.42-47; Luc. 23.50-56; Juan 19.38-42)

57 Pacha chacédnanpaj caycaptinna Pilato cajman
aywaran Arimatea marca runa José jutiyoj. Payga
caran ricu runa. Paypis caran Jesusman yéracojmi.
58 Chayaycur Pilatuta ruwaran Jesuspa cuerpunta cruspita
jorgucunanpaj. Chayno ruwaptin Pilatoga sulddruncunata
niran goycunanpaj. 39 Chasquircur Joséga limyu linu télawan
pituran. 60 Nircur quiquin pampacunanpaj gagata mushojraj
uchcuchishanman jatiycuran. Uchcuman jatiycorga

puncuntapis chapachiran jatuncaray ldja rumiwan. Nircur
aywacuran.

61 Maria Magdalenawan jucaj Maria ishcan jamarpaycaran
Jesusta uchcuman jatishan fiaupancho llapanta ricar.

Jesusta jatishan uchcuta sulddrucuna tdpashan

62 Jesus waflushanpa warannin sédbadu jamay jundga mandaj
clracunawan fariseucuna shuntacaycérir Pilatuman aywaran.
63 Chayaycur Pilatuta niran: «Tayta gobernador, chay en-
gafiacbga cawaycéllarmi niran: <Wafiushdpita quimsa junaj-
tami cawarimushaj> nir.* 64 Chaymi jatiraycashan uchcutaga
quimsa junajcama suldéruyquicunawan tdpaycachiy. Man'chéaga
disipuluncuna cuerpunta suwaypa apacunmanmi. Nircorga
runacunata willapanman <«Wafiushanpita cawarimushami>
nir. Chayno llullaparga chay runa llullapashanpita mas
piyur-rachari runacunata riguichenga.»

65 Niptin Pilatoga niran: «Sulddrucunaga maquiquichdmi
caycan. Pushay ari. Paycunawan sumaj tdpachiy ni-
mashayquino mana cananpaj.»

66 Niptin Jesus jatiraycashan uchcu cajman aywaycéarir
sumaj chaparan. Uchcuta chaparaycaj rumitapis mayninpa
cashantapis sumaj sefialaran pipis quichashanta musyanan-
paj. Sulddrucunatana chayman churaran tiparénanpaj.

28

Wafiushanpita Jests cawarimushan
(Mar: 16.1-8; Luc. 24.1-12; Juan 20.1-10)

* 27:56 Luc. 8.2-3 * 27:63 Mat. 16.21;17.23; 20.19; Mar. 8.31; 9.31; 10.33-34;
Luc. 9.22;18.31-33



SAN MATEO 28:1 82 SAN MATEO 28:15

1 Sébadu jamay junajpa warannin domingu tuta pacha
waraycaptin Maria Magdalena jucnin Mariawan ishcan ay-
waran Jesusta jatishan cajman.

2 Tllajpita pachaga timlurwan fiyupa cuyuriran. Tayta
Dios cachamushan anjilmi syélupita urarcamur chaparaj ru-
mita witirachiran. Nircur witirachishan rumi jananman
jamacuycuran. 3 Anjilga illguynoraj achicyaycaran. Ropanna
caycaran yuraj rashtano. 4 Suldirucunaga anjilta manchacur
sicsicyaycallar wafiushanOna ricacuran.

5 Warmicunatana anjil niran: «Ama manchacuychu.
Musyaycémi crusificashan Jesusta ashej shamushayquita.
6 Mananami caychonachu. Nishannéllami cawarimusha.
Masqui shamuy. jRicay mayman churashantapis! 7 Cananga
apurd cutiy disipuluncunaman. Willay wafiushanpita
cawarimushanta, Galileamanna faupaycashanta, chaychona
tincunanpaj cashanta. Chaytami gamcunata willaycé.»

8 Chaura warmicunaga manchacasha caycashanpita
fiyupa cushicur apurd cOrriyllapa aywaran Jesuspa
disipuluncunata willaj. 9 Chayno aywarcaycaptinna
Jesusga yuriparcur saludaran. Chaura warmicunaga
flaupanman witir gongurpacuycushpan Jesuspa chaquinta
macallacurcur alabaran. 10 Chaymi Jesus niran: «Ama
manchacamaychu. Canan ayway. Disipuldcunata willanqui
Galilea marcaman aywananpaj. Chaychtnami paycunawan
tincushaj.»

Sulddrucuna Ulullacunanpaj mandayj cliracuna pdgashan

11'Warmicuna willacoj aywarcaycaptin tépaj suldarucunapis
aywaran siuddman mandaj ciiracuna cajman. Chayaycur
willaran imanopis pésashanta.

12 willaycuptenga mandaj ciiracuna waquin Israel mayur-
cunawan shuntacaycur parlacuran imano rurananpdpis.
Parlacarcérerga sulddrucuna llullacunanpaj achca guellayta
pigaran. 13 Nircur niran: «Gamcunaga cayno ninqui: <«Cha-
caypa pufiucasha caycaptémi Jesuspa disipuluncuna cuerpunta
suwapaycamasha> nir. 14 Pilato mayaptenga nogacunami
paywan parlashaj mana castigashunayquipaj.»

15 Niptenga guellayta chasquicurcur aywacuran. Cliracuna
yachachishannolla runacunata willaparan. Chayno willa-
cushanga Israelcunapa yarpaynincho canancamapis jinal-
lami caycan.

Willacunanpaj disipuluncunata Jests cachashan
(Mar. 16.14-18; Luc. 24.36-49; Juan 20.19-23)

16 Chunca juc apostulnincunaga Galileamanna aywaran™
may jircachopis tincunanpaj Jesus nishanman. 17 Chaycho
Jesusta ricaycérir rispitashpan alabaran. Waquenga ricay-
carpis manami suméga riguiranchu Jesus cashanta.

18 Disipuluncuna caycashanman witiycurna Jesus niran:
«Tayta Diosga maquéman llapantami churasha cay
pachacho cajtapis syélucho cajtapis. 19 Chaymi gamcunaga
caypita ayway may-chay nasyunchopis disipuld cananpaj
yachachishpayqui.* Chasquicamajcunataga bautisanqui
Tayta Diospa, Wamranpa, Espiritu Santupa jutincho.
20 Gamcunata willapashd cajtaga wiyacunanpaj llapanta
yachachinqui. Noganami gamcunata yan'gaycadshayquipaj
cay pacha ushacénancamapis.»

* 28:16 Mat. 26.32; Mar. 14.28  28:19 Hech. 1.8

San Marcos .
Jesus ¢imanirtaj mana munaranchu pay Tayta Diospa

wamran cashanta dyablucuna ni runacunapis
rimananta?

¢Jesus Racashanno flacananchipaj listuchu caycanchi?
¢Pitajisquirbiran? MarcustamiJuan Marcos niranpis (Hech.
12.12). Juc timpullaga Pablutawan Bernabéta puréshiran
(Hech. 13.5; Col. 4.10). Chaypita guepatanaga Pedruwanna
puriran (1Ped. 5.13).
¢Picunapdtaj isquirbiran? Marcos isquirbiran mana Israel
runacunapami. Waquin yarpan Romacho caj erméanucunapaj
isquirbishantami.
¢Imaytaj isquirbiran? Waquin yarpan wata 65 d.C. isquirbis-
hantami.
¢lmataj caycan cay librucho? Cay libro gallaycunancho
Marcos willaycdmanchi alli willacuytami. Pay nin Jesusga
«Tayta Diospa wamran» cashantami (1.1). Pay munan Jesus
picashantapisrunacuna musyanantayimaman shamushan-
tapis musyanantami.

Marcusga mas musyachimanchi Jesus imatapis rurashan-
cunatami. Jesus yachachishanpéiga wallcallatami isquir-
bisha. Imatapis rurashancunachémi musyachimanchi Jesus
pi cashantapis. Marcos mana willacunchu Jesus yuris-
hanpaj. Payga juclla willacuycan Jesus bautisacurir y Sa-
tanas juchata rurachiyta munashanpitanaga milagrucunata
rurashancunapénami (1.9-13). Jests imanopis cawashanmi y
wafiushanmi musyachimanchi llapan runacunata salbanan-
paj shamushanta. Payga manami sirbisha cananpéchu
shamuran, chaypa ruquenga waquinta sirbejmi (10.45).

Marcos capitulo 1.1 niycan Jesus Tayta Diospa wamran
cashantami. Chaypis runacuna-raycu Jesus facananpaj des-
tinddu cashanta musyachiytami Marcos munaycan. Dyablu-
cunatapis pifiacusha mana rimacunanpaj (1.25, 34; 3.11, 12).
Runacunatapis nisha Jesus milagruta rurashancunata mana
willacunanpaj (1.44; 5.43; 7.36; 8.26). Manami munashachu
Jesus pi cashantapis disipuluncuna willacunanta (8.30). Pipis
manami riguinmanchu caran Tayta Dios Cachamushan
Cristo crusificasha cananta. Wafiuycaptinnaga Romapita caj
suldarumi llapan wiyaycaptin niran: «Cay runaga rasunpami
Diospa Wamran casha» nir (15.39).

Bautisaj Juan willacushan
(Mat. 3.1-12; Luc. 3.1-9, 15-17; Juan 1.19-28)

1 Cay libruchomi isquirbiraycan Tayta Diospa Wamran Je-
sucristupa alli willapan. 2 Tayta Dios proféta Isaiaswan willa-
cachishannomi pésaran. Chay willacachishanchéga cayndmi
niycaran:

«Willacojnétami gampa faupayquita cachaj-aywa.

Paymi nénita allchapdshunquipaj.”

3 Chunyajch6mi gayacuypa willacuycan:

«Tayta Diosninchi shamunanpaj nénita allchay.

Diosninchi shamunanpaj chunyajpa nénita dirichay> nir» *

4 Chay nishannéllami chunyaj jircacho Bautisaj Juanga
runacunata bautisayta gallaycuran. Llapanta willaparan
«Tayta Dios perdunashunayquipaj jucha rurayniquicunata
cachaycur bautisacuy arpinticushayqui musyacéinanpaj» nir.
5 Aypalla runacunami aywaran Jerusalén siudépita, Judea
probinsyacho caycaj mas waquin marcacunapitapis Juan
willapashanta wiyananpaj. Juchayoj cashanpita perdunta
Tayta Diosta mafiacuptin Juannami Jordan mayucho bautisaj.

6 Juanpa rdpan caycaran caméllupa ajchanpita awasha.

Wachcunpis caran garapita.” Chucluscunatawan chunyaj
jircacho tarishan abéjapa mishquillantami micoj. 7 Payga
runacunata willapaj cayno nir: «Nogapita mas munayniyoj
chayamongapinami. Nogaga manami meréséchu llangui-
watunta pascapénalldpépis. 8 Nogaga yacullawanmi gamcu-
nata bautisayca. Paymi ichanga Espiritu Santuwan bautisas-
hunquipaj.»

Jesusta Juan bautisashan

(Mat. 3.13-17; Luc. 3.21-22)

9 Chay wichan Jesus aywaran Galilea probinsyacho
caycaj Nazaret marcapita Juan bautisaycashan cajman.
Chaura paytapis Juanga Jorddn mayucho bautisaran.
10 Bautisacurir yacupita llojshiriycamur Jesus ricaran
syélu quichacécuptin Espiritu Santu palumano payman
uraycdmojta. 11 Syélupitanami Tayta Dios nimuran: «Gamga

cuyay wamrami canqui. Gampéami fiyupa cushisha cayca.»™

Jesusta dyablu llutanta rurachiyta munashan
(Mat. 4.1-11; Luc. 4.1-13)

12 Chaypita Jesustaga Espiritu Santu chunyaj jircaman
aparan. 13 Chaychdomi micucoj jirca animalcunawan iwal
goyaran chuscu chunca (40) junaj. Chaychomi Satanasga
juchata rurachiyta munaran. Chaypitanaga anjilcuna
shamuran payta sirbinanpa;j.

* 12 Mal 31 T 1:3 1sa.403 T 1:6 2Rey. 1.8 1:11 Gén. 22.2; Sal. 2.7;
Isa. 42.1; Mat. 3.17; 12.18; Mar. 9.7; Luc. 3.22

Galileacho Jesus alli willacuyta willacur gallarishan
(Mat. 4.12-17; Luc. 4.14-15)

14 Juan carsilcho caycaptinna Jesus Galileaman aywaran
Tayta Diospa alli willacuyninta willacunanpaj. 15 Cayno nir
willacoj: «Tayta Diospa maquincho canapaj caj timpu chaya-
mushanami. Chaymi jucha rurashayquicunapita arpinticuy.
Tayta Diospa alli willacuyninta chasquicuyna.»

Disipulun cananpaj pescddu charejcunata Jesus gayashan
(Mat. 4.18-22; Luc. 5.1-11)

16 Galilea gocha cantunpa aywaycashancho Jesus ricaran
Simonta wauguin Andrestawan redanta gochaman jitayca-
jta. Paycunaga caran pescddu charejmi. 17 Paycunatami
Jesus niran: «Nogawan purishun. Pescdduta charishayquinémi
yachachishayqui Tayta Diospa maquincho cananpaj runacu-
nata shuntanayquipaj.»

18 Niptin paycunaga redancunata cachaycur Jesuswan
aywacuran.

19 Chaypita mas washata aywaycashancho yapay tariran
Santiagutawan Juantana redancunata can'wacho allchar-
caycajta. Paycunaga caran Zebedeopa wamrancunami.
20 Paycunatapis Jesus chay Ora gayaran. Chaura pay-
wan aywacuran papdnin Zebedeota piyunnincunatawan
can'wacho cachaycur.

Dyablu lbcuydichishan runata Jests allchacdchishan
(Luc. 4.31-37)

21 Chaypita aywar Capernaum siuddman chayaran. Chay-
cho sébadu jamay junaj sinagogaman yaycur Jesus yachachi-
ran. 22 Imano yachachishantapis wiyashpan runacunaga
fiyupa almirar nej: «Quiquin munayniyoj cajnémi yachachin;
manami lay yachachejcunandchu.»

23 Chay sinagogachomi caycaran dyablu l6cuyaycichishan
runa. Dyablu rimachiptin gaparaypa niran: 24 «Nazaret runa
Jesus, ¢imatataj caycho ashinqui? ¢lllgdchimajchu shamushcan-
qui? Nogaga rejsémi pi cashayquitapis. Gamga canqui Dios
cachamushan Cristumi.»

25 Chaura Jesus pifiacur dyabluta niran: «jUpélla!l iChay
runapita juclla llojshiy!»

26 Chaura dyabluga runata tapsirir sinchipa gaparir
aywacuran. 27 Chaynota ricar llapan runacuna almirashpan
jucnin-jucnin ninacuran: «/lmatataj ricanchi?  ;Imatataj
wiyanchi? Munayninwan niptin dyablucunapis wiyacur
llojshir aywacun. Pay yachachishannfga manami pipis
yachachinchu.»

* 1:22 Mat. 7.8-29

28 Chayno Jesus rurashan willapaga intéru Galileapa rétu
mayacaran.

Simonpa suyranta Jesus allchaccichishan

(Mat. 8.14-15; Luc. 4.38-39)

29 Chay sinagogapita aywacur Jesusga Santiagutawan
Juanta pushacurcur aywaran Simonpawan Andrespa
wasinman. 30 Chayaptin chaycho caycaj runacunaga
willaran Simonpa suyran rupaywan gueshyaycashanta.
31 Chaura Jesusga gueshyaj jitaraycashanman yaycurir
maquinpita jatarcachiran. Jatarcachiptin rupay-gueshyaga
jilnan oOra pésaran.  Allchacarcurnaga paycunata juclla
gararan.

Achcaj gueshyajcunata Jesus allchacdichishan

(Mat. 8.16-17; Luc. 4.40-41)

32 Inti yagacur pacha chacaycaptinnaga Jesus cajman
aparan gueshyajcunata, dyablu lOcuyaycdchishancunata.
33 Chay marcacho tiyajcunaga wasi-puncuman llapan
gotucaran. 34 Jesusga aypallajta allchacéchiran tucuy
gueshyawan gueshyajcunata. = Waquin runacunapitaga
dyablucunatapis garguran. Pi cashantapis rejsiptinmi
dyablucunataga ollgdparan mana rimacunanpaj.

Jestus willacur purishan
(Luc. 4.42-44)

35 Warannenga chacallana siudépita Jesus llojshiran chun-
yajninman Tayta Diosta mafiacunanpaj. 36 Chaymi Simonga
gatiraj-masincunawan ashej aywaran. 37 Jesusta tariycérirna
niran: «Tayta, llapanmi ashircaycéshunqui.»

38 Chaura Jesus niran: «Waquin marcacunapapis aywashun
Tayta Diospa willacuyninta willapaj. Chaypdmi shamushca.»

39 Chaymi Jesusga intéru Galileapa marcan-marcan puri-
ran sinagogacunacho Tayta Diospa alli willacuyninta willa-

cushpan, dyablucunatapis runacunapita gargur.*

Leprawan gueshyajta Jesus allchacdichishan

(Mat. 8.1-4; Luc. 5.12-16)

40 Chaypitana leprawan gueshyaycaj runa Jesuspa
faupanman gongurpacuycur ruwacur niran: «Tayta,
cay gueshydpita limyu candpaj munashayquino
allchacaycachimay ari.»

41 Chayno niptin Jesusga cuyapashpan runata yataycur
niran: «Au, allchacayna. Limyuna cay.»

42 Niptin jinan ©6ra chay runa lepra gueshyanpita
allchacacuran.

* 1:39 Mat. 4.23;9.35

43 Allchacarcuptenga pitapis mana willapayllapa aywacu-
nanpaj Jesus niran: 44 «Sumaj wiyamay. Allchacéchishitaga
ama pitapis willapanquichu. Chaypa ruquenga ciiraman
ayway ricashunayquipaj. Nircurna Moisés isquirbishan-
cho niycashannélla allchacashayquipita llapanta ruranqui.™
Allchacashana caycashayquita cuira nishuptiquega llapan-
nami musyanga rasunpa allchacashana caycashayquita.»

45 Chayno nishanpis chay runaga imano allchacashan-
tapis willacuraycar aywaran. Chaura intérupana mayacaran.
Chayndpami Jesusga llapan runa ricay may marcamanpis
manana yaycurannachu. Marcacunapita carullapana puri-
curan. Runacunami ichanga may-chaypitapis Jesusman
shamuran.

2

Cuerpun mana cuyucoj runata Jests allchacdchishan
(Mat. 9.1-8; Luc. 5.17-26)

1 Chaypita ishcay-quimsa junajtanaga Jesus yapay cutiran
Capernaumman. Chaycho caycashanta musyaycérir 2aypalla
runacuna shuntacaran Jesus caycashan wasiman. Chaura
pasaypa quichquina caran. Wasi puncuncunapis mana
jdcurannachu. Jesusga chaycho Tayta Diospa willacuyninta
willapaycaran.

3 Chaycho yachaycéchiptinmi chuscoj runacunaga mana
cuyucoj runata quirmawan wintusha chayachiran.
4 Runacuna achca captinmi Jesds caycashan cajman
yaycuchiyta mana puydiranchu. Chaymi wasipa jananman
wicharcur uchcuriycériran. Nircur Jesus caycashan cajman
warcuyllapa quirmantinta uréchiran.

5 Chay runacuna payman yéracushanta musyar mana cuyu-
coj runataga Jesus niran «Iju, llapan juchayquicunapita per-
dunashanami caycanqui.»

6 Gueshyajta chayno niptin lay yachachej jamarpaycajcu-
naga shongullancho yarpachacuran: 7 «Cay runaga ¢imanir-
taj chayno riman? Chayno rimashpanga Dios-tucuycanmi.
Diosllami juchataga perdunan.»

8 Chayno vyarpaycashanta musyarmi Jesus tapuran:
«¢Imanirtaj chayno yarparcaycanqui? 9 ¢Maygantaj
mas sasa ninan: <Juchayquicunapita perdunashanami
caycanqui> ninanchu o <Allchacashanami caycanqui.
Jatariy. Quirmayquita shuntacurcur aywacuy> ninanchu?
10 Cananmi ricanqui Destinddu Runa cay pachacho runata
juchancunapita perdunananpépis munayniyoj cashanta.»

* 1:44 Lev. 14.1-32

Chayno nircur chay gueshyaycaj runata niran: 11 «Gamtami
né: Jatariy.  Quirmayquita shuntacurcur wasiquiman
aywacuy.»

12 Chayno niptin gueshyaycaj runaga allchacar jinan 0ra
jataricurcuran. Nircur quirmanta apacurcur llapan runa
ricay aywacuran. Chayndpamillapan runacuna almirashpan
Tayta Diosta alabar niran: «Canan ricashanchitandga manami
imaypis ricashcanchichu.»

Disipulun cananpaj Levita Jests gayashan
(Mat. 9.9-13; Luc. 5.27-32)

13 Chaypita Jesus yapay aywaran Galilea gocha cantunman.
Pay caycashan cajmanna aypalla runacuna shamuptinna
paycunata yachachiran.

14 Chaypita marcaman cutirnami Jesus ricaran Alfeopa
wamran Levi impuestuta cobrar jamaraycajta. Chaymi Jesus
niran «Disipul0 canayquipaj gatiramay.»

Chayno niptin Leviga jatarcur Jesuswan aywacuran.

15 Chaypitanami Jesusta disipuluncunatawan Levi gayachi-
ran wasincho micunanpaj. Chaychdmi micurcaycaran im-
puesto cobraj runacunapis mana alli ricasha runacunapis.
Paycunaga achcajmi Jesusta gatirparan.

16 Layta yachachej fariseucunaga Jesusta ricaran juchas-
apacunawan impuesto cobrajcunawan iwal micurcaycajta.
Chaymi Jesuspa disipuluncunataga tapur niran: «¢Imanirtaj im-
puesto cobrajcunawan, mana alli ricasha juchasapa runacu-
nawan micurcaycan?»

17 Chayno nishanta wiyaycur Jesusga niran: «Gueshyajcu-
nami médicupdga caycan. Nogaga manami allita ruraycaj-
cunata gayajchu shamushcé. Chaypa ruquenga shamushcé
juchallancho goyaycajcunata gayajmi.»

Aylinupita Jesusta tapushan
(Mat. 9.14-17; Luc. 5.33-39)

18 Juc cuticho ayunarcaycaran Bautisaj Juanpa
disipuluncunapis  fariseucunapis. Chaymi waquin
runacunaga Jesusman aywaycur tapuran: «Bautisaj
Juanpa disipuluncunapis fariseucunapa disipuluncunapis
cadallami ayunan. Gampa disipuluyquicunaga ¢imanirtaj mana
ayunanchu?»

19 Chaura Jesus niran: «Casaray fistaman gayachishan ca-
jcuna ¢ayunanmanchuraj? Casaraj mOsu paycunawan cay-
cashancamaga manami ayunanmanchu. 20 Casaraj mosuta
apacuptinmi ichanga llaquicur ayunangapaj.

21 «Manami pipis mauca ropata rimindanchu mushoj
rapuwanga. Mushoj rapuga guentishpan masmirachirachenga
mauca ropata. 22 Chayraj rurasha binutapis manami pipis

wifianchu mauca garapita shutimanga. Mauca gara shutiman
wiflaptenga pogushpan chay garata rachirengami. Chaura
binupis jichacdcun; gara shutipis rachir pirdin. Chaymi
mushoj gara shuticunallaman wifian mushoj binutaga.
Chaura binupis garapis manami pirdinchu.»

Sdbadu jamay junajcho Jesuspa disipuluncuna riguta pal-
lashan
(Mat. 12.1-8; Luc. 6.1-5)

23 Sdbadu jamay junajcho Jesusga disipuluncunawan
pasarcaycaran rigu chacrapa. Chaymi disipuluncunaga riguta
pallarcur-pallarcur pasaran.”

24 Chayta ricarmi fariseucunaga Jesusta tapuran: «;Imanir-
taj disipuluyquicunaga ruraycan sidbadu jamay junajcho mana
rurananchipaj cajta?»

25Chaura Jesus niran: «;Manachu Tayta Diospa palabrancho
liguishcanqui unay ray David yan'guincunawan yargashpan
imata rurashantapis? 26 Ciiracunapa mas mandajnin Abiatar
caycashan wichan David yaycuran Tayta Diosta rispitana
wasiman. Chaycho micuran Tayta Diospaj churashan tan-
tata. Ciiracunalla micunan caycaptinpis payga micuran.” Nir-
cur yan'guincunatapis yawachiranraj.»*

27 Chaynopis Jesus niran: «Sdbadu jamay junajtaga
Tayta Dios churaran runa jamananpdmi; manami runa
facananpdchu. 28 Chauraga Destinddu Runami munayniyoj
caycan sidbadu jamay junajcho imata rurananpaj imata mana
rurananpapis.»

3

Chaquisha maquiyoj runata jamay-junajcho
allchacdichishan
(Mat. 12.9-14; Luc. 6.6-11)
1TJuc cuticho Jesusga sinagogaman yapay chayaran. Chay-
chOmi juc runa caycénaj jucaj maquin chaquisha mana cuyu-
coj. 2 Chaymi Jesuspa contran cajcunaga ricaparcaycaran
«Sdbadu jamay junaj caycaptin ma allchacachengachush tagay
gueshyajta. Allchacachiptenga chayllapitami contran jatar-
ishun» nir.
3 Chaymi maquinta mana cuyuchej runata Jesus niran:
«Runacunapa flaupanman ichicuy.»
4 Nircur runacunata tapuran: «Sibadu jamay junajchoga
¢imatataj rurashwan: alli cajtachu u mana alli cajtachu?
¢ Wafluycajta salbashwanchu u «wafiucuchun» nishwanchu?»

* 2:23 Deut. 2325 T 2:26 Lev.249  2:26 1Sam. 21.1-6

Chayno tapuptin runacunaga upéllalla cacuran. 5 Chaura
Jesusga llapanta rabyasha ricapériran. Chay runacuna mana
tantiyacoj captinmi llaquicuran. Maquinta mana cuyuche;j
runatana niran: «Maquiquita jogariy.» Niptin maquinta joga-
riran. Chaura sénuna ricacuran. 6 Chaymi fariseucunaga llo-
jshirishpan ray Herodespa faburnin caj runacunawan par-
lacuran Jesusta imandpa wafiuchinanpdpis.

Aypalla runacuna gocha cantuncho cashan

7 Chaypitaga Jesus disipuluncunawan aywacuran gocha
cantunman. Guepanta aypalla runacuna Galileapita
aywaran. Judea probinsyapitapis aywaran. 8 Ima-
aycatapis rurashanta mayar Jesus caycashanman aypalla
runacuna shamuran Judeapita, Jerusalén siudéapita, Idumea
quinranpita, Jordan mayu wac chimpan caj-lapita, Tiro
siudépita, Sidon siudépitapis. 9 Achca runacuna chayaptinmi
disipuluncunata Jesus niran: «Can'wata listulla caycéchiy
runacuna alldpa juntapdmaptin chayman wichéndpaj.»
10 Aypalla gueshyajcunata allchacéchisha captinmi
gueshyajcunaga Jesusman imandpapis yaycoj yatayllapis
yataycunanpaj.”

11 Jesusta ricashpanga dyablu l6cuyaycédchishan runacu-
napis paypa faupanman gongurpacoj. Dyablu rimachiptinmi
gaparashpan «Gamga Diospa wamranmi canqui» ne;j.

12 Chaymi Jesusga dyablucunata fiyupa pifiacuran pi
cashantapis mana willacunanpaj.

Chunca ishcay apostulcunata acrashan
(Mat. 10.1-4; Luc. 6.12-16)

13 Chaypita Jesusga aywaran jircaman. Chaychoéna alli-
nirdpushan cajcunata jutinpa-jutinpa gayaran. Gayashan-
cuna shuntacaptinna 14 chunca ishcayniyoj caran iwal puri-
nanpaj, willacoj cachananpaj. 15 Nircur dyablucunata gar-
gunanpdépis munayninta goran. 16 Chay acrashancunapa
jutincuna caran: Simoén (Paypa jutinta rucachiran «Pedro»
nir.), 17 Zebedeopa wamrancuna Santiago, Juan, (Paycu-
natami Boanerges niran. «Boanerges» ninanga caran «Rayupa
wamran» ninanmi), 18 Andrés, Felipe, Bartolomé, Mateo,
Tomds, Alfeopa wamran Santiago, Tadeo, «Celote» nishan
Simon, 19y Jesusta wafiuchinapaj entregaj Judas Iscariote.

Espfritu Santupa contran rimashan

(Mat. 12.22-32; Luc. 11.14-23; 12.10)

20 Chaypita Jesusga wasiman cutiran. Chayman
yapay aypalla runacuna shuntacaran. Chaymi
Jesuspawan disipuluncunapaga manana luwarnin

* 3:10 Mar. 4.1; Luc. 5.1-3

carannachu micunanpépis. 2! Chayno caycashanta mayar
famillyancunaga aywaran Jesusta apacunanpaj: «Dyablumi
magquichacurcusha» nir runacuna rimaptin.

22Jerusalenpita chayaycur lay yachachicojcunapis nircay-
caran: «Dyablucunapa mandajnin Beelzeblimi cay runawanga
caycan. Chaymi Beelzebiipa munayninwan dyablucunata

gargun.»”
23 Chayno niptin Jesusga gayarcur tincuchiypa
willaparan: «Quiquin  Satands caycarga ¢imanOpataj

dyablucunata gargunman? 24 Juc nasyuncho tiyaj runacuna
quiquin-pura chiquinacorga ushacanmi. 25 Juc wasicho
tiyajpis chiquinacorga manami iwal goyanmanchu.
26 Dyablucunapis quiquin-pura chiquinacorga manami
canmannachu. Llapannami ushacanman. 27 Masqui
tantiyachishayqui: Callpayoj runa wasincho caycaptenga
{piraj suwapénanpaj yaycunman? Paypita mas callpayoj runa
chayaycurmiichanga manyaycur imancunatapis apaconga.

28 «Sumaj wiyay. Runacunataga llapan juchanpita y
mana allita rimashancunapitapis Tayta Dios perdunangami.
29 Espiritu Santupa contran rimaj cajtami ichanga imaypis
mana perdunangachu.»”

30Jesusga chayno niran «Satanaspa munayninwan caycan»
nir lay yachachejcuna parlaptinmi.

Jesuspa mamany wauguincuna aywashan

(Mat. 12.46-50; Luc. 8.19-21)

31 Chayno yachaycéchiptinmi Jesuspa wauguincunawan
maman chayaran. Wasi puncucho achca runacuna captin
ruriman yaycuyta mana puydiranchu. Chaymi jawal-
lapita gayachiran. 32 Chaura Jesuswan jamarpaycajcunaga
willaran: «Mamayquimi, wauguiquicunami jawacho shu-
yarcaycashunqui.»

33 Niptin Jesds niran: «/Pitaj nogapa mama y wauguécuna?»
34 Nircur chaycho jamarpaycajcunata ricérir niran: «Pay-
cunami maméno wauguécunandga. 35 Pipis Tayta Dios mu-
nashanno cawaj cajmi nogapa maméino, wauguécunano,
pafiécunandga caycan.»

4

Murupacojman tincuchiypa willapashan
(Mat. 13.1-9; Luc. 8.4-8)
1Jesus yapay gocha cantuncho yachachiyta gallaycuran.
Aypalla runa shuntacaptin Jesusga gocha cantuncho caycaj

* 3:22 Mat. 9.34;1025  3:29 Luc. 12.10

can'waman wicharcur jamacuran chaypita yachachimunan-

paj.* Chaurarunacunaga gocha cantullanchéna carcaycaran.
2 Chaypita imamanpis tincuchiyllapa achcata yachachiran.
Yachachir niran: 3 «Sumaj wiyamay-llapa. Juc runashi
rigu muroj aywaran. 4 Chayshi muruta machiptin waquin
muru nédniman chayaran. Abicuna shamurna machiraycajta
pashacurcuran. 3 Waquin caj murunashi chayasha shalla-
man, mana alldpa allpa cashanman. Janallancho car ratu
wifiamuran. 6 Ichanga allpa sumaj mana captin shanaywan
chaquicécuran. 7Waquin caj murunashi chayasha cashacuna
chaupinman. Cashacunaga ratu wifiacurcuran. Chaura casha-
cuna chaupincho garwashtayllapa wifiamuptinshi wayuynin-
pis mana cashachu. 8 Waquin caj murunashi alli allpaman
chayasha. Chaura chaycunaga alli wifiamur alli ispijayoj
casha. Pogurshi waquin ispija wayusha quimsa chuncata;
waquin sojta chuncata; waquinna pachacta.»

9Chayno willaparcur Jesus niran: «Nishdta wiyaj cdga sumaj
tantiyacuy-llapa.»

Jesus imanir tincuchiypa yachachishanpis

(Mat. 13.10-17; Luc. 8.9-10)

10 Chaypita runacuna aywacuriptin Jesus quédaran
acrashan chunca ishcay disipuluncunallawanna y paywan

aywajcunawanpis. Chay runacuna tapuran chay
yachachishan ima ninan cashantapis.
11 Chaura Jesus niran: «Gamcunataga ~ Diosmi

tantiyaycéchishunqui imano Paypa maquincho cananpaj

cajtapis. Waquincunatami ichanga yachaché imamanpis

tincuchiyllapa. 12 Chaymi may-jina ricashpanpis mana

cuentata gocunchu. May-jina wiyashpanpis mana

tantiyacunchu. Tantiyashpanga arpinticunmanmi.
*

Chauraga perdunashami canman.»

Murupacojman tincuchishanta tantiyachishan
(Mat. 13.18-23; Luc. 8.11-15)

13 Chaymi Jesus niran: «Gamcunapis ¢manachu tantiyanqui
tincuchiypa willapashédta? Mana tantiyaycarga ¢imanOpataj
llapan willapashdcunata tantiyanquipaj?

14 «Muruta machéga caycan Tayta Diospa willacuyninta
willacojmi. 15 Chucru nénindmi waquin runacunapa shongun
caycan. Chaymi Tayta Diospa willacuyninta wiyarpis
mana tantiyacunchu. Chaynépami wiyashallantapis Satands
gongaycachin. 16 Waquin runacunapa shongonga shallan6mi
caycan. Paycunaga Diospa willacuyninta cushishami
chasquicun. 17 Cushisha chasquicurpis shallacho allpa

* *
4:1 Luc. 5.1-3 4:12 Isa. 6.9-10

mana allépa captin rigu yagarcamur mana sumaj sapichasha
car chaquicdcushannémi paycunapis ruracdcun. Chaymi
Tayta Diosninchi-janan runacuna chiquiptenga u ima
flacaychOpis carnaga flaupata cawashanmannona cuticurin.
18 Waquin runacunaga casha rurincho allpanémi caycan.
Paycunaga Tayta Diospa willacuyninta wiyan. 19 Ichanga
mas yarpachacun ricu cayllapaj, imandpis cawanallanpaj.
Chaycunallapaj yarpachacurmi Tayta Dios munashanno
mana cawannachu. 20 Waquin runacunaga alli allpandmi
caycan. Paycunaga Tayta Diospa willacuyninta cushisha
chasquicur Tayta Dios munashannémi cawan. Chaymi
alli allpacho juc murullapita quimsa chunca (30) rigu,
sojta chunca (60) rigu, pachac (100) rigu juc ispijallacho
wayushanno chay runa Tayta Dios munashanno cawan.»

Achquiman tincuchishan
(Luc. 8.16-18)

21 Chaypitaga Jesus niran: «Achquita sindircur manami
pipis churaycunchu cajun rurinman, ni cawitu rurinmanpis.
Chaypa ruquin achquitaga janajmanmi churan intéruman
achicyénanpaj. 22 Chaynomi canan Tayta Diospa alli
willacuyninpis pacaraycajno caycan. Chaypis imayllaga
musyacangami. Mana musyacajcunapis imayllaga
mayacangami.® 23 Chaymi nishéta wiyaj cajcunaga sumaj
tantiyacuy-llapa.»

24 Mastapis JesUs niran: «Canan niycashdta sumaj
tantiyacuy-llapa. Gamcuna imandmi yachacuyta ashinqui;
chaynéllami Tayta Diospis tantiyachishunquipaj.” Y mas
mastardmi tantiyachishunquipépis. 25 Nishéta yachacoj
ciga masmi tantiyanga. Mana tantiyacoj cajtaga ichicllata
tantiyashallantapis guechongami.»

Muru wifiamojman tincuchishan

26 Chaynopis Jesus niran: «Tayta Diospa maquincho imano
goyay cashantapis tantiyacuy. Juc runashi muruta chacra-
man machin. 27 Murushanpita pashtamurnaga wifian. Ju-
najpa chacaypapis ni pufiur riccharpis chay muroj runaga
manami pashtachimunchu ni wifiachimunpischu. Manami
musyanchu imano pashtashanta, ni imano wifilamushantapis.
28 Allpallami pashtachimun. YOranta wifiachin. Shicshichin.
Nircur poguchin. 29 Wayuynin pogushana captenga chay
runa juclla cusichaj aywan.»™

* * *
4:21 Mat. 5.15; Luc. 11.33 4:22 Mat. 10.26; Luc. 12.2 4:24 Mat. 7.2;
* *
Luc. 6.38 4:25 Mat. 13.12; 25.29; Luc. 19.26 4:29 Joel 3.13

Nustdsa muruman tincuchishan
(Mat. 13.31-32; Luc. 13.18-19)

30 Mastapis Jesus niran: «Tayta Diospa maquincho goyénapaj
willacuytaga ¢imawanraj tincuchishwan? 31 Nustdsa mu-
ruwanmi tincun. Chay muruga waquin murucunapita mas
tacshallami caycan. 32 Chaypis wifiamurnaga wifian wertacho
cajjachacunapita mas atatami. Cupdsuyaptin rimancunachpis
dbicuna gueshwanta ruran.»

Imapaj tincuchiypa willapashanpis

(Mat. 13.34-35)

33 ChaynOpami Jesusga ima-aycawanpis tincuchiyllapa
yachachiran. Yachachiran runacuna tantiyananpaj-
tupullami. 34 Mana tincuchiypaga manami yachachejchu.
Disipuluncunatami ichanga tincuchiypa willapashancunata
shuyniraj tantiyache;.

Wayrapdwan yacupaj Jests munayniyoj cashan

(Mat. 8.23-27; Luc. 8.22-25)

35 Chay junajlla pacha chacaycaptinna Jesusga
disipuluncunata niran: «Washa chimpaman chimpashun»
nir 36 Chayno nirmi llapan runacunata «Aywacuyna»
nir despacharan. Nircur Jesusga disipuluncuna-ima
caycashan can'wallawan aywacuran. Chayno waquin
can'wacunawan waquin runacunapis guepanta aywaran.
37 Aywarcaycaptinna locu-wayra gallacuycuran. Fiyupa
wayrashpan lamar yacupis pullchajyashpan can'waman
yaycuycaran. Chaura can'wataga yacu tallpucaycéchiranna.
38 Chay oOra Jesusga guepaman aywaycur jawanata
jawanacurcur pufiuycaran. Chaura disipuluncunaga ricchachir
niran: «jTayta, tallpucaycanchinami! ¢Gamtaga manachu
imapis gocushunqui?» 39 Chaura Jesusga jatarcur
wayratawan lamar yacuta pifiacur niran: «jChawayna!
jAmana pullchajyaynachu!» Chaura wayrapis yacupis
chawacuycuran. 40Nircur disipuluncunatana niran: «¢Imanirtaj
fiyupa mancharishcanqui? ¢Manachu Tayta Diosman
yéracunqui?» nir.

41 Chaura disipuluncunaga fiyupa manchacasha cashpan
quiquin-pura ninacuran: «;Piraj payga? Pifiacuptenga yacupis
wayrapis wiyan.»

)

Dyablu lbcuydichishan runata Jesucristo allchacdchishan
(Mat. 8.28-34; Luc. 8.26-39)

1 Gochata chimparcur Jesusga disipuluncunawan chayaran

Gadara™ partiman. 2 Can'wapita Jesus urarcuptenga dyablu
16cuyaycéchishan runa pantiyunpita llojshimuran. 3 Chay
runaga pantiyunllacho tiyacuran. Pipis manana watayta
puydejnachu ni cadinawanpis. 4 Achca cutinami maquin-
pita chaquinpita cadinawan watarachiran. Wataptinpis cadi-
nataga rachir-usharej. Chaymi pipis manana ima ruraytapis
puydirannachu. 5 Chay runaga chacaypa junajpapis, gaga-
cunapa, pantiyuncunapa gaparaycar puricoj. Quiquinmi ru-
micunawanpis tacacoj. 6 Carupita Jesusta ricirerga cOrriyllapa
aywaycur flaupanman gongurpacuycuran. / Llapan callpanpa
gaparaypa niran: «Munayniyoj Diospa Wamran Jesus ¢imatataj
nogacunawan munanqui? Diospa jutinchdmi gamta ruwaco:
ama facachimaychu ari.»

8 Chaynfga niran, Jesis mayna «Dyablu, cay runapita
yarguy» nisha captinmi. 9 Jesus tapuran: «;Imataj jutiqui?»
nir.

Chaura locuga niran: «Achcaj captémi juté Legion.»
10 Chayno nircur dyablucunaga fiyupa ruwacuran chay
partipita juc-ldman mana gargunanpaj.

11 Chay o6ra ladun jircacho aypalla cuchicuna micurcay-
caran. 12 Chaura dyablucunaga ruwacuran «Cuchicunaman
yaycundpaj aunimay ari» nir. 13 Chaura dyablucuna ruwa-
cushanta Jesus auniran. Auniptinmi dyablucunaga runapita
llojshirir cuchicunaman yaycucaycériran. Cuchicunanami
l6cuyar tunapa corriylla aywar gochaman yagacarpériran.
Gochachoga shengaypana wafiuran. Chay cuchicunaga caran
ishcay warangandmi (2000).

14 Chaura cuchi michejcunaga mancharisha corrilla
aywacuran marcacho tiyaj runacunata, chay sercanpa
tiyaj runacunatapis willananpaj. Chaymi runacunaga
ima pésashantapis ricaj aywaran. 15 Jests caycashan
cajman chayaycur dyablucuna locuyadchishan runataga
tariran sdnu alli yarpayninchéna jamaraycajta. ROpatapis
jatishana caycaran. Chayta ricaycur runacunaga fiyupa
manchariran. 16 Imano pésashantapis ricajcunanami
chayamoj runacunataga willaparan chay runa imano
allchacashantapis, cuchicunata ima pésashantapis. 17 Chaymi
runacunaga Jesusta ruwaran chay partipita aywacunanpaj.

18 Jess can'waman yapay yaycuran aywacunanpaj.
Allchacaj runapis Jesusta ruwaran paywan aywacunanpaj.
19 Chaura Jesusga niran: «Wasiquiman cuticuy famillyayqui-
cunaman. Chaychona paycunata willapanqui Tayta Dios
cuyapdashushayquita, allchacéchishushayquita.»

5:1 Gadara waquin nin Gerasa; waquinna nin Gergesa.

20 Chaura chay runa aywacurna Decdpolis quinranpa
willacur puriran Jesds allchacédchishanta. Wiyajcunanami
llapan almirasha ricacoj.

Jairopa  wamranta  cawarachishan 'y  warmita
allchacdichishan
(Mat. 9.18-26; Luc. 8.40-56)

21 Chaypita Jesus can'wawan cutiran gocha washa chim-
panman. Chayananpéga chaychica runacuna shuntacasha
payta shuyarpaycaran. 22Chaymanmichayaran sinagogacho
mandaj Jairo jutiyoj. Paymi Jesuspa fiaupanman gongurpacuy-
cushpan 23 ruwacuran: «Tayta, warmi wamrémi wafiuycanna.
Waséman aywaycushun ari yataycuptiqui allchacénanpaj»
nir. 24 Chaura Jesusga Jairowan aywaran.

Paywan aywaptinmi aypalla runacuna quichquiraj
Jesusta gatiraycaran. 25 Chay runacunachdmi aywaycaran
chunca ishcay watana yawar apaywan gueshyaycaj
warmipis. 26 Chay gueshyawan fiyupa fiacarmi ima-
aycantapis ranticur-usharan médicucunata pdgananpaj. Imano
jampicuptinpis manashi allchacaranchu. Chaypa ruquenga
mas piyurpaycaranna. 27 Jesuspaj parlajta wiyasha
carmi chay warmiga guepallanpa runacunapa chaupinpa
yaycurcur Jesuspa rdpanta yataycuran. 28 «Rdpallantapis
yataycur allchacdshdmi» nirmi yarparan. 29 Yataycuptin
jinan Orami yawar apaynin chawacédcuran. Quiquinpis
cuerpunta mayaran allchacashantana. 30 Jesusga jinan
Ora musyaran munayninwan pitapis allchacéchishanta.
Chaymi runacunaman ticraycur niran: «/Pitaj ropdta
yataycamasha?»

31 Chaura disipuluncuna niran: «Aypalla runa
quichquiycéashushayquitaga quiquiquipis musyaycanquimi.
Chaura ¢imanirtaj niycanqui < Pitaj yatamasha?» nir?»

32 Chayno niptinpis Jesusga jinalla llapanta ricapaycaran

pipis yataycushanta musyananpaj. 33 Chauraga chay
warmi mancharisha sicsicyaycar Jesuspa faupanman
gongurpacuycuran. Nircur willaran paypa ropanta
yataycur allchacashantapis. 34 Chaura Jesus niran:
«Rasunpa yaracamashayquipitami allchacashcanqui.
Cananga sanu allillana cuticuy. Gueshyayquipitapis

allchacashcanquinami» nir.

35 Jesds chayno parlaycaptillanrdmi Jairopa was-
inpita cacha chayarcur Jairota niran: «Wamrayquega
wafhucdcushanami. ¢Imapédnataj Maestruta mastaga
ruwanquipis?»

36 Chaypis paycunata mana cdsupaypa Jesusga Jairota ni-
ran: «Ama llaquicuychu. Gamga riguiy» nir. 37 Chayno nir-
curmi Jairopa wasinman Jesus aywaran Pedruta, Santiaguta
y Juanta pushacurcullarna. 38 Jairopa wasinman chayar
Jesus tariran wamrapaj talluypa tallur runacuna wagaycajta.
39 Chaymi Jesus yaycurir niran: «¢Imanirtaj chay-jinanpa wa-
garcaycanqui? Wamraga manami wafiushachu. Pufiuyllami
puiiuycan.»

40 Chayno niptin chaycho caycaj runacunaga asiparan.

Chaypita Jesusga llapan runacunata niran jawaman
yargunanpaj. Nircur wafiusha caycashan cajman yaycachi-
ran Jairota warmintinta, pushashan disipuluncunatapis.
41 Yaycurerga wamrata maquinpita charircur Arameo
rimaycho niran «Talitd cumi» nir. («Talitd cumi» ninanga
«Jatariy wamra» ninanmi caycan.)

42 Chayno niptin wamraga jinan 6ra cawarimur jatari-
ran. Chaypita puriytana gallaycuran. (Chay wamraga caran
chunca ishcay (12) watayojna.)

Jipash-mallwa cawarimushanta ricaycur runacunaga
fiyupa almiraran. 43 Ichanga Jesus sumaj willaparan pitapis
mana willacunanpaj. Nircorga «Wamrata garay» niran.

6

Nazaretcho Jests willacushan
(Mat. 13.53-58; Luc. 4.16-30)

1 Chaypita disipuluncunawan aywacur Jesusga marcan
Nazaretman cutiran. 2 Sébadu jamay junajchéna sinagogacho
yachachiyta gallaycuran. Chaycho yachachiptin
wiyajcunaga almirasha ninacuran: «Cay runaga ;maychoraj
chay-jinanpa yachacuycusha? ¢Piraj chayno yachachisha?
¢ImanOparaj tucuy milagrucunata ruran? 3 Payga
¢manachu  carpintéru? ¢Manachu Mariapa wamran?
¢{Manachu wauguincunapis Santiago, José, Judas, Simon?
Pafiincunapis ¢manachu caycho tiyan?» Chayno nirmi Jesus
yachachishancunataga mana chasquicuranchu.

4 Chaymi JesUs niran: «Diospa profétancunataga may-
chaychopis allimi chasquin. Marca-masincunawan
famillyancunami ichanga mana chasquicunchu» nir.*
5 Chayno nirmi yataycushpan juc ishcay gueshyajcunallata
quiquinpa marcanchdga allchacéchiran. ¢ Marca-masincuna
payman mana yaracuptinmi Jesus pasaypa llaquicuran.

Apostulnincuna willacur purinanpaj Jesus cachashan
(Mat. 10.5-15; Luc. 9.1-6)

FS
6:4 Juan4.44

Jesusga marcacunapapis caseryucunapapis yachachish-
pan puriran. 7 Nircorga chunca ishcay apostulnincunata
gayarcur Jesus niran may-chaypapis alli willacuyta willacoj
ishcay-cama aywananpaj. Paycunata cachar niran: «Runata
flacaycdchej dyablucunata gargunqui. 8 Tucapillayquiwan
aywanqui. Ama apanquichu guepinayquita, mircapayquita,
ni guellaytapis.* 9 Jatirashayqui llanguillayquiwan
aywanqui. Rucanayqui ropataga ama apanquichu.
10 May marcaman chayarpis chayashayqui wasillacho
pachacardcunqui juc-ldman aywanayquicama. 11 May
marcachopis mana chasquishuptiqui, wiyayta mana
munashuptiquega chaypita aywacunqui llanguiquicho
caycaj allpata tapsirishpayqui. Chayno ruranqui Tayta Dios
paycunata jusgananpaj cashanta tantiyacunanpaj.»

12 Chaura apostulnincunaga marcan-marcan aywar
willacuran jucha rurashancunapita arpinticur Tayta
Dios munashannfna cawananpaj. 13 Runacunapita
dyablucunatapis garguran. Achcaj gueshyajcunatapis asétita

wifiapar allchacéchiran.”

Bautisaj Juanta Herodes wafluchishan

(Mat. 14.1-12; Luc. 9.7-9)

14Jesuspiga may-chaychopis runacuna parlaj. Ray Herode-
spis mayaran. Waquin runacunaga nircaycaran: «Bautisaj
Juanmi cawarimusha. Chaymi cananga munayniyoj caycan
ima milagrutapis rurananpaj» nir. 15Waquinna nircaycaran:
«Proféta Eliasmi shamusha» nir. Waquinnami niycaran:
«Unay caj profétacunandpis juc profétami canga»™ nir.

16 Chaycunata mayar Herodes niran: «Chayga rasunpa
Juanmi canga. Paytaga noga wafiuchichird cuncanta
cuchuchiypami. Cananga cawarimushana.»

17 Mas unaynami Juantaga Herodes présu charichiran.
Nircur cadinawan watashallata carsilcho wichgardchiran.
Chayndga ruraran Herodias jutiyoj warmi-jananmi.
Herodiasga Herodespa wauguin Felipipa warminmi
caran. Chayno wauguinpa warmin caycaptinmi Herodesga
guechuran. 18 Chayno guechushanpitami Juanga nisha
caran: «Wauguiquipa warminta guechorga juchatami

aparicushcanqui» nir.* 19 Chayno nishanpitami Herodiasga
Juanta fiyupa chiquiran. Ichanga Herodias wafiuchiyta
munarpis mana puydiranchu. 20 Herodes michaptinmi
mana puydiranchu. Herodesga nej «Juanga Diosta sirbej
runami. Wafuchir juchayojmi cashaj» nir. Chaymi Juan

* 6:8 Luc. 10411 © 6:11 Hech. 1351 ~ 6:13 Stg.5.14  6:15 Mat. 16.14;
Mar. 8.28; Luc. 9.19 © 6:18 Luc. 3.19-20

willapashan shongunman mana tincuptinpis willapaptenga
cushisha wiyaparaj.

21 Chaypitanaga Herodespa diyan chayamuran. Chaymi
fistata rurachir gayachiran mandajnincunata, guellay
shuntajpa mandajnincunata, Galilea rispitddu runacunat-
apis. Chaymi Herodias yarparan Juanta wafiuchichinanpaj
ora chayamushanta. 22 Llapan micur jamarpaycaptin
Herodiaspa jipash wamran yaycurir gachwaran. Chayno
gachwashanta ricarmi fiyupa cushicuran ray Herodes
y llapan chaycho caycajcunapis. Chaymi gachwaj
jipashta ray Herodes niran: «Imata munashayquitapis
nimay. Nimashayquitaga goycushayquimi» nir.
23 Chaynomi jurashpan auniran: «Imata munashayquitapis
goycushayquimi. «<Munayniquicho caycajta pullanta
goycamay> nimaptiquipis goycushayquimi» nir. 24 Chayno
niptin jipashga mamanman aywaycur tapuran: «¢lmatataj
mafiacOman?» nir.

Chaymi mamanga niran: «Bautisaj Juanpa umanta goshu-
nayquipaj niy.»

25 Chaymi jinan 6ra ray cajman cutir yaycurir niran:
«Noga muni canan Ora Bautisaj Juanpa umanta latuwan
gomaénayquitami.»

26 Chaura ray Herodesga fiyupa llaquicuran. Llapan
wiyasha captinmi chaytaga «manami» niyta mana
camdpacurannachu. 27 Chaura jinan 0ra suldéruta cacharan
Juanpa umanta apamunanpaj.

Carsilman aywaycur Juanpa umanta roguriran. 28 Nircur
chay umanta latuwan aparcamur Herodiaspa wamrantana
goycuran. Payga chasquircur mamanman aparcuran.

29 Chayno rurashanta mayaycur Juanpa disipuluncunaga ay-
waycur ayanta shuntaycur pampaycériran.

Aypalla runacuna micunanpaj milagruta Jesus rurashan
(Mat. 14.13-21; Luc. 9.10-17; Juan 6.1-14)

30 Alli willacuyta willacushanpita cutiycamur apostulnin-
cuna Jesuswan shuntacaran. Nircur paycunaga willaparan
imata rurashanta, yachachishantapis. 31 Aypalla runacuna
paycunaman shamuptin luwarnin mana cajnachu micu-
nanpépis. Chaymi apostulnincunata niran: «Shuyni nogal-
lanchi chunyajninman aywashun chaycho jamapérinapaj»
nir. 32 Chayno nirmi quiquincunalla can'wawan aywacuran
chunyajnin partiman.

33 Chaypa aywaptinpis aywacojta ricajcunaga musyaran
mayman aywaycashantapis. Chaymi marcacunapita juclla
aywar Jesuspita mas priméru chayaran. 34 Can'wapita Jesus

llojshirir aypalla runacunata ricar cuyaparan. Chay runacu-

naga carcaycaran uyshéruynaj mashtacasha caycaj uyshano.”
Chaymi may 6ra yachachiran.

35 Pacha tardiyaptinna disipuluncunaga witiycur Jesusta ni-
ran: «Pachaga tardinami. Caychdga caycanchi chunyajchomi.
36 Runacunataga niy aywacunanpéna sercacho tiyajcunapita
micuyta rantircur micunanpaj.»

37 Chayno niptin Jesusga niran: «Gamcuna garay ari.»

Chaura paycuna niran: «gNogacuna tanta rantimoj ay-
wanditachu munanqui? Caychicata garananchipdga ishcay
pachac (200) jurnalpa chanin-imaréchari aypanman.»

38 Chayno niptin Jesus niran: «¢Ayca tantatataj chararcay-
canqui? Ma ricamuy.»

Ricarcamurna niran: «Caycan pichga tantawan ishcay
pescadullami.»

39 Chaura disipuluncunata niran tajta pampaman
runacunata shuyni-shuyni jamachinanpaj. 4% Runacunaga
jamacuran pachac-cama (100), pichga chunca-cama (50).
41 Nircurnami pichga tantatawan ishcay pesciduta aptarcur
Jesus syélupa ricarishpan Tayta Diosta mafiacur agradésicuran.
Nircurna paquircur-paquircur disipuluncunata macyaran
llapan runacunata aypunanpaj.

42 Chaura llapan runacuna sacsanancama micuran.
43 Micuyta usharcuptinna Jesuspa disipuluncunaga chunca
ishcay canastapaj aypajta shuntaran puchoj pescdduta
tantatapis. 44 Chay micoj runacunaga ollgu cajllami pichga
waranga (5,000) caran.

Yacu jananpa Jestis aywashan
(Mat. 14.22-27; Juan 6.16-21)

45 Chaypitana Jesusga disipuluncunata niran can'wawan
Betsaida marcaman fiaupananpaj. Disipuluncuna aywacuptin
Jesus japallanna quédaran runacunata despachashpan.
46 Nircurnaga jircaman wicharan Tayta Diosta mafiacoj.

47Pacha chacarcuptinnaga disipuluncuna can'wawan gocha
chaupintana aywaycaran. Chaycama Jesusga jircallachoraj
caycaran. 48Jesus ricaran wayra cutichimuptin disipuluncuna
facar can'wata manijar aywarcaycajta.

Pacha-waraymannaga Jesus yacu jananpa japaypa ayway-
caran disipuluncuna cajman. Nircur pdsacoj-tucuran.

49Yacu jananpa aywaycajta ricérir disipuluncunaga «almami»
nir fiyupa mancharir gaparparan. 39 Chayno mancharir
gaparpaptinmi Jesusga jinan 6ra niran: «Ama manchacamay-
chu. Nogami cd.» 51 Chayar can'waman wicharcuptinnaga

* 6:34 Num. 27.17; 1Rey. 22.17; 2Cro6n. 18.16; Jer. 50.6-7; Eze. 34.5; Zac. 10.2; Mat.
9.36

wayrapis chawacdcuran. Chaycunata ricarmi disipuluncunaga
fiyupa mancharir yarpachacuran. 52 Aypalla runacunapaj
tantata aypachisha captinpis manami tantiyaranrdchu Jesus
rasunpa munayniyoj cashanta.

Gueshyajcunata Genesaretcho allchacdchishan
(Mat. 14.34-36)

53 Jesus disipuluncunawan gochata chimpar chayaran Gene-
saret partimanna. Chayaycarir gocha cantunman can'wanta
wataran. 54 Can'wapita urarcuptenga runacuna jinan Ora
Jesusta rejsiran. 55 Rejsircur chay partipaga intérupa willa-
cachiran. Chaura gueshyajcunatapis wintuypa apamuran
Jesus caycashan cajman. 56 Maypapis Jesus aywananpaj ca-
jmanga gueshyajcunata wasicunapitapis nénicunaman jorgoj,
pay pésaptin «ROpayquipa cantullantapis yatachimay ari» nir
ruwacunanpaj. Chaynémi ruraj siuddpa, marcapa, istansa-
cunapapis Jesus purishanpaga. Llapanpis Jesuspa ropanta
yataycoj ciga allchacajmi.

7

Jucha ruray runapa shonguncho yurishan
(Mat. 15.1-20)

1 Juc cuti Jerusalenpita shamuran Jesus cajman fariseu-
cunawan lay yachachejcuna. 2 Chayar ricaran Jesuspa
disipuluncuna maquinta mayllaconilla micurcaycajta. Chaymi
jamurparan. Paycunaga mayllacoj manami maquin ganra
captinchu. Chaypa ruquin mayllaran «Tayta Dios alli ri-
camaénanpaj» nirmi.

3 (Fariseucuna, Israel runacuna unay caj awiluncunapa
custumrintami ruraj. Maquinta manaraj mayllacorga imat-
apis manami micojchu. 4Lasapa aywashanpita cutimur mayl-
laconillaga manami micojchu. Mas juc custumricunatapis ru-
raj. Basuta, puyfiuta, mancata, cimata mana «ganra» ninanpaj
custumrin cashanndraj mayllaj.)

5 Chaymi fariseucunawan lay yachachejcunaga Jesusta
tapuran: «/lmanirtaj disipuluyquicunaga mana ruranchu unay
caj awilunchicunapa custumrinta? Chaypa ruquenga custum-
rinchita mana cdsur ganra maquinwan micurcaycan.»

6 Chaura Jesus niran: «Janan shongulla runacuna. Rasun-
tachari Tayta Diospa profétan Isaiasga gamcunapaj cayno

niran:
« «Cay runacunaga shimillanwanmi rispitaman.

Shongunchoga juctami yarparcaycan.
7Paycunaga runa yachachishannéllami aduraycédman.

Chaymi aduramashantaga mana chasquéchw nir.*

FS
7:7 Isa. 29.13

8 Gamcunaga Dios nishanta gongaycurmi runacunapa cus-
tumrillanta rurarcaycanqui. [Chaymi bésuta, puyfiuta mayl-
lanqui. Chayno mas juc custumricunatapis rurarcaycan-
quimi.]»

9 Mastapis Jesus niran: «Quiquiquicunapa custumriquita
ruranayquipdmi gamcunaga gongaycarishcanqui Diospa man-
damintuncunata. 10 Moisés isquirbishan mandamintuchdga
cayndmi niycan: (Mamayqui taytayquita alli ricanqui.” Pipis
maman-taytanta ashllej ciga wafiuchun, nir* 11 Chayno
isquirbisha caycaptinpis jucndpana nircaycanqui: <Pipis
mamayqui taytayquita mana yanapénayquipaj cayno ninqui:
«Cananga imatapis charaycd Tayta Diospaj ofrendata
goycunallapdmi. Yanapéndpdga manami aypannachu»
nishpayqui.» 12 Chayno nirmi michaycanqui maman-
taytanta yanapénanta. 13 Custumriquicunata rurarmi Tayta
Diospa mandamintuncunata manacajmanna churaycanqui.
Quiquiquicuna yarpashayqui custumricunataga mas
juccunatapis rurarcaycanquimi.»

14 Chayno nircur runacunata niran: «Llapaniqui wiya-
may. Nishitaga sumaj tantiyacuy. 15 Shiminpa yaycdga
imapis manami juchayojyéchicunchu. Shonguncho llutanta
yarpashanmi ichanga jucha aparicuyman chayachin. [
16 lapayqui wiyaj cdga sumaj tantiyacuy.]»

17 Chayno runacunata yacharcachir Jesusga wasiman yay-
curan. Chaychéna disipuluncunaga tapuran yachachishan ima
ninan cashantapis tantiyachinanpaj.

18 Chaura Jesus niran: «¢Gamcunapis manachu tantiyan-
quiraj?  ¢Manachu tantiyanqui runa micushanga mana
juchayojydchishanta? 19 Micushanchéga manami llutanta
yarpédchimanchichu.  Pachallanchimanmi yaycun. Nircur
pésacun.» Chayno willapar Jesusga tantiyachiran ni ima
micuypis mana juchayojyéachicoj cashanta.

20 Masta niran: «Quiquin runa shonguncho yarpashanmi
ichanga juchayojydchin. 21 Shongunchomi yarpachacun
juchata rurananpaj, jucwan-jucwan cacunanpaj, suwacu-
nanpaj, runata wafiuchinanpaj, 22 majayoj caycar jucwan
cacunanpaj, yargaj cananpaj, jucpa contran mana allita
rurananpaj, engafiananpaj, bisyucunallaman yarpardnanpaj,
jucpa imantapis munapénanpaj, washa rima cananpaj, alli-
tucunanpaj, mana tantiyacoj cananpaj. 23 Llapan chay mana
alli ruraycunaga shonguncho llutanta yarpashanmi caycan.
Chaycunami runataga juchayojydchin.»

* 7:10 Fxo.20.12; Deut. 516 © 7:10 Exo. 21.17; Lev. 20.9

Mana Israel warmi Jesusman ydiracushan
(Mat. 15.21-28)

24 Chaypita aywacur Jesus chayaran [Sidonwan] Tiro mar-
cacuna cajman. Chayman chayashanta runacuna mana
musyananpami pipis mana ricaylla juc wasiman pachacu-
ran. Ichanga imandpa pacacuyta munarpis mana puydi-
ranchu. 25 Chay marcachdmi juc warmipa warmi wamranta
dyablu gueshyawan pasaypa facaycdchiran. Chay warmimi
chay marcacho Jesus caycashanta mayar aywar flaupanman
gongurpacuycuran. 26 Chay warmiga caran griego rimayta
rimaj Sirofenicia particho yurejmi. Jesusta ruwacuran
warmi-wamranpita dyabluta gargunanpaj. 27 Jesus niran:
«Riméruga wamracunaraj micucurcuchun. Manami allichu
canman wamracunapa tantanta guechurcur allgucunata
garaycushaga» nir.

28 Chaura warmipis niran: «Au, Tayta. Ichanga wamracuna
mésapita shicwapacushanta allgucunapis micunmi» nir.

29 Jesusna niran: «Allitami nishcanqui. Cuticuy ari.
Dyabluga wamrayquipita llojshishanami.»

30 Chayno niptin wasiman cutiycur wamrantaga allina
cadmancho caycajta tariran. Dyabluga cachaycushana caran.

Upata Jesus allchacdichishan

31 Tiro partipita aywacur Jesusga pésaran Sidon marcapa.
Chaypa aywar Decapolis partita pésar Galilea gochaman cha-
yaran. 32 Chaycho caycaptin chayachiran mana wiyaj ni
mana rimaj upa runata. Chayaycachirna Jesusta ruwaran
yatar allchacéchinanpaj. 33 Runacunapita juc-liman pushar-
cur Jesusga upapa rinrinman dédunta jatiran. Togayninta
dédunman tdparcachir gallunta yataycuran. 34Janajpa ricérirna
llaquicur Arameo rimaycho «Efata» niran. («Efata» ninanga
«Quichacay» nishanchindmi caran.)

35 Chayno niptin jinan 6ra rinrin wiyaranna. Gallunpis
allchacdcuranna. Chaymi allina rimaran.

36 Chayno allchacarcachirna Jesusga «Ama pitapis willan-
quichu» niran. Chayno niycaptinpis runacunaga masraj
willacoj.

37Runacunaga fiyupa almirashpan nircaycaran: «Fiyupa al-
litami ruran llapantapis. Upacunatapis wiyachin; rimachin»
nir.

8

Chuscu waranga runacuna micunanpaj milagruta Jesus

rurashan
(Mat. 15.32-39)

1 Chay junajcuna yapay aypalla runacuna shuntacaran.
Miconilla carcaycaran. Chaymi Jesusga disipuluncunata ga-
yarcur niran: 2 «Cuyapdmi cay aypalla runacunata. Caycho
quimsa junajnami noganchiwan caycan. Imanpis manami
canchu paycuna micunanpaj. 3 Paycuna waquenga carupi-
tami shamushapis. Miconillata <\Wasiquiman cuticuy> niptéga
aywaycashan caminuncunallachdna bétanman.»

4 Niptin disipuluncuna niran: «Pipis mana tiyashan chun-
yajchoga paycuna micunanpaj ¢maychordshi tantata tarish-
wan?»

5 Chaura Jesus tapuran: «Gamcuna, {ayca tantatataj charay-

canqui?»

«Ganchis tantallatami» niran.

6 Niptin llapan runacunata Jesus niran pampaman
jamacunanpaj. Jamaycériptinna ganchis tantata aptarcur
Tayta Diosta agradésicuran. Nircorga paquircur
disipuluncunata goran runacunata aypunanpaj. Paycunana
aypuran. 7 Ishcay quimsa acapa pescédducunatapis
charaycaran. Chay pescadupipis Tayta Diosta agradésicurcur
aypuchiran. 8 Llapan runami sacsananyaj micuran. Micuy
puchojtana ganchis canastapaj aypajtandraj shuntaran.
9 Micojcunaga caran chuscu waranganomi (4,000).
Chaypitaga runacunata «Aywacuyna-llapa» niran. 10 Nircur
Jesusga can'waman wicharcur disipuluncunawan aywacuran
Dalmanuta partiman.

Milagrutaraj Jesus rurananta fariseucuna munashan
(Mat. 16.1-4; Luc. 12.54-56)

11 Fariseucuna chayaycur Jesusta achéquita ashiparan.
Mana allita rurachiyta munar «Rasunpa Tayta Dios
cachamushushayquita musyandpaj ma ima milagrullatapis
ruray» niran.”

12 Chaura llaquicushpan niran: «gImanir-raj cay runacu-
naga milagruta ricar-raj riguin?* Riguiménanpiga manami
ima milagrutapis rurashéchu» nir. 13 Nircurna chaycho cay-
cajcunata cachaycur can'waman wicharcur disipuluncunawan
cuticuran jucaj chimpaman.

Fariseucunapa yachachicuyninta lebadtiraman tincuchis-

an
(Mat. 16.5-12)
14Jesuspa disipuluncunaga mircapanta apayta gongaycarisha
caran. Can'wachdga juc tantallata charaycaran.
15 Aywarcaycashancho Jestus niran: «Fariseucunapa,

Herodespa lebadiirantaga™ ama chasquipanquichu.»

* 811 Mat. 12.38; Luc. 11.16  8:12 Mat. 12.39; Luc. 11.29  8:15 Luc. 12.1

16 Chaura disipuluncunaga ninacuran «Tantata mana apa-
mushanchipitachari chayno niycdmanchi.»

17 Chayno ninacuycashanta musyarmi Jesus niran:
«¢Imanirtaj <Tanta manami canchw ninacurcaycanqui?
¢Manachu sumaj tantiyacunqui? ¢Manardchu rasunpa
riguinqui? 18 Ricaycarpis mana ricajnémi carcaycanqui.
Wiyaycarpis mana wiyajnémi carcaycanqui.®  ¢Imanirtaj
mana yarpanquichu 19 pichga tantallata pichga waranga
(5,000) runacunapaj aypdachishita? Chay ora ¢ayca
canastanotataj shuntarayqui?»

«Chunca ishcaytami» niran.

20 «Ganchis tantata chuscu waranga (4,000) runacunapaj
aypéchishdpita ¢ayca canasta juntatataj shuntarayqui?» niran.

Paycuna niran: «Ganchistami.»

21 Jesusna niran: «Chayta ricaycarpis ¢manachu tantiyan-
quiraj?»

Betsaida marcacho gaprata allchacdichishan

22 Chaypita chayaran Betsaida marcaman. Chaycho cay-
captin gapra runata apamuran «Yataycushpayqui allchacay-
cachipamay» nir. 23 Chaura Jesusga janchacurcur marcapa
cantunman pusharan. Nawincho togaparan. Yataycur tapu-
ran «¢Imallataga ricanquichu?» nir.

24 Ricashpannaga «Runacunata ricd, ichanga y0racuna puriy-
cajtanolla» niran.

25Yapay yataycuptin sumaj ricchacurishancho ichanga al-

lina ricaran. Nawin allchacicuranna. 26 Nircur wasinman
aywacunanpaj niran. Ichanga «marcaman mana yaycuyllapa

aywacuy» niran.
]esusga Tayta Dios cachamushan Cristo cashanta Pedro

(Mat 16.13-20; Luc. 9.18-21)

27 Chaypitana Jesusga disipuluncunawan aywaran Cesarea
Filipupa caseryuncunaman. Aywarcaycashancho Jesusga
disipuluncunata tapuran: «Nogapaj runacunaga ¢pi cashéitataj
yarpan?»

28 Chaura disipuluncunaga niran: «Waquenga <Bautisaj Juan»
ninmi. Waquenga «proféta Elias> ninmi. Waquenga «Pi carpis
juc profétami canga> ninmi.»*

29 Chayno niptin quiquincunatana Jesus tapuran: «Gamcu-
naga ¢pl cashdtataj yarpanqui?»

Chaura Pedro niran: «Gamga Tayta Dios cachamushan
Cristumi canqui.»*

* 8:18 Jer. 5.21; Eze. 12.2; Mar. 4.12 * 8:28 Mar. 6.14-15; Luc. 9.7-8 * 8:29
Juan 6.68-69

30 Niptin Jesusga pitapis mana willacunanpaj willaparan.

Waflunanpaj cashanta Jesus willacushan
(Mat. 16.21-28; Luc. 9.22-27)

31 Chaypita-pachana Jesusga disipuluncunata willaparan
imano cananpaj cashantapis. Jesus niran: «Noga Destinddu
Runaga fiyupami fiacashaj. Autoriddcuna, clirapa mandajn-
incuna, lay yachachejcunapis nogapiga <Wafiuchun» nen-
gapadmi. Wafiushdpita quimsa junajtanami cawarimushaj.»
32 Chaytaga mana pacaypami niran.

Chaura Pedroga shuyni pusharcur pifiacuran. 33 Jesusna
waquin caj disipuluncunaman ricdrir Pedruta niran:
«{Naupépita witicuy Satands! jAma chapamaychu! Gamga
manami Dios yarpashannochu yarpanqui. Runacuna
yarpashannollami yarpaycanqui.»

34 Nircorga disipuluncunata, runacunata gayarcur niran:
«Pipis disipuld cayta munaj clga, quiquinpa shongun mu-
nashanno ama cawachunchu. Nacarpis, wafiunan captin-
pis noga munashéno cawachun.” 35 Noga-raycu wafiuyta
manchacoj ciga mana ushacaj cawayta manami tarengachu.
Noga-raycu y alli willacuyta willacushan janan wafioj cajmi
ichanga salbaconga.” 36 Chaura ricuyar cay pachacho ima-
aycata charaptinpis quiquin ushacéinan caycaptenga ¢ricu
cashan bélinchuraj? 37 U ¢runaga pdganmanchuraj Tayta Diosta
paywan imay-yajpis goyananpaj? 38 Pimi cay juchasapa runa-
cunapa faupancho nogapita y willacuynépita pengaconga,
chaypédga noga Destinddu Runapis syélupita Papadnépa mu-
nayninwan anjilcunawan cutimushpa <Manami nogapachw
nishami.»

9

1 Mastapis Jesus niran: «Rasunpami waquin caycho cayca-
jcunaga manaraj wafiur ricanga Tayta Diospa maquincho
runacuna cawarcaycajta.»

Achic-achicyaycajman Jesus ticrashan

(Mat. 17.1-13; Luc. 9.28-36)

2 Chaypita sojta junajtaga Pedruta, Santiaguta, Juanta
pushacurcur Jests wicharan puntaman.” Chaychona
paycuna ricapaycaptin achic-achicyaycajman ticraran.
3 Ropanpis rashtano yurajman ticrar achicyaypa
achicyacurcuran. May-jina tagsharpis manami pipis
chaynodga yur'gdchinchu. 4 Chaychdmi proféta Elias y Moisés
yurircur Jesuswan parlaycajta ricaran. 5 Chaura Pedroga

* 8:34 Mat. 10.38; Luc. 14.27; Juan 12.24 * 8:35 Mat. 10.39; Luc. 17.33; Juan
12.25 * 9:2 2Ped. 1.17-18

Jesusta niran: «Tayta, allipdmi caycho carcaycd. Quimsa
ramédata rurariycdrishaj jucta gampaj, jucta Moisespaj,
juctana Eliaspaj.» 6 Pedroga chayno niran imata niytapis
mana camaéapacurmi. Disipuluncunaga fiyupa mancharishami
carcaycaran. 7 Chayno niycaptin paycunata pucutay
chapacurcuran. Chay pucutaypitana wiyacdmuran «Payga
cuyay wamrami.” Pay nishushayquita wiyacuy» nir.
8 Chaypita ricchacurishanchga pitapis mana ricarannachu.
Japallantana Jesusta ricaran.

9 Chay puntapita urarcaycdmuptinmi disipuluncunata
Jesus niran: «ircacho ricashayquitaga amaraj pitapis
willanquirachu. Noga Destinddu Runa wafiushdpita
cawarimuptéraj chaytaga willacunqui.»

10 Chayno Jesus niptinmi paycunaga pitapis mana willa-
paranchu. Ichanga quiquin-puralla parlaj «iIman0paraj
wafiushanpita cawarimonga?» nir. 11 Chaymi Jesusta tapuran:
«Tayta, lay yachachejcunaga ¢imanirtaj nin: «Cristo shamunan-
paj riméru proféta Eliasraj shamonga> nir?»*

12 Chaura Jesus niran: «Au, rasunpami Elfas fiaupamunan
llapanta camacéchinanpaj. Ichanga Tayta Diosninchipa pal-
abrancho nin: Destinddu Runataga runacuna facachengami.
Manacajman churar manami chasquengachu.» 13 Chaypis
nogaga né: Elias maynami shamusha. Paytaga Tayta Diospa
palabrancho niycashannomi fiacachisha.»

Wafiuy gueshyayoj wamrata Jesus allchacdichishan
(Mat. 17.14-21; Luc. 9.37-43)

14 Chaura waquin disipuluncuna caycashan cajman chayar
tariran aypalla runacuna juntaparaycajta. Disipulucunaga
lay yachachejcunawan rimanacuycénaj. 15 Jesusta ricérerga
llapan cushisha cOrriran saludaj.

16 Chaura Jesus tapuran: «Imapitataj gamcuna rimanacuy-
canqui?»

17 Juc runanami chaupipita nimuran: «Maestru, dyablu
upaydchishan wamréatami gamman apamushca. 18 Maychopis
dyabluga charir tunirachinmi. Chaura poshgayllana shim-
inpita shacamun. Quiruntapis pasaypa uchun. Wafiushano
chutacécun. Disipuluyquicunata ruwacushcd dyabluta gargu-
nanpaj. Ichanga manami puydishachu.»

19 Chaura Jesds niran: «jYdracuyniynaj runacuna! ¢Imay-
camaraj gamcunawan caycdshaj? Chay wamrata cayman
pushamuy.»

20 Chaura chay wamrata apapdmuran. Dyabluga Jesusta
ricirir wamrata sajtariran. Chaura wamra tunir gochparan.

* 9:7 Mat. 3.17; Mar. 1.11; Luc. 3.22 * 9:11 Mal. 4.5; Mat. 11.14

Poshgayta ajturan. 21 Wamrapa papéninta Jesus tapuran
«¢Imaypitanataj cayno ruracan?»

Tapuptin niran: «Tacsha cashanpita-pachami. 22 Achca
cutinami wafiuchiyta munashpan ninamanpis, yacumanpis
tunichisha. Maestru, camépacorga chayno mana facananpaj
wamrdta allchacaycachipamay ari.»

23 Chaura Jesus niran: «¢Imanirtaj «camépacorga>
nimanqui? Chaypa ruquin rasunpa ydracamaptiquega
allchacdchipashayquimi. Y&dracamajcunapdga manami imapis

sasa canchu.» ) o
24 Chaura wamrapa papdnenga gaparayparaj niran: «Au

yéracOmi. Masta ydracundpaj yanapaycamay ari.»

25 Achca runacuna gotucaycajta ricarna dyabluta Jesus
pifiacuran: «Upaydchej, mana rimachej dyablu, cay wamrapita
yarguy. Cananpitaga imaypis amana cay wamraman cutiy-

nachu.»
26 Chauraga gaparir dyabluga yapay wamrata sajtaran.

Yargurna wafiushatano cachaycur aywacuran. Chayno ji-
taraycajta ricar waquin runacunaga «Waflucdcusha» niran.
27 Ichanga Jesus maquipita chutarcuptin wamra ichircu-
ran. 28 Chaypitana Jesusga wasiman yaycuran. Chay-
cho disipuluncuna tapuran: «/Imanirtaj nogacuna mana puy-
dishcédchu chay dyabluta garguyta?» nir.

29 Chaura Jesus niran: «Chay-niraj dyablutaga [ayunar]
Diosta mafiacur-rdmi gargunchi.»

Warflunanpaj cashanta Jesus yapay willacushan
(Mat. 17.22-23; Luc. 9.43-45)

30 Chaypita aywacur Jesusga disipuluncunawan Galilea
wichanpa pésaran. Jesusga mana munaranchu maycho
caycashantapis runacuna musyananta. 31 Disipuluncunallata
yachachiytami munaran. Disipuluncunata niran: «Noga
Destinddu Runataga fiyu runacunapa maquinmanmi
entregamanga. Chay runacunanami wafiuchimanga. Ichanga
waflushépita quimsa junajtami cawarimushaj» nir.

32 Chayno nishanta disipuluncunaga mana tantiyaranchu. Y
tapuytapis manchacuran.

Maygan mas mandaj cananp(ipis disipuluncuna tapushan
(Mat. 18.1-5; Luc. 9.46-48)

33 Chaypita Capernaum siuddman chayaran. Wasicho car-
caycashancho Jesusga disipuluncunata tapuran: «glmata par-
laraycartaj gamcunaga shamushcanqui?»

34 Chaura llapan upéllalla wiyardcuran. Aywashanchdga
tapunacusha caran «;mayganchiraj mas mandaj cashun?»

*
nir.

* 9:34 Luc. 22.24

35 Chaypita Jesusga jamaycur chunca ishcay disipuluncunata
niran: «Pipis mas mandaj cayta munarga llapanta sir-
bichun.»*

36 Nircur juc wamrata llapanpa chaupinman
pushachimuran. Wamrata margacurcur disipuluncunata
niran: 37 «Pipis cay wamrano cajcunata alli chasquéga
nogatapis chasquiycdmanmi. Nogata chasquimarga

cachamajtapis chasquinmi.»*

Dyabluta garguptin mana michdnanpaj yachachishan
(Mat. 10.42; Luc. 9.49-50)

38 Chaypita Juan niran: «Maestru, nogacunaga juc
runatami ricashca jutiquicho dyabluta garguycajta. Paytaga
michashcdcuna noganchiwan mana puriptinmi.»

39 Chaura Jesus niran: «Ama michanquichu. Pipis jutécho
milagruta ruraj cdga manami contrd rimangachu. 40 Mana
contranchi céga yanapaycdmanchimi® 41 Pipis «Cristupa
disipuluncunami canqui> nir yacullatapis macyaycushush-
payquega premyutami chasquenga.»*

Juchaman pitapis mana tunichinanpaj yachachishan
(Mat. 18.6-9; Luc. 17.1-2)

42 «Nogaman ydracojta cuyda pitapis juchaman chayachir.
Juchaman chayachicojcunataga mas allimi canman mulin-
upa ruminta cuncanman wataparcur lamarman garpuript-
inpis. 43 Maquiqui juchata rurachishuptiquega roguriy.
Ishcan maquiquiwan imaypis mana upej infiernuman ay-
wanayquipitaga mas allimi canman ushulla Tayta Diospa
flaupanman chayaptiqui.® [ 44 Infiernuchéga curucunapis
manami waflunchu. Ni nina rataycajpis manami upinchu.]
45 Chaquiqui juchata rurachishuptiquega roguriy. Ish-
can chaquiquiwan imaypis mana upej infiernuman ay-
wanayquipitaga mas allimi canman jucaj chaquillayquiwan
Tayta Diospa flaupanman chayaptiqui. [ 46 Infiernuchéga cu-
rucunapis manami wafiunchu. Ni nina rataycajpis manami
upinchu.] 47 Nawiqui juchata rurachishuptiquega jorguriy.
Ishcan fawiquiwan imaypis mana upej nina infiernuman
chayanayquipitaga mas allimi canman tojshilla Tayta Diospa
flaupanman chayaptiqui.* 48 Infiernuchéga curucunapis man-

ami wafiunchu. Ni nina rataycajpis manami upinchu.”
49 «Llapan sacrifisyutaga ninapardmi pésachin. Chaynopis
sacrifisyuga cachichashardmi caycan. 50 Cachiga

* 9:35 Mat. 20.26-27; 23.11; Mar. 10.43-44; Luc. 22.26  9:37 Mat. 10.40; Luc.
10.16;Juan13.20 © 9:40 Mat. 12.30; Luc. 11.23  9:41 Mat. 1042  9:43
Mat. 530 © 9:47 Mat.5.29  9:48 Tsa. 66.24

allimi. Pochguynin illgaptenga ¢imanOparaj micuyta

mishquéchenga?” Micuyta mishquéchir cachi alli cashanno
gamcunapis runa-masiquiwan alli ricanacur goyay.»

10

Mana raquicdnanpaj Jesus willapashan
(Mat. 19.1-12; Luc. 16.18)

1 Capernaumpita aywacorga Jordan mayuta chimparir
Judea quinranman Jesus chayaran. Chaycho aypalla
runacuna shuntacaran. Chaura imaypis yachachishanno
yachachiyta gallaycuran.

2Fariseucuna shamur llutanta rimachinan-casha tapuran:
«Runa warminta gargurir /allitachu ruran u manachu?»

3Jesusna niran: «Moisesga ¢imanirantaj?»

4Paycuna niran: «Moisés niran warminta gargur «Raquicas-
hanami cé> nir papilta ruraparcunanpémi.»”*

5 Niptin Jesus niran: «Moisesga chayno raquicénayquipaj
auniran gamcuna chucru shongu captiquimi. ¢ Tayta
Diosninchi ima-aycatapis cay pachacho camar camaran
ollgutawan warmitami.* 7 Chaymi runaga mamanpa tay-
tanpa magquinpita yargun warminwan mana raquicaypa
tiyananpaj. Chayno tiyarmi ishcan ricacun jucnayllanona.
8 Chaynopami ishcan jucnayllanéna carcaycan; manami ish-
caynachu.” 9 Chaura Tayta Dios jucllachashantaga ama pipis
raquichunchu.»

10 Chaypita wasichona carcaycashancho disipuluncunaga
raquicaypita tapuran. 11! Chaura tantiyachiran: «Warminta
gargurir jucwan tiyarga gargushan majantami jananpay-
can. Juchatami aparicuycan. 12 Warmipis runanta cachay-
cur jucwan tiyarga runantami jananpaycan, Juchatami

aparicuycan.»”

Wamracunata Jesus bindisyunta goshan

(Mat. 19.13-15; Luc. 18.15-17)

13 Chaypita Jesusman wamracunata aparan yataycu-
nanpaj.  Disipuluncunami ichanga apajcunata pifiacuran.
14 Piflacuycajta ricar Jesusga rabyar niran: «Wamracunaga
shacamuchun. Ama michaychu. Diospa maquinchoga
goyanga wamrano cajcunami. 15 Tayta Diosman wamrano
yéracoj cdga Tayta Diospa maquinchomi goyanga. Wamrano
mana ydracoj cdga manami Tayta Diospa Haupanman
chayangachu.»

* * *
9:50 Mat. 5.13; Luc. 14.34-35  10:4 Deut. 24.1-4; Mat. 5.31  10:6 Gén.
1.27:5.2 * 10:8 Gén. 224  10:12 Mat. 5.32; 1Cor. 7.10-11

16 Chaypita Jesusga wamracunata margarcur-margarcur
janaman maquinta churar bindisyunta goran.

Ricuruna Jesuswan parlashan
(Mat. 19.16-30; Luc. 18.18-30)

17 Chaypita Jesus disipuluncunawan aywacuycaptinna runa
cOrriyllapa aywar faupanman gongurpaycur tapuran: «Alli
maestru, ¢imatataj rurdman mana ushacaj cawayta tarinapaj?»

18 Jesus niran: «/Imanirtaj <alli> nimanqui? Alliga Tayta
Diosllami. 19 Mandamintucunataga musyanquinami: Ama
waftuchicunquichu.® Majayoj caycar jucwanga ama cacun-
quichu.* Ama suwacunquichu.” Ama manacajtaga pitapis
jitapanquichu.™ Mamayqui taytayquita alli ricanqui.»™

20 Niptin chay runaga niran: «Maestru, chaycunataga
wamra cashépita-pachami cumlishcé.»

21 Niptin Jesusga cuyapar ricapdrir niran: «Jucridmi
pishiycdshunqui.  Llapan ima-aycayquitapis ranticuycuy.
Nircur chay guellaytana pobricunata raquipanqui. Chayno
rurarga syéluman riquésayquita churacuycajnémi caycanqui.
Nircur ichanga shamunqui gatirdménayquipaj.»

22 Chayno niptin ricu cashpan fiyupa llaquicuran. Nircorga
llaquisha aywacuran.

23 Chaura Jesusga chaycho caycajcunata ricapérir
disipuluncunata niran: «Tayta Diospa maquincho cawananpaj
ricucuna yaycunanpéga fiyupa sasami canga.»

24 Niptin disipuluncunaga manchacashano ricacuran.

Chaura Jesus niran: «jTayta Diospa maquincho
cawananpéga fiyupa sasami! 25 Asta caméllupis aujapa
uchcunpa pésanmanrdmi Tayta Diospa maquincho
cawananpaj ricu runa yaycunanpitaga.»

26 Chayno niptin disipuluncunaga piyur-raj manchacécur ni-
ran: «Chayno captenga ¢piraj salbacunman?»

27Ricapérir Jesus niran: «Quiquillanpitaga runacuna manami
salbacunmanchu. Tayta Diosllami pitapis salban. Paypdga
imapis manami sasachu.»

28 Chaura Pedroga niran: «Tayta, nogacunaga llapan ima-
aycatapis cachaycurmi gamta gatirpayci.»

29 Niptin Jests niran: «Pimi noga-raycu, alli willacuyta
willacunan-raycu cachaycun wasinta, wauguinta, pafiinta,
maman-taytanta, wamrancunata, chacrancunatapis; 30 chay
runaga chasquenga pachac cutipa mastami. Cay caway-
bidach6nami charanga: wasincunata, wauguincunata,

* 10:19 Exo. 20.13; Deut. 517  10:19 Exo. 20.14; Deut. 5.18 © 10:19 Exo.
20.15; Deut. 519 10:19 Exo. 20.16; Deut. 5.20  10:19 Exo. 20.12; Deut.
516 © 10:23 Prov. 11.28

pafiincunata, mamancunata, wamrancunata, chacracunat-
apis. Nacasha carpis Tayta Diosninchipa faupancho para-
simri cawanga. 31 Ichanga achcajmi canan fiaupa fiaupacho
caycajcuna chay wichan guepachona quédanga. Canan
guepacho caycajcunanami fiaupa fiaupacho cangapaj.»”*

Wafiunanpaj cashanta Jesus yapay willacushan
(Mat. 20.17-19; Luc. 18.31-34)

32 Chaypitaga Jerusalenman néni wichajpa Jesus faupa-
puntata aywaycaran. Disipuluncunaga almirasha aywarcay-
caran. Paycunapa guepanta aywajcunapis mancharisha ay-
warcaycaran. Jesusga yapay chunca ishcay disipuluncunata
shuyni gayaran. Nircorga ima pésananpaj cashantapis willar
niran: 33 «Musyanquimi-llapa Jerusalenman aywaycashanchita.
Chaychomi noga Destinadu Runataga présu charircamar apa-
manga mandaj ciracunaman lay yachachicojcunaman. Pay-
cunaga «wafiuchun» nengami. Chayno nirmi jdpa runa-
cunapa maquinman cachaycamanga. 34 Chay runacu-
nanami munashanta rurar asipar-ushamanga. Togapar-
ushamanga. Magar-ushamanga. Wafiuchimanga. Ichanga
wafluchimashanpita quimsa junajtanami cawarimushaj.»

Santiaguwan Juan ruwacushan
(Mat. 20.20-28)

35 Chaura Zebedeopa wamrancuna Santiaguwan Juanga
Jesuspa fiaupanman witiycur niran: «Tayta, ruwacushayqui
ari.»

36 Chaura Jesus tapuran: «Gamcunapaj ¢imata ruranditataj
munaycanqui?» nir.

37 Chaymi paycuna niran: «Tayta, gam mandash-
payquinaga mandéashindpaj jucnéta jamachimanqui deréchu
caj-laduyquiman, jucnétana ichoj caj-laduyquiman.»

38 Chaura Jesus niran: «Gamcunaga mafiacaycdmashayquita
manami musyanquichu. Nogata fiyupa fiacachimdnanpaj cay-
cashanno facachishuptiqui ¢gamcunaga awantanquimanchu-
raj? Noga wafiunépaj caycajno jwafiunquimanchuraj?» *

39 Chaura paycuna niran: «Au, awantashimi.»

Chayno niptin Jesus niran: «Rasunpami Tfacash@no
flacanquipaj; wafiushdno waflunquipaj. 40 Ichanga manami
aunémanchu ichoj caj l4doman, deréchu caj lddoman
jamanayquipaj. Chaycunaga acrasha cajcunapaj
camarishanami caycan.»

41 Ruwacushanta wiyar chunca caj disipuluncunaga Santi-
agupawan Juanpaj rabyaran.

* 10:31 Mat. 20.16; Luc. 13.30  10:38 Luc. 12.50

42 Chaura Jesusga llapanta gayaycur niran: «Gamcuna
musyanquimi juc nasyuncho mandajcuna imano
cashantapis. Mandaj cayninwan nishan nishanta
runacunata rurachin. Pipis apdrinanta manami
munanchu. 43 Gamcunaga ama chayno canquimanchu.
Chaypa ruquenga mas munayniyoj cayta munaj Ccéga
waquinniquitaraj sirbiy.* 44 Mayganiquipis rispitidu cayta
munaj ciga waquin cajtaraj sirbichun.” 45 Noga Destinddu
Runaga manami sirbisha candpédchu shamushca. Chaypa
ruquenga waquinta sirbejmi shamushcd.® Wafiuchimaptin
biddwanmi pagashaj aypallajta salbanapaj.»

Gapra Bartimeota allchacdichishan
(Mat. 20.29-34; Luc. 18.35-43)

46 Chaypita aywaycashancho Jericé siuddman chayaran.
Siuddpitana Jesusga disipuluncunawan llojshiycaran. Guepanta
aypalla runacunapis aywaycaran. Llojshircaycaptinna
Timeopa wamran gapra Bartimeo jamaraycaran nénicho
limusnata mafiacur. 47 Nazaret runa Jesus pdasaycashanta
wiyar payga gaparaypa gayacuran: «jRay Davidpita miraj
Cristo, cuyapaycallamay!» nir.

48 Chayno gayacojta wiyarmi waquenga pifiacuran upélla
cacunanpaj. Pifiacuptinpis masraj gaparaypa gayacuran:
«jRay Davidpita miraj Cristo, cuyapaycalldmay!» nir.

49 Chaura Jesus ichiycur gayachimuran gaprata. Gayaj-
cunaga Bartimeota niran: «jatariy. Gayaycdshunquimi. Ay-

Was}lun.)) . .o . e . ..
50 Chaura jacurashanta jitariycur Jesus cajman apura ay-

waran. 31 Chayaptin Jesus tapuran: «Gampaj ¢imata rurandtataj
munanqui?»

Gaprana niran: «Maestru, iawé ricanantami muné.»

52 Chaura Jesus niran: «Cananga aywacuyna. Rasunpa
yaracamashayquipitami allchacashcanqui.»

Chayno niptin jinan 6ra ricaranna. Alli ricarnaga Jesuspa
guepanta aywacuran.
11

Jerusalenman Jesus chayashan
(Mat. 21.1-11; Luc. 19.28-40; Juan 12.12-19)

1 Jerusalenman chayananpaj wallcana pishiycaran.
Betfagé marcaman, Betania marcaman manaraj chayar
Olivos lomapita ishcay disipuluncunata cachar cayno niran:
2 «Chimpa marca-mallwaman ayway. Chayar tarinquipaj
pipis manaraj muntacushan biirru wataraycajta. Chayta

* 10:43 Luc. 22.25-26 * 10:44 Mat. 23.11; Mar. 9.35; Luc. 22.26 * 10:45
Luc. 22.27; Juan 13.12-15

pascarcur apamungqui. 3 Pipis «;Imapétaj pascaycanqui?> nir
tapushuptiquega <Tayta Jesusmi nistaycan. Chicapaypami
cutirachimushaj> ninqui.»

4 Chayno niptin disipuluncuna aywaran. Chayar tari-
ran birru wasi puncucho wataraycajta. Chaura pascaran.
5 Chaycho caycajcuna waquenga tapuran: «glmatataj ruray-
canqui? ¢Imapdtaj biirruta pascaycanqui?»

6 Chaura Jesus nishanno niran. Niptin mana micharanchu.
7 Biirrutaga Jesuis caycashanman aparan. Chayaycachirna
punchuncunata carunaran. Chaypitaga Jesus muntacur-
cur aywaran. 8 Caminunpa aywaptin achcajmi janan
ropancunata lojtiriycur mashtaran caminuman. Palmapa
rdmancunatapis muturcur-muturcur caminunpa churaran.
9 Jesuspa guepanta flaupanta aywajcunapis cushicuywan
gaparpar niran:

«jTayta Dios alabasha caycullichun!

iTayta Diospita shamoj runaga alabasha caycullichun!™

10 jAlabasha cachun ray David mandashanta jatarachinanpaj
shamoj!

Alabayculldshun syélucho caycaj Tayta Diosninchita.»

11 Jesusga Jerusalenman chayar Templuman yaycuran.
Nircur sumaj ricapacurirga pacha tardina captin chunca
ishcay disipuluncunawan Betaniaman aywacuran.

Igus ybra chaquicéicunanpaj Jests nishan
(Mat. 21.18-19)

12 Warannenga Betaniapita aywar Jesus yargaran.
13 Carucho 6jasapa igusta ricar wayuyninta ashej aywaran.
Chayarga wayuyninta mana tariranchu. Timpun manaraj
captinmi §jancunalla caycaran. 14 Chaura igus yorata
niran: «Cananpitaga imaypis mananami pipis wayuyniquita
miconganachu.»

Chayno nishantaga disipuluncunapis wiyaran.

Templupa sawannincho ranticojcunata gargushan

(Mat. 21.12-17; Luc. 19.45-48; Juan 2.13-22)

15 Chaypitaga Jerusalenmanna chayaran. Templupa
sawanninman yaycurir ranticuycajcunata  garguyta
gallaycuran. Guellay rucaj runacunapa mésancunata,
paluma  ranticojcunapa  jamanancunatapis  ticrar-
ushariran. 16 Chayndpis runacunata micharan cargancunata
Templupa sawanninpa mana pésachinanpaj. 17 Nircur
yachachiyta gallaycuran: «Tayta Diospa palabranchoga

cayndmi niycan: <«Waséga canga mafiacaménallanpdmi>™

* 11:9 sal. 118.25-26  11:17 Isa. 56.7

nir.  jChaypis gamcunaga ticrachishcanqui suwacunapa
machayninmannomi!»*

18 Chayno Jesus nishanta mayarmi ciirapa mas manda-
jnincuna, lay yachachejcunapis imanépa wafiuchinanpépis
yarpachacuran. Ichanga Jesus yachachishanta runacuna
cushisha chasquicuptinmi paycunata manchacur présu
mana chariranchu. 19 Pacha chacaptinnaga Jesus
disipuluncunawan chay siudépita llojshicuran.

Mana wayoj igus chaquicdicushan
(Mat. 21.20-22)

20 Warannin tuta pdsar ricaran igus yoOra sapipita
chaquishana caycajta. 2! Chaura Pedroga Jesus nishanta
yarpdrir ricachiran: «Tayta, maldisyunta goshayqui igus
yOraga chaquicdcushanami» nir.

22 Chaura Jesus niran: «Tayta Diosman sumaj yéracuy-
llapa. 23 Sumaj wiyamay-llapa: Pipis tagay puntapaj «Caypita
lamarman aywacuchun> niptiquipis witicongami. Ichanga
chayno pésananpaj cashanta llapan shongunpa ydracunan;
ama janan shongullaga.” 24 Chaymi noga né: Gamcuna
imatapis Diosta mafiacur chasquishanéna yéaracunayqui.
Chauraga rasunpami chasquinquipaj. 25 Mafiacuycashayqui
ora chiquishojcunata perdunay gamcunatapis Tayta Dios
perdunashunayquipaj.” [ 26 Chiquishojcunata mana
perdunaptiquimi ichanga gamcunatapis Tayta Dios mana
perdunashunquipéchu.]»

Jesusta cliracuna tapushan

(Mat. 21.23-27; Luc. 20.1-8)

27 Chaypita Jerusalenman chayar Templucho Jesus
puriycaran. Chaycho caycaptin mandaj clracuna, lay
yachachejcuna, mayur runacunapis 28 Jesusta tapuran:
«¢Pitaj cachamusha-cashunqui chaycunata ruranayquipédga?
¢Pipa munayninwantaj imacunatapis ruraycanqui?» nir.

29 Chayno tapuptin Jesuspis niran: «Gamcunatapis mé
tapushayqui.  Willamaptiquega nogapis willashayquimi
pi cachamashantapis. 30 Juantaga bautisananpaj ¢pitaj
cachamuran: Tayta Dioschu u runacunachu? M4 willamay.»

31Chaura quiquin-pura ninacuran: « <Diosmi cachamusha»
nishaga  «Imanirtaj payta mana riguirayquichu?
niméshunmi. 32 <Runacunallami cachamusha> niytapis
manami camépacunchichu»  Chayno niran runacunata
manchacushpanmi. Bautisaj Juanpéga llapan runacunami

* * *
11:17 Jer. 7.11 11:23 Mat. 17.20; 1Cor. 13.2 11:25 Mat. 6.14-15

yarpaj proféta cashanta. 33 Chaymi Jesusta niran: «Manami
musyécunachu.»

Chaura Jesuspis niran: «Nogapis manami willdchu pi
cachamashantapis.»

12

Chacrayojman tincuchiypa willapashan
(Mat. 21.33—46; Luc. 20.9-19)

1 Chaura Jesus tincuchiypa yachachir niran: «juc runashi
chacranman iibasta lantachisha.” Nircurshi intéru cantunpa
guenchachisha. Ubasta gapchinanpaj jatun muchcatapis ru-
rachisha. Chacrata tdpananpdna jatun térrita rurachisha.
Chayno rurarcacherga aroj runacunata arrindacuycurshi
juc-ld marcaman aywacusha.

2 «Ubas cosécha chayamuptinna chacrapa duyfionga uy-
wayninta cachasha paypaj cajta raquipdmunanpaj. 3 Cacha
chayaptenga arrindaj runacuna sumaj magarcarir jinayl-
lata gargurisha. 4 Chaura duyfionga juc uywaynintana
cachasha. Chay cajtaga sajmaycillar umanta rachiparisha.
Tucuyta gayapasha. 5 Chaura duyfionga yapay juc uywayn-
intana cachasha. Chay cajtaga wafiuycdrachisha. Chaypis
duyfionga achcataraj cachasha. Paycunataga waquinta mag-
asha. Waquintana wafiuchisha.

6 «Chaypita yapay juc caycasharashi cachananpaj. Chayga
casha japallan cuyay wamran. Paytaga cachasha ushanan-
tana «Wamrditaga rispitangachari> nir. 7 Chacra arrindajcu-
naga quiquin-pura parlacusha: Papanin wafiuptenga tagay
wamrannami ima-aycanwanpis quédanga. Wafiuycdrachishun
chacranwan quédacunanchipaj> nir. 8 Chayno nir chacrayojpa
wamranta chariycérir wafluycachiran. Nircur chacrapita juc-
ldman jorgurcurshi jitariycdrisha.»

9 Willaparcur Jesus tapuran: «Yarpaptiqui ¢imataraj ruranga
chacrapa duyfiun? Quiquin aywarcurmi chay chacra ar-
rindaraj fiyu runacunata wafiuycachenga. Chacrantapis juc-
tana arrindayconga. 10 Gamcunaga ¢manachu Tayta Diospa
palabranta liguishcanqui? Palabranga niycan:

« «Wasipa simintunta pergajcuna «cay rumiga manami al-
lichu» nir jitarishanpis

chay rumiga puntu rumipaj isquinaman churashanami cay-
can.

11 Quiquin Tayta Diosmi chayno camacéchisha.

Chaypitami fiyupa almirasha carcaycanchi.» »*

12 Chayno nishanta  wiyaycur = mandajcunaga
tantiyacuriran tincuchiypa Jesus willapar paycunata

* 1211 Tsa.51-2  © 12:11 Sal. 118.22-23

wiyachipaycashanta. Chaymijuclla présu chariyta munaran.

Ichanga aypalla runacuna chaycho caycajta manchacurmi
aywacuran.

Impuestuta pdgananpaj cashanta tapucushan
(Mat. 22.15-22; Luc. 20.20-26)

13 Chaypitaga ishcay quimsa fariseucunatawan
ray Herodespa faburnin cajcunatapis Jesus cajman
cacharan achéquita ashipashpan llutanta rimachinanpaj.
14 Chayaycdrir niran: «Maestru, nogacuna musyami
rasun cajllata rimashayquita. Gamga rasunpami
yachachinqui Tayta Dios munashannolla. Manami runacuna
gustashallantachu yachachinqui. @ Cananga méa nimay.
¢lmpuestuta  pagashwanchu Roma nasyunpa mandajnin
Cesarpaj o manachu?»

15 Ichanga chay runacuna alli-tucullar achéquita ashipay-
cashanta musyar niran: «/Imanirtaj mana alliman gayca-
mayta munanqui? Ricandpaj guellayta apamuy.»

16 Guellayta apapdmuptin niran: «Cay guellaychoga ¢pi
runapa letrdtuntaj caycan? ¢Pipajutintajisquirbisha caycan?»

Chaura chay runacunaga niran: «Mandaj Cesarpami.»

17 Niptin Jesus niran: «Cesarpa cajtaga Cesarta goycuy. Tayta
Diospa cajtaga Diosta goycuy.»

Chayno niptin ima niytapis mana camépacuranchu.

Warlojcuna cawarimunanpaj cashanta tapucushan

(Mat. 22.23-33; Luc. 20.27-40)

18 Chaypitaga saduceocunana Jesus cajman shamu-
ran. Paycunaga manami riguejchu wafiushacuna

cawarimunanta.”  Chaymi Jesusta niran: 19 «Maestru,
Moisés isquirbishanchéga niycan pipis wafiuptin warmin
wawaynajlla quédaptenga chay wauguillawan tiyananpami.
Wamran yuréga wafioj wauguinpa wamranno cananpami.”
20 Cananga maé tapucushayqui: Juc cutishi casha ganchis
waugui. Mayur cajshi majachacasha warmiwan. Nircurshi
wafiucusha manardpis wamran captillan. 21 Chaura
biytidaga shullcanwannashi tiyasha. Paypis manaraj
wamran captillanshi wafiucusha. Yapay jucaj shullcanpis
chay biyiidallawanshi majachacasha. 22 Chay warmiwan
tiyaycallarshi ganchis waugui wafusha. Mayganpapis
manashi wamran cashachu. Llapan wafiushanpita
guepantanaga warmipis wafiusha. 23 Canan méd nimay.
Wafiushanpita cawarimorga ¢mayganparaj warmin canga
ganchis wauguiwan tiyasha caycaptenga?»

* 12:18 Hech. 23.8 * 12:19 Deut. 25.5

24ChauraJesusniran: «Gamcunaga llutantami yarpaycanqui
Tayta Diospa palabrancho isquirbiraycashanpaj.
Wafiushacunata cawarachimunanpaj munayniyoj cashan-
tapis manami tantiyanquichu. 25 Cawarimorga manami
warmipis ni ollgupis majachacanganachu. Syélucho caycaj
anjilcunanoéllanami cangapaj. 26 Gamcuna wafiojcunapaj
tapucamashayquipdga ¢manachu liguishcanqui Moisés
isquirbishanta? ¢Shiracho nina rataycajpita ima nishantapis
manachu liguishcanqui? Tayta Diosga niran: <Nogaga unay
awiluyqui Abraham, Isaac, Jacob rispitaycashan Diosmi
caycd nir.* 27 Tayta Diosga cawajcunapa Tayta Diosninmi
caycan; manami wafiushacunapachu. Chaura gamcunaga
fiyupami pantaycanqui.»

Maygan mandamintuta mas wiyacunanpaj cashanpis
(Mat. 22.34-40)

28Jesus alli cutichishanta wiyaycur lay yachachej runapis
tapucuran «Llapan mandamintucunapita ¢maygantaj mas alli
caj mandamintu?»

29 ChauraJesusniran: «Caymimas alli ciga: <Wiyacuy Israel-
cuna. Tayta Diosninchéga jucnayllami. 30 Tayta Diosninchita
cuyanqui llapan shonguyquiwan, llapan bidayquiwan, llapan
yarpayniquiwan, llapan callpayquiwan.™ 31 Jucpis cay-
canrdmi: «Runa-masiquita cuyanqui quiquiqui alli cawayta
munashayquino.™ Chay ishcay mandamintucunapita mas
alliga manami canchu.»

32 Chaura lay yachachéga niran: «Allimi, Maestru.
Rasun cajtami nishcanqui. Rasunpa jucnayllami
Diosga. Paypita mas jucga manami canchu.” 33 Llapan
shongunchiwan, yarpayninchiwan, callpanchiwan Tayta
Diosta cuyashun. Runa-masinchitapis cuyashun quiquinchi
alli cawayta munashanchino. Chaycunaga uywacunata
rupachishanchipitapis, cuyachicuyninchita Diospaj
goycushanchipitapis mas allimi caycan.»*

34 Lay yachachej allita nishanta wiyar Jesus niran:
«Gamga Tayta Diospa maquincho cawanayquipaj
yaycunayquipanami caycanqui.»

Chayno nishanpitaga pipis manana tapuyta munaran-
nachu.”

Ima famillyapita Cristo yurishanpis
(Mat. 22.41-46; Luc. 20.41-44)

35 Jesus Templucho yachaycéchishancho niran: «Lay

yachachejcunaga nin: <Tayta Dios cachamushan Cristoga

* 12:26 Exo.3.6 © 12:30 Deut. 645  12:31 Lev. 19.18  12:32 Deut.
435 T 12:33 Ose.6.6  12:34 Luc. 10.25-28

Davidpita mirar aywaj> nir. ¢(Chayga ima ninantaj? 36 Espiritu

Santu rimachiptin quiquin Davidpis niran:

«Tayta Diosmi mandamajnéta niran: «Cay deréchu cajldadoman
jamacuy

llapan contrayquicunata munayniquiman churamunécama»

nir.
37 «Chayno niycaptenga ¢imandpataj Cristoga Davidnoélla ray
canman quiquin Davidpis amnandamajné> niycaptenga?»
Jesus chayno yachachishanta runacunaga cushisha wiyaj.

Lay yachachejcunano mana cananpaj nishan
(Mat. 23.1-36; Luc. 11.37-54; 20.45-47)

38 Jesusga siguir yachachishpan niycaran: «Cuydd lay
yachachejcunano rurar. Paycunaga Tayta Dios munashanno
cawashanta runacuna vyarpénallanpdmi purin chaqui
puntanyaj sotdnan jatisha. Yachachicoj cashanpita
lasacunacho y céllicunachdpis alabasha cayllatami mas munan.
39 Sinagogacunachdpis faupa-puntacho mas allinninman
jamayllatami ashin. Micuyta garananpaj pushashanchopis
flaupa-puntaman jamaytami munan. 49Biytidacunapa wasinpita
ima cajllantapis ushapan. Nircorga rurashancunata
pampachananpaj Tayta Diosta may oOra mafiacoj-tucun.
Chayno rurashanpitami fiyupa castigasha canga.»

Pobri biyiida Tayta Diospaj goycushan
(Luc. 21.1-4)

41 Chaypitanaga Jesus jamaraycaran Templucho, Diospaj
ofrendata wifiacunan flaupancho. Chaychdmi ricapaycaran
runacuna guellayninta wifiaycajta, achcaj ricucunapis aypalla
guellayta wiflaycajta. 42 Chaypita juc pobri biyiida chayaycur
ishcaylla acapa guellayninta wifiaran.

43 Chaura Jesusga disipuluncunata gayarcur niran: «Sumaj
wiyamay: Waquin runa ofrendanta churajcunapita mas
achcatami biylidaga churasha. 44 Waquenga churasha

puchdpacushallantami. Pobri biyidami ichanga chaylla
guellaynin cawananpaj caycaptinpis ushajpaj churaycusha.»
13

Templu juchuchisha cananpaj cashanta Jestis willashan
(Mat. 24.1-2; Luc. 21.5-6)
1Templupitallojshircaycaptin juc disipulonga Jesusta niran:
«Maestru, masqui ricay. Imano rumicunashi, imano jatuncar-
ayshi wasicuna caycan.»
2 Chaura Jesus niran: «;Caycunaga cuyayllapaj caycan au?
Ichanga willashayqui. Imayllaga llapan ricaycashayqui

* 12:36 sal. 110.1

ushacangapami. Manami ni juc rumillapis canan pergaray-
cashannoga pergarangapénachu.»

Ushanan wichan imano cananpdpis Jests willashan
(Mat. 24.3-28; Luc. 17.22-24; 21.7-24)

3 Chaypitaga Olivos ld6maman aywacuran. Chayga caycaran
Templupa chimpancho. Chaycho Jesus jamaraycaptinmi
Pedro, Santiago, Juan, Andrés tapuran: 4 «Willamay tayta.
¢Imaytaj Temploga chayno juchuchisha canga? ¢Imanpataj
musyashaj nishayquicuna cumlinanpaj cashanta?»

5 Chaura Jesus niran: «Cuydd pipis engafiashunayquiwan.
6 Achcajmi shamongapaj <Nogami Cristo cid> nir. Chayno
nirmi achca runacunata engafiangapaj. 7 May-chay nasyun-
cunach0pis guérra captin, guérra cananpaj cajta wiyarpis
ama mancharinquicunachu. Riméruga chaycunallardmi can-
gapaj. Chayno captinpis cay pachaga manardmi ushacan-
gardchu. 8 Intéru munducho juc nasyunwan juc nasyun
pillyanga. Muchuypis intéruchdmi cangapaj. Timlurpis fiyu-
pami juc-lacho juc-lacho canga. Chayno captinpis chaycunaga
canga gueshyaj warmita nanay charejno gallarinallanrémi.

9 «Cananga quiquiquicunapaj yarpachacuy. Mandajcu-
namanmi présu apachishunquipaj. Sinagogacunachopis
astishunquipaj. Noga-jananmi  autoriddcunaman
raycunamanpis présu apashunquipaj. Chaura paycunapa
flaupanchopis willacuynétami willacunquipaj. 10 Y manaraj
cay pacha ushacaptinmi alli willacuytaga may-chaymanpis
chayachenga. 11 Autoriddcunaman chayachishuptiqui ama
yarpachacunquichu «;Imataraj nishaj? ¢Iman0raj parlashaj?
nir. Chay Oraga Tayta Dios yarpachishushallayquitami
ninquipaj. Espiritu Santu rimachishuptiqui rimanquipaj;
manami yarpayniquipitachu.” 12 Nogapitami chiquir
wauguintapis autoriddcunaman apachenga wafiuchinanpaj.
Waquinnami  wamranta apachenga  wafiuchinanpaj.
Waquinnami taytantapis apachenga  wafiuchinanpaj.
13 Nogapitami pi-maypis chiquishunquipaj. Chayno
chiquishuptiquipis ushanancama nogaman yéracamorga
salbashami canquipaj.”

14 «[Proféta Daniel isquirbishannollami] Templuchoga
pasaypa melanaypaj cajta ricanquipaj. (Cayta liguej cdga
sumaj tantiyanqui.)* Chayno captin Judeacho caycajcunaga
jircacunaman gueshpir aywacuchun. 15 Chay o6ra wasi
jan'gancho caycajcuna amana wasimanga yaycuchunnachu
ni iman jorgojpis. 16 Chacracho caycajcunapis ama

* 13:11 Mat. 10.17-20; Luc, 12.11-12 © 13:13 Mat. 1022  13:14 Dan. 9.27;
11.31;12.11

cutichunchu ni jacucunanta apanallanpépis.” 17 Wawallau,
chay junajcuna gueshyaj caycaj warmicuna, iti wawayoj
warmicuna. 18 Chaymi Tayta Diosta mafiacunqui chay
gueshpinayqui jundga tamya quillacho mana cananpaj.
19 Chay wichanga runacuna fiyupami fiacanga. Chaynoga
manami imaypis cashardchu Tayta Dios cay pachata
camashanpita-pacha.” Ni yapayga chayno mananami
imaypis cangapénachu. 20 Tayta Diosga acrashan runacunata
cuyaparmi flacay junajcunata wallcaydchenga. Man'chiga
manami pipis salbacunmanchu. 21 Chaymi pipis
gamcunata <Tayta Dios cachamushan Cristo caychdmi
caycan> nishuptiqui ama riguinquichu. Pipis «chaychomi
caycan> nishuptiquipis ama riguinquichu. 22 Chay
wichanga Cristo-tucojcuna, llulla profétacuna yurimonga.
Runacunata riguichinan-cashami almiraypajcunata,
milagrucunata ruranga. Chayno rurar Tayta Dios acrashan
caj runacunatapis engafiayta ashenga. 23 Chaymi cuydacuy-
llapa. Manaraj pdsaptinmi gamcunataga willapashcéna
musyanayquipaj.

Jests cay pachaman cutimunanpaj cashan

(Mat. 24.29-35, 42-44; Luc. 21.25-36)

24 «Chayno fiacaycuna pésariptillanmi intipis chacacéconga.”
Quillapis mana achicyanganachu.” 25 Goyllarcunapis
shicwamonga.* Janaj pachapis fiyupa sicsicyachishami
canga.” 26 Chaypitanami noga Destinddu Runataga
llapan ricamanga pucutay janancho achicyaypa achicyar
munayniyoj cutiycdmojta.” 27 Nircur anjilnécunata cachashaj
intérupa aywananpaj. Paycunami acrashd cajcunata may-
chaypitapis shuntamonga.

28 «fgus yorata ricar yachacuy. Rédmancuna chillguiyta
gallaycuptin musyanquinami tamya gallaycunanpaj
cashanta. 29 Chaynollami willashdcunata ricarga
musyanquipaj shamundpaj wallcana pishiycashanta.
30 Sumaj tantiyacuy. Canan cawaycaj runacuna manarapis
wafiuptinmi chaycunaga cumlicangapaj. 3! Janaj pachapis
cay pachapis ushacangami. Noga nishdcunami ichanga mana
illgangapéchu. Nishdcunaga llapanmi cumlicanga.

32 «Chaycuna imay junaj, imay Ora cananpaj cashantapis
Tayta Diosllami musyan. Chaypita cidga manami pipis
musyanchu ni anjilcunapis ni Wamranpis.* 33 Chaymi mayaj

* * *
13:16 Luc. 17.31 13:19 Dan. 12.1; Apoc. 7.14 13:24 Isa. 13.10; Joel

* *

mayajlla carcaycay. [Tayta Diosta imay Orapis mafiacuy.]
Manami musyanquichu imay 6ra cutimundpaj cashantapis.
34 Sumaj tantiyanayquipaj willapdshayqui: Juc wasiyojshi
aywacuyta yarpar uywaynincunata cada-linunta imatapis
rurananpaj cachapasha. Wasi tépajtana ricchacuycénanpaj
cachasha.” 35 Chaymi gamcunaga ricchaycéllar imaypis cay-
canquiman. Wasiyoj imay cutimunantapis manami musyan-
quichu. Chayaramunmanmi pacha chacarcuptillanpis, pul-
lan pagaspis, wallpa wagaypis, pacha waraypis. 3¢ Mana
yarpashapita chayamorga cuydd pufiuycajta tariycushun-
quiman. 37 Manami gamcunallatachu chayno niyc4, chaypa
ruquenga llapan runacunatawanmi. Chayno willaycaptéga
mayaj mayajlla caycay.»

14

Jesusta waftuchinanpaj parlacushan
(Mat. 26.1-5; Luc. 22.1-2; Juan 11.45-53)
1 Chay wichanga Pascua fista gallaycunanpaj ishcay juna-
jllana pishiycaran. Chay fistallatami «Lebadiiraynaj Tantata

micunan fista» niranpis.* Chay junajmi ciiracunapa manda-
jninwan lay yachachejcunaga parlacuran imandpapis Jesusta
présu charircur wafiuchinanpaj. 2 Waquenga niran: «Pas-
cuachOga ama. Pascuacho ruraptinchéga runacuna rabyacur-
cur ticrapamashwanmi.»

Betaniacho Jesuspa umanman perfiimita wifiapashan
(Mat. 26.6-13; Juan 12.1-8)

3 Betania marcachomi Jesus caycaran «LeprOsu» nishan Si-
monpa wasincho. Chayman shamuran juc warmi alabastro
rumipita rurashan botéllanwan fiyupa chanin cuestaj perfiimi
aptasha. Mésacho Jesus caycaptin botéllapa shiminta paquirir

chay perfiimita Jesuspa umanman wifiaparan.” 4 Chaura
waquenga rabyar quiquin-puralla shap-shapyayllapa ni-
nacuran: «;Imapdraj fiyupa chanin cuestajta pirdiycachisha?
5Chay perfumitaga ranticushwan caran quimsa pachac (300)
junaj arur ganashan risyucho chay guellayta pobricunata goy-
cunapaj.» Chayno nishpan warmita jamurparan.

6 Ichanga Jesus niran: «Ama jamurpaychu. Imanirtaj
rabyapanqui? Payga nogapaj allitami rurasha. 7Pobricunaga
imaypis gamcunacho caycangami.” Yanapayta
munashayqui oOrami imaypis yanapanquipaj. Nogami
ichanga gamcunawan mana cashénachu. 8 Cay warmiga
allitami rurasha. Cawaycaptilldnami pampamaénanpaj

* * , *

listumasha. 9 Sumaj musyay. Perflimita cay warmi
wiflapdmashantaga may-chaychépis nogapaj willacushancho
willacongami.»

Jesusta entregananpaj Judas Iscariote parlashan
(Mat. 26.14-16; Luc. 22.3-6)

10 Chaypitana Judas Iscariote Jesuspa apostolnin caycarpis
aywaran ciiracunapa mandajninman Jesusta présu entre-
gananpaj parlaj. 11 Judas nishanta wiyaycur fiyupa cushi-
cushpan guellayta pdgananpaj auniran. Chay Orapitaga Judas
yarpachacuycaran Jesusta imay ora présu charichinanpépis.

Pascua micuyta Jesus disipuluncunawan micushan
(Mat. 26.17-29; Luc. 22.7-23; Juan 13.21-30)

12 Fista gallarinancho lebadiiraynaj tantata micunan junaj,
Pascuacho micunanpaj caj cashnita pishtaj. Chay junajmi
Jesusta disipuluncuna tapuran: «¢MaychOtaj camarishdcuna
Pascua micuyta micunapaj?»

13 Tapuptin ishcaj disipuluncunata cachar niran: «Siuddman
faupay. Chaycho runata tarinquipaj yacuta urpu-
mallwawan apaycajta. Guepallanta aywanqui. 14 Wasiman
yaycuptin wasiyojta ninqui: «Maestrumi cachamasha.
Paymi nin: «;Maygan cuartuchoétaj disipulécunawan Pascua
micuyta micushaj?» > 15 Paynami ricachishunquipaj
altuscho jatun cuartu pichapacusha llapanniyoj caycajta.
Ricachishushayquichéna noganchipaj camarinqui.»

16 Chayno niptin aywar disipuluncunaga siuddman chayaran.
Imandépis Jesus nishanno tarir Pascua fistacho micunanpaj

camariran. _ o
17 Chay wasiman Jesusga chunca ishcay disipuluncunawan

chacaj-chacajna chayaran. 18 Chaypita micurcay-
cashanchona niran: «Sumaj wiyamay. Gamcuna nogawan
iwal micuycajcunami® jucniquega chiquimajcunaman
entregamanquipaj.»

19 Chaura disipuluncuna llaquicushpan jucnin-jucnin tapur
niran: «;Nogachuraj?» «;Nogachuraj?»

20 Chaura Jesus niran: «Gamcuna chunca ishcay caycajpita
jucmi; micusha latullaman tantata chapurcur-chapurcur mi-
coj cajmi entregamanga. 21 Tayta Dios isquirbichishancho
nishannéllami noga Destinddu Runaga wafiushaj. Chay en-
tregamaj runami ichanga fiyupa fiacanga. Paypéga mas alli
canman caran mana yuriptinmi.»

Santa Séna
(Mat. 26.26-30; Luc. 22.14-20; 1Cor. 11.23-26)

* 14:18 sal. 41.9

22 Micurcaycashancho, tantata aptarcur Tayta Diosta
agradésicuran. Nircur paquircur-paquircur disipuluncunata
aypur niran: «Ca. Micuy-llapa. Cayga cuerpOmi.»
23 Chaypitaga binuyoj cOpata aptarcur yapay Tayta Diosta
mafiacur agradésicuran. Nircur disipuluncunata macyaran.
Chaura llapan upuran. 24 Jesusna niran: «Cay binuga

yawarnémi.* Yawarnéta mashtar wafiuptéga Tayta Dios

mushoj contrdtutami ruranga® achcaj salbacunanpaj.
25 Sumaj wiyay. Cananpitaga binuta manami yapay
upushdnachu.  Mushoj binuta upushunpaj Tayta Diospa
maquincho iwal caycashpanchirdmi.» 26 Micuyta usharerga
Tayta Diosta alabashpan llapan cantaran. Nircur Olivos
lémaman aywacuran.

Pedro fligananpaj cashanta Jests willashan

(Mat. 26.31-35; Luc. 22.31-34; Juan 13.36-38)

27 Chaychona Jesus niran: «Canan chacaymi llapayqui
cachaycamashpayqui aywacunquipaj. Chayno cananpami
Tayta Diospa palabrancho cayno niycan: <Uyshérutami
waluycachishaj. Chaura uyshancunami mashtaypa mashtar
aywaconga.™ 28 Ichanga wafiushdpita cawarircamur

gamcunapita mas fiaupatami Galileaman aywashaj.»*

29 Chaura Pedro niran: «Waquincuna cachaycushuptiquipis
nogaga manami cachaycushayquipéchu.»

30 Jesusnami niran: «Canan chacay manaraj gallu cantapt-
inmi quimsa cutina nogapédga <Mana rejséchuw nisha caycan-
quipaj.»

31 Chaypis Pedro niran: «jishcanchita wafiuchiménanchi capt-
inpis manami fiigashayquichu!»

Waquin disipuluncunapis chaynoéllami nircaycaran.

Getsemanicho Jestis mafiacushan
(Mat. 26.36—46; Luc. 22.39-46)

32 Chaypita Jesusga disipuluncunawan aywaran Getsemani
wertaman. Chaycho niran: «Mas washa-ldman aywaycur
Tayta Diosta mafiacushdcama gamcunaga cayllacho jamarpay-
cay.»

33 Nircur Pedruta, Santiaguta, Juanta mas washa-ldman
pushar fiyupa llaquicuran. 34 Chaycho Jesuds niran: «Fiyupami
llaquicuy chayamasha. Wafiuyga jandchonami. Ricchar cayl-
lacho shuyarpaycdmay.»

35 Mas caruman aywarcur gongurpacuycuran urcunpis
pampaman tdpanancama. Tayta Diosta mafiacuran
«Camacaptenga flacay shuyaraycidmaj ama chayamaéachunchu»

* 14:24 £xo0.24.8;Zac. 9.11 T 14:24 Jer. 31.31-34  14:27 Zac. 137 14:28
Mat. 28.16

nir. 36 Chaynopis niran: «Papd, gampdga manami imapis sasa
canchu. Gampaj alli captenga fiyupa flacandpaj caycashita
ama camacaycachiychu ari. Ichanga ama noga munashéano
cachunchu. Chaypa ruquenga gam munashayquino

cachun.» _ ) o
37 Chayno mafiacurcur quimsa disipulun caycashan ca-

jman cutir tariran pufiuycajta. Chaymi Pedruta niran:
«Sim0n, ¢pufiuycanquichu? ¢Manachu puydishcanqui riccha-
yta juc Orallapis? 38 Ricchayna-llapa. Tayta Diosta mafiacuy
juchaman Satands mana chayachishunayquipaj. Allita ru-
ranayquipaj yarpayniqui captinpis quiquiquicunallaga man-
ami camépacunquichu.»

39 Nircur yapay cuticuran mafiacoj. Mafiacushannélla Tayta
Diosta yapay mafiacuran. 40 Cutimorga yapay puflucashata
tariran. Fiyupa pufiuy binsiptinmi pufiurcaycaran. Chayno
tariptin disipuluncunaga mana musyaranchu ima niytapis.
41 Quimsa cuti cajcho cutimurnaga niran: «;lmapinataj
mastaga pufiunquipis uticashanoga? Chayamushanami noga
Destinddu Runata juchasapacuna présu chariménanpaj Ora.
42 Jatariy. Aywashunna. Chiquimajcunaman entregamaiga
aywaycamunnami.»

Jesusta présu charishan
(Mat. 26.47-56; Luc. 22.47-53; Juan 18.2-11)

43 Chayno Jesus parlaycaptillanmi disipulun Judas cha-
yaran. Paywan chayaran achcaj runacuna sablincunawan,
garutincunawan. Chaycunataga cachasha caran mas mandaj
cliracuna, lay yachachejcuna, mayur Israelcunapis. 44Judasga
maynami imandpa rejsichinanpépis parlasha caran «Maygan-
tapis muchar saludashd cajmi Jesus canga. Payta présu charir
apanqui» nir. 45 Chayaycur juclla Jesusta «Maestru» nir salu-
dashpan mucharan. 46 Chaura Jesustaga juclla présu chari-
carcériran. 47 Chaymi juc disipulonga sablinta jorguriycur
mas mandaj clirapa uywayninta mutuycushancho rinrillanta
roguriycuran.

48 Présu charejcunata Jesds niran:  «¢Suwachu c4§,
sabliquicunawan garutiquicunawan présu charimaj
shamunayquicunapédga? 4% Waran-waranmi Templucho
yachachej ca.* Chayno caycaptépis manami présu
charimarayquichu. Cananga charimashcanqui Tayta Dios
isquirbichishan cumlinanpémi.»

50 Chay 0rami llapan disipuluncuna Jesusta cachaycur guesh-
pir aywacuran. 5! Présu apacuptin juc mdsu guepanta ay-
waycaran tuciiyuwan pitushalla. Chaura mosutapis Jesusta

* 14:49 Luc. 19.47; 21.37

apaycajcunaga chariran. 52 Chaura pituraycashan tuctiyunta
cachariycur galalla gueshpir aywacuran.

Mas mandaj ctira Jesusta tapushan
(Mat. 26.57-68; Luc. 22.54-55, 63-71; Juan 18.12-14, 19—
24)

53 Présu apar chayachiran ciliracunapa mas mandajnin-
man. Chaymanna shuntacaran waquin mandaj ciiracuna,
mayur mandajcuna, lay yachachejcunapis. 54 Pedroga Je-
suspa caru guepallanta aywashpan sawan ruricama yaycu-
ran. Rurichdga Templuta tdpajcunawan iwal jamarpaycaran
ninacho mashacushpan.

55 Chaura mandaj cliracunawan mayur Israelcunaga ashiy-
caran testigucunata Jesuspa contran rimaptin wafiuchinanpaj.
Chayno ashirpis mana tariranchu. 56 Achcaj contran ri-
marpis quiquin-pura apdénacuran. Rimashan mana tincu-
ranchu. 57 Waquenga contran llullacur niran: 58 «Nogacuna
wiyaycaptémi cayno nisha: <Runacuna rurashan Templuta
nogaga juchurachémanmi. Nircur quimsa junajtaga pipis
mana yanapaycimaptin jatarachémanmi> nir.»* 59 Chayno ji-
tapar niptinpis juc testigu rimashan juc testigu rimashanman
manami tincuranchu.

60 Chaura llapan ciiracunapa mas mandajnenga chaupipita

jatarcur Jesusta tapuran: «¢Manachu imatapis ninqui con-
trayqui rimaycaptin? ;Manachu chapacunqui?»

61 Chayno niptinpis Jesusga upéllalla cacuran.

Yapaypis mas mandaj cliraga tapur niran: «¢Gamchu Tayta
Dios cachamushan Cristo canqui? ¢Tayta Diospa wamranchu
canqui?»

62 Chaura Jesus niran: «Au, nogami cd. Cananpitaga noga
Destinddu Runata ricamanquipaj Tayta Diospa deréchu caj-
laduncho jamaraycajta, chayno pucutay janancho syélupita
aywaycémojtapis.» ™

63 Niptin mas mandaj cliraga fiyupa rabyar sotinantapis
rachirishpan niran: «¢lmapénataj mas testigucunatapis mu-
nanchi? 64 Wiyashcanquimi Tayta Diospa contran par-
lashanta. Cananga gamcuna ¢ima ninquitaj?»

Niptenga juc shimilla llapanpis «Wafiuchun» nipacuran.™

65 Waquenga togapar-usharan. Nawinta bendarcur maga-
ran «jMa willamay pi magashushayquitapis!» nir.

Templucho caj sulddrucunapis lagyar-usharan.

Jesusta Pedro fiigashan
(Mat. 26.69-75; Luc. 22.56-62; Juan 18.15-18, 25-29)

* 14:58 Juan 2.19 * 14:62 Dan. 7.13 * 14:64 Lev. 24.16

66 Pedro sawancho caycaptin mas mandaj clirapa uywaynin
jipash chayaran. 67 Ninacho mashacuycajta tarir sumaj ri-
capdrir niran: «Gampis Nazaret runa Jesuswan purejmi can-
qui.»

68 Niptin Pedro fiigar niran: «Manami rejséchu chay
runataga. Y manami musydchu imata niycashayquitapis.»
Chayno nircur sawan puncuman llojshicuran. Chaycho
caycaptin gallu cantarcuran.

69 Chaypita chay uyway warmiga Pedruta ricapérir chay-
cho caycaj runacunata yapay niran: «Cay runaga Jesuswan
purejmi.»

70Chayno niptin yapay fiigaran. Mas ratunninta chaycho cay-
cajcunaga Pedruta yapay niran: «Gamga rasunpami canqui
paywan purej. Gamga Galilea runami canquipis.»

71 Chaura Pedro ollgur jurashpan niran: «Chay runataga
manami rejséchu, pipashi parlacunquipis.» 72 Chayno niycap-
tillanmi gallu cantarcuran.

Chaura Pedro yarpériran Jesus nishanta: «Gallu man-
araj ishcayta cantaptin quimsa cutinami fiigamasha caycan-
quipaj.» Chayta yarpérir fiyupa wagayman churacaran.

15

Pilatuman Jesusta apashan
(Mat. 27.1-2, 11-14; Luc. 23.1-5; Juan 18.28-38)

1 Chaura pacha wararcuptinna mandaj ciiracuna,
Israel mayur runacuna, lay yachachejcuna, waquin
autoridicunapis parlacunanpaj shuntacaran. Parlacarcérerga
Jesusta liyarcur Pilatuman apachiran.

ZChayachiptin Pilatoga Jesusta tapur niran: «¢Gamgarasun-
pachu Judea runacunapa raynin canqui?»

Niptin Jesus niran: «Gam nishayquindomi rasunpa cayca.»

3 Mandaj ciiracuna Jesuspa contran tucuyta niptin 4 Pilatoga
Jesusta yapay tapuran: «;Manachu imatapis rimacunqui?
iMasqui wiyay! Tucuytami contrayqui niycan.»

5 Chaypis Jesusga upéllalla cacuran. Imatapis mana rimacu-
ranchu.

Chaura Pilatoga fiyupa yarpachacushpan ima ruraytapis
mana camédpacuranchu.

Jesusta wafiuchinanpaj Pilato nishan
(Mat. 27.15-31; Luc. 23.13-25; Juan 18.38-19.16)

6 Pascua fistach6ga runacuna ruwacuptin cada watallami
Pilato juc présuta cacharej. 7 Roma mandajpa contran jatarir
wafiuchicushanpitami wafiuchicoj-masincunawan Barrabds car-
silcho présu caycaran. 8 Aypalla runacuna Pilatuman aywar

niran imaypis custumrin cashanno juc présuta cacharinan-
paj.
9 Chaura Pilato tapuran: «;Judea runacunapa raynintachu
cacharishaj?» 19 Chayndga niran Jesusta chiquiyllapita man-
daj cliracuna apashanta musyarmi.

11 Chaura mandaj cliracunaga aypalla runacunata shimita
goran «Barrabasta cachariy» ninanpaj.

12 Chaura runacunata Pilato tapuran: «/Imatataj rurashaj
Judea runacunapa raynin> nishayquitaga?»

13 Chaura sinchipa niran: «jCrusificachiy!»

14 Niptinmi Pilato tapuran «¢Imapitataj? ¢Imachotaj juchata
rurasha?»

Chaypis runacunaga sinchipa niran: «jCrusificachiy!»

15 Chaura paycunawan alli cayta munar Pilatoga
Barrabasta cachaycuran. Jesustana fiyupa astircachir
sulddrucunaman entregaran crusificananpa;.

16 Chaypita sulddrucunaga Jesusta aparan Pilatupa
palasyunpa sawanninman. Chaymanna achca suldérucuna
shuntacaran. 17 Chaychdga Jesusta jacuparan murddu jacuta.
Nircur cashapita awasha corfnata umanman jatiparan.
18 Asipashpan niran: «jCawachun Israelcunapa raynenga!»
19 Nircur shogushwan umacho wiruran. Togaparan. Nircur
asipdnan-cashalla gongurpacur aduraj-tucuran. 20 Chayno
tucuyta rurarcurna jatipashan murddu jacuta lojtiparan.

Quiquinpa ropantana jatiparan. Nircur crusificananpéna
aparan.

Jesusta crusificashan
(Mat. 27.32-44; Luc. 23.26—43; Juan 19.17-27)
21 Chay oOra Cirene marca runa Simoén chacrapita chayay-

caran. (Payga Alejandrupa Rufopa taytan caran.)® Payta
ricar apachiran Jesus apaycashan crusta. 22 Chaypita G6lgota
jutiyoj puytush 16maman chayachiran. («Gélgota» ninan caran
«Calabéra» ninanmi.)

23 Chaych®mi mirra nishan ashgaj jachawan binuta talluchi-
ran Jesusta upuchinanpaj. Chayno upuchiyta munaptinpis
Jesusga manami upuranchu.

24 Chaypitanaga crusificaran.  Nircur surtita jitaran
ropancunata maygan apacunanpépis.”

25 Crusificashan Oraga caran chajcha intipaj pishircojmi.
26 Imapita chayno rurashanta runacuna musyananpami
tablaman isquirbircur crusman labityar churaparan. Chay
tablachdga isquirbiraycaran: «CAYGA ISRAELCUNAPA RAYN-
INMI» nir.

* 15:21 Rom. 1613 © 15:24 Sal. 22.18

27TJesustawan iwal crusificaran ishcay suwacunatapis, juc-
ninta deréchu caj-ladunman, jucnintana ichoj cajman. [
28 Chaynopami Tayta Diospa palabrancho isquirbiraycashan
cumlicaran. Chay isquirbiraycashanga cayndmi niycan:
«Juchasapa runacunatandmi ricasha» nir.]*

29 Chaypa pésajcunapis umanta awishpanraj™ Jesusta ashllir
niran: «jMana bdlej, gamga Templuta juchurachir quimsa
junajllatami yapay cashannéman jatarachinqui.® 30 Chayno
caycarga ma quiquiqui salbacuy. Cruspita urdmuy!»

31 Chaynollami mandaj cliracuna, lay yachachejcunapis Je-
susta asipar quiquin-pura parlaran: «juccunataga salbaran-
chaj. Quiquinmi ichanga salbacuyta mana puydinchu.
32 Israelpa raynin, Cristo carga mé ricaycaptinchi cruspita
urdmuchun. Chauraga rasunpa riguishunmi.»

Crusificaraycajcunapis chaynolla ashlliran.

Jestis warlushan
(Mat. 27.45-56; Luc. 23.44-49; Juan 19.28-30)

33 Chaypitaga las-ddsi caycaptin pacha chacacédcuran.
Chaynolla chacarédcuran tardi mallway inticama. 34 Jatun
mallway caycaptinna Jesusga llapan callpanwan niran: «Eloi,
Eloi, ¢lama sabactani?» nir. Chay ninanga caran «Diosnill3,
Diosnill4, ¢imanirtaj cachaycamashcanqui?» ninanmi.”

35 Chayno nishanta wiyar waquenga niran: «Masqui wiyay.
Proféta Eliastami gayacuycan.»

36 Jucga apurd aywarcur esponjata pochgoj binuman ush-
marcachir shogushpa puntanman watasha. Chaytana Je-
suspa shiminman aypéchiran shogunanpaj.* Nircur niran:
«M4, Elias shamongachush cruspita jorgunanpaj.»

37 Chaypita Jesusga callpaycur gaparar wafiucicuran.
38 Chay 6rami Templu ruricho chaparaj racta télapis™ janapita
uraypa rachicédcuran. 39 Jesuspa fiaupancho caycaj capitanpis
Jesus wafiushanta ricar niran «jCay runaga rasunpami Diospa
Wamran casha!» nir.

40 Mas carullapitami achcaj warmicuna ricaparcaycaran.
Paycunawan caycaran Magdalena marcapita caj Maria,
shullca caj Santiagupawan Josépa maman Maria, Salomé.
41 Chay warmicunaga Jesus Galileapa puriptin puréshir
yanapaj.” Chaynopis chaychéga caycaran Jesuswan iwal
Jerusalenman aywaj mas achcaj warmicuna.

Jesusta pampashan
(Mat. 27.57-61; Luc. 23.50-56; Juan 19.38-42)

* 15:28 Isa. 5312 15:29 Sal. 22.7;109.25  15:20 Mar. 14.58; Juan 2.19
* 15:34 sal 221 T 15:36 Sal 69.21  15:38 Exo. 26.31-33; 2Crén. 3.14
* 15:41 Luc. 8.2-3

42 Jesusga wafiuran sdbadu jamay junajpa wispiranna.
Pacha chacénanpéna caycaran. 43 Chay o6ra Arimatea marca
runa Joséga mana manchacuypa Pilatuman aywaran «Jesuspa
cuerpunta pampachicushaj» ninanpaj. (Joséga caran Israel-
cunapa mayur autoridaninmi. Paypis shuyaraycaran Tayta
Diospa maquincho llapan cananpaj cajtami.)

44 Chayno pampachicunanpaj ruwacuptin Pilatoga
yarpachacuran «iWaflushanachuraj?» nir. Chaymi Jesusta
tdpaj capitanta gayachiran wafiushanta musyananpaj.
45 «Wafiushanami» niptin Pilatoga Joséta auniran Jesusta
pampachicunanpaj.

46 Chaura Joséga linu télata rantiran. Nircur Jesuspa cuer-
punta cruspita urarcachir pituran. Runata pampananpaj
gagata uchcushanman churaycuran. Chay uchcu puncutana
jatuncaray rumiwan chaparcuran.

47 Magdalena marcapita caj Mariawan Josépa maman
Mariaga ricapaycaran mayman Jesuspa cuerpunta
churashantapis.

16

Waflushanpita Jestis cawarishan
(Mat. 28.1-8; Luc. 24.1-12; Juan 20.1-10)

1 Sdbadu jamay junaj pésariptin Magdalenapita caj Maria,
Santiagupa maman Maria, y Salomépis alli asyaj jampita
rantiran Jesuspa cuerpunman wifiananpaj. 2 Seména gal-
larej domingu tuta inti yagarcamuptillan aywaran Jesusta
churashan cajman.

3 Parlaraycar aywar ninacuran: «;Piraj witichipdméshun
chaparaycaj rumitaga?» 4 Chayaptin rumiga witichishana
caycaran. Chay rumiga caran jatuncaraymi. 35 Jesusta
churashanman watgaycur ricaran juc mdsu deréchu caj-
laducho yuraj répasha jamaraycajta. Chayta ricirir paycunaga
manchacécuran.

6 Mosuna niran: «Ama manchariychu. Musyaycémi crusi-
ficashan Jesusta ashej shamushayquita. Cawarishanami.
Manami caychénachu.  Ricay mayman churashantapis.
7Cananga cutiy. Disipuluncunata y Pedrutapis willay. Jesusga
Naupayquitami Galileaman aywaycan. ChaychOnami quiquin
nishushayquino tincunquipaj.»*

8 Chaura warmicunaga manchariywan gueshpir aywacu-
ran. Mancharir sicsicyarcaycaran. Manchariyllawanmi
pitapis imatapis mana willaparanchu.

Magdalenapita caj Mariata Jesus yuripashan
(Juan 20.11-18)

* 16:7 Mat. 26.32; Mar. 14.28

[ 9 Semé&naman gallarej domingu tuta Jesus cawarir riméru
yuriparan Magdalenapita caj Mariatami. (Paypitami fiaupata
garguran ganchis dyablucunata.) 10 Yuriparcuptinmi Maria
aywar willaran Jesuspa disipuluncunata. Chayananpéga Jesus
waflushanpita llaquisha wagarcaycaran. 11 «jCawarishanami!
iRasunpami ricashcé!» nir willaptinpis mana riguiranchu.

Ishcay disipuluncunata Jesus yuripashan
(Luc. 24.13-35)

12 Chaypitanami siudépita ishcaj disipuluncuna aywaycaptin
Jesus yuriparan. Jesusga manami fiaupata cashannonachu cay-
caran. 13 Chaypitaga paycunapis waquin disipulu-masincuna
caycashanman aywaycur willaran «Jesds yuripdmasha» nir.
Willaptinpis mana riguiranchu.

Willacunanpaj disipuluncunata Jests cachashan
(Mat. 28.16-20; Luc. 24.36—49; Juan 20.19-23)
14Ushanantanaga chunca juc disipuluncuna micurcaycaptin
Jesus yuriparan. Nircur niran: «Ydracuyniynaj runacuna,
cawarimushéita willashuptiqui ¢imanirtaj mana riguishcan-
quichu? 15 Cananpitaga intérupa ayway llapan runacunata
alli willacuynéta willapdnayquipaj.” 16 Pipis chasquicamar
bautisacorga salbacongami. Mana chasquicamajcunami
ichanga castigasha canga. 17 Nogaman yédracamajcunaga mila-
grucunatapis rurangami. Jutécho dyablucunata gargonga y
juc rimaycunatapis parlanga. 18 Culebra cafiiptinpis, benénuta
garaptinpis manami wafiongachu. Chaynollami gueshyaycaj-
cunapajananman maquinta churaptin allchacanga.»

Jestis syéluman aywacushan
(Luc. 24.50-53; Hech. 1.9-11)

19 Disipuluncunata willapayta usharcuptinnami Jesucristuta
Tayta Diosninchi sy8luman pushacuran.” Chaychénami Tayta
Diospa deréchu caj-ladunman jamaycuran.

20 Chaypita disipuluncunaga may-chaychdpis Jesucristupa
alli willacuyninta willacuran. Quiquin Tayta Jesucristunami
yanaparan milagrucunatapis rurananpaj. Chayta ricarmi
runacuna tantiyacuran chay willacushanga Jesucristupa
willacuynin rasunpa cashanta. Amén.]

* 16:15 Hech. 1.8 * 16:19 Hech. 1.9-11

San Lucas

¢Tayta Diosga pobricunapita maschu cuyan ricucunata?
¢Ollgucunatachu warmipita mas cuyan?
¢Pitaj isquirbiran? Lucas caran juc médicumi. Paypis apdstol
Pablutami puréshiran (Col. 4.14). Lucas isquirbisha San Lucas
y Hechos delos apdstoles nishanlibruta. Payllamimana Israel
runaga isquirbisha bibliacho caycaj libruta.
¢Picunapdtaj isquirbiran? Lucasga cay librucunata isquir-
biran rispitashan amigun Teofilupdmi (Luc. 1.3). Griego
rimaycho Teofilo caycan «Tayta Diosta cuyaj» ninanmi. Te-
ofilupis caran mana Israel runami. Chaymi cay libroga mas
caycan Tayta Jesucristuman ydracoj mana Israel runacuna-
paj.
¢Imaytaj isquirbiran? Waquin yarpan Jerusalenta
juchuchishanpitaraj isquirbishantami. Chay caran wata

70 d.C.
¢Imataj caycan cay librucho? Lucas munaycan amigun

Tedfilo Jesuspita «rasun cajta» musyanantami (1.1-4). Achca
partitami Mateo y Marcos isquirbishanndlla Lucaspis Jesuspa
bidanta isquirbisha. Ichanga waquin particunata yapaycan.
Chaycunataga pay mayacachar estudyaran. Chaymi Lucasga
Mateopita masta niycan Jesus imandpis yurishanta (1-2).
Chaycho niycan Bautisaj Juan yurishanpépis. Chaynopis Je-
suspa unay famillyancunapa jutinta isquirbir niycan Jesus-
pis Adanno Tayta Diospa wamran cashanta (3.38). Runacu-
namiichanga yarparan Josépa wamran cashanta (3.23).
Jesuspa waquin yachachicuynincunaga cay librullachdmi
caycan. Mas rejsishanchi caycan cuyacoj taytapita
yachachishan (15.11-32) y cuyapécoj juc-la runapita
yachachishanpis (10.25-37). Juc-ld marca runacunatapis
Tayta Dios cuyashantami Lucas musyachicuycan. Chaymi
cay librucho tarinchi achca juc-1a runacuna agradésicushanta
(17.11-18). Chaura «pobricunapdga mushoj alli willacuymi»
caran (1.51-53; 4.18; 7.22). Cay alli willacuy caycan
«ogracasha» caycajcunapami (19.10). Paycuna caran
impuestuta cobrajcuna (19.1-9), «pobricuna», mancucuna,
cOjucuna y gapracuna» (14.13; 16.19-31), Samaria runacuna
(10.25-37;17.11-19) warmicunapis (7.36-50; 8.2, 3; 10.38-42).

Gallaycunan

1Musyashayquindpis waquinpis isquirbishami Jesusta ima
pésashantapis. 2 Chay isquirbejcunaga isquirbiran Jesuspa
disipuluncuna willapashantami. Chay willajcunaga caran
Jesusta ima pdsashantapis quiquin fawinwan ricajcunami,

paypa willacojnincunami. 3 Chaymi nogapis Jesuspita
musyajcunata imano cashallantapis sumaj tapucachashca.
Tayta Teofilo, chaytami isquirbimé sumaj camacéchiypa,
gallaycunanpita-pacha imano cashantapis. 4 Chayndpami
gamga Tfaupata willapdshushayquicuna rasunpa cashanta
sumaj musyanquipaj.

Bautisaj Juan yurinanpaj cashanta anjil willacushan

5 Judeapa raynin Herodes cashan wichan juc clira cay-
caran Zacarias jutiyoj. Zacariasga Abias ciirapita miraj
cashpanmi chay casta cliracunawan iwal aroj. Zacariaspa
warminpa jutinmi caran Elisabet. Paypa taytanpis Aaron-
pita mirar aywaj clirami caran. 6 Paycunaga imaypis Tayta
Dios mandashanta cumlirmi goyaj. Chaymi paycunapéga
pipis washanta mana rimajchu. 7 Ishcanpis caran auquin
chacwanna. Elisabet mana wawa tarej captin, manami
wamran caranchu chacwanna cashancamapis.

8 Chayno carcaycaptin Zacariaswan caj clira-masincunapa
turnun chayamuran Tayta Diospa fiaupancho clira cayn-
inta rurananpaj. 9 Chaura imaypis rurashannoraj sur-
tita jitaran maygan clira Templu ruriman insinsuta ru-
pachej yaycunanpédpis. Chaycho tdcaran Zacarias yaycu-
nanpaj. Chaymi yaycuran Templu ruricho rispitddu cay-
cashan cuartuman. 10 Ruriman yaycuycur insinsuta ru-
pachishancamaga llapan runacuna jawallacho Tayta Diosta
mafiacurcaycaran. 11 Zacarias rupaycéchiptin, juc anjil yuri-
paran insinsu rupachicuna altarpa deréchu caj-laduncho.
12 Zacariasga ricédrir fiyupa mancharir ima ruraytapis mana
puydiranchu. 13 Chaura anjil niran:

«Zacarlas, ama manchacamaychu. Mafacushayquitami Tayta
Dios wiyashurayqui. Chaymi warmiqui Elisabet gueshy-
aconga ollgu wamrata. Jutintami churapanquipaj <Juan>
nir. 14 Payga fiyupami cushicachishunquipaj.  Yuris-
hanpitapis achcajmi cushicongapaj. 13 Tayta Dios mu-
nashanno rurashpanmi Tayta Diostapis cushicachengapaj.
Binuta ni ima machéchicojtapis mana upojmi cangapaj. Ma-
naraj yurishanpita-pachami Espiritu Santupa munaynin-
wanna caycangapaj. 16 Chaymi Tayta Diospa willacuyninta
willacuptin Israel runacuna juchancunata cacharir Tayta
Dios munashanno goyanga. 17 Tayta Diospa munaynin-

wan Elias willacushannémi paypis willacongapaj.® Tayta
Dios shamunanpaj caycaptin, willacushpanmi willapanga

%
1:17 Tayta Dios cachamushan Cristo manaraj shamuptin Eliasta Diosninchi

cachamunanpaj cashantami runacunaga shuyaycaran. Ricay Mal. 4.5-6.

Eliaspita masta musyanayquipaj liguinqui 1Rey. 17.1-19.21; 2Rey. 2.1-18.

papéninpis wamrancunawan amistananpaj, mana wiyacoj-
cunapis Tayta Dios munashannona goydnanpaj. Chaynopami
runacunata shacydchenga Tayta Dios cachamushan Cristuta
alli chasquicunanpaj.»

18 Chaura anjilta Zacarias tapuran: «;Rasunpachuraj canga
nimashayquega? ¢ImanOpataj musyashaj rasunpa cashanta?
Nogaga auquinnami cd. Warmépis chacwannami.»

19 Anjilnami niran: «Nogaga Tayta Diospa sirbejnin
Gabrielmi cayca. Paymi cachamasha cay alli willapata
willanépaj. 20 Canan nishdta mana riguishayquipitami canan-
pitaga shimiqui ldbacdconga wamrayqui yurinancama.»

21 Chaycamaga jawacho cajcuna shuyarpaycaran «¢Imanir-
raj mana llojshimunchu?» nir yarpachacushpan. 22 Chaura
Zacariasga Templupita llojshimur rimayta mana pashtachi-
rannachu. Maquinwan séfallapana tantiyachiran chaycho
caycaj runacunata. Chaymi runacunaga cuentata gocuran
Templu ruricho Tayta Dios imatapis ricachishanta.

23Templucho ayca junajpis rurananpaj caj ruraynincunata
ushaycur Zacariasga wasinmanna cuticuran. 24 Chaypita,
warmin Elisabetga gueshyaj ricacushpan pichga quilla wasil-
lancho goyécuran. 25 Cushicushpan niran: «Ima allishi Tayta
Dios yanapdmasha wawata tarindpaj. Cananga manami pipis
manacajman churamanganachu.»

Jesus yurinanpaj cashanta anjil willacushan

26 Elisabet gueshyaj ricacushanpita sojta quillatanami anjil
Gabrielta Tayta Dios cacharan Galilea probinsyacho caycaj
Nazaret marcaman. 27 Chaychdga virjin Mariami tiyaran.
Payga José jutiyoj runawan tiyananpami parlashana cay-
caran. Joséga caran Davidpita mirar aywajmi. 28 Maria cay-
cashan cajman yaycurir anjil niran: «jCushicuy Maria! Tayta
Dios acrashanmi canqui. Paymi gamwan caycan.»

29 Chayno niptin fiyupa yarpachacuran: «;Chayndga
imanir-raj nimasha?» nir.

30 Anjilga niran: «Maria, ama manchacuychu. Tayta Diospa
ricay-flawincho allimi canqui. 31 Cananmi gueshyaj ricacun-
qui. Ollgu wamratami gueshyacunquipaj. Jutinta chura-
panquipaj Jesus> nir. 32 Munayniyoj captinmi paypéga <mu-
nayniyoj Tayta Diospa wamran> nengapaj. Paytami unay
caj famillyan Davidno ray cananpaj Tayta Dios churanga.
33 Chaura llapan Israelcunaga imaycamapis paypa munayn-
inchdnami canga. Pay mandashanga imaypis manami usha-
cangachu.»

34 Chayno niptin Mariaga tapuran: «Runawan manaraj cay-
captéga jimanOpataj wamra canga?»

35 Niptin anjil niran: «Espiritu Santu gamman chayamupt-
inmi Tayta Diospa munaynin pucutay llantupajno chaya-
mongapaj. Chaynodpami chay yurinanpaj caj wamrayquitaga
«Diospa Wamran> nenga. 36 Chayndmi famillyayqui Elisabet-
pis chacwanna caycashpan sojta quillana gueshyaj caycan.
Paypdmi rimaj <Mana wawata tarej warmi> nir. 37 Tayta
Diospéga imapis sasaga manami canchu.»

38 Chayno niptin Mariaga niran: «Nogaga Tayta Diospa mu-
nayninchdmi caycd. Nimashayquino pay nogacho rurachun

ari» B
Chaypitanaga anjil aywacuran.

Elisabet-ta Maria rajashan

39 Anjil nishanpita warannincuna Mariaga juclla
aywaran Judea probinsyapa jircancunacho caycaj
marcaman. 40 Zacariaspa wasinman yaycurir Elisabet-
ta saludaran. 41 Saludaptinmi Elisabetpa pachancho
caycaj wamrapis cuyuriran. Chauraga Espiritu Santupa
munayninwanmi Elisabet cushicushpan Mariata niran:
42 «jLlapan warmicunapita masmi gamtaga Tayta Dios
bindisyunta goshurayqui! Gueshyaj caycashayqui
wamrayquitapis paymi bindisyunta goycan. 43 Cristupa
maman caycashpayqui watucamaj shamunayquipédga ¢pitaj
nogaga cd? 44 Saludamashayquita wiyarcupté jinan Orami
pachécho caycaj wamrépis cushicuypita cuyusha. 45 Tayta
Diosninchi nishushayquicunata riguishayquipita fiyupa
cushishami canquipaj.»

Tayta Diosta Maria alabashan
46 Chayno niptin Maria niran:

«Llapan shongdwanmi Tayta Diosta alabé.

47 Fiyupami cushico salbamaj Tayta Dios acramashanpita.

48 Umildi uywaynin caycashétami ricamasha.

Cananpitaga imaycamapis nogapaj nenga: <Tayta Dios
bindisashanmi> nir.

49 Munayniyoj Tayta Diosmi yanapdmashpan almiraypajcu-
nata nogacho rurasha.

Paypaga jutinpis Santumi.

50 Pay munashanno cawajcunata Diosninchéga imaycamapis
cuyapangami.

51 Munayninwanmi rurasha fiyupa almiraypajcunata.

Munayniyoj-tucojcuna yarpashancunatapis manami

camacéchishachu. _ B )
52 Mandajcunatami despdchuncunapita jitarachisha.

Umildicunatami ichanga alli cayman churachisha.
53Yargaycho caycajcunatami garachisha.
Ricucunatami ichanga jinayllata garguchisha.

54 Munaynincho goyaptin sirbejnin Israelcunata yanapasha.
Payga imaypis cuyapaycanmi.
55 Chayno cananpdmi unay caj awilunchicunata «rurashépaj

niran ) o )
Abrahamta, paypita mirajcunatapis.»

56 Mariaga Elisabetpa wasincho quimsa quillano goyarcur
wasinpana cuticuran.

Bautisaj Juan yurishan
57 Gueshyacunanpaj quillanchéna cashpan Elisabetga ollgu
wamrata gueshyacuran. 58 Chayta musyaycur, famillyan-
cuna rejsinacushancunapis shamuran «Elisabet-taga Tayta
Dios allimi yanapasha» nir cushicushpan. 59 Itin pusaj juna-
jyoj caycaptinna Zacariaspa wasinman aywaran custumrin

cashanno itita sefialananpaj.f Chaycho itipa jutintaga chu-
rapayta munaran papénin Zacariaspa jutillanta. 60 Chaura
maman niran: «jManami! Jutenga Juanmi canga.»

61 Chayno niptin paycuna niran: «¢Imanirtaj chay jutita chu-
rapayta munanqui? Famillyayquicuna chay jutiy6ga man-
ami canchu.»

62 Chaymi ima jutita churapénanpépis séfiallapa Zacari-
asta tapuran. 63 Tapuptin tabla-mallwata mafiacuran chay-
man isquirbinanpaj. Tabla-mallwacho isquirbiran «Juanmi
jutenga» nir. Chaura llapan almirasha ricacuran. 64Jinan 6ra
rimayta pashtaraycachir Zacariasga parlayta gallaycuran.
Chaura Tayta Diosta alabaran. 65 Chayno pésashan willapa
mashtacaptin wiyajcunaga almirasha ricacoj. Chaypaj par-
laj intéru Judeacho, jircacunacho caycaj marcacunachopis.
66 Parlajta wiyajcuna yarpachacur nej: «Chay wamraga Tayta
Diospa munayninwanmi yurishapis. Jatunyarga ¢ima mu-
nayniyojraj canga?»

Tayta Diosta Zacarias alabashan
67Wamrapa papénin Zacariasga Espiritu Santu musyachipt-
inmiimano cananpaj cashantapis cayno rimaran:
68 «Alabasha cachun Israelcuna adurashan Tayta Diosga.
Payga shamusha fiacaycho caycaj marcanta jorgunanpéami.
69 Sirbejnin Davidpa castanpitami munayniyoj runata
yurichenga salbaménanchipaj.
70 Chayno cananpéga Tayta Dios unaynami willachimaranchi
acrashan profétancunawan.
71 Willachimaranchi fiacachimajninchipita salbaménanchipaj,
chiquimajninchipa munayninpita jorgaménanchipaj.

T 1:59 Israelcunapa ollgu wamran yurejcunataga pusaj junajyojllatami sefialaj
Tayta Dioswan contratu rurashan musyacdnanpaj. Chayta masta musyanayquipaj
liguiy Gén. 17.10-12; Lev. 12.3.

72 Chayno cashpanmi musyachimaranchi unay caj
awilunchicunata cuyapashanta,

contratuta rurar aunishancunata mana gongashantapis.

73 Contratuta rurar aunishpanmi Abrahamta musyachiran

74 chiquimajninchicunapita jorgamananchipaj,

payllatana mana manchacuypa sirbinanchipaj,

75 pay munashanngllana imaycamapis paypa fiaupancho allita
rurar goydnanchipaj.»

76 Iti wamrantanami Zacarfas niran:

«Gamga runacunata willapanquipaj Salbacoj shamuptin
chasquicunanpdami.

Chaymi gampéiga nengapaj «Mas Munayniyoj Diospa
profétan> nishpan.

77Runacunata willapanquipaj Tayta Dios perdunashpan sal-
bananpaj caycashanta.

78 Tayta Diosga fiyupa cuyamashpanchimi juc Salbacojta
syélupita cachamusha.

Chayga noganchipaj caycan tutapa inti yagamojnomi.

79 Chaura payga chacaj pachacho achicyacurcojnémi canga.

Payga salbangami wafiuyman chayananpaj caycajcunata.

Chaynopami allina goyananchipaj pushamashunpaj.»

80 Zacariaspa wamran Juanga wiflayllan-tupu mas
alli yacharan Dios munashanno goyashpan. Chunyaj
jircacunallacho tiyacuran Israel-masincunaman willapaj
chayanancama.

2

Jestus yurishan
(Mat. 1.18-25)

1 Chay wichan mandaj Augusto César willacachiran man-
dashan caj nasyuncunachdga llapan runacuna sinsucunan-
paj. 2 Chay rimir caj sinsucuy caran Siria probinsyapa
Cirenio gobernador caycaptinmi. 3 Chaymi llapan runacuna
aywaran yurishan marcaman-cama sinsucunanpaj.

4 Chaynopa Josépis aywaran Galilea probinsyacho caycaj
Nazaret marcapita, Judea probinsyacho caycaj Belén mar-
canman. Chay marcaga unay awilun Davidpa marcanmi
caran. Joséga David famillya cashpanmi Belenman sinsu-
coj aywaran. 5 Warmin cananpaj parlashan Mariapis sin-
sucunanpaj iwal aywaran. Chay wichanga gueshyaj cay-
caran. ¢ Quillanchona captinmi Belencho carcaycaptin Mari-
ata nanay chariran. 7 Pachacunanpaj wasi mana jacuptin
pachacuran uywacuna pufiunallanmanna. Chaycho guechpa
wamranta gueshyacuran. Inchanawan piturcur uywata
garacunallaman pufiuycachiranpis.

Uysha tdpajcunata anjilcuna yuripashan

8Belenpa lddun jircacho uywa michicojcuna uyshancunata
téparcaycaran. 9 Chaymanmi illajpita Tayta Diospa
munayninwan anjil achicyaypa achicyar yurircuran. Chaura
uyshérucunaga fiyupa manchariran. 10 Anjilna niran: «Ama
manchacuychu. Gamcunata alli willapata willapajmi
shamushca. Chayta wiyaycorga llapan runacunami
cushicongapaj. 1! Cananmi Davidpa marcancho Salbacoj
yurisha. Payga Tayta Dios cachamushan Cristumi.
12 willashad rasunpa cashanta musyanayquipaj chay itita
tarinquipaj uywacunata garacunallacho inchanawan
pitusha pufiuycajta.»

13 Chayno niycaptillan illajpita aypalla anjilcuna yuriran
chay anjilpa fiaupancho. Tayta Diosta alabashpan niran:
14 «jSy€lucho cajcunapis Tayta Diosta alabaycullachun!
iCay pachachdpis Tayta Diosta wiyacojcunapaj alli goyay cay-

cullachun!»

15 Anjilcuna syéluman cuticuptinna uyshérucunaga jucnin-

jucninpis ninacuran: «Juclla Belenman aywashun. Tayta Dios

w111ach1mashanch1ta ricamushun.» } .
Chayno nirmi jinan 6ra aywaran. Chayaycérir tari-

ran Joséta, Mariata y itintana uywacunata garacunacho
pufiuycajta. 17 Tariycédrir chaycho caycajcunata willaparan
itipaj imano anjil nishantapis. 18 Uyshérucuna willapashanta
wiyashpan llapan chaycho caycajcunaga almirashpan cushi-
curan. 19 Marianami imano cashantapis shongullancho
yarparaycaran. 20 Anjil nishanndélla llapantapis tariycorga
uyshérucuna cuticuran Tayta Diosta alabaraycar.

Jesus pusaj junajyoj caycaptin Templuman apashan

21 Iti pusaj junajyoj caycaptin custumrin cashanno itita
seflalaran. Chaychona Mariaga «Jesds» nir jutinta churaparan
manaraj gueshyaj captin anjil willashanno.

22 Moisespa laynincho nishanno gueshyacoj warmi pu-
rificacunan junaj chayamuptin wamranta aparan Jerusalén
Templuman Tayta Diosta «Gampami cay wamra» ninan-
paj.” 23 «Guechpa caj ollgu wamraga Diospami canga» nir
Diospa laynincho isquirbisha caycashanno rurananpémi ay-
waran.T 24 Laycho «Gueshyacoj warmi limyuna cananpaj
ishcay pushapa palumata, man'chéga ishcay wampata apa-

muy»" nishanno rupachinanpaj aywaran.

*
2:22 Mariapurificacur rurananpaj cajima cashantapis masta musyanayquipaj

liguinqui Lev. 12.2-8. 2:23 Guechpa ollgu wamracunata Diosninchipa
munayninman churananpaj cashanpita masta musyanayquipaj liguinqui Exo.

13.2,12-13; Ntm. 3.11-13. © 2:24 Lev. 12.8

25 Chay wichan juc runa Jerusalencho caycaran Simeon
jutiyoj. Payga Tayta Dios ricaptinpis runa-masincuna ricapt-
inpis alli cawaran. Israelcuna fiacaycashanpita Cristo shamur
jorgunanpaj cashantapis shuyaycaran. Payga Espiritu San-
tupa munayninchomi cawaj. 26 Paytaga Espiritu Santumi
musyachiran Tayta Dios cachamushan Cristuta manaraj ri-
carga mana wafiunanpaj cashanta. 27 Espiritu Santu musy-
achiptin Simeén aywaran Templuman. Mariawan Josépis
Templuman aywaran. Jesusta aparan Tayta Dios nishanta
cumlishpan. 28 Simeonga Mariawan Joséwan tincur Jesusta
margacurcur Tayta Diosninchita alabar niran:

29 «Tayta Dios, cananga cumlishcanquinami nimashayquita.

RicashéchOnaga allinami wafiucomanpis.

30 Ricashcénami gam cachamushayqui salbacojta.

31 Ricashcénami nogacunata salbaméinayquipaj
cachamushayquita.

Chaytaga may-chaycho tiyaj runacunapis ricangami.

32Payga achquindmi canga mana Israel runacunapépis.

Pay-raycumi acrashayqui Israelcunapis alli ricasha canga.»

33 Simedn nishanta wiyaycur Joséwan Maria almirasha ri-
cacuran. 34 Simeonga Tayta Diosta mafiacuran paycunata
alli yanapénanpaj. Nircur itipa maman Mariata niran: «Cay
itimi Israelcunachtga waquinta alli cayman chayachenga.
Waquintana castiguman chayachenga. Willapashanta achca-
jmi mana chasquengapédchu. 35 Chayndpami musyacanga
runacuna allita yarpashan u mana allita yarpashanpis.
Gampéga chaycuna cangapaj shonguyquita sabliwan tucsiy-

cushanordmi.» )
36 Chay ora chay Templucho caycaran juc chacwan Ana

jutiyoj. Payga profetisami caran. Paypa papéninmi caran
Fanuel, Aserpita mirar aywaj. Wamra jipashlla majachacar
ganchis watalla runanwan tiyaran. Chaypitaga runan
wafiucuran. 37 Chaura biytidalla cacuran. Payga pusaj chunca
chuscu (84) watayojna caycaran. Payga pagasta junajtami
Templucho ayunashpan Tayta Diosta mafiacoj. 38 Simeodn ri-
mayta usharcuptin Anapis witiycur Tayta Diosta agradésicur
aduraran. Nircorga fiifiu Jesuspaj willaparan Tayta Dios
cachamushan Cristuta shuyaraycaj runacunata.

39Joséwan Mariaga lay nishanno llapanta cumlircur cutic-
uran Galileacho caycaj Nazaret marcaman. 40 Chaycho tiyar
Jesusga wifiayllan-tupu mas yarpaysapa caran. Tayta Diospis
alli ricashpanmi yanapaycaran.

Templucho Jesus cashan

41 Jesuspa maman-taytan cada watalla Pascua fistapaj
Jerusalenman aywaj. 42 Chunca ishcaynin (12) watayoj

Jesus caycaptinpis custumrin cashanno Jerusalenman ay-
waran. 43 Fista ushacaptin Jesuspa maman-taytan mar-
canpana cuticuran. Jesus ichanga Jerusalencho quédacuran.
Chaytaga mana cuentata gocuranchu maman ni taytanpis.
44 Paycunaga yarparan waquin aywajcunacho tallucasha Je-
suspis aywaycashanta. Chayno yarpashpan juc junaj go-
yarpojna aywaran. Chaypitaraj famillyancunacho rejsina-
cushancunachépis ashiran. 45 Mana tariycorga ashej cutiran
Jerusalenman.

46 Cutishan warannin junajrémi Jesusta tariran Templucho
caycajta. Chaychomi layta yachaj runacunata tapur jama-
raycaran. 47 Chaura llapan wiyajcuna almirasha carcay-
caran alli yarpaysapa captin tapushancunata alli yachap-
tin. 48 Chaycho caycajta tariycur papdninwan mamanga almi-
rasha ricacuran. Nircur maman niran: «JesUs ¢imanirtaj cay-
cho quédacurayqui? Papéniquiwan nogaga fiyupa llaquishami
ashishca.»

49 Chaura Jesus niran: «;Imanirtaj ashiycdmanquega? ¢Man-
achu musyanqui Taytdpa wasincho candpaj cashantaga?»
50 Chayno niptin paycunaga manami tantiyaranchu imanir
chayno niycashantapis.

51 Chaypitaga Jesusta pushacurcur Nazaretman cuticu-
ran. ChaychOga maman-taytan mandashancunata rurash-
pan tiyaran. Imano cashantapis mamanga shongullancho
yarparaj. 52 Jesusga wifiayllan-tupumi mas-mas yarpaysapa
caran. Tayta Diospis runacunapis paytaga allimi ricaran.

3

Bautisaj Juan willacushan
(Mat. 3.1-12; Mar. 1.1-8; Juan 1.19-28)

1 Mandaj Tiberio César chunca pichga (15) watana llapan
nasyunpa mandajnin caycaran. Chayno Poncio Pilatupis
Judea probinsyacho gobernador caycaran. Herodesnami
Galilea probinsyacho mandaj caycaran. Herodespa
wauguin Felipina mandaj caycaran Itureawan Traconite
particho. Lisaniasna mandaj caycaran Abilinia particho.
2 Jerusalenchona Ands y Caifds caycaran llapan ciiracunapa
mas mandajnin. Chay wichan Zacariaspa wamran Juan
chunyaj jircacho caycaptin Tayta Dios niran willacuyninta
willacunanpaj.

3 Chaymi Juanga Jorddn mayupa laduncho caycaj mar-
cacunapa purishpan willacuran: «Tayta Dios perdunashu-
nayquipaj jucha ruraycashayquita cachaycur bautisacuy
arpinticushayqui musyacénanpaj.» 4 Chayno Juan willacu-
nanpami proféta Isaias unayna isquirbiran:

«Chunyajch6mi gayacuypa willacuycan:

Tayta Diosninchi shamunanpaj nénita allchay.

Diosninchi shamunanpaj chunyajpa nénita dirichay.
5Llapan ragracunatapis pampayéachiy.

Puytush 16macunatapis parijay.

Wicsu nénicunatapis dirichay.

Uchcu-uchcu nénicunatapis pampachay.

6 Chaynopami Tayta Dios cachamushan Salbacojtaga llapan

runa ricanga.™»

7 Aypalla runacuna bautisacoj shamuptin Juanga niran:
«jCulebra casta runacuna! ¢Pitaj gamcunata willasha-
cashunqui Tayta Diospa castigunpita gueshpinayquipaj
cashanta? 8 Rasunpa jucha rurashayquipita arpinti-
cushayqui musyacénanpaj allita rurallarna caway. Ama
yarpaynachu-llapa Abraham famillya cashallayquipita
Tayta Dios salbashunayquipaj cashantaga. Munarga Tayta
Dios cay rumicunatapis Abrahampa famillyanmanga
ticrarachinmanmi. 9 Juc yora friitata mana wayuptenga
duyfiun sapipita muturirmi ninaman rupachenga. Chaynomi

Tayta Diospis mana allita rurajcunataga castigananpaj
caycan.»

10 Chayno niptin runacuna tapuran: «Chaura ¢imatataj

ruraman?» L ) o
11 Chayno tapuptinmi Juan niran: «Ishcay rucaj répayqui

captin jucaj rucajta goycuy ropaynaj cajta. Micuyniyoj carga
raquipaycuy micuyniynaj cajta.»

12 Impuestuta cobrajcunapis waquenga bautisacunanpaj
shamur tapuran: «Tayta, nogacunaga ¢imatataj rurdman?»

13 Tapuptin Juan niran: «Aycata cobranayquipépis cay-
cashanpita mastaga ama cobranquichu.»

14 Chaynollami suldérucunapis waquenga tapuran: «Nogacu-
naga ¢imatataj rurdman?»

Chaura Juan niran: «Ama pitapis manacajpita man-
chachipaypa ni manacajta jitapaypa imantapis guechun-
quichu. Arushayquipita aycatapis pégashushallayquiwan
cuntintacuy.»

15 Chaura Cristo cay pachaman shamunanpaj cashanta
shuyaraj runacunaga yarpachacushpan niran: «¢Juanchu-
raj Tayta Dios cachamushan Cristo caycan?» 16 Ichanga
Juan niran: «Nogaga yacullawanmi bautisd. Nogapa guepéta
shamoj cajmi ichanga fiyupa munayniyoj canga. Nogaga
manami meréséchullanguinta chaquinpita jorgapénallapépis.
Payga Espiritu Santuwanmi ninawanmi bautisashunquipaj.
17 Payga jorquétita chararaycannami riguta wayrananpaj.

FS
3:6 Isa.40.3-5

Wayrarcurnami rigunta wasinman churanga. Punshan-
tanami ichanga mana imaypis upej ninaman gaycurenga.»
18 Chayno willapar mas jucndpapis Juanga Tayta Diospa alli
willacuyninta yachachiran.

19 Chaynopis Juanga mandaj Herodesta pifiacuran Felipipa
warmin Herodiaswan tiyaptin. Mastapis Juanga pifiacuran
mas achca mana allicunata rurashanpitapis. 20 Chaypis
Herodesga mas mana allita rurar-raj Juanta carsilman wich-
gachiran.

Jests bautisacushan
(Mat. 3.13-17; Mar. 1.9-11)

21 Juanta manaraj carsilman wichgachiptin runacunata
bautisaycashan wichan Jesuspis bautisacuran. Bautisacur
Tayta Diosta mafiacuycaptin syélu quichacédcuran. 22 Espiritu
Santuna syélupita-pacha Jesusman urdmuran palumano.
Syélupitanami Tayta Dios nimuran: «Gammi cuyay wamra
canqui. Gampitami fiyupa cushisha cayca.»

Jesuspa unay caj awiluncuna
(Mat. 1.1-17)
23 Quimsa chunca (30) watayojnéna caycar bautisacur-
curmi Jesusga Tayta Diospa willacuyninta willacur gallaycu-
ran. Jesuspdga runacuna yarparan Josépa wamran cashan-

tami. }
Josénami Elipa wamran caran.

24Elimi caran Matatpa wamran.
Matatmi caran Levipa wamran.
Levimi caran Melquipa wamran.
Melquimi caran Janapa wamran.
Janami caran Josépa wamran.
25Josémi caran Matatiaspa wamran.
Matatiasmi caran Amospa wamran.
Amosmi caran Nahumpa wamran.
Nahummi caran Eslipa wamran.
Eslimi caran Nagaipa wamran.

26 Nagaimi caran Maatpa wamran.
Maatmi caran Matatiaspa wamran.
Matatiasmi caran Semeipa wamran.
Semeimi caran Josecpa wamran.
Josecmi caran Juddpa wamran.
27Tuddmi caran Joanapa wamran.
Joanami caran Resapa wamran.
Resami caran Zorobabelpa wamran.
Zorobabelmi caran Salatielpa wamran.
Salatielmi caran Neripa wamran.

28 Nerimi caran Melquipa wamran.

Melquimi caran Adipa wamran.
Adimi caran Cosampa wamran.
Cosammi caran Elmodampa wamran.
Elmodammi caran Erpa wamran.

29 Ermi caran Josuépa wamran.
Josuémi caran Eliezerpa wamran.
Eliezermi caran Jorimpa wamran.
Jorimmi caran Matatpa wamran.

30 Matatmi caran Levipa wamran.
Levimi caran Simeonpa wamran.
Simeonmi caran Juddpa wamran.
Jud@mi caran Josépa wamran.

Josémi caran Jonanpa wamran.
Jonanmi caran Eliaquimpa wamran.
31Eliaquimmi caran Meleapa wamran.
Meleami caran Mainanpa wamran.
Mainanmi caran Matatapa wamran.
Matatami caran Natanpa wamran.

32 Natanmi caran Davidpa wamran.
Davidmi caran Isaipa wamran.

Isaimi caran Obedpa wamran.
Obedmi caran Boozpa wamran.
Boozmi caran Salmonpa wamran.
Salmonmi caran Naasonpa wamran.
33 Naasonmi caran Aminadabpa wamran.
Aminadabmi caran Arampa wamran.
Arammi caran Esrompa wamran.
Esrommi caran Farespa wamran.
Faresmi caran Juddpa wamran.
34Judami caran Jacobpa wamran.
Jacobmi caran Isaacpa wamran.
Isaacmi caran Abrahampa wamran.
Abrahammi caran Tarépa wamran.
Tarémi caran Nacorpa wamran.
35Nacormi caran Serugpa wamran.
Serugmi caran Ragaupa wamran.
Ragaumi caran Pelegpa wamran.
Pelegmi caran Heberpa wamran.
Hebermi caran Salapa wamran.

36 Salami caran Cainanpa wamran.
Cainanmi caran Arfaxadpa wamran.
Arfaxadmi caran Sempa wamran.
Semmi caran Noépa wamran.

Noémi caran Lamecpa wamran.

37 Lamecmi caran Matusalenpa wamran.

Matusalenmi caran Enocpa wamran.
Enocmi caran Jaredpa wamran.
Jaredmi caran Mahalaleelpa wamran.
Mahalaleelmi caran Cainanpa wamran.
38 Cainanmi caran Enospa wamran.
Enosmi caran Setpa wamran.

Setmi caran Adanpa wamran.

Y payta Tayta Diosninchi ruraran.

4

Jesusta Satands juchata rurachiyta munashan
(Mat. 4.1-11; Mar. 1.12-13)

1Jordan mayupita Jesusga cutimuran Espiritu Santupa mu-
nayninchona. Espiritu Santuga chunyaj jircaman pusharan.
2 Chaycho Satanasga juchata rurachiyta camaran. Jesusga
chuscu chunca (40) junaj micuyta mana yawayllapa goyash-
pan yargaran. 3 Chaymi Satanasga niran: «Rasunpa Diospa
Wamran cashpayquega md cay rumita tantaman ticrachiy.»

4 Chayno niptin Jesds niran: «Tayta Diospa palabranchdga
caynOmi nin:

« <Manami micuyllawanchu runaga cawan.
[Chaypa ruquenga Tayta Dios nishancunata wiyacurpis
cawanmi].*»

5 Chaypitana Satanasga Jesusta pusharan altunnin pun-
taman. Nircur illajpita cay pachacho caj intéru nasyun-
cunata ricarachiran. 6 Nircur niran: «Llapan ricashayqui
nasyuncunata, chaycho ima-ayca cajcunatapis gamtami goy-
cushayqui munayniquichodna cananpaj. Chaycunaga noga-
pami. Chaymi pitapis goycuyta munashd cajta goycushaj.
7 Gongurpaycur aduramaptiquega gampanami canga chay
ricashayquicuna.»

8 Chaura Jesus niran: «[jWiticuy Satands!] Tayta Diospa
palabranchdoga cayndmi niycan:

« «Tayta Diosllatami aduranqui,
payllatami sirbinqui> nir.»*

9 Chaypitanami illajpita Jesusta Satands ricacachiran
Jerusalén Templu janancho. Chaychonami payta niran:
«Rasunpa Diospa Wamran cashpayquega ma caypita yagay.
10 Diospa palabranchéga cayndmi niycan:

« <Anjilnincunatami Tayta Dios cachamonga.
11Paycunami charishunqui

rumicunaman chaquiquita mana tacanayquipaj, nir.»*

* 4:4 Deut. 8.3 * 4:8 Deut. 6.13 * 4:11 Sal. 91.11-12

12 Niptin Jesus niran: «Tayta Diospa palabranchdga caynomi
niycan:
« «Tayta Diosta musyapéanayqui-cashaga ama rurachiyta mu-
naychu. »*
13Jesusta imata rurachiytapis mana puydicuycurnami Sa-
tanasga aywacuran yapay cutimunancama.

Galileacho Jesus alli willacuyta willacur gallarishan
(Mat. 4.12-17; Mar. 1.14-15)

14 Chaypita Jesusga Galilea probinsyaman cutiran Espiritu
Santupa munayninwanna. Jesuspdga chay marcacunacho
intéruchOna parlaj. 15 Sinagogacunacho yachachiptinmi
runacunaga almirashpan parlaj: «Payga alli yachachicojmi»
nir.

Nazaretcho Jesus willacushan
(Mat. 13.53-58; Mar. 6.1-6)

16 Chaypitanami Jesusga aywaran fiaupata tiyashan Nazaret
marcaman. Imaypis custumri cashanno sdbadu jamay ju-
najchoga sinagogaman yaycuran. Chaychonami runacunapa
flaupa-puntanman aywaran Tayta Diospa palabranta liguimu-
nanpaj. 17 Chaymi Jesusta goran proféta Isaias isquirbishan
libruta. Liguinanpajlibruta quicharcushancho tariran cayno
nir isquirbiraycajta:

18 «Tayta Dios acramasha captinmi

Tayta Diospa Espiritonga nogacho caycan.

Nogataga cachamasha pobricunata alli willacuyta
willap&nédpédmi;

[llaquisha caycajcunata cushicachinépémi;]

présu caycajcunata libri cananpéna willapanédpami;

gapracunatapis allchacdchindpaj;

jucpa munaynincho fiacaycajcunatapis jorgundpaj.

19 Chayno cachamasha Tayta Diosninchipa munayninchéna
cananpaj caj timpu chayamushanta willacunépépis.»*

20 Chayno liguircur Jesusga cutiycachiran sinagogacho
yanapaj runata. Cutiycacherga jamacuycuran. Llapan
runacuna chaycho carcaycdga payllata ricaparcaycaran.
21 Chaura Jesusga runacunata niran: «Chay liguimushécho
nishannémi canan gamcunapa faupayquicho cumlisha
caycan.»

22 Chaycho caycaj runacunaga Jesuspaj alli parlarcay-
caran. Imano willapashancunapitapis almirasha carcay-
caran. Chaymi ninacurcaycaran «Tagayga ¢manachu Josépa
wamran?» nir.

* 4:12 Deut. 6.16 * 4:19 Isa. 61.1-2

23 Chaymi Jesus niran: «Gamcunaga capas nimanqui rimay
cashanno Jampicoj cashpayquega quiquiquiraj jampicuy»
nir. Chaynopis capas nimanqui «Capernaum marcacho mila-
gruta rurashayquino cay marcanchichdpis milagruta ruray»
nir.»

24 Mastapis niran:  «Tayta Diospa profétancunataga
marca-masincuna manami chasquicunchu. 25 Masqui
musyanayquipaj nishayqui: Proféta Elias caycashan wichan
fiyupami muchuy caran. Tamyaga mana tamyaranchu
quimsa wata sojta quillan. Chay wichan caran achca biytida
warmicuna cay Israel nasyunninchicho. 26 Chaypis Eliastaga
manami Israelmanchu cacharan. Chaypa ruquenga
cacharan juc-ld nasyuncho caycaj biyidata yanapénanpaj
Sidonpa sercancho caycaj Sarepta marcaman. 27 Proféta
Eliseo cawashan wichanpis Israel nasyunchodga achcaj
runami leprawan gueshyaran. Chayno caycaptinpis
Tayta Diosga manami maygantapis allchacdchiranchu.
Chaypa ruquenga allchacichiran Siria nasyunpita caj
Naamanllatami.»

28 Jesus chayno nishanta wiyaycarir sinagogacho caycaj-
cunaga llapan rabyacarcériran. 29 Llapan rabyasha jatari-
carcdrir siudépita tangaypa aparan gaga jananpita garpuriy-
cunanpaj. (Chay gaga jananchémi paycunapa marcan cay-
caran.) 30 Aparcaycaptin Jesusga runacunapa chaupinpa
pésarir aywacuran.

Dyablu lbcuydchishan runata Jests allchacdchishan
(Mar. 1.21-28)

31 Jesusga aywaran Galilea probinsyacho caycaj Caper-
naum siuddman. Chaychomi cada sdbadu jamay junaj runa-
cunata yachachiran. 32 Imano yachachishantapis wiyash-
pan runacunaga fiyupa almiraj «Quiquin munayniyojnomi
yachachin» nir.

33 Chay sinagogachdmi caycaran dyablu l6cuyaycéchishan
runa. Dyablu rimachiptinmi gaparaypa niran: 34 «Nazaret
runa Jesus, ¢imatataj caycho munanqui? ¢lllgdchimajchu
shamushcanqui? Nogaga rejsémi pi cashayquitapis. Gamga
canqui Dios cachamushan Cristumi.»

35 Chaura Jesus pifiacur dyabluta niran: «jUpdlla! jChay
runapita llojshiy!»

Chayno niptin aypalla runapa chaupincho jinan 6ra pam-
paman tuniraycachir l6cuyasha caycaj runata imatapis mana
rurayllapa llojshir aywacuran. 36 Chaynéta ricar llapan runa-
cuna fiyupa almiraran. Jucnin-jucninna ninacuran: «jima
munayniyojraj payga! Juc shimilla niptin dyablucunapis
wiyacur llojshin» nir.

37Jesusrurashancunata mayar chay partipaga llapan runa-
cuna parlaj.

Simonpa suyranta Jesus allchacdichishan
(Mat. 8.14-15; Mar. 1.29-31)

38 Chay sinagogapita aywacur Jesusga chayaran Simonpa
wasinman. Chaycho Simonpa suyran rupay gueshyawan
gueshyaycaran. Chaymi chaycho caycajcunaga payta
ruwaran allchacéchinanpaj. 39 Chaura gueshyajman
umpurcur Jesusga rupayta ollgdparan. Simonpa suyranga

jinan Ora allchacdcuran. Allchacarcurnaga paycunata juclla
gararan.

Achcaj gueshyajcunata Jests allchacdchishan

(Mat. 8.16-17; Mar. 1.32-34)

40 Inti yagacuycaptinna Jesds cajman aparan tucuy
gueshyawan gueshyajcunata. Gueshyajcunapa jananman
maquinta Jesus churarcuptin jinan 6ra gueshyajcuna
allchacaran. 41 Waquin gueshyajcunapitana dyablucunapis
gaparpaycar llojshir niran: «jGamga Diospa wamranmi
canquil»

Tayta Dios cachamushan Cristo cashanta dyablucuna
musyaptinmi Jesusga ollgdparan masta mana rimacunanpaj.

Jesus willacur purishan
(Mar: 1.35-39)

42 Pacha wararcuptin Jesusga chunyajninman aywaran.
Chaymi runacuna ashishpan pay caycashan cajman cha-
yaran. Tariycur ruwaran paycuna cajpita mana aywacu-
nanpaj. 43 Chayno ruwaptin Jesds niran: «Waquin mar-
cacunachopis willacundmi caycan Tayta Diospa maquincho
goydnanpaj cajta. Chaypdmi nogataga cachamashapis.»

44 Chaynomi Jesusga puriran intéru Judea sinagogacu-
nachopis alli willacuyta willacushpan.

)

Aypalla pescdduta charishan

(Mat. 4.18-22; Mar. 1.16-20)
1Tuc cuticho Jesus yachaycéchiran Genesaret gocha cantun-
cho. Tayta Diospa willacuyninta wiyaj yaycur aypalla runa
cashpan Jesusta quichquiycéchiran. 2 Jesus ricaran gocha
cantuncho ishcay can'wacuna caycajta. Chay can'wacunaga
jinaylla caycaran. Pescdduta charejcunaga can'wapita llo-
jshirir redanta mayllarcaycaran. 3 Chayno quichqui capt-
inmi Simonpa can'wan cajman Jesus wicharan. Nircur payta
niran cantunpita mas washa-laman-niraj can'wata witichi-
nanpaj. Can'waman jamacuycur chaypitana runacunata

yachachiran. 4 Runacunata willapayta usharcur Simonta
niran: «Can'wayquita apay chaupinninman. Chaychona re-
dayquicunata jitanqui pescdduta charinayquipaj.»

5 Niptin Simo6n niran: «Warayllata pescarpis manami ni
juctapis charishcicunachu tayta. Ichanga gam nimayniquipa
mad redata yapay jitashaj.»

6 Chayno nirmi redanta jitarcériran. Aypalla pesciduta
chariycuptin redancunapis rachinaycaranna. 7 Aypalla
captin jucaj can'wacho carcaycajta maquinwan gayaran
jorgoshinanpaj. Paycuna chayaycur jorgoOshir pescaduta
wiflaran ishcan can'wanman. Lasayllawan can'wancunaga
tallpucaytana munaycaran. & Aypalla pesciduta chariycur
Simo6n Pedroga Jesuspa flaupanman gongurpacuycur niran:
«jNogaga juchasapa runami ci. Naupépitaga aywacuy ari
tayta!»

9 Aypalla pescéduta chariycdrirmi Simonga pescddu charej-
masincunawan mancharisha carcaycaran. 10 Chayno man-
charisha caycaran Zebedeopa wamrancuna Santiaguwan
Juanpis. Paycunaga caran Simonpa pescaddu charej-masinmi.

Jesusga Simonta niran: «Ama manchariychu. Cananpitaga
runacunatanami  shuntamunqui  pescdduta  charir
shuntashayquino.»

11 Nircorga can'wancunata gocha cuchunman

chayaycarachir llapanta chaycho cachaycur Jesuswan
aywacuran.

Leprawan gueshyajta Jesus allchacdichishan

(Mat. 8.1-4; Mar: 1.40-45)

12TJuc siudécho Jesus caycaptin leprawan gueshyaycaj runa
chayaran. Chay runa Jesuspa flaupanman gongurpaycur ni-
ran: «Tayta, munashayquino cay gueshydépita limyu canépaj
allchacaycachimay ari.»

13 Chaura Jesusga runata yataycur niran: «Au,
allchacénayquita mundmi. Limyuna cay.»

Niptin chay runaga jinan 0ra lepra gueshyanpita
allchacédcuran. 14 Allchacaj runataga Jesds niran: «Ama
pitapis willanquichu. Chaypa ruquenga ciiraman ayway
ricashunayquipaj. Nircorga Moisés isquirbishancho
niycashanno allchacashayquipita llapanta ruranqui.”
Allchacashana  caycashayquita ctira  nishuptiquega
llapannami musyanga rasunpa allchacashayquita.»

15 Chaypis Jesuspa willapanga may-chaychdpis mayacaran.
Chaynopami achcaj runacuna pay cajman shuntacaran
yachachishancunata wiyananpaj, gueshyancunapitapis

* 5:14 Lev. 14.1-32

allchacéchinanpaj. 16 Chaypis Jesusga imaypis chunyajnin-
man aywaj Tayta Diosta mafiacunanpaj.

Cuerpun mana cuyucoj runata Jesus allchacdchishan
(Mat. 9.1-8; Mar. 2.1-12)

17 Juc cuti Jesus yachachiptin chaycho jamarpaycaran
Moisés isquirbishanta yachachejcunawan fariseucuna.
Paycunaga shamusha caran intéru Galilea probinsyapita,
intéru Judea probinsyapita, y Jerusalenpitapis. Gueshya-
jcunata allchacéchinanpaj Tayta Diospa munayninwan
Jesis caycaran. 18 Chaymanmi runacuna quirmawan
aparan mana cuyucuypa gueshyaj runata. Chayaycachirmi
imanopapis Jesuspa HRaupanman yaycachiyta munaran.
19Ichanga achca runacuna chaycho captinmi wasi puncunpa
yaycachiyta mana puydiranchu. Chaymi wasi jananman
wicharcachir wasi gataraycashanta uchcuriran. Nircur
wascawan warcuypa quirmantinta urdchiran Jesuspa
flaupanman. 20 Chay apaj runacuna payman yéracushanta
musyarmi chay gueshyaycaj runata Jesus niran: «Gamga
llapan juchayquipita perdunashanami caycanqui.»

21Chayno niptin Moisés isquirbishanta yachachejcunawan
fariseucunaga yarpachacur niran: «;Pitaj chay runa Tayta
Dios-tucur chayno rimananpéga? Diosllami juchataga per-
dunan.»

22 Chayno yarparcaycashanta musyarmi Jesus tapuran:
«¢Imanirtaj chayno yarparcaycanqui? 23 ;Maygantaj mas fési:
Juchayquicunapita perdunashanami caycanqui> ninanchu
0 «Allchacashanami canqui. Jatariy. Puriyna, ninanchu?
24 Cananmi ricanqui Destinddu Runa cay pachacho runata
juchancunapita perdunananpdpis munayniyoj cashanta.»
Chayno nircur mana cuyucoj runata niran: «Gamtami neé:
Jatariy. Quirmayquita shuntacurcur wasiquiman aywacuy.»

25 Chayno niptin mana cuyucoj runaga jinan 6ra llapan
ricaycaptin sénuna jatarcuran. Nircur quirmanta apacurcur
wasinpana aywacuran Tayta Diosta alabashpan. 26 Chaynota
ricaycur llapan runacuna almirashpan Tayta Diosta al-
abaran. Fiyupa almirasha cashpan paycuna niran: «jCananga
fiyupa almiraypajcunatami ricashcanchi!»

Disipulun cananpaj Levita Jesus gayashan
(Mat. 9.9-13; Mar. 2.13-17)

27 Chaypita aywacuycashanchona Jesusga ricaran Levi ju-
tiyoj runata, impuestuta cobrar jamaraycajta. Ricdrir payta
Jesus niran: «Disipuld canayquipaj gatirdmay.»

28 Chayno niptin Leviga llapanta cachaycur jinan 6ra Je-
suswan aywacuran.

29 Chaypita Leviga wasincho micuyta rurachiran chayman
Jesus chayayninta. Chaycho Jesuswan iwal micurcaycaran
impuestuta cobrajcuna, waquin runacunapis. 30 Chaymi
Moisés isquirbishanta yachachejcunawan fariseucunaga ja-
murpashpan Jesuspa disipuluncunata niran: «;lmanirtaj im-
puesto cobrajcunawan mana alli ricasha juchasapa runacu-
nawan micurcaycan?»

31Niptin Jesusga niran: «Gueshyajcunami médicupdga caycan.
Nogaga manami allita ruraycajcunata gayajchu shamushca.
32 Chaypa ruquenga shamushci juchallancho goyaycajcu-
nata gayajmi arpinticur salbacunanpaj.»

Aylinupita Jesusta tapushan
(Mat. 9.14-17; Mar. 2.18-22)

33 Chaypitanami Jesusta waquenga niran: «Bautisaj Juanpa
disipuluncunawan fariseucunapa disipuluncunaga imaypis ayu-
nan Tayta Diosta mafiacunanpaj. Gampa disipuluyquicunami
ichanga micur upullar cacun.»

34 Chaymi Jesusga niran: «Casarananpaj fistaman gayachis-
han runacunaga ¢ayunanmanchuraj casaraj runa chaycho cay-
captin? 35 Casaraj mdsuta apacuptinmi ichanga llaquicur
ayunangapaj.»

36 Chayno nirmi tincuchiypa willaparan: «Pipis man-
ami mushoj ropata rachircur mauca ropataga rimindanchu.
Chayno rurashpanga mushoj ropatapis pirdichinmi. Mauca
caj ropachdga manami camarannachu. 37 Chayno man-
ami pipis wifianchu chayraj rurasha binuta mauca garapita
shutimanga. Mauca gara shutiman wifiashaga pogushpan
chay gara shutita rachirinmi. Chaura binupis jichan. Gara
shutipis pirdin. 38 Chaymi chayraj rurasha binutaga wifianchi
mushoj gara shutiman. Chauraga ishcanpis allimi llo-
jshin. 39 Chaynomi pipis pogusha binuta yawarcorga chayraj
rurasha binuta upuyta mana munannachu. Llapanmi nin
«Pogusha binuga chayraj rurasha binupita mas allimi> nir.»

6

Jamay junajcho Jesuspa disipuluncuna riguta pallashan
(Mat. 12.1-8; Mar. 2.23-28)

1 Juc sdbadu jamay junajcho Jesusga disipuluncunawan
pésaycaran rigu poguraycaj chacrapa. Jesuspa disipuluncunaga
riguta pallarcur cuparir-cuparir uchurcaycaran. 2 Chayta
ricar waquin fariseucunaga niran: «/Imanirtaj chaynoga
gamcuna rurarcaycanqui, sibadu jamay junajcho mana
rurananchipaj caycaptenga?»

3 Chayno niptin Jesusga niran: «¢Manachu Tayta Diospa pal-
abrancho liguishcanqui unay ray David yan'guincunawan

yargashpan imata rurashantapis? 4 Tayta Diosta rispi-
tana wasiman yaycur Tayta Diospaj churashan tantata
micuran.” Ciiracunalla micunanpaj caycaptinpis micuran.
Yan'guincunatapis yawachiran.»

5 Nircur niran: «Destinddu Runaga munayniyojmi caycan
sdbadu jamay junajcho imata rurananpaj imata mana ru-
rananpdpis.»

Chaquisha maquiyoj runata jamay junajcho allchacdchishan
(Mat. 12.9-14; Mar. 3.1-6)

6 Chaypita yapay sdbadu jamay junajcho sinagogaman yay-
cuycur Jesus yachachiyta gallaycuran. Chaycho juc runa cay-
caran deréchu caj maquin mana cuyucoj chaquisha. 7 Chayta
ricar Moisés isquirbishanta yachachejcunawan fariseucu-
naga Jesusta ricaparcaycaran cayno nir: «Sdbadu jamay
junaj caycaptin mé allchacichengachush tagay gueshyajta.
Allchacéchiptenga chay janallanmi contran jatarishun.»

8 Chayno yarparcaycashanta musyar chaquisha maquiyoj
runata Jesusga niran: «jjatarcur chaupiman ichicuy!»

Chaura chay runaga jatarcur chaupiman ichicuran.
9 Chaycho caycajcunata Jesus niran: «Tapushayqui-llapa:
Sdbadu jamay junajchdga ¢imatataj rurashwan: alli cajtachu
u mana alli cajtachu?  ¢Wafluycajta salbashwanchu u

«waflucuchun> nishwanchu?» ) o ‘
10Chayno nircur chaycho caycajcunataricapérir chaquisha

maquiyojta niran: «Maquiquita jogariy.»

Niptin maquinta jogariran. Chaura sdnuna ricacuran.
11 Chayta ricaycur contrancunaga fiyupa rabyar quiquin-
pura parlacuran Jesusta imano imata rurananpépis.

Chunca ishcay apostulnincunata acrashan
(Mat. 10.1-4; Mar. 3.13-19)

12 Chay wichan juc junaj Jesus aywaran chunyaj jircaman
Tayta Diosta mafacunanpaj. Chay jircacho warayllata Tayta
Diosta mafiacuycar wararan. 13 Pacha wararcuptin llapan
disipuluncunata gayaran. Nircur paycunapita chunca ishcayta
acraran apostulnin cananpaj. 14 Acrashan cajpa jutincuna
caran: Simoén (paypa jutintami churaparan Pedro nir), Si-
monpa wauguin Andrés, Santiago, Juan, Felipe, Bartolomé,
15 Mateo, Tomads, Alfeopa wamran Santiago, «Celote» nis-
han Simén (Celote ninanga «marcanpaj nandchicoj» ninanmi.)
16 Santiagupa wauguin Judas, chayno Jesusta wafiuchinanpaj
entregaj Judas Iscariotepis.

Achcaj gueshyajcunata Jesus allchacdichishan
(Mat. 4.23-25)

* 6:4 1Sam. 21.1-6

17 Acrashan cajcunawan puntapita Jesus urdmuran. Pam-
pacho shuntacasha carcaycajta tariran achcaj gatirajnincu-
nata, aypalla runacuna intéru Judeapita, jinan Jerusalen-
pita, mas caru lamarpa cantunpa Tiro marcapita, Sidén
marcacama tiyajcuna shamusha carcaycajtapis. Paycuna
shuntacaran Jesus parlashanta wiyananpaj, gueshyancu-
napitapis allchacédchinanpdmi. 18 Chaycho allchacéchiran
dyablu fiacaycdchishan runacunatapis. 19 Munayninwan
allchacéchiptinmi pi-maypis Jesusta yatayllapis yataycuyta
munaj gueshyancunapita allchacénanpaj.

Cushicuypaj llaquicuypaj Jesus willacushan
(Mat. 5.1-12)

20 Disipuluncunata ricérir Jesusga niran: «Cushishami cawan-
quipaj pobricunaga. Gamcunaga Tayta Diospa maquinchomi
goyanquipaj.

21 «Cushishami cawanquipaj canan yargaycajcunaga. Gam-
cunaga sacsashami canquipaj.

«Cushishami cawanquipaj canan wagaycajcunaga. Asirmi
goyanquipaj.

22 «Cushishami cawanquipaj noga Destinddu Runapa
willacuynéta willacushayquipita runacuna chiquishuptiqui,
gargushuptiqui, ashllishuptiqui, imamanpis tincuchiypa
gayapdshuptiqui. 23 Imatapis mana allita rurashushayqui
junaj gamcunaga cushicuy. Gamcunataga maynami Tayta
Dios premyuta shuyaraycachishunqui. Chiquishojcunapa
unay caj awiluncunapis chaynéllami unay caj profétacunata
chiquej, magaj.»

24 Nircur Jesus niran: «Ay imandraj canqui ricucuna. Gamcu-
naga maynami ima-aycayquipis captin cushisha goyashcan-
qui.

25 «Ay imanoraj canqui sacsashana caycajcuna. Gamcunaga
yargaychOmi canquipaj.

«Ay imandraj canqui canan cushisha caycajcuna. Gamcu-
naga fiyupa llaquicurmi waganquipaj.

26 «Ay imandraj canqui llapan runacunapita alabasha cay-
cajcuna. Gamcunandéllami unay caj awiluyquicunapis llutan
yachachicojcunata alabaj.

Chiquimajninchitapis cuyananchipaj yachachishan

(Mat. 5.38-48;7.12)

27 «Llapayqui wiyaycdmajcunatami ichanga né: Chiquisho-
jcunata cuyanqui. Rabyapéshojcunatapis alli ricanqui.
28 (Maldisyunddu cachun» nishuptiquipis, <Tayta Dios
yanapichun> niy. Magashojcunapépis Tayta Diosta
mafiacuy. 29 Pipis jucaj-la gagllayquicho magashuptiqui,

jucaj-la  gagllayquitapis camapay. Punchuyquita
guechushushpayqui camisayquita apacuptinpis ama
rimapaychu. 30 Pi imata mafiacushuptiquipis goycuy. Imatapis
guechushushpayqui apacuptenga cutichishunayquita ama
shuyaranquichu. 31 Alli ricashunayquita munashayquino
gamcunapis runa-masiquita alli ricanqui.

32 «Cuyanacushallayquita cuyashpayquega ¢ima allitataj
rurarcaycanqui? Juchasapacunapis  chaynollaga
rurarcaycanimi. 33 Gamcunapaj alli cajcunallawan
alli cashpayquega ¢ima allitataj rurarcaycanqui?
Juchasapacunapis chaynollaga rurarcaycanmi. 34 Ristacoj-
masillayquiwan ristanacorga ¢ima allitataj gamcuna
rurarcaycanqui? Juchasapacunapis ristacoj-masillanwanga
ristanacunmi cutichinacuyta yarpar.

35 «Gamcunaga chiquishojniquicunata cuyay.
Paycunawanga alli cay. Ristarga ama yarpaychu
cutichishunayquitaraj. Chayno alli goyashayquipitami

Tayta Diosninchi sumaj alli ricashunquipaj. Munayniyoj
Tayta Diosninchipa wamran cashayquipis musyacangami.
Payga llapan runatami cuyapan juchacho goyaptinpis, imata
mana gocuptinpis. 36 Tayta Diosninchi cuyapéashushayquino
gamcunapis cuyapay pi-maytapis.

Runa-masinta mana jamurpdnanpaj yachachishan
(Mat. 7.1-5)

37 «Runa-masiquita ama jamurpaychu Tayta Diospis
mana jusgashunayquipaj. Jucpdga ama ninquichu «payga
juchayojmi> nir, Diospis gampaj mana ninanpaj. Pi-maytapis
perdunaptiquega gamtapis chayndmi perdunashunquipaj.
38 Pi-maytapis goycuptiquega gamtapis chaynoéllami
goycushunquipaj. Chasquinquipaj junta shajshipayllapa
wiflasha jichay jichaytami. Runa-masiquita imanopis
ricashayquimannéllami Tayta Diospis ricashunquipaj.»

39 Chayno nishpan tincuchiypapis Jesus willaparan:
«¢Gapra runa gapra-masinta pushanmanchuraj?
Pushanacorga ¢manachuraj ishcan uchcuman yaganman?
40 Chauraga yarpay pi yachachicojta gatiraycashayquitapis.
Yachacdga manami yachachejninpita masga yachanréchu.
Llapanta yachacuycurnaga yachachejninnénami canga.

41 «Quiquiquipa flawiquicho jatun ganra caycaptenga ¢imanir-
taj runa-masiquipa flawincho tacshalla ganra caycajta rica-
paycanqui? 42 Nawiquicho jatuncaray ganra caycaptenga
¢cimandparaj runa-masiquita ninquiman <Nawiquicho tacsha
ganra caycajta jorgapdshayqui> nir? jJanan shongu runacunal!

FS
6:38 Mat. 7.2

Riméruga jorguy quiquiquipa fiawiquicho ganra caycajtaraj.
Chayrdmi ricanquipaj jucpa fiawincho tacsha ganra caycajta
jorgapénayquipdga.»

Wayuyninpami imatapis rejsinchi
(Mat. 7.17-20; 12.34-35)

43 Alli yora manami wayunchu mana alli fritataga.
Chayno mana alli y6rapis manami wayunchu alli friitataga.
44 Imanodtapis wayushanpitami rejsinchi y0racunataga.
Chayno manami pallanchichu shirapita igusta. Ni manami
shuntanchichu cashapitapis tibasta. 45 Alli runaga parlan
shonguncho alli yarpaycashantami. Mana alli runaga parlan
shonguncho mana alli yarpaycashallanta. Shonguncho
mana allita yarparmi ichanga mana allita parlan.

Wasi rurajcunaman tincuchishan

(Mat. 7.24-27)

46 «Nishdta mana rurarcaycarga ¢imanirtaj gamcunaga
<Tayta, Tayta> nircaycdmanqui? 47 Noga nishita wiyaca-
majcuna imano cashantapis tincuchiypa willapashayqui:
48 Juc runashi wasita jatarichinanpaj rurita uchcuycur gaga
jananpita simintuta pergasha. Chaura mayu chayashpan
yacu jaytaptinpis manashi chay wasitaga juchuchishachu,
gaga jananpita sumaj camacidchiypa pergasha captin.
49 Noga nishdta mana rurajcunaga caynodmi caycan: Juc
runashi simintuta mana pergayllapa allpa janallanpita
wasita jatarachisha. Chayno captinshi mayu chayarga
yacu jaytaycdallar juchuraycachisha. Chaura chay wasiga
ushajpéshi illgasha.»

7

Capitanpa uywayninta Jesus allchacdchishan
(Mat. 8.5-13)
1Runacunata yachachiyta ushaycur Jesus disipuluncunawan

aywacuran Capernaim marcaman. 2Chaychémi Roma runa
capitan tiyaran. Chay capitanpa cuyay uywaynin fiyupa
gueshyashpan wafiuycaranna. 3 Capitanga maynami Jesus
imata ruraycashantapis parlajta wiyaran. Chaymi mas
rispitddu Israelcunata cacharan «Aywar ruwaycamunqui uy-
waynéta allchacéchej shamunanpaj» nir. 4 Chaura paycu-
naga Jesus cajman awaycur fiyupa ruwaran: «Capitanpa uy-
waynin gueshyaycajta allchacaycachiy ari tayta. S5 Payga
marca-masinchicunapdpis alli runami. Sinagogatapis ru-
rachipdmashami.»

6 Chayno niptin Jesusga paycunawan aywaran. Capi-
tanpa wasinmanna Jesus chayaycaptin chay capitanga ya-
pay cacharan amistdnincunata. Chay runacuna aywar niran:
«Tayta, wasincamaga amashi chayaycunquichu. Pay jéapa
runa captinshi wasinman ama yaycunquichu. 7 Chayshi
quiquenga mana shamushachu gammanpis. Carullapitashi
«Allchacdchun> niycunqui. Chayllashi uywaynin allchacanga.
8 Payga caycan juc mandajpa munaynillanchdshi. Chayndshi
paypa munayninchdpis caycan sulddrucuna. Maygantapis
«ayway» niptenga aywanshi. «Shamuy» niptenga shamunshi.
Chaynoshi uywayninpis imata «ruray» niptinpis ruran.»

9 Chayno nishanta wiyaycur Jesusga fiyupa almiraran.
Chaymi guepanta aywarcaycaj runacunaman ticraycur ni-
ran: «Payno alli yiracamaj runataga ni Israel runacunachopis
manami tarishcachu.»

10 Chay cachashancuna capitanpa wasinman cutiycorga
pasaypa gueshyaycashan uywayta tariran allchacashatana.

Biyiidapa wafiusha wamranta Jestis cawarachishan

11 Chaypita manapis aycéllatana Jesusga aywaran Nain
marcaman. Paywan aywaycaran disipuluncuna y aypalla
runacunapis. 12 Marca yaycunaman chayaycashanchona
ricaran pampananpaj ayata aparcaycajta. Chay ayaga caran
biyiidapa jucnaylla wamranmi. Aypalla runacunapis gatiy-
caran. 13 Jesusga biyiidata cuyapashpan niran: «Ama wagay-
chu ari.»

14 Chayno nircur aparcaycajpa fiaupanman aywarcur yatay-
curan ayata apaycashan quirmata. Chaura ayata wintuycaj-
cunaga ichiycdriran. Wafiusha caycaj mosutana niran: «jMosu,
jatariy!»

15 Chaura wafiusha caycéga cawarir jamarcurna parlaran.
Jesusna cawarimojpa mamanta niran: «jC4 wamrayqui!»

16 Chaycho caycajcunaga llapan almirashpanna Tayta
Diosta alabaran «Fiyupa munayniyoj profétami noganchicho
caycan» nir; «Tayta Diosga noganchiman chayamusha
yanapdménanchipaj» nir.

17 Jesus imano rurashanpis intéru Judea probinsyapami
mayacaran.

Bautisaj Juanpa disipuluncuna Jesusman aywashan

(Mat. 11.2-19)

18 Bautisaj Juanta quiquinpa disipuluncuna willaran
Jesus imano imata ruraycashantapis. Chaymi ishcaj
disipuluncunata Jesusman cacharan cayno tapunanpaj:
19 «¢Gamchush caycanqui Tayta Dios cachamushan Cristo?
U ¢Juctardchush shuyashdcuna?» nir.

20 Chayaycur niran: «Bautisaj Juanmi cachamasha gamta
tapucundpaj: ¢Gamchush caycanqui Tayta Dios cachamushan
Cristo? U ¢Juctardchush shuyéshéacuna?»

21 Juanpa cachancuna chayashan oOra Jesusga allcha-
caycichiran tucuy-niraj gueshyawan gueshyajcunata, dyablu
gueshyachishan runacunata, gapracunatapis. 22 Tapuptin
Jests niran: «Cutiycur Juanta willay wiyashayquita
ricashayquicunatapis. Gapracunapis ricannami. Mana
purejcunapis purinnami. Leprawan gueshyajcunapis
allchacashanami. Upacunapis wiyarcaycannami.
Wafiushacunapis cawarinnami. Pobricunapis Tayta Diospa
alli willacuyninta wiyaycannami. 23 Cushishami cawanga
mana yamacaypa nogaman ydracamaj cga.»

24 Juanpa disipuluncuna aywacuptin shuntacasha caycaj
runacunata Jesusga Juanpaj cayno niran: «jlmata ricajtaj
gamcuna aywarayqui chunyajcho Juan caycashanman?
¢{Wayrawan cuyuycaj shogushta ricajchu? 25 Chaycunata
ricaj mana aywashpayquega ¢ima ricajtaj aywarayqui?
¢Alli rOpasha caycaj runata ricajchu aywarayqui? Gamcuna
musyashayquinopis alli ropan jatishata, pasaypa allicho goyaj
ricucunataga ricanqui ray tiyashan palasyucunallachomi.
26 Chaura, gamcuna ¢ima ricajtaj aywarayqui? ¢Profétata
ricajchu? Au, profétata ricajmi aywarayqui. Payga waquin
profétacunapita masmi cashapis. 27 Juanpdmi Tayta Diospa
palabrancho cayno isquirbiraycan:

« «Gampa faupayquitami willacojnéta cacha.
Chaynopami  camaricusha carcaycanga aywaptiqui
chasquicushunayquipaj.*

28 «Ni pirunapis Juanmanga manami tincushachu. Chaypis
Tayta Diospa maquincho cawajcunamanmi ichanga Juanpis
mana tincunchu.»

29 (Juan bautisashan cajcunaga Jesus nishanta wiyay-
cur Tayta Diosta alabaran, asta impuestuta cobrajcunapis.
30 Fariseucunawan Moisés isquirbishanta yachachejcunami
ichanga mana bautisacushachu caran. Paycunaga Tayta Dios
nishancunata chasquicuyta manami munaranchu.)

31 Chayno nircur mastapis Jesus niran: «;lmawanraj tin-
cuchéman canan wichan runacunataga? ;Imamanraj tincun?
32 Paycunaga caycan ldsacho pucllar jamarpaycaj wamra-
cunanoéllami. Upa wamracuna-jinami mana tantiyacunchu.
Wamracunaga nin:

« «Quénata tucaptépis manami gachwashcanquichu.
Llaquicuyllapaj cantaptépis manami wagashcanquichuw nir.

%
7:27 Mal. 3.1

33 (Juanga casha tantata mana micoj, ni binutapis mana
upoj. Chaura gamcunaga nishcanqui «jPayga dyablupa mu-
naynincho carmi chayno ruraycan) nir. 34 Destinddu
Runami ichanga pi-maywanpis shuntacar ima micuytapis mi-
cun, binuta upun. Chaymi runacunaga nin <Micullar upyal-
lar puricun. Impuestuta cobrajcunawan, mana alli ricasha
juchasapa runacunawan puricun nir. 35 Chaypis Tayta Dios
rasunpa yachaj cashanga musyacan wamrancuna imandpis
cawashanchomi.»

Fariseo runa Simonpa wasinman Jests aywashan

36 Juc Fariseo runa Simon jutiyoj Jesusta pusharan was-
inman chaycho micuyta garananpaj. Chayachiptin Je-
susga micunanpaj yaycuran. 37 Chayman Jesus aywashanta
musyarmi juchasapa warmiga aywaran alabastro rumipita
rurashan botéllanwan fiyupa chanin cuestaj perfiimi ap-
tasha. 38 Chayar umpucuycur wagapaptin weguenga Jesuspa
chaquinman juturan. Weguin ushmashantana ajchanwan
chaquichishpan pichaparan; mucharan. Nircur apashan
perfiimita wifiaparan.

39 Chayta ricaycur wasinman pushaj fariseo runaga
yarpaynillancho niran: «Rasunpa  proféta carga
musyanmanmi imaniraj warmi  yataycashantapis.

Musyarga manami munanmanchu chay juchasapa warmi
yataycunanta.»

40 Chayno yarpaycashanta musyashpan Jesusga niran:
«Simdn, willashayqui.»

Chaura Simonga niran: «<Ma willamay tayta.»

41 Chaymi Jesus niran: «Juc runapashi ishcaj runacuna
jagan caran. Jucnin céga jagan caran pichga pachac (500)
junaj arur ginashanno. Jucninna jagan caran pichga chunca
(50) junaj arur ginashanno. 42Imandpa pdgananpdpis ishcanpa
imanpis manashi caranchu. Chayno captin ishcantapis Jagi
cashayquega cacuchunna> niranshi.

«Canan md nimay: ;Maygan cajtaj chay guellayniyoj runata
mas cuyanga?»

43 Simon niran: «Mas aypalla jaga caj runami tayta.»

Chayno niptin Jesus niran: «Au, chaynomi.»

44 Chaura warmita ricapérir Simonta yapay niran: «Simon,
ricay cay warmi imano ruraycashantapis. Wasiquiman
chayamuptépis manami yacuta  gomashcanquichu
chaquéta mayllacundpaj. Cay warmimi ichanga
weguinwan chaquéta ushmarcachir ajchanwan
pichapémasha. 45 Yaycamupté saludamashpayqui manami
muchamashcanquichu. Paymi ichanga jamaycushépita-
pacha chaquéta muchasha. 46 Chayamupté uméman

manami asétita wifiapdmashcanquichu. Paymi ichanga
chaquéman perfimita wifiasha. 47 Chayno rurar cay
warmiga musyaycichin maychica juchan casha captinpis
perdunashana cashantami. Chayno perdunasha carmi cay
warmiga fiyupa cuyamasha. Wallcallapita perdunasha
cajcunaga manami alldpa cuyacunchu.»

48 Nircur chay warmita niran: «Gamga juchayquicunapita
perdunashanami caycanqui.»

49 Chayno nishanta wiyaycur chaycho jamarpaycajcunaga
quiquin-pura ninacuran: «/Pitaj cay runa juchayojcunatapis
juchanpita perdunananpéga?»

50 Chayno nircaycaptinpis Jesusga warmita niran: «Rigu-
ishayquipitami Dios salbasha-cashunqui. Cananga cushishana
aywacuy.»

8

Jesusta yanapaj warmicuna

1 Chaypitana Jesusga chunca ishcay apostulnincunawan
marcan-marcan puriran. Alli willacuyta willaparan «Tayta
Diosga maquincho cawananchipdmi shuyaycdmanchi» nir.
2 Paycunawan puriycaran dyablu maquichacushanpita
jorgushan warmicuna, tucuy gueshyapita allchacédchishan
warmicunapis. Chayno paycunawan puriycaran Magdalena
marcapita caj Maria. Paypitami Jesus garguran ganchis
dyablucunata. 3 Chayno puriycaran Herodespa yanapajnin
Cuzapa warmin Juana, Susana, waquin warmicunapis.
Paycunaga Jesusta y disipuluncunatami guellaywan yanapaj.

Murupacojman tincuchiypa willapashan
(Mat. 13.1-9; Mar. 4.1-9)
4Intéru marcapita shamurmiachca runacuna shuntacaran
Jesus caycashan cajman. Chaymi tincuchiypa willaparan:
5 «Juc runashi rigu muroj aywaran. Chayshi muruta
machiptin waquin muru caminuman chayaran. Chaura
chay caminupa purejcuna lluchcacuran. Abicuna shamurna
machiraycajta pashacurcuran. ¢ Waquin caj murunashi
chayaran allpaynaj rumi shallaman. Chaycho wifiarcamur
mana Omi captin chaquicicuran. 7 Waquin caj murunashi
chayaran cashacuna chaupinman. Cashacuna rurincho
garwashtaycéllar wifiamurshi chaquicédcuran. 8 Mas waquin
caj murunashi alli allpaman chayaran. Chaura chaycunaga
alli wifiamurshi juc ispijallacho pachacta wayuran.»
Chayno willaparcur Jesus niran: «jNishdta wiyaj cdga sumaj
tantiyacuy!»

Murupacojman tincuchiypa Jests willapashan ima ninan
cashanpis
(Mat. 13.10-23; Mar. 4.10-20)

9 Chaypita disipuluncuna tapuran: «;Ima ninantaj chay tin-
cuchiypa willapashayquega?» nir.

10 Niptin Jesus niran: «Gamcunataga Diosmi tan-
tiyaycachishunqui imano Paypa maquincho cananpaj
cajtapis. Waquincunatami ichanga tincuchiyllapa willapg,
chaynopami ricaycarpis mana ricajno canga. Wiyaycarpis
mana tantiyangachu.”

11 «Chay tincuchiypa willapashéga cayno ninanmi cay-
can: Rigu murundémi Tayta Diospa willacuynin caycan.
12 Chucru caminundémi waquin runacunapa shongun chu-
cru caycan. Chayno carmi Tayta Diospa willacuyninta
wiyarpis mana chasquicunchu. Chaymi wiyashallantapis
Satands gongaycachin mana salbacunanpaj. 13 Waquin
runacunapa shongonga allpaynaj rumi shallanomi caycan.
Paycunaga Tayta Diospa willacuyninta wiyar cushishami
chasquicun. Chaypis mana Omi captin rigu yagarcamur
chaquicdcushannOmi paycunapis caycan. Chaymi runacuna
chiquiptinpis o ima facaycho carpis flaupata cawashanmanno
cuticurin. 14 Waquin runacunapa shongonga cashacuna
rurincho caj allpandmi caycan. Paycunaga Tayta Diospa
willacuyninta wiyarpis mas yarpachacun warannincuna
imandpis cawanallanpaj, ricu canallanpaj y quiquin mu-
nashanno cawanallanpdmi. Chayndpami paycunaga cay-
can mana wayoj riguno. 15 Waquin runacunapa shongonga
alli allpanomi caycan. Paycunaga Tayta Diospa willacuyn-
inta cushisha chasquicur Tayta Dios munashannémi cawan.

Chaymi alli allpacho muru wifiarcamur fiyupa wayushanno
caycan.

Achquiman tincuchiypa willapashan

(Mar. 4.21-25)

16 «Achquita sindircur manami pipis churaycunchu
cajun rurinman, ni cawitu rurinmanpis. Chaypa
ruquin achquitaga alayrinninmanmi churan llapanman
achicyénanpaj.” 17 Cananga Tayta Diospa alli willacuynin
pacaraycajndmi caycan. Chaypis pacaraycajta imayllaga
ricacéchengami. Mana musyacajcunapis imayllaga
mayacangami.” 18 Chaymi sumaj tantiyacuy-llapa.
Yachachishadta wiyar Tayta Dios munashanno cawaj cdga
masmi tantiyaconga. Mana wiyayta munaj cajtaga ichicllata

tantiyashallantapis gongaycachengami.»*

* 8:10 Tsa. 6.9-10 © 8:16 Mat. 5.15; Mar. 421  8:17 Mat. 10.26; Mar. 4.22
* 8:18 Mat. 13.12; 25.29; Mar. 4.25

Jesuspa maman y wauguincuna aywashan
(Mat. 12.46-50; Mar: 3.31-35)

19Tesus chayno yachaycichiptin wauguincunawan maman
chayaran. Aypalla runacuna captin yaycuyta mana puy-
diranchu Jesuswan tincunanpaj. 29 Chaymi juc runa Je-
susta willar niran: «Mamayquiwan wauguiquicunamijawacho
shuyaycéshunqui.»

21 Niptin Jesus niran: «Mamawan wauguécunaga Tayta Dios
nishanta wiyar rurajcunami.»

Wayrapdwan yacupaj Jestis munayniyoj cashan
(Mat. 8.23-27; Mar. 4.35-41)

22 Juc junajcho Jesus disipuluncunawan can'waman yaycu-
ran. Nircur niran: «Cay gochata chimpashun.»

Chayno nishpan can'wawan aywaran. 23 Gochapa aywar-
caycashancho Jesusga pufiucdcuran. Chayno aywarcaycaptin
locu wayra gallaycuran. Chaura wayrawan yacu pullcha-
jyar can'waman yaycushpan tallpucéchiytana munaycaran.
24 Chaura Jesusman witiycur riccharcachir niran: «jTayta,
Tayta! Tallpucaycanchinami!»

Riccharcushpan wayratawan yacuta pifiacuran. Chaura
wayrapis yacupis chawaran. 25 Nircur disipuluncunata niran:
«¢Gamcunaga manachu Tayta Diosman yéracunqui?»

Manchacasha cashpan quiquin-pura ninacuran: «¢Piraj
pay wayrapis yacupis wiyananpéga?» nir.

Dyablu locuydichishan runata Jesucristo allchacdchishan
(Mat. 8.28-34; Mar. 5.1-20)

26 Chaypita gochata pésashpan Jesusga disipuluncunawan cha-
yaran Gerasa™ partiman. Chayga caycaran Galileapa chim-
pan gocha cuchuncho. 27 Can'wapita Jesus urarcuptin Gerasa
runa shamuran. Chay runaga dyablu l6cuyéachiptin fiaupapita-
pachana galalla puricuran. Wasichdpis mana tiyarannachu.
Pantiyuncunallachona tiyacoj. 28 Jesusta ricdrir flaupanman
aywashpan gongurpacuycuran. Sinchipa gaparar niran:
«Munayniyoj Diospa Wamran Jesus ¢imatataj nogacunawan
munanqui? Gamta ruwaco: ama fAacachimaychu ari.»

29 (Chayndga niran, Jesds mayna «Cay runapita
yarguy dyablu» nisha captinmi. Chay runataga achca
cutimi munashanta dyablu rurachiran. Chaymi
maquinpita, chaquinta cadinawan wataran pitapis
mana manchachinanpaj. Chayno wataptinpis cadinata
paquiriycur chunyaj jircacunaman aywacoj.)

30 Chaypita Jesus tapuran «¢Imataj jutiqui?» nir.

8:26 Gerasa Waquin nin Gadara; waquinna nin Gergesa.

Chaura 16cu niran: «Nogapa jutéga Legionmi.» («LegiOn»
niran aypalla dyablucuna captinmi.) 31 Chay dyablucu-
naga Jesusta ruwaran «Chacaj pachaman ama cutichimay-
nachu» nir. 32 Chay 6raga lddun jircacho aypalla cuchicuna
caycinaj. Chaymi ruwacuran «Chay cuchicunaman yaycushaj
ari» nir. Chaura dyablucuna ruwacushanta Jesus auniran.
33 Auniptinmi dyablucunaga runapita llojshir cuchicunaman
yaycucaycériran. Cuchicunanami locuyar tunapa corriylla
aywar gochaman yagacarpuran. Chaychdga shengaypana
wafiuran.

34 Chayta ricaycur cuchi michejcunaga corriyllapa
aywacuran marcacho tiyaj runacunata, sercancho tiyaj
runacunatapis willananpaj. 35 Willaptin runacunaga
ima pésashantapis ricaj aywaran. Jesus cajman chayaycur
dyablucuna locuyéchishan runataga tariran Jesuspa
flaupancho sdnu alli fisyunchéna jamaraycajta. ROpatapis
jatishana caycaran. Chayta ricaycur runacunaga fiyupa
manchariran. 36 Locuyaycaj runata imano allchacéchishantapis
ricajcunanami willaran chayamojcunata. 37 Chaura chay
partipa tiyaj runacunaga manchacushpanmi Jesusta
fiyupa ruwaran chaypita aywacunanpaj. Chaymi Jesusga
can'waman wicharcur cuticuran.

38 Manaraj aywacuptin chay allchacaj runapis Jesusta
ruwaran paywan aywacunanpaj. Ichanga Jesus cachar ni-
ran: 39 «Wasiquiman cutiy. Chaychona willacunqui Tayta Dios
fiyupa allita gampaj rurashanta.»

Chaura chay runa aywacurna chay marcachdga Jesus
allchacéachishanta intérupa willacuran.

Jairopa  wamranta  cawarachishan y  warmita

allchacdichishan
(Mat. 9.18-26; Mar. 5.21-43)

40 Chaypita Jesus cutiran gocha washa chimpanmanna. Cu-
tiptin shuyarpaycajcunaga cushicuran. 4! Chaymanmi Jairo
jutiyoj runa chayaran. Payga caran sinagogacho manda-
jmi. Payga Jesuspa fiaupanman gongurpaycushpan ruwaran
wamranta allchacdchej wasinman aywananpaj. 42 Paypaga
jucnaylla warmi wamranmi wafiuycaranna. Chay wamranga
chunca ishcaynin (12) watayoj caran.

Jairopa wasinman aywaptin runacunaga fiyupa
quichquiraj aywarcaycaran. 43 Chay runacunawanmi
aywaycaran chunca ishcay (12) watana yawar apaywan
gueshyaycaj warmipis. [Chay warmiga médicucunacho
jampicushpanmi ima-aycantapis ranticur ushasha caran.]
Chay-jina jampicurpis mana allchacaranchu. 44 Chay warmi
runacunapa chaupinpa Jesuspa guepanman yaycuycur

ropanpa cantunta yataycuran. Chaura jinan 6ra yawar
apaynin chawacédcuran. 45 Chaura Jesus niran: «;Pitaj
yatamasha?»

Llapanpis chaycho caycajcunaga niran: «Nogaga manami
yatashcachu.»

Pedrunami niran:  «Tayta, cayno quichqui aywar-
caycashaga maygan yatashushayquitapis ¢imanOpataj
musyashun? [Chaura (imanirtaj <¢/Pitaj yatamasha?
niycanqui?]»

46 Chayno niptin Jesus yapay niran: «Pipis yatamashami.
Yatamajtaga munaynéwanmi allchacéchishcé.»

47 Chaura chay warmiga «Yatashita musyashanami»
nir sicsicyaycar Jesuspa faupanman gongurpaycuran.
Nircur willaran imanir yatashantapis, imano jinan O0ra
allchacashantapis. 48 Chaura Jesus niran: «Rasunpa
yéracamashayquipitami allchacashcanqui. Cananga cushisha
aywacuy.»

49 Jesus chayno parlaycaptillanrdmi Jairopa was-
inpita cacha chayaycur Jairota niran: «Wamrayquega
wafiucdcushanami. ¢Imapénataj Maestrutaga siguir
ruwanquipis?»

50 Chayno nejta wiyaycur Jesus niran: «Ama llaquicuychu.
Gamga riguiylla riguiy. Riguiptiqui wamrayquega allcha-
cangami.»

51 Wasiman chayaycur Jesusga ruriman yaycachiran
wamrapa maman-taytanta, Pedruta, Santiaguta y Juanta.
Chaypita cajtaga pitapis mana yaycachiranchu. 52 Jipash-
mallwapaj parlashpan llaquicur llapan wagarcaycaran.
Chaura Jesus niran: «Ama wagaychu. Manami wafiushachu.
Pufiuycanllami.»

53 Chayno niptin wamra rasunpa wafiusha caycashanta
musyashpan chaycho caycajcunaga asiparan.

54 Chaypitaga wafiusha caycaj wamratana maquipita
charircur Jesus niran: «jjatariy, wamra!»

55 Chayno niptin wafiusha caycaj wamra jinan Ora
cawarimuran. Cawarcamuptin Jesusga «Wamrata garay»

niran.
56 Wamrapa maman-taytanga fiyupa almirasha carcay-

caran. Chaypita Jesusga niran «Ama pitapis willacunquichu»

nir.
9

Apostulnincuna willacur purinanpaj Jesus cachashan

(Mat. 10.5-15; Mar. 6.7-13)

1 Jesusga chunca ishcay apostulnincunata flaupanman
gayaycur munayninta goran runacunapita dyablucunata



SAN LUCAS 9:2 164 SAN LUCAS 9:14

gargunanpaj, gueshyaycajcunatapis allchacéchinanpaj.
2Paycunata cacharan «Tayta Diosga maquincho cawananpaj
shuntaycannami» nir willacunanpaj, gueshyaycajcunatapis
allchacéchinanpaj. 3 Cachashpan niran: «Aywashpayqui
imatapis ama apanquichu: tucapiquita, jacuyquita,
guepinayquita, guellayniquita, ni rucacunayquipaj
ropayquitapis. 4 Mayman chayarpis chayllacho pacharécunqui
juc marcaman aywacunayquicama. S5 May marcachopis
mana chasquishuptiquega chaypita aywacunqui
chaquiquicho allpa caycajta tapsirishpayqui. Chayno
ruranqui Tayta Dios paycunata jusgananpaj cashanta
musyananpaj.»

6 Chaymi apostulcunaga marcan-marcan aywar Tayta
Diospa alli willacuynincunata willacuran. Chayno purirmi
gueshyajcunatapis intérucho allchacéchiran.

Jesusta Herodes rejsiyta munashan
(Mat. 14.1-12; Mar. 6.14-29)

7 Ray Herodesga Jesuspaj «Ima-aycatapis ruraycan» nir
parlajta wiyaran. Chaymi imano yarpachacuytapis mana
atiparanchu. Waquenga «Juanmi cawarimusha» nircay-
caran. 8 Waquinna «proféta Eliasmi yapay yurimusha» nir-
caycaran. Waquinnami «Unay caj profétacunami mayganpis
cawarimusha» nircaycaran. ¥ Herodesnami niycaran: «juan-
taga quiquémi umanta roguchiypa wafiuchichishcd. Chaura
¢piraj canman chay runaga? Chay runata nogapis re-
jsiycdman.» Chaymiimandpapis Jesuswan tincuyta munaran.

Pichga waranga runacuna micunanpaj milagruta Jesus

rurashan
(Mat. 14.13-21; Mar. 6.30—44; Juan 6.1-14)

10 Apostulnincuna cutiycamorga Jesusta willaran imano
rurashantapis. Chaypita Jesusga paycunallata pushacurcur
aywacuran Betsaida marcaman. 11 Chaypa aywashanta
musyaycur runacunaga aywaran. Chayaycuptinnami
Jesusga willaparan Tayta Diospa maquincho goyénanpaj.
Gueshyaycajcunatapis achcajta allchacéachiran.

12 Pacha tardiyaptinna chunca ishcay apostulcunaga
Jesusta niran: «Runacunata niy aywacunanpdna sercacho
tiyaycajcunaman pachacoj aywananpaj, chaycho ima
micuyllatapis tarinanpaj. Caychoga imapis manami canchu
garananchipaj.»

13 Chayno niptin Jesus niran: «Gamcuna garay ari.»

Chaura paycuna niran: «Nogacunaga charayci pichga tan-
tatawan ishcay pescédullatami. Micuyta rantej aywar-imar-
rachari gardman caychica runataga.» 14 Runacunaga carcay-
caran pichga waranganomi.

Jesusga apostulnincunata niran: «Llapan runacunata ja-
machiy shuyni-shuyni pichga chuncata-cama.»

15 Jesus nishanta willaptin llapan jamacuran. 16 Chay
pichga tantatawan ishcay pescdduta aptarcur Jesusga
Syélupa ricdrishpan Tayta Diosta mafiacur agradésicuran.
Nircurna paquircur-paquircur apostulnincunata macyaran
llapan runata aypunanpaj. 17 Chaura llapan runacuna
sacsanancama micuran. Pucho6pacushantana shuntaran
chunca ishcay canasta juntatanoraj.

Jesusga Tayta Dios cachamushan Cristo cashanta Pedro

nishan
(Mat. 16.13-19; Mar. 8.27-29)

18 Chaypita juc junajcho disipuluncunallawan caycashpan Je-
susga Tayta Diosta japallan mafiacuycaran. Mafiacuyta ushar-
cur paycunata tapuran «Runacunaga nogapaj ¢pi cashéitataj
yarpan?»

19 Chaura disipuluncunaga niran: «Waquenga <Bautisaj Juan
ninmi. Waquenga «proféta Elias> ninmi. Waquenga «Pi carpis
Tayta Diospa juc profétanmi cawarimusha canga> ninmi.»

20 Chaura quiquincunatana Jesus tapuran: «Gamcunaga ¢pl
cashétataj yarpanqui?»

Chaymi Pedroga niran: «Gamga Tayta Dios cachamushan
Cristumi canqui.»

Wafiunanpaj cashanta Jesus willacushan
(Mat. 16.20-28; Mar. 8.30-9.1)

21 Chaymi disipuluncunata Jesus willaparan pitapis mana
willacunanpaj. 22 Nircur niran: «Noga Destinddu Runaga
fiyupami fiacashaj. Autoridécuna, ciirapa mandajnincuna, lay
yachachejcunapis nogapaga «<Wafiuchun> nengami. Chaypita
quimsa junajtanami Dios cawarachimanga.»

23 Nircur llapan runatana Jesus niran: «Pipis disipuld
cayta munaj cdga, quiquinpa shongun munashanno ama
cawachunchu. Nacanan captinpis, wafiunan captinpis waran-
waran nogata mana gatirdmaj cdga manami disipuld can-
manchu.® 24 Noga-raycu wafiuyta manchacoj ciga mana
ushacaj cawayta manami tarengachu. Noga-raycu warioj
cajmi ichanga salbaconga.” 25 Ricuyar cay pachacho ima-
aycata charaptinpis quiquin ushacénan caycaptenga ¢ricu
cashan bdlinchuraj? 26 Pipis runacunapa fiaupancho noga-
paj y willacuynépaj pengacuptenga noga Destinddu Runapis
syélupita Papdnépa munayninwan anjilcunawan cutimushpa
<Manami nogapachw nishémi. 27 Rasunpami waquin caycho

* 9:23 Mat. 10.38; Mar. 8.34; Juan 12.24 * 9:24 Mat. 10.39; Mar. 8.35; Juan
12.25



SAN LUCAS 9:28 166 SAN LUCAS 9:42

caycajcunaga manaraj wafiur ricanga Tayta Diospa maquin-
cho runacuna cawarcaycajtana.»

Achic-achicyaycajman Jests ticrashan
(Mat. 17.1-8; Mar. 9.2-8)

28 Chaypita pusaj junajtandnaga puntaman Jesus aywaran
Tayta Diosta mafiacunanpaj. Chayman aywar pusharan Pe-
druta, Juanta, Santiaguta. 29 Tayta Diosta mafiacuycaptillan
céranpis achic-achicyaycajman ticracuriran. Rdpanpis yuraj
chipyaj ricacuran. 30 Chaych6mi ishcaj runacuna yurircur
Jesuswan parlaycaran. Paycunaga caran Moiseswan Eliasmi.
31 Paycunaga fiyupa achic-achicyaycajchomi caycaran. Je-
suswanga parlarcaycaran cay pachapita aywacur Jerusalen-
cho cumlinanpaj cashantami.

32 Chay ora Pedroga ishcay disipulu-masincunawan fiyupa
pufiunaycarpis awantaycaran. Chaychdmiricaran Jesus fiyupa
munayniyoj car achicyaypa achicyar ishcaj runacunawan
parlarcaycajta. 33 Jesuswan parlashanpita chay runacuna
witicuycaptinnami mana sumaj yarpachacuypa Pedroga ni-
ran: «Tayta, allipdmi caycho carcaycd. Quimsa ramaédata ru-
rariycarishaj jucta gampaj, jucta Moisespaj, juctana Eliaspaj.»

34 Chayno niycaptin pucutay chapacurcuran. Pucutay rur-
incho car paycunaga fiyupa manchariran. 35 Chay pucutayp-
itana cayno nir wiyacdmuran: «Payga acrashd cuyay wamrami.
Pay nishushayquita wiyacuy-llapa.»

36 Chaypitaga Jesusta quiquillantana ricaran. Chay ri-
cashanta paycunaga chay wichan pitapis manami willa-
paranchu.

Wafiuy gueshyayoj wamrata Jests allchacdichishan
(Mat. 17.14-21; Mar. 9.14-29)

37Warannin junaj, puntapita cutimuptin aypalla runacuna
Jesusta taripaj aywaran. 38 Chay runacunapita juc runana
sinchipa gayacuran «Maestru, japallan wamréta cuyapaycuy
ari. 39 Illajpitami dyablu gaparéchin; 16cuyéchin; tunichin;
poshgayta ajtuchin; tacacachin. Imaypis fiyupami fiacachin.
40 Chaymi disipuluyquicunata ruwacushca wamrépita dyabluta
gargunanpaj. Paycunaga manami puydishachu.»

41 Chaura Jesus niran: «jYdracuyniynaj runacuna!
¢Imaycamaraj gamcunawan caycdashaj? ¢Imaycamaraj
gamcunata awantashayqui?» Nircur wamrapa papénintana
niran: «Wamrayquita cayman apamuy.»

42 Jesuspa flaupanman chayaycéchiptin dyabluga wamrata
sicsicyachir pampaman sajtariycuran. Chaura dyabluta
Jesus ollgbpar «Wamrapita witicuy» niran. Witicuptin
wamraga jinan Ora sdnu ricacuran. Allchacarcuptin

papianinman entregaycuran. 43 Tayta Diospa munayninwan

imandpis rurashanta ricar llapanmi fiyupa almirasha
carcaycaran.

Wafiunanpaj cashanta Jesus yapay willacushan
(Mat. 17.22-23; Mar. 9.30-32)

Imandpis Jesus rurashancunapita runacuna almirasha car-
caycaptin disipuluncunata niran: 44 «Canan nishéta sumaj wiya-
may: Noga Destinddu Runataga fiyu runacunapa maquin-
manmi entregamanga.»

45 Chayno nishantapis manami tantiyaranchu Tayta Dios
mana camacichiptin. Y tapuytapis manchacuran.

Maygan mas mandaj cananpdipis disipuluncuna tapushan
(Mat. 18.1-5; Mar. 9.33-37)

46 Chaypita Jesuspa disipuluncunaga quiquin-pura
rimanacuran maygan mas mandaj cananpaj cashanpita.
47 Imapita rimanacuycashantapis musyarmi Jesusga
juc wamrata flaupanman ichiycachir 4® niran: «Pipis cay
wamrata alli chasquéga nogatapis chasquiycdmanmi. Nogata
chasquimarga cachamajtapis chasquinmi. Chaynomi

gamcunachopis umildinnin cdga rasunpa mas munayniyoj
caycan.»

Dyabluta garguptin mana michdnanpaj yachachishan
(Mar: 9.38-40)

49 Chaypita Juan niran: «Maestru, nogacunaga juc
runatami ricashca jutiquicho dyabluta garguycajta. Paytaga
michashcdcuna noganchiwan mana puriptinmi.»

50 Chaura Jesus niran: «Ama michanquichu. Mana con-
tranchi cdga yanapaycidmanchimi.»

Santiagutawan Juanta Jesus pifiacushan

51 Janaj pachaman aywacunanpaj wallcana pishiptin
Jesusga Jerusalenman aywananpaj camaricuran.
52 Aywarcaycashancho cacharan Samaria probinsyacho
caj juc marcaman, chaycho pachacunanpaj wasi ashe;.
53 Chaura chay marcacho tiyaj runacunaga chasquicuyta
mana munaranchu Jerusalenman aywaycashanta musyar.
54 Chaymi Santiaguwan Juanga niran: «Tayta, [Elias
mafiacushanno] ¢syélupita nina shamunanpaj nishéchu cay
runacunata usharinanpaj?»

55 Chayno niptin Jesus pifiacuran: [«Gamcunaga
manami musyanquichu pipa munayninwan chayno
yarpaycashayquitapis. 56 Noga Destinddu Runaga manami
runacunata illgdchindpdchu cay pachaman shamushci;

chaypa ruquenga salbandpdmi» nir]. Chaypitaga juc
marcamanna aywacuran.

Jesuswan puriyta munajcuna
(Mat. 8.19-22)

57 Aywarcaycashancho juc runa Jesusta niran: «Maestru,
maypa aywaptiquipis gatiradshayquimi.»

58 Chaura Jesus niran: «Atojcunapaga machaynin canmi.
Abicunapapis gueshwan canmi. Destiniddu Runapami ichanga
mana canchu mayman weguycunallanpépis.»

59Juc runata ichanga Jesus niran: «Nogawan aywashun.»

Niptin niran: «Tayta, papiné wafiuptin pampaycur-rami
gamwan aywashun.»

60 Chaura Jesus niran: «Wafiojcunataga wafioj-masincuna
pampangami. Gam ichanga Tayta Diospa alli willacuyninta
willacur puriy.»

61 Mas juc runapis niran: «Tayta, nogami ichanga gamwan
aywashaj. Ichanga wasémanraj cutiriycushaj llapan famil-
lydcunata dispidicamunépaj.»

62 Chaymi Jesus niran: «Pipis guepapa ricacusha yapyaj caga
mana allimi yapyan. Naupata cawashanno cawayta munajcu-
naga manami disipulé canmanchu.»

10

Ganchis chunca gatirajnincunata Jests cachashan

1 Chaypita Tayta Jests acraran ganchis chunca™ (70) runa-
cunata cachan cananpaj. Nircur ishcaypa-cama cacharan
quiquin Jesus chayananpaj caj marcacunaman.

2 Cachashpan niran: «Cosécha poguraycajnomi chaychica
runacuna caycan Diospaj shuntanapaj. Chaypis shuntajcu-
naga wallcajllami caycan. Chaymi Tayta Diosta mafiacuy mas
achcaj willacojcunata cachamunanpaj. 3 Canan gamcunaga
ayway. Gamcunataga cachayca atojman uyshacunata gay-
curejndmi. 4 Mayganiquipis ama apaychu guellayniquita,
jacuyquita, ni llanguiquicunatapis. Piwanpis nénicho tincur
parlarga ama wiyardcuychu.

5 «Pipa wasinmanpis chayar wasiyojta ninqui: <Cay
wasicho alli goyay cayculldchun.» 6 Allilla cawayta munar
chasquishuptiquega Tayta Diosninchipis yanapangami allilla
cawananpaj; mana chasquishuptiquimi ichanga mana.
7 Chay chasquishojcunapa wasillancho pacharédcunqui. Ama
wasin-wasenga pachacur purinquichu. Garashushayquitaga
imatapis micunqui upunqui. Arupacoj runa arushanpita
chasquishannémi gamcunapis willacushayquipita
chasquinayqui.

%
10:1 Waquin castelldnu Bibliach6ga nin «ganchis chunca ishcay» cashantami.

8 «May marcamanpis chayaptiqui jamachishuptiquega
imallatapis garashushayquita micucunqui. 9 Chaycho
caj gueshyajcunata allchacédchinqui. Nircur (Tayta Diospa
maquincho alli cawanapaj caj timpu chayamushanami»
ninqui. 19 May marcamanpis chayar willacushayquita
mana chasquicuptenga calliman aywaycur ninqui:
11 <Marcayquicho caj allpa chaquécunaman lagacajtapis
tapsiré fiyu cashayqui musyacdnanpdmi. Imano
cashpayquipis sumaj musyay: Tayta Diospa maquincho
alli cawanapaj caj tlmpu chayamushanami>  nir.
12 Castigu chayamunan jundga willacushayquita mana
wiyacushanpitami chay marcacho tiyaj runacunataga Tayta
Dios castiganga Sodomacho tiyajcunata castigashanpita mas

piyur.

Mana wiyacoj marcacuna imano cananpdpis nishan

(Mat. 11.20-24)

13 «jAy imanoraj canqui Corazin marca runacuna! jAy
imandraj canqui Betsaida marca runacuna! Fisyu jundga
fiyupami llaquicunquipaj! Gamcunacho milagrucunata
rurashdno Tiro marcacho Sidén marcacunacho®
milagrucunata ruraptéga juchancunata cachaycunmanmi
caran. Juchanpita arpinticur maynami gachga ropata
jaticunman caran. Uchpaman jamaycur waganman
caran. 14 Gamcunataga fisyu junajcho fiyupami Dios cas-
tigashunquipaj. Tiro runacuna Sid6n runacuna castiguwan
flacashanpita masmi fiacanquipaj. 15 Capernaum runacuna,
igamcunaga Tayta Diospa Hfaupanman chayanayquipaj
cashantachu yarpaycanqui? Chaypa ruquenga chacaj
pachamanmi Tayta Dios gaycurishunquipaj.* Gamcunacho

rurashid milagrucunata Sodomacho™ ruraptéga runacuna
juchancunata cachaycuptenga canancamami chay siudi
caycanman caran.

16 «Gamcunata wiyashoj cdga nogatapis wiyaycdmanmi. Gam-
cunata mana chasquishoj cdga nogatapis manamichasquiyta
munamanchu. Nogata mana chasquiyta munamashpanga
cachamaj Taytatapis manami chasquiyta munanchu.»

Cachashancuna cutimushan
17 Ganchis chuncata (70) cachashancunaga cushisha cu-
timuran «jTayta, jutiquicho gargupté dyablucunapis runacu-
napita aywacushami!» nir.

* *
10:12 Gén. 19.1-29  10:13 Isa. 23.1-18; Eze. 26.1-28.26; Joel 3.4-8; Amos
1.9-10;Zac. 9.2-4 © 10:15 Isa. 14.13-15  10:15 Gén, 19.24-28

18 Chaura Jests niran: «Au, nogapis ricashcdmi syélupita
riyuno Satanas yagaycdmojta.f 19 Gamcunataga munaynétami
goshcd culebracuna, alacrancuna cafiishuptiquipis mana imat-
apis rurashunayquipaj. Chaymi dyablucunata gargup-
tiquipis mana ichipdshunquipdchu. 20 Chayno captinpis gam-
cuna ama cushicuychu «Gargupté dyablucuna wiyamasha»
nir. Chaypa ruquenga cushicuy jutiquicuna syélucho isquir-
biraycashanpita.»

Tayta Diosta Jesus alabashan
(Mat. 11.25-27;13.16-17)

21 Chay oOra Jesusga cushicur Diosta alabar Espiritu
Santupa munayninwan niran: «Syéluchtpis cay pachachdopis
munayniyoj caycaj papd, gamta alabd yarpaycashayquita
yachaj-tucojcunata mana musyachishayquipitami. Chaypa
ruquenga wamrano cajcunallatami tantiyachishcanqui.
Chayno canantami munashcanqui papéa.»

22 Chaycho caycajcunatana niran: «Taytdmillapantapis mu-
naynéman churamusha.” Noga imano cashétapis taytalldmi
musyan. Pay imano cashantapis nogallami rejsé. Chaymi
tantiyachishi cajcunalla musyan tayti imano cashantapis.»™

23 Chaypitaga disipuluncunallata niran: «Ricaycashayquita
ricajcunaga cushisha cachun. 24 Chaytaga unay
profétacunapis, raycunapis ricaytami munaran. Ichanga
manami ricaranchu. Wiyarcaycashayquitapis wiyaytami

munaran. Ichanga manami wiyaranchu.»*

Cuyapdicoj Samaria runaman tincuchishan

25 Chay Orami Moisés isquirbishanta yachaj runa Jesusta
pantachiyta munar tapuran: «Maestru, ¢imatataj rurdman
mana ushacaj cawayta tarinépaj?»

26 Chaura Jesus niran: «¢Iman0taj niycan Tayta Dios isquir-
bichishan laychoga? Liguir ¢imano nishantataj tantiyashcan-
qui?»

27 Chaura lay yachaj runaga niran: « <Tayta Diosninchita
cuyanqui llapan shonguyquiwan, llapan bidayquiwan, llapan
yarpayniquiwan. Runa-masiquitapis cuyanqui quiquiqui
alli cawayta munashayquino> niycanmi.»

28 Niptin Jesusga niran: «Allitami nishcanqui. Chay
nishayquicunata rurarga para-simri cawaytami
tarinquipaj.»

29 Chayno niptinpis layta yachaj runaga allicho llojshiyta
munar tapuran: «;Pitaj chay cuyanépaj caycaj runa-maséga?»

T 10:18 «Satands syélupita rdyundraj yagaycémojta» ninanga caycan «Satands mu-
* *
nayniynaj ricacuycan» ninanmi. 10:22 Juan 3.35 10:22 Juan 1.18;10.15
10:24 Mat. 13.16-17

30 Chaura Jesus tincuchiypa willaparan: «juc runashi ay-
waycasha Jerusalenpita Jeric6 marcaman. Aywaycaptin-
shi caminucho shuyaycur suwacuna fiyupa magarcur apay-
cashanta ushajpaj guechusha. Quiquintana wafiushatano
ropaynajllata cachaycuran. 31 Chay nénillapashi juc ciirapis
aywaycaran. Chaycho wafiushano jitaraycajta ricaycarpis
mana ricaj-tucuypashi pdsacuran. 32 Chaynoshi Levi tribu

runapist chayasha runa jitaraycashan cajman. Paypis tu-
marcurshi pésacuran. 33 Chay caminullapashi pésaycasha
Samaria runapis. Jitaraycajta ricaycur fiyupashi cuya-
paran. 34 Naupanman witiycurshi jampiparan asétiwan,
binuwan. Nircur rdpucunawan watapasha. Quiquin muntasha
aywaycashan uywaman muntarcachirshi aparan caminan-
ticuna pachacunan wasiman. Chaychdna sumaj jampiran.
35 Warannin tuta chay Samaria runa aywacurna wasiyo-
jta pagasha ishcay junaj arur gdnashantano, cayno nishpan:
«Cay gueshyaycaj runata jampiycullanqui ari. Masta gastap-
tiquipis cutimurnami cutichillashayquipaj> nir.»

36 Willapayta usharcur lay yachaj runata tapuran: «Chay
quimsan runacunapita ¢maygan caj runataj runa-masinta
cuyapasha?»

37 Tapuptin lay yachaj runaga niran: «Cuyapar yanapaj
cajmi.»

Chaura Jesus niran: «Cananpitaga gampis chayno ruray.»

Martapawan Mariapa wasinman Jesus chayashan
38 Chaypita Jesus disipuluncunawan aywar chayaran juc
marca-mallwaman. Chaychona Marta jutiyoj warmi wasin-
man pachéchiran. 39 Paypa fiafianna caran Maria. Payga Jesus
yachachishancunata wiyayta munashpanmi fiaupanman ja-
macuycuran. 40 Martami ichanga wasicho ruraypaj caycaj
ruraynincunata tincuypa tincur ruraycaran. Chaymi Jesusta
niran: «Tayta, ¢(imanirtaj fiafidga chaycho jamardcun noga
Nacaycapté? Yanapdméananpaj niycullay.»
41Ichanga Jesus niran: «Marta, gamga alldpa yarpachacuy-
canqui rurayniquicunallapidmi. 42 Chay ruraycunapita mas
alliga jucnayllami. Mariami ichanga acrasha allinnin cajta.
Chay wiyashantaga manami pipis guechongapéachu.»

11

Tayta Diosta mafiacunapaj Jesus yachachishan
(Mat. 6.9-15;7.7-11)

i 10:32 Levi casta runacunata Tayta Dios churaran ciiracunapa yanapajnin
cananpémi. Chaypita masta musyanayquipaj liguinqui Num. 3.5-8.

1Juc cuticho Jesusga Tayta Diosta mafiacuycaran. Mafiacuyta
usharcuptin juc disipulun niran: «Tayta, disipuluncunata bauti-
saj Juan yachachishanno nogacunatapis yachachimay Tayta
Diosta mafiacundpaj.»

2 Jesusnami paycunata niran: «Gamcunaga Tayta Diosta
mafiacushpayqui cayno ninqui:

«[Syélucho caycaj] Papa,

gamtaga pi-maypis rispitaycullashunqui.

Cay pachachdpis llapan runacuna gam munashayquino
cawaycullachun.

[Syélucho munashayquita rurashanno

cay pachachdpis gam munashayquino caycullachun.]

3 Waran-waran cawandpaj micuyta tariycachimay.

4Mana alli ruramajcunata perdunashéno

jucha rurashécunapita perdunaycalldmay.

Jucha rurayman Satands chayachiménanpitapis chapay-
calldmay ari.

[Chaypa ruquenga imaypis yanapaycallimay juchaman
mana chayayllapa cawanécunapaj].»

5 Caynopis Jesus willaparan: «Juc runashi pullan pagas
aywaran amigunpa wasinman: «Amigu, quimsallata
tantayquita mafiacushayqui. 6 Juc amigdmi chayraj
chayamusha. Nogapaga imalldpis manami canchu
garaycundpaj.» 7 Mafiacuptinshi ruripita nimuran:
<Ama fastidyamaychu! Puncopis rancashanami caycan.
Wamrécunapis pufiuycannami. Quiquécunapis pufiucuyclnami.
Manami jatarimomannachu tantata goycunépdpis,» nir.

8 «Amigun callarga manami jatarimunmanchu imatapis
goycunanpaj. Yaparir-yaparir fastidyaptinmi ichanga jatar-
camur goyconga imata mafiacushantapis. 9 Chaymi noga né:
Mafiacuptiquega Tayta Dios tarichishunquimi. Asherga tar-
inquimi. Gayacur puncuta tacaptiquega quichapéashunquimi.
10 Mafiacoj ciga chasquinmi. Ashej céiga tarinmi.” Gayacur
puncuta tacaj cajtaga quichapanmi.

1 «Maygayquitapis wamrayquicuna [tantata
mafiacushuptiqui ¢rumita aptaparcunquimanchuraj?]
pescéduta mafiacushuptiqui iculebrata aptaparcun-
quimanchuraj? 12 Runtuta mafiacushuptiqui calacranta
goycunquimanchuraj? 13May-jina fiyu caycarpis gamcunaga
wamrayquicunata alli cajllatami goycunqui. Gamcuna fiyu
caycarpis chayno carcaycaptiquega llapanpaj munayniyoj
Papéninchi mafiacojcunataga Espiritu Santutami gonga.»

* 11:10 Deut. 4.29; 2Crén, 15.2-15; Jer. 29.13

Dyablupa munayninwan cashanta Jesucristupaj rimashan
(Mat. 12.22-30; Mar: 3.20-27)

14 Juc cuti upa runapita dyabluta Jesus garguran. Dyablu
yargucuriptin upaga rimaytana gallaycuran. Chayta ricay-
cur runacuna pasaypa almiraran. 15 Waquinnami ichanga
nircaycaran: «Dyablucunapa mandajnin Beelzebiipa munayn-
inwanmi dyablucunataga garguycan» nir. 16 Waquinnami
musyapayta munar «Juc milagrucunataraj ricanépaj ruray»
niran.

17 Chaymi Jesusga paycuna imanopis yarpaycashanta
musyar nhiran: «(Juc nasyuncho runacuna quiquin-
pura chiquinacur pillyarga ¢manachuraj wafhuchinacur
ushacanman? Juc wasicho tiyaj runacuna chiquinacorga
¢manachuraj wacpa-caypa aywacur illganman? 18 Chayndpis
quiquin Satands caycarga ¢quiquin gargucunmanchuraj?
Chauraga ¢imanOpataj munayniyoj quédanman?  Chayta
né <Beelzeblipa munayninwan dyablucunata gargun
nimaptiquimi. 19 Gamcunaga yarpanqui Beelzebiipa
munayninwan noga dyablucunata gargushita. Chaura
gamcunapa gatirdshojniquicunaga ¢pipa munayninwantaj
dyablucunata gargun? Chay runacunami gamcunata
tantiyachishunqui llutanta yarparcaycashayquita. 20 Nogaga
Tayta Diospa munayninwanmi dyablucunata gargo. Chayno
ruraptémi musyanqui maquincho cawananpaj Tayta Dios
runacunata shuntaycashantana.

21 «Fiyupa callpayoj runa garutin aptasha wasincho ima-
aycantapis tdpaptenga suwa manami imantapis apanchu.
22 paypita mas callpayoj runa shamurmi ichanga garutinta
guechurir llapan ima-aycantapis apaconga. Nircur runacu-
nata raquiparenga.

23 «Pipis nogapa mana faburné céga contréami caycan. Pipis
nogawan iwal mana shuntaj ciga mashtaycanmi.

Maypita yargushanmanpis dyablu cutishan
(Mat. 12.4345)

24 «Dyablu runapita aywacur, chunyaj chaqui jircapa purin
maychdpis tiyananpaj ashir Maycho tiyananpépis mana
tarir yarpan <Unay tiyashdman cutishajp nir. 25 Cuterga
runata tarin alli pichasha limyu wasitano. 26 Chayno tariycur
pushan ganchis dyablucunata quiquinpita mas munayniyo-
jta. Llapan yaycur chay runallachona tiyacaycarin. Chaura
Naupata cashanpita chay runa mas piyur mana allimanna
ticran.»

Tayta Dios nishanta rurajcuna cushisha cawananpaj
cashan

27 Jesus chayno parlaycaptin runacunapa chaupinpita juc
warmi nimuran: «Ima cushisharaj caycan gamta gueshya-
cushoj, chuchushoj mamayquega.»

28 Niptin Jesus niran: «Chaypa ruquenga cushisha cawanga
Tayta Dios willacachishanta wiyar rurajcunami.»

Milagrutaraj Jesus rurananta runacuna munashan
(Mat. 12.38-42; Mar. 8.12)

29 Jesus caycashan cajman runaga siguir shuntacarcay-
caran. ChaymiJesusga cayno niran: «juchasapa, mana wiyacoj
runacunami canqui. Gamcunaga milagruta ruranétaraj mu-
naycanqui. Manami imatapis rurashichu. Chaypa ruquenga
tantiyacunquiman unay proféta Jonasta imanopis pasashanta.
30 Ninive runacuna ricacunanpaj imanomi Jonasta Tayta Dios
ruraran, chayndmi Destinddu Runatapis pésachenga canan
wichan runacuna ricacunanpaj.

31 «Salomonpa yachachicuyninta wiyananpdmi Saba

nasyunta mandaj warmipis Jerusalenman shamuran.”
Paymi fisyuchdga jatarimongapaj canan wichan runacunapa
contran rimananpaj. Salomonpita mas caycaptépis
canan wichan runacunaga manami wiyamanchu.
32 Jonas willacushanta wiyar Ninivecho tiyaj runacunaga
juchancunapita arpinticuranmi.” Canan wichan
runacunami ichanga Jonaspita mas munayniyoj caycaptépis
willacushdta mana chasquicunchu. Chaymi fisyuchdga
Ninivecho unay tiyajcuna jatarimongapaj canan wichan
runacunapa contran rimananpaj.

Achquiman tincuchiypa willapashan
(Mat. 5.15; 6.22-23)

33 «Pipis manami achquita sindircur churanchu pacépaman.
Ni cajun rurinmanpis manami chapaycunchu. Chaypa
ruquenga alayrinninmanmi churan wasiman yaycojcuna
sumaj ricananpaj. 34 Llapanta achquipénanpaj runacuna
achquita sindishannéllami nogapis willacuyca llapan runa-
cuna tantiyananpaj. Pipis tantiyacoj cdga willacushéta
tantiyar chasquicunmi. Mana tantiyacoj cajmi ichanga
willacushéta mana chasquir chacajchono juchallancho cay-
can. 35 ;Achquichdn6chu u chacaychéndchu caycanqui-llapa?
Waquin <«Achicyaycajchondmi caycéd> nirpis rasunpaga cha-
caychdndmi caycan. 36 Willapashéta rasunpa riguerga fiyupa
achicyajchomi caycanqui. Mana riguerga chacajcho cayca-
jndémi caycanqui.»

* 11:31 1Rey. 10.1-10; 2Crén. 9.1-12  © 11:32 Jon. 3.5

Fariseucunatawan lay yachachejcunata gayapashan
(Mat. 23.1-36; Mar. 12.38-40; Luc. 20.45-47)

37 Jests runacunata willapayta usharcuptin juc fariseo
runa wasinman pusharan chaycho micuyta garananpaj.
Chayachiptin Jesusga micunanpaj yaycuran. 38 Jesusga ma-
naraj micur maquinta mana mayllacuranchu fariseucuna
rurashannéga. Chaymi fariseo runaga yarpachacushpan Je-
susta ricaparan.

39 Chayta musyar Jesus niran: «Gamcunaga pusillutawan
latupapis janallanta mayllar rurintaga mana mayllajnémi
carcaycanqui. Chaymi pusillupa, latupa rurincho ganra
cashannopis mana allita yarparcaycanqui, fiyu, yargaj cash-
payqui. 40 jMana tantiyacoj fariseucuna! ¢Manachu musyan-
quiTayta Dioslla janayquicunata rurar shonguyquicunatapis
rurashanta? 4! Gamcunaga pobricunata imallachépis yana-
pay. Chaynopami rurinta mayllasha pusilluno shonguyquipis
alli cangapaj.

42 «jAy imandraj canqui fariseucuna! Gamcunaga
imaypis irbabuynata, ruidata, llapan micuna caj
jachacunatapis diesmupaj raquiycanqui. Chayno

ruraycarpis gongaycarishcanquimi Tayta Diosta cuyayta.
Runa-masiquitapis manami alli ricanquinachu ni
cuyapanquinapischu. Chaycunataga imaypis cumlinquiman
waquin caj laycunatapis mana gongaypa.

43 «jAy imandraj canqui fariseucuna! Gamcunaga imaypis
munarcaycanqui sinagogacunachopis allinnin caj jamacu-
namanraj jamayta. Llapan ricananpaj rispitar saludashu-
nayquitaraj munanqui.

44 «jAy imanoraj canqui fariseucuna! Runa wafiusha pam-
paraycaj mana musyacajnomi carcaycanqui. Chay pampara-
ycashan jananpa pipis purej ciga ganrami caycan. Chay pam-
parashan jananpa mana musyar pipis purishannomi fiyu
runa cashayquita mana musyanchu.»

45 Jests chayno niptin layta yachaj runaga niran:
«Maestru, chayno nishpayquega nogacunatapis
wiyéchipaycdmanquimi.»

46 Niptin Jesus niran: «jAy imandraj canqui lay yachachejcu-
napis! Gamcunaga runa-masiquitapis cayno-wacno <Ruray>
nir apayta mana puydinancamami apachinqui. Quiquiqui-
cunami ichanga ni juc dédullayquiwanpis mana yanapan-
quichu.

47 «jAy imandraj canqui awiluyquicuna wafiuchishan
profétacuna pamparashan janancho capilla-mallwacunata
rurarcaycéchejcuna! 48 Awiluyqui wafiuchishan profétacunapa
capillancunata rurarga <benéchu wafiusha> nejnomi

carcaycanqui. 49 Chaychari Tayta Diosga musyaj-yachaj
cashpan unay niran: «proféticunata cachamushimi.
Paycunatami waquintaga facachenga. Waquintanami
wafiuchenga> nishpan. 350 Cay pacha camasha cashanpita-
pacha profétacunata wafiuchishanpita canan wichan
runacunatami Tayta Diosga jusgangapaj. 51 Jusganga Abelta™
wafiuchishanpita-pacha Zacariasta™ wafiuchishancama. Paytami
Templupawan uywacunata rupachinan altarpa chaupincho
wafiuchiran. Chaymi né: Llapan chay wafiojcunapitami Tayta
Diosga gamcunata jusgashunquipaj.

52 «jAy imandraj canqui lay yachajcuna! Wasiman mana
pipis yaycunanpaj llabinpa wawanta pacacuycojndémi runa-
cunata michaycanqui Tayta Dios nishanta mana yachacu-
nanpaj. Quiquiquicunapis wasiman mana yaycojno manami
yachacunquichu.»

53 Parlayta usharcur Jesus aywacuycaptin layta yachachej-
cunawan fariseucunaga fiyupa rabyacarcériran. Chaymi
rabyachishpan jucnoéta-jucndta tapuran. 34 Chayno Jesusta
tapushpan llutanta rimachiyta munaran rimashallanwan
acusananpaj.

12

Fariseucunano mana cananpaj yachachishan
(Mat. 10.26-27)

1 Chaycama runacunaga waranganpana shuntacaycaran.
Chaymi tanganacur-tanganacur quichquina caran.
Runacunata manaraj willapar disipuluncunallata Jesus niran:
«jFariseucunapa shiminta cuydad chasquir! Fariseucunaga
runacuna ricanallanpédmi alli-tucurcaycan. 2 Ichanga
pacayllapa rurashanpis llapanmi musyacanga. Pipis mana
ricaycaptin rurashanpis llapanmi ricacanga. 3 Gamcuna
chacaycho pacayllapa parlashayquipis achicyajchOnami
wiyacanga. Puncuta wichgacurcur shap-shapyayllapa
parlashayquitapis wasipa balcunnincunapitami gayaconga.

Pitapis mana manchacunapaj yachachishan

(Mat. 10.28-31)

4 «Cuyashdcuna, ama manchacunquichu wafiuchicojcuna
jurapdshuptiqui. ~ Wafiurcachishushpayqui mastaga manami
imatapis rurashunquipénachu. 3 Chaypa ruquin Tayta Diosta
manchapacunquega. Paymi ichanga munayniyoj caycan
waflurcachishushpayqui infiernuman gaycushunayquipépis.
Chaypitami Paytaga manchapacunquiman.

* 11:51 Gén. 48 * 11:51 2Cron. 24.20-21

6 «Pichga d&bicunatapis ranticun ishcay guellayllapdmi.
Chaypis manami jucnayllatapis Tayta Dios cachaycunchu.
7Gamcunaga aypalla abicunapitapis masmi balinqui. Chauraga
¢imapitataj manchacunayqui caycan? Ajchayqui manaimapaj
alli captinpis Tayta Diosga musyaycanmi ayca cashallantapis.

Jesuspa faburnin parlajcuna imano cananpaj cashanpis
(Mat. 10.19-20, 32-33; 12.32)

8 «Pimi nogaman yiracushanta mana pengacuypa willa-
conga; paypaga noga Destinddu Runapis syélucho caycaj an-
jilcunapa fiaupancho Payga nogapami> nishdmi. 9 Pimi runa-
cunapa faupancho nogata fiigamanga, paycunataga nogapis
syélucho caycaj anjilcunapa fiaupancho <Manami rejséchu
nishdmi. 19 Noga Destinddu Runapa contréd rimaptinpis Tayta
Diosga perdunangami. Espiritu Santupa contran cajtami
ichanga mana perdunangachu.

11 «Sinagogacunaman, juezcunaman, autoriddcunaman
apashuptiquipis ama yarpachacunquichu «Imataraj nishaj?
¢Iman0Oraj parlashaj?> nir. 12 Parlanayqui Oraga Espiritu
Santumi tantiyachishunquipaj imata parlanayquipépis.»

Yargaj mana cananchipgj yachachishan

13 Runacunapa chaupinpita juc runa nimuran: «Maestru,
wauguéta niycapamay partisyunnéta raquipdménanpaj.»

14 Ichanga Jesus niran: «iJuezchu u albasyayquichu ca
chayno niménayquipdga?»

15 Runacunatana niran: «Imapépis yargiga ama canquichu.
Alli goyanayquicunapdga manami ricurdchu canayqui.»

16 Nircur tincuchiypa willaparan: «juc ricu runashi
murushan micuynincuna poguptin aypallata shuntaran.

17 Chayshi chay ricuga yarpachacuran: «Cananga
¢maymantaj churashaj micuynécunata? Waséchdga manami
jdcunnachu mayman churandpdpis> nir. 18 Chayno

yarpachacuycashanchdshi yarparan: <Micuy churacuna
waséta juchuraycachishpa jucta mas jatunta jatarachishaj.
Nircur chaymannami llapan shuntashd micuynécunata,
llapan ima-aycdcunatapis churashaj. 19 Nircorga quiqué
nicushaj: Cananga chard aypallatami ima-aycatapis
achca watapaj. Cananga micushaj, upushaj, jamashaj,
munashédta rurar cushicur goyéshajp nir. 20 Chayno
yarpachacuycaptinshi Tayta Dios niran: <Yarpayniynaj
upa runa! jCanan chacaymi wafiunquipaj! Llapan facar
churashayquega ¢ pipdraj quédanga?> nir.

21 «Chay ricu runa manacajpaj micuyninta churashanndmi
quiquillanpaj ima-aycatapis shuntajcunaga. Tayta Diospa
Naupanchdga pasaypa pobrimi cangapaj.»

Wamrancunata Tayta Dios ricashan
(Mat. 6.25-34)

22 Chaypita disipuluncunatana Jesus niran: «Ama yarpacha-
cunquichu «;Iman0raj cawashaj? ¢Imataraj micushaj? ¢Imataraj
jaticushaj? nir. 23 jManachu répapita, micuypita mas bélin
bidayquega? 24 Masqui yarpachacuy cuervo dbicuna imano
cawashantapis. Manami murupacunchu. Manami shunta-
pacunchu. Micuy churacunanpis manami canchu. Chaypis
Tayta Diosga micuyta tarichinmi. Gamcunaga chay dbicunapita
masmi bélinqui Tayta Diospdga! 25 May-jina llaquicurpis
{piraj cawanman cawananpaj caycashanpita juc junajllapis
masga?” 26 Chaynémi may-jina llaquicurpis llaquicushpal-
langa pipis mana tarengachu ropata ni micuytapis.

27 «Ricay waytacunata. Chaycunaga jircacunacho
cuyayllapaj wiflamun mana aruycar mana puchcay-
cashpanmi. Ichanga noga né: Unay ray Salomonpa
ropanpis manami chay waytacunapita mas cuyayllapdchu
caran.” 28 Jircacho caycaj guewa chaquiptin rupachisha
cananpaj captinpis Tayta Diosga cuyayllapdtami wifiachimun.
Yéracuyniynaj runacuna, waytacunatapis cuyayllapéata
wiflaycdcherga ¢manachuraj gamcunatapis Tayta Diosga
ropata tarichishunqui? 29 Chaymi ama llaquicunquichu
imata micunayquipaj ni imata upunayquipépis. 30 Tayta
Diosman mana yéracojcunallami chaycunapéga yarpachacun.
Gamcunapéga Tayta Diosninchi maynami musyaycan imata
nistaycashayquitapis. 31 Chaycunapaj yarpachacunayquipa
ruquenga yarpachacunquiman Tayta Diospa maquincho
cawanayquipaj. Chaypita cajtaga imata nistashayquitapis
paynami tarichishunquipaj.

Pishipacojcunata yanapdnanchipaj yachachishan

(Mat. 6.19-21)

32 «Cuyashdcuna wallcajlla carpis ama manchacuychu
ari. Tayta Diosninchimi gamcunataga acrashurayqui
paypa maquincho goyénayquipaj. 33 Chayno caycaptenga
ima-aycayquicunatapis ranticuycur chay guellaywan
pishipacojcunata yanapay. Chayno rurarga syéluman
riquésayquita churaycajnomi caycanqui. Chaychtga manami
suwapis suwapdshunquipdchu. Ni puyupis ushangapéchu.
34Runaga ¢manachu ima aycanpis caycajllapaj yarparaycan?

Jests cutimunanpaj camaricusha caycdnanchipaj yachachis-
han

%
12:25 Waquin nin: May-jina llaquicurpis ¢piraj wiflanman taméfiunpita masga?.
%
12:27 1Rey. 10.4-7; 2Cr6n. 9.3-6

35 «Gamcunaga caycay rucacusha, achquiqui sindishalla.
36 Patrunnin casaray fistapita cutimuptin jinan éra puncuta
quichapdénanpaj shuyarpashanno camaricushalla caycay-
llapa. 37 Cushicuytami tarenga ricchaycajta patrunnin
tarishan uywayno cajcunaga. Chaynéta tariycur quiquinmi
patrunnenga jamaycachir garanga. 38 Pullan pagas,
pacha waray cutimushpanpis ricchaycajta tarishancunaga
cushicongami. 39 Ichanga cayta sumaj musyanquiman:
Imay 0Ora suwa yaycunantapis wasiyoj musyarga wasinta
tdpanmanmi. Ricchaycéllarmi waranman suwa yaycunanta.
40 Chaynollami gamcunapis camaricusha carcaycanqui. Noga

Destinddu Runaga mana yarpashachémi cutimushaj.»™

Uywaywan tincuchishan
(Mat. 24.45-51)

41 Chaymi Pedro tapuran: «Tayta, chayno
yachachishayquega ¢nogacunallapdchu o llapan runacuna-
pajwanchu?»

42 Niptin Jesus niran: «¢Piraj tincun alli uywayman, tantiyaj
uywayman? Alli uyway captin, tantiyaj uyway captenga
patrunnin churan llapanninta ricananpaj. Chauraga pay-
nami drancho waquin cajta garachin. 43 Cushishami canga,
patrunnin cutimur mincacushannélla ruraycajta tarishan
uywayga. 44 Chayno allita rurashanpitami patrunnenga
llapan ima-aycantapis chay uywaypa maquinman cachay-
conga. 45 Chay uyway capas yarpanga <patrunnéga manarami
cutimongardachw nir. Chayno yarpar munaynincho caycaj
runacunata maganga. Micur upyar goyéconga. 46 Chayno cay-
captinmi patrunnenga illajpita cutimonga mana yarpashan
junaj, mana musyashan 6ra. Chayno mana alli ruraycajta tar-
erga fiyupami castiganga. Waquin janan shongucunatawan
iwalmi flacayman garpurenga.

47 «Patrunnin nishanta musyaycar mana wiyacuypa llutanta
ruraj uywaytaga fiyupami castiganga. 48 Patrunnin nishanta
mana musyayninpa uyway llutanta ruraptinmi ichanga pa-
trunnin alldpaga mana castigangachu. Achcata goshan caj-
taga Tayta Diospis <Masta ruray> nengami. Achcata ricanan-
paj churashan cajtanami <Masta cutichimay> nenga.

Jesusman ydracojcunata chiquinanpaj cashanta willapashan
(Mat. 10.34-36)

49 «(Noga-raycumi cay pachaga jusgasha canga. Nina lla-

panman chayashanndmi llapanraj jusgasha canga. Ojala

maynapis chayno caycanman. 59 Ichanga manaraj chayno

* 12:40 Mat. 24.43-44

captin facachir wafiuchishardmi cashaj. Chayno manaraj
chayamushancamaga fiyupami llaquicuyca.

51 «Gamcunaga nogapaj yarpanqui <«Cay pachaman
shamusha mana rimanacuypa allina goydnapaj> nir.
Manami chaynochu. Shamushcd noga-janan quiquin-
pura contra ricacunanpdmi. 52 Cananpitaga juc wasicho
pichgaj tiyashpanga quimsajmi ishcay cajpa contran canga.
Ishcay cajnami quimsaj cajpa contran canga. 33 Wamranmi
papéninwan contra canga; warmi wamranmi mamanwan
contra canga; llumchuyninmi suyranpa contra canga.»

Jucha ruraycunata cacharinanchipaj yachachishan
(Mat. 16.2-3)

54 Llapan runacunatana niran: «Gamcunaga inti yaganan
cajpa pucutay yurimuptin <Tamyangana> ninqui. Y
nishayquindmi rasunpa tamyan. 55 Uraypa wayra
wayraptenga «usyangami> ninqui. Y nishayquindmi rasunpa
usyan. 36 jMusyaj-tucojcuna! Syéluta ricar, cay pachata ricar
imano cananpaj cashantapis musyaycarga ¢imanirtaj mana
tantiyanquichu gamcunacho noga ruraycashéta?

Contranchiwan arreglananchipaj yachachishan

(Mat. 5.25-26)

57 «Chayno caycaptenga ¢imanirtaj timpu cashancama
mana yarpachacunquichu Tayta Dios munashanno alli
cajllatana ruranayquipaj? 58 Pipis demandashuptiquega
¢manachu autoriddman manaraj chayar arreglanqui?
Mana  arreglaptiquega  juezmanmi  apachishunqui.
Jueznami suldaruncunawan carsilman wichgachishunquipaj.
59 Carsilpitaga manami llojshinquipéchu llapanpita manaraj
pégarga.»

13

Mana arpinticorga flacayman chayananpaj cashan
1Chay 6rami runacuna chayaycur Jesusta willaparan: «Tem-
plucho Tayta Diosta alabar uywacunata pishtarcaycaptinmi

Gahlea runacunata Pilato wafiuchichisha» nir.
2 Chayno niptin Jesus niran: «Chayno fiyupa fiacar

wafiushanpita gamcuna ¢yarpanquichu waquin caj Galilea
runacunapita paycuna mas juchayoj cashanta? 3 jManami!
Gamcunapis jucha ruraycashayquicunapita  mana

arpinticorga paycunandmi wafiunquipaj. 4 Chaynopis
Siloécho tOrri juchur chunca pusaj (18) runacunatami
fiitiran. Chay wafioj runacunapdpis ¢yarpaycanquichu

Jerusalencho tiyaj runacunapita mas juchayoj cashanta?
5 iManami! Gamcunapis jucha ruraycashayquicunapita mana
arpinticorga paycunanoémi ushacanquipaj.»

Mana wayoj iguspita willapashan

6 Mana wiyacoj runata mana wayoj igusman tincuchir
Jesus niran: «Juc runashi casha tibas chacrayoj. Chay-
choshi casha igus yoOrapis. Ashej aywarshi wayuynintaga
ni jucnayllatapis mana tarishachu. 7 Chayshi piyunninta
niran: <Musyashayquinépis quimsa watanami shamé cay
yOrapa wayuyninta ashej. Chaypis manami ni jucnayllatapis
wayuyninta tarishcdchu. Muturiy. Mana wayojtaga ¢imapétaj
chacrachdpis cachishun? nir. 8 Chaura piyunninshi niran:
Tayta, juc watacama ama mutushunréchu ari. Sapincunapa
ojtircur mé chullpata wifiapashaj. 9 Chauraga capaschari
wayunmanpis. Mana wayuptinmi ichanga muturir jitar-
ishunpéna> nir»

Sdbadu jamay junajcho curcu warmita Jests allchacdchishan

10 Sibadu jamay junajchOmi sinagogacho Jesus
yachaycéchiran. 11 Chaychomi caycaran dyablu
curcuydchishan warmipis. Payga curcu cashpan fiacaycaran
chunca pusaj (18) watana. 12 Chayno caycajta ricar Jesus
gayaycur niran: «Curcu cashayquipita cananga sdnunami
ricacunqui.» 13 Chayno nirmi Jesusga yataycuran. Chaura
warmiga jinan Ora allchacécuran. Deréchu ichircurna Tayta
Diosta alabayta gallaycuran.

14Chay sinagogacho mandéga fiyupa rabyacurcuran sdbadu
jamay junajcho Jesus allchacédchishanpita. Chaymirunacunata
niran: «Sojta junajmi arunapéga caycan. Chay junajcuna-
cho shamuy allchacéchishunayquipdga. jAma shamunquichu
sdbadu jamay junajchdgal» nir.

15 Chaymi Jesusga niran: «Janan shongu runacuna. Sébadu
jamay junaj caycaptin gamcunaga ¢manachu pascarcur
gatinqui yacuta upuchejllapis wécayquita u blirruyquitapis?
16 Cay warmi Abrahampita mirajtaga chunca pusaj (18)
watantinmi curcuyédchisha cashpan dyablu facachisha.
Chayno facaycaptenga ¢manachu pascajno allchacdchéman
sébadu jamay junaj caycaptinpis?»

17 Jesus chayno niptin contrancunaga fiyupa pengacuran.
Waquin runacunami ichanga cushicurcaycaran almiraypaj-
cunata Jesus ruraycashanta ricar.

Tayta Diospa willacuynin may-chaymanpis chayananpaj
cashan

(Mat. 13.31-32; Mar. 4.30-32)

18 Mastapis Jesds niran: «¢Imamanraj tincuchishwan
Tayta Diospa maquincho goydnanpaj willacuytaga?
19 Tayta Diospa maquincho goyénanpaj willacuyga nustésa
murumanmi tincun. Runa chay muruta wertanman

muruptin wifiamushpanga jatunyan. Rdmancunach0pis dbicuna
gueshtancunata ruran.»

Tayta Diospa maquincho goyajcuna imano achcaydnanpaj
cashanpis
(Mat. 13.33)

20 Yapaypis niran: «iIlmamanraj tincuchishwan Tayta
Diospa maquincho goyénanpaj willacuytaga? 21 Tayta Diospa
maquincho goyénanpaj willacuyga lebadiiramanmi tincun. Juc
warmi ichiclla lebadirawan ishcay arroba jarinata chapun.
Ichiclla carpis llapan jarinata jacachin.»

Quichqui puncuwan tincuchishan
(Mat. 7.13-14,21-23)

22 Jerusalenman aywashpan Jesusga marcacunapa, istan-
syacunapa yachachiraycar pésaran. 23 Chaychémi juc runa
tapuran: «Tayta, ¢rasunpachu wallcajlla salbaconga?» nir.

Chaura Jesus niran: 24 «Iman0papis quichqui puncupa yay-
cuyga. Achcajmi yaycuyta munanga. Ichanga manami
llapanchu yayconga. 25 Wasipa duyfiun puncunta wich-
gacarcamuptin jawacho quédajcuna cayno nirmi tacangapaj:
<Tayta, puncuyquita quichapaycallimay> nir. Chaura payga
nimushunquipaj: «Gamcunataga manami rejséchu. ¢Piraj,
mayraj cacunquipis?> nir. 26 Chaymi gamcuna ninquipaj:
Tayta, ¢;gamwanga manachu micur upurpis iwal puriranchi?
¢MarcdcunachOpis gamga manachu yachachirayqui?>  nir.
27 Chayno niptin nimongapaj: <«Gamcunataga manami re-
jséchu. ¢Piraj, mayraj cacunquicunapis? jAywacuy juchas-
apa runacuna> nir. 28 Chayno niptinrdmi fiyupa wagar
llaquicushpayqui quiruyquitapis uchunquipaj. Chay 6rami
ricanquipaj, Abrahamta, Isaacta, Jacobta, profétacunatapis
Tayta Diospa maquincho caycajta. Gamcunanami gargusha
caycanquipaj. 29 May-chay nasyuncunapitapis shuntacay-
curmi Tayta Diospa maquincho car ruquiqui micurcay-
cangapaj. 30 Chay Oraga canan fiaupa-flaupacho caycajcuna
guepachOna quédanga. Canan guepacho caycajcunanami
flaupa-flaupacho cangapaj.»

Jerusalén runacunapaj llaquicur Jestis wagashan
(Mat. 23.37-39)

31 Chay junaj fariseucuna chayaycur Jesusta niran:
«jCaypita aywacuy! Herodesmi wafiuchichishunayquipaj
caycan» nir.

32 Chaura Jesus niran: «Chay sérru Herodesta cayno niy:
«Canan warallanashi dyablucunata runacunapita gargonga.
Gueshyajcunatapis allchacichenga. Warantinllanashi lla-
panta ushanga. 33 Imano captinpis canan, wara, warantinpis

Jerusalenman aywashdmi. Profétacunaga Jerusalenpita juc-
lacho wafiunan manami camacanchw nir.»

34 Chaypita Jesus wagar niran: «Ay imanoéraj canqui
Jerusalén. Tayta Diosga profétancunata cachamuran.
Paycunatami wafiuchishcanqui.” Waquintaga sajmar-
ushashcanqui. Jerusalén, achca cutimi wamrayquicunata
shuntayta munard wallpa chipshancunata dlan rurinman
shuntashannopis.  Ichanga manami munashcanquichu.
35 Chaymi cananga Templuyquipis chunyaraycar quédanga.
Nogatapis mananami mas ricamanquipdnachu <Tayta
Dios cachamushan runaga alabasha caycullichun)

ninayquicama.»”

14

Jacapdicoj runata Jests allchacdchishan

1 Chaypitana sédbadu jamay junajcho Jesusga mandaj
fariseupa wasinman micoj aywaran. Chaycho waquin
fariseucuna ricaparcaycaran Jesus imata rurashallantapis.
2 Chay o6ra paypa flaupancho caycaran jacapécuycaj runa.
3 Chaura Moisés isquirbishanta yachachejcunatawan
fariseucunata Jesus tapuran: «Sdbadu jamay junajcho
gueshyajta ¢allchacdchishwanchu u manachu?» nir.

4 Chaura paycunaga upéllalla cacuran. Chaymi jacapécusha
runata charircur allchacéchiran. Nircur niran: «Cananga
wasiquimanna aywacuy» nir.

5 Chay fariseucunata niran: «Maygayquipapis wamrayqui u
Wécayqui pOsuman yagaptin sdbadu jamay junaj caycaptinpis
¢manachu jinan 6ra jorgunqui?»

6 Chayno tapuptinpis manamiimata niytapis puydiranchu.

Mana alli-tucunanchipaj Jesus yachachishan

7 Chaychomi waquin gayachishan runacunaga alli
rispitasha cayta munar allinnin caj bancumanraj
jamacuycaran. Chaymi Jesus willaparan: 8 «Casaray
fistaman pipis gayachishuptiquega ama jamacunquichu
allinnin caj jamacunamanga. Gamcunapita mas rispitadu
runa chayamuptin 9 Juc-ldman witiy pay jamacunanpaj
nishuptiquega pengay-tucushami jamacunquipaj
manacaj bancullamanna. 10 Chaypa ruquenga fistaman
pipis gayachishuptiqui manacajllaman jamacunqui
gayachishojniqui «Cay alli cajman jamacuy> nir allinnin
cajman jamachishunayquipaj. Chauraga micunayquipaj
iwal jamarpaycajcunapis rispitashunquipdmi» nir.

* 13:34 1Rey. 19.10;Jer. 230 © 13:35 Sal. 118.26

11 Chayno nirmi niran: «Alli-tucoj cdga manacajman
churashami cangapaj. Manacajman churasha caycajcunami
ichanga alliman churasha cangapaj.»

12 Chayno nircorga pushaj fariseo runatapis niran:
«Garachinayquipaj ama gayachinquichu cuyanacushal-
layquita, wauguillayquita, castallayquita, ni ricu caj
bisinullayquitapis. Paycunaga garachishayquindllami
gayaycachir ayfiita cutichishunquipaj. 13 Chaypa ruquenga
gayachinqui pobricunata, wegrucunata, gapracunatapis.
14 Paycunaga manami imandpapis cutichishunquipéchu.
Chaynocunata  garachishayquipitaga Tayta Diosnami
bindisyunta goshunquipaj. Runacuna cawarimushan
junajnami premyuta goshunquipaj.»

Micunanpaj gayachishan runacunaman tincuchishan
(Mat. 22.1-10)

15 Chayno niptin micur jamaraycashanpita juc runa niran:
«jIma cushisharaj canga syélucho micojcunaga!» nir.

16 Chaura Jesusga tincuchiypa willaparan: «Juc runashi
micuyta rurachisha. Nircur <Micuyta rurachishdta micur go-
turdnapaj shamunqui> nisha achcaj runacunata. 17 Micunan
Orapdga uywayninta cachasha chay willachishan runacunata
<Micoj aywashunnashi> ninanpaj. 18 Chay uyway willaj
chayaptinshi llapanpis ruwacun mana aywananpaj. Jucshi
niran: <«Rantisha chacrata ricajrdmi aywashaj. Mana ay-
waptépis ama jagayaycuchunchu ari> nir. 19 Jucnashi niran:
«Pichga par yuntatami rantishca. Alli u mana alli arushan-
tapis musyandépaj aruchej-aywd. Mana aywaptépis ama ja-
gayaycuchunchu ari> nir. 20 Mas jucajnashi niran: «Chayrimi
casarashcd. Manami aywdmanchw nir.

21 «Chaura chay cachashan uyway cutiycur patrunninta
willaran runacuna imano nishantapis. Chaura micuy ru-
rachej patrunnenga fiyupa rabyasha. Nircurna uywayninta
niran: «Callicunapa aywar ashimunqui pobricunata, waccha-
cunata, gapracunata, wegrucunatapis. Llapanta cayman
pushamuy> nir.

22 «Nishanno pushaycurshi uywaynin niran: <Tayta, ni-
mashayquitaga llapantanami rurashcd. Chaypis bancucu-
naga jamananpaj puchuycanrdmi nir.

23 «Chaura wasiyoj patrunnenga niran: <Caminucunapa,

chacracunapapis ayway. Tincushayqui runacunata
imandpapis  shacyéchishpayqui ~ pushamuy  waséman
juntananyaj. 24 Naupata gayachishicunaga mayganpis

manami micongachu ni yawangapischu micuyta
rurachishéta> nir.»

Disipulun cananpaj yachachishan
(Mat. 10.37-38)

25 Jerusalenman Jesus siguir aywaptin achcaj runacunami
guepanta aywarcaycaran. Chaura paycunaman ticraycur
niran: 26 «Pipis papéninta, mamanta, warminta, wamrancu-
nata, wauguincunata, pafiincunata nogapita mas cuyaj cdga
manami allichu disipulé cananpaj. 27 Pipis wafiunan captin-
pis nogata mana gatirdmaj ciga disipuld cananpéapis manami
allichu.

28 «Pipis jatun wasita aruchiyta gallaycunanpiga
sumajrami yarpachacun chay wasita ushachinanpaj gastun
aypadnanpaj cashanta u mana aypananpaj cashantapis.
29 Mana sumaj yarpachacuyllapa gallaycachir simintuta
chutaycéchishallancho cachaycuptenga llapan ricajcunami
payta jamurpanga. 30 Chaymi nenga: <Chay runaga
puydejnépis wasi aruchiyta gallaycachisha mana
ushachinanpaj> nir.

31 «Maygan nasyunpis jucaj nasyunwan manaraj
pillyashpan riméroga raynincuna ¢manachu sumajraj
yarpachacun ishcay chunca waranga (20,000) sulddrucunata
chunca waranga (10,000) suldédrullanwan binsinanpaj
cashanta u mana binsinanpaj cashantapis? 32 Mana
binsinanpaj captenga jucaj ray carucho caycaptillannami
willacojcunata cachanman: <Ama pillyashunnachu. Mana
chiquinacuyllapa allina goyashun> nir.

33 «Gamcunapis sumaj yarpachacuy. Ima-aycayquitapis
cachariyta mana munashpayquega manami disipuld can-
quimanchu.

Cachiman tincuchiypa willapashan

(Mat. 5.13; Mar. 9.50)

34 «Cachiga allimi. Cachi chullur rumillan quédaptenga
¢imanOpanataj pochguyninta cutichinman? Gamyarga
35 manami allinachu chullpapaj ni allpapépis. Chayno
captenga jitariycunchinami. Chay nishéta wiyaj cdga sumaj
tantiyacuchun ari.»

15

Ogracasha uyshaman tincuchishan
(Mat. 18.12-14)

1 Impuesto cobrajcunawan mana alli ricasha juchasapa
runacunapis aywaj Jesus parlashanta wiyananpaj. 2 Chaura
fariseucunawan Moisés isquirbishanta yachachejcunaga Je-
susta jamurpar niran: «Cay runaga ¢imanirtaj mana alli ri-
casha juchasapa runacunawan goturpan? Chay runacu-
nawan iwal micunpis» nishpan.

3 Chayno niptin Jesusga willaparan: 4 «Pipis pachac (100)
uyshanpita jucta ograycorga ¢manachu jinan Ora aywan
tarinancama uyshanta ashej, waquin cajta juc pachaman
shuntaycur? 5 Tariycushpanga cushishami aparicurcur apa-
cun. $ Wasinman chayaycachir bisinuncunata, rejsinacushan-
cunatapis willan: <«Ograshd uyshétami tarimushcd. Shamuy
llapanchi cushicunanchipaj!> nir.

7 «Chay runa cushicushanndmi Tayta Diosninchiwan an-
jilcunapis cushicun juc juchasapa runa arpinticur Tayta
Dios munashannona cawaptenga. Isgun chunca isgun (99)
runacuna imaypis Tayta Dios munashanno goyaycajcunapaj
cushicushanpitaga masrami cushicunpis.

Ograshan guellayman tincuchiypa willapashan
8 «Chayno pi warmipis chunca guellayta charaycashanpita
jucta ograycushpanga achquita sindiycur jinan 6ra wasinta
pichapacun ograshan guellayninta ashinanpaj. ® Tariycorga
bisinancunata, rejsinacushancunatapis shuntaycur cushisha
willapan: <jLlapanchi cushicushun ari. Ograsha guellaynétami
tarishcd nir. 10 Chayndmi Tayta Diospa anjilnincunapis
cushicun juc runallapis arpinticur jucha ruraynincunata

cacharir Tayta Dios munashannéna cawaptenga.»

Aywacoj mosuman tincuchiypa willapashan

11 Jesusga mastapis willaparan: «uc runapashi caran
ishcay ollgu wamrancuna. 12 Shullca cajshi papéninta ni-
ran: Papé, erensyata raquipdmdnayquipaj cajtaga raquipay-
camayna> nir.

«Chayno niptinshi papénenga ishcan wamranta raquipaycu-
ramn.
13 «Chaypita manapis aycdllatanashi shullca céga erensya

chasquishanta ranticuycuran. Nircur chay guellaywan caru
juc-la nasyunman aywacuran. ChaychoOnashi munashanta
rurashpan llapan guellayninta manacajcunacho usharan.

14 «Guellayninta  ushashallantanashi  goyaycashan
nasyunchoga fiyupa muchuy caran. Muchuy captin
chay mosuga fiyupashi yargasha. 15 Yargarshi chay
marcacho tiyaj runaman aywasha aruy ashej. Chayshi
chay runaga niran chacrancho cuchinta michichipdnanpaj.
16 Fiyupa yargarshi cuchi micunan jachapa muruntapis
munaparan. Yargaycaptinpis micuy mana captinshi
pipis mana garaycushachu. 17 Chayshi yarpachacur
niran: «Noga caycho yargaypita facaycashd Ora papanépa
piyunnincunaga alli micushachari carcaycan. 18 Cayno
facaycdndpa ruquenga papiné cajman cuticushaj. Chayaycur
nishaj: Perdunaycamay papd. Juchatami rurashcd gam
mana munashayquita rurar, Tayta Dios mana munashanta

rurar. 19 jAmana «wamrd» nimaynachu! Chaypa ruquenga
piyunniquina cashaj.» 20 Chayno yarpachacurirshi papénin
tiyaycashan nasyunman cuticuran.

«Papénenga caruta aywaycdmojllatana ricérir cushicushpan
corriylla aywaran. Taripaycushpan macallacurcur cuyapar

muchasha. o ) .
1 «Chaura wamrannashi niran: <Perdunamay ari papa!

Juchatami rurashcd gam mana munashayquita rurar, Tayta
Dios mana munashanta rurar. jAmana «wamrd» nimaynachu!>
nir.

22 «Chayno niptinpis papanenga uywaynincunata nisha: Ju-
clla mas alli caj ropata jorgaraycamur wamrdata rucapay. Chu-
raraycaj surtijatawan llanguitapis jatipay. 23 Nircur mas wer-
annin toru-mallwatapis pishtay fistata rurananchipaj. 24 Cay
wamraga waflushanpita cawarimushandmi caycan. Illgasha
cashanpitami yurimusha> nir. Chayno nishpanshi cushicur
fista rurayta gallaycériran.

25 «Chay 6ra mayur caj wamranga chacrachdshi caycaran.
Wasinman cutir chayaycashanchonashi wiyaran wasicho
fista caycajta. 26 Chayshi juc uywayta gayarcur tapuran
«(imataj caycan?> nir.

27 «Tapuptin chay uywayna willaran: «Wauguiquimi ill-
gasha cashanpita yurimusha. Chaymi papdniquega wau-
guiqui sdnu, alli chayaycamuptin cushicushpan pishtachisha

werannin toru-mallwata> nir. _
28 «Chayno willaycuptinshi payga fiyupa rabyashpan wasi-

man yaycuytapis mana munaranchu.

«Chaura papénenga aywaycurshi ruwaran «Yaycushun» nir.

29 «Chayshi papéninta niran: <Gam musyashayquindpis
mana llojshiypami llapan nimashayquita rurar gamta sir-
biycad. Chaypis manami imaypis gomashcanquichu ni juc
cabrallatapis amigdcunawan fistata rurar micunépaj. 30 Chay
guella wamrayqui guellaypaj cacoj warmicunawan guel-
layniquita usharcushpan chayaycamuptin ichanga weran-
nin téru-mallwataraj pishtaycachinquipis> nir.

31 «Niptin papdnin niran: ju, gamwanga iwalmi
goyaycanchi. Chaymi llapan ima-aycécunapis gamllapéana
caycan. 32 Imano captinpis shullcayqui yurimuyninta
cushicur fistata rurand camacashami. Payga wafiushanpita
cawarimushannémi caycan. Illgashanpitami yurimusha»
nir.»

16

Sabidu capuralman tincuchishan
1 Mastapis tincuchiypa willapar disipuluncunata Jesus
niran: «juc ricu runashi casha. Payshi juc uywayninta

churaran capuralnin car ima-aycantapis ricananpaj.
Chaypitashi chay patrunninta runacuna willaran ima-
aycantapis manacajcunacho capuralnin ushaycashanta.
2 Chayta musyaycurna patrunnenga gayachiran. Nircur
niran: <«Runacunaga gampaj willamasha ima-aycétapis
manacajcunacho ushaycashayquitami. Cananpitaga
mananami capuralné canquipdnachu. Chaymi cananga
willamay ima-imata rurashayquicunatapis> nir.

3 «Chayno niptin chay capuralga yarpachacur
shongullancho niran: <Iman0raj cashaj canan patrunné
gargamaptenga? Chacracho arundpaj callpd mana canchu.
Limusnata mafacuytapis pengacoOmi. 4 Jchanga canan
musydnami imata ruraytapis. Yarpashéta ruraptéga aruy
mana captinpis runa-masécuna allimi ricamanga> nir.
5 Chayno sumaj yarpachacurirshi patrunninpa jagan caj
runacunata juc juclla gayaycachir rimir cajta tapuran: «<Gam
{aycataj patrunnépa jagan caycanqui?» nir.

6 «Chayno tapuptin niran: <Paypa jagan caycd ishcay pachac
(200) lata asétimi> nir. Chayno niptin chay capural ni-
ran: «Canan cay papilman firmapdmay pachac (100) lita
asétillapitana paganayquipaj> nir.

7 «Chaypita jucnin cajtana tapuran: «Gamga ¢aycataj jagan
caycanqui?> nir. Chaura chay runa niran: «Paypa jagan cayca
ishcay waranga (2,000) arrdba rigumi> nir. Chayno niptin chay
capural niran: «Canan cay papilta rurapamay waranga pichga
pachacnin (1,500) arroba rigullapitana paganayquipaj.»

8 «Chayno capural rurashanta musyaycur patronga al-
abar niran: <«Chay runaga mana allita rurarpis sumaj
yarpaysapami quiquin allicho cananpéga> nir.

«Tayta Diosman mana ydracojcunaga yachanmi quiquin alli
cawananpaj runa-masinwan amistid rurayta. Tayta Dios-
man ydracojcunapitaga masmi quiquinpaj imatapis ashiyta
yachan. 9 Gamcunaga cay pachacho llapan tarishayqui guel-
layta ushay amigucunata ashir yanapashpayqui. Chaynopami
syéluman aywaptiqui Tayta Diosga mana ushacaj alli cawayta
tarichishunquipaj.

10 «<Wallcallata charashayquiwan runa-masiquita yanaparga
achcata chararpis yanapanquipdmi. Mana yanapécoj
carga achcata chararpis manami yanapanquipachu. 11 Cay
pachacho ushacajlla cajtapis mana sumaj cuydaycaptiquega
¢Tayta Dios yéracushunquimanchuraj syélucho fiyupa alli cajta?
12Jucpaimantapis maquiquicho caycajta ushacurcuptiquega
¢Tayta Dios ydracushunquimanchuraj tdcashunayquipaj cajta
goycushunayquipaj? 13 Manami pipis ishcay patrunta
sirbinmanchu. Ishcay patrunniyoj carga jucaj nishanta

wiyacur jucajtaga manami cdsupanganachu. Chaynomi ricu
cayllapaj yarpachacojpis Tayta Diosta mana sirbinchu. Tayta
Diosta sirbej cdga manami ricuyaypaj yarpachacunmanchu.»

14 Chayno yachachishancunata wiyar fariseucunaga
ricuyayllapaj yarpashpanmi Jesusta asiparan. 15 Chaymi
Jesis niran:  «Gamcunaga runacunapa Haupancho alli-
tucurcaycanquimi. Ichanga Tayta Dios musyaycanmi
gamcuna imano cashayquitapis. Runacuna fiyupa
rispitashuptiquipis = Tayta  Diospdga mana  allimi
carcaycanqui.

Tayta Diospa laynin mana rucacashan
16 «Moisés isquirbishan y profétacuna yachachishanpis
caycan Bautisaj Juan willacuyta gallaycushancamallanami.
Chaypitanaga willacuycan Tayta Diospa maquincho
goyananpdnami.  Tayta Diospa maquincho goyénanpiga
llapanmi imandpapis yaycuyta munarcaycan. 17 Ichanga
imano captinpis Tayta Diospa laynin llapanmi cumlicanga

cay pachawan janaj pacha ushacaptinpis.

Majawan mana raquicdnanpaj yachachishan
(Mat. 5.31, 32; 19.9; Mar. 10.11-12)
18 «pipis warminpita raquicaycur juc warmiwan tiyash-
panga juchatami ruraycan. Chayno runanpita raquicasha
warmiwan majachacajpis juchatami ruraycan.»

Lazarupitay ricu runapita willapashan

19 Mastapis Jests willaparan: «juc ricu runashi casha fiyupa
cuestaj ropacunallata jaticoj. Payga waran-waranshi rejsina-
cushancunawan fistata rurashpan alli micuycunallata micur
goyaj. 20 Juc pobri runapis casha Ldzaro jutiyoj intérunta
gueri ushaycaj. Chay pobrina ricupa wasin puncu pampacho
jamaraj. 21 Payshi ricupa mésanpita micuy shicwajllatapis
micurcuyta munapaj. Chaychdoshi allgucunapis guerinta la-
jwapaycaj. 22 Chayno caycashanpitashi pobriga wafiucuran.
Chaura anjilcunashi syélucho Abraham caycashan cajman
shuntacuran.

«Chaypitanaga ricu runapis wafiuran. Paytaga castancuna
pamparan. 23 Mana cuyapdcoj ricu runapa almannashi
infiernuman aywaran. Chaycho fiyupa fiacaycashanchoshi
carupita ricaran Ldzaro Abrahampa faupancho caycdmojta.
24 Chayshi gayacuran: <Tayta Abraham, cuyapaycalldmay.
Lazaruta cachaycamuy dédunta yacuman ushmarcachir
shiméta oguchipdménanpaj. Fiyupami facaycd cay ninacho
rupar> nishpan.

25 «Chayno niptinshi Abraham niran: <ju, gamga yarpay
ricu cashpayqui alli cushisha goyashayquita. Lazaroga po-
bri cashpanmi fiyupa fiacaran. Chaypitami cananga cay-
cho cushisha caycan. Gammi ichanga chaycho fiacaycanqui.
26 Jinachopis jatuncaray ragrami chaupipa raquiycémanchi.
Chaymi gam caycashayqui cajman mana pipis pasamuyta
puydinchu. Ni gam caycashayqui cajpitapis manami pipis
cayman pdsamuyta puydinchu.»

27 «Niptin ricu niran: <Tayta Abraham, chauraga papénépa
wasinman Lazaruta cachaycuy. 28 Chaychdga pichgardmi
wauguécuna caycan. Paycunata willapaj aywachun ari cay
noga flacaycashdman manana shamunanpaj.

29 «Chaura Abraham niran: <Paycunaga yachacuchun
Moisés isquirbishancho niycashanta, Tayta Dios
profétancunawan willacachishantapis» nir.

30 «Chaura ricu niran: <Tayta Abraham, chayllataga man-
ami wiyacongachu. Wafiushanpita juc runa cawarcur aywar
willapaptinmi ichanga jucha rurashanpita llaquicur arpinti-
conga> nishpan.

31 «Chayno niptin Abraham niran: <Moisés isquirbishanta,
profétacuna isquirbishantapis mana wiyacorga wafiushanpita
cawarcur willacoj aywaptinpis manami wiyacongapéachu
nir.»

17

Juchaman pitapis mana tunichinanchipaj yachachishan
(Mat. 18.6-7, 21-22; Mar. 9.42)

1 Chaypita disipuluncunata Jesus niran: «Imallapis cangami
runa juchaman chayananpdga. jAy imandraj canga jucha
rurayman waquinta chayachejcuna! 2 Cay gatirdmajcunata
juchata rurachinanpitaga chay runapaj mas allimi canman
mulinupa ruminta cuncanman watarcur lamarman
garpuriptin. 3 jGamcunaga cuydacuy-llapa! Riguej-masiqui
imatapis contrayqui ruraptin willapashpayqui pifiacuy.
Jucha rurashanta tantiyacur arpinticuptenga perdunanqui.
4 Juc junajllacho ganchis cuti contrayqui rurarcushpan
ganchis cuti Perdunaycamay. Tantiyacushcami. Yapayga
mananami rurashénachw nishuptiquega perdunanqui.»

5 Chayno niptin apostulnincuna Jesusta niran: «Yanapayca-
may ari Tayta Diosninchiman mas ydracunépaj.»

6 Chaura Jesus niran: «Nustdsa muruno tacshallapis
yéracuyniqui captenga cay jatuncaray sicOmoro yorata:
Sapipita achucarcur lamarman jawicdmuy> niptiquipis
jawicdmongami.

Uywaynolla Tayta Diosta wiyacunanchipaj cashan

7 «Uywayniqui yapyashanpita u michicushanpita tardi
chayamuptin = ¢maygallayquega  ninquichu  Jamaycur
micucurcuyraj> nir? 8 Chaypa ruquenga ¢manachu ninqui:
«Garaménayquipaj yanucamuyraj. Noga micucurcuptéraj
gamga micunquipaj> nir? 9 Llapan nishayquita
ruraycaptinpis uywayniquitaga ¢agradésicunquichu?
10 Uywaycuna rurashanno ari gamcunapis Tayta Dios
nishushayquicunata rurarcushpayquega ama shuyaraychu
agradésicushunayquita. Chaypa ruquenga gamcuna
ninqui: «Nogacunapis uywayllami cayca. Rurandpaj
nimashallayquitami rurashcdcuna> nir.»

Leprawan gueshyaycaj chunca runacunata Jesus
allchacdichishan

11 Jerusalenman aywashpan Jesusga péisaran Samariawan
Galilea probinsyapa. 12 Chayno aywarcaycashancho cha-
yaran tacsha marca-mallwaman. Chay marcaman yay-
cuycaptin leprawan gueshyaycaj chuncaj runacuna tari-
paran. Manaraj fiaupanman chayar carullapita 13 gayacuran:
«jMaestru Jesus, nogacunata cuyapaycalldmay!» nir.

14 Chaura Jesusga ricérir niran: «Ciiracunaman ayway ricas-
hunayquipaj» nir.

Chayno niptin cliracunaman aywarcaycashallanchona
allchacaran. 15 Chaura allchacashana caycashanta mayar
jucga Tayta Diosta alabaraycar cutiran Jesus cajman.
16 Chayaycorga Jesuspa Tflaupanman gongurpacuycur
umpuran «jGrasyas taytal» nishpan. Chay runaga caran
Samaria runami.

17 Chaura Jesus niran: «Lepra gueshyapita allchacéga ¢man-
achu carayqui chuncaj? ¢Maytaj waquenga? 18 Israel caj-
cunaga ¢manachu cutimusha Tayta Diosta alabaj? ¢Cay japa
runallachu cutimusha?»

19 Chay runatana niran: «Cananga jatarcur aywacuy. Ra-
sunpa yéaracushayquipitami allchacashcanqui» nir.

Tayta Diospa maquincho goydnanpaj imano yaycunapaj
cashanpis
(Mat. 24.23-28, 36—41)

20 Fariseucunami Jesusta tapuran «;Imaytaj ricashaj Tayta
Dios cachamushan Cristo mandaycajta?» nir.

Tapuptin Jesus niran: «Chay junaj chayamunanpaj cajtaga
manami pipis musyangapdchu. 21 Manami pipis nengapéachu:
«Caychomi caycan» nir, «Chaychomi caycan»> nir. Tayta Dios
cachamushan Cristoga gamcunawannami caycan» nir.

22 Nircur disipuluncunata niran: «juc jundga gamcuna fiyu-
pami munanquipaj noga Destinddu Runa cutiycdmojta rica-
mayta. Ichanga manami ricamanquipdchu. 23 Pipis «Chay-
chdmi caycan» nishuptiqui «Caychdmi caycan» nishuptiquipis
ama riguinquichu. Ni ricajpis ama aywanquichu. 24 Syélupa
juc cuchunpita juc cuchuncama illgushpan achicyashannomi
noga Destinddu Runa cutimund juniga canga. 25 Manaraj
chayno captin riméruga runacuna fiyupa chiquishpanmi am-
atar facachenga.

26 «Noga Destinddu Runa cutimuné wichanpis caycangapaj
Noé caycdnan wichan cashannémi.* 27 Chay wichan
runacunaga cushisha micurcaycaran, upyarcaycaran,
majachacarcaycaran Noé bliquiman yaycunan junajcama.
Mana yaycojcunataga locu tamya tamyaptin yacu Aitir

illgchiran. 28 Chaynéllami Lot * caycdnan wichanpis
runacuna cushisha micurcaycaran, upyarcaycaran,
rantishpan ranticurcaycaran, murupacurcaycaran,

wasitapis arurcaycaran. 29 Chayno carcaycaptinmi Sodoma
marcapita Lot aywacuptin syélupita tamyamuran rataycaj
asufri. Chaymi chaycho tiyaj runacunaga llapan wafiuran.
30 Chaycuna cashannémi noga Destinddu Runa cutimuni
wichanpis caycanga.

31 «Chay junédga wasi jan'gancho caycajcuna amana wasi-
manga yaycuchunnachu ni imanta jorgunanpépis. Chacran-
cho caycajpis amana wasinman cutichunnachu. 32 Lotpa
warminta ima pésashantapis yarpay-llapa. 33 Pipis bidanta sal-
bayta munaj ciga wafiuytami tarenga. Pipis wiyacamayninpa
bidanta ograj cajmiichanga mana ushacaj cawayta tarenga.

34 «CaynOmi noga né: chay chacay juc cdmallacho ishcaj
pufiuycajtaga jucajta pushaconga; jucajtami cachayconga.
35 Ishcay warmi maraycho iwal agaycaptin jucajtami pusha-
conga; jucajta cachayconga. [ 36 Ishcaj runa chacracho aruy-
captin jucajtami pushaconga; jucajta cachayconga.»]

37 Chayno niptin disipuluncuna tapuran: «Chay
niycashayquega ¢maych0taj canga Tayta?» nir.

Chaura Jesus niran: «Rimaypis canmi. Imapis wafiushata
mayarga maymanpis allgaycuna shuntacanmi» nir.

18

Tayta Diosta mana yamacaypa mafiacunanchipaj yachachis-

han
1 Tayta Diosta mana yamacaypa mafiacunanpaj

disipuluncunata yachachir tincuchiypa Jesus yachachiran:

* 17:26 Gén. 6.5-8  17:28 Gén. 19.1-29

2 Juc marcachoshi juc juez casha. Payga manashi Tayta
Diosta manchacojchu; ni pi runatapis rispitajchu. 3 Chay
marcachoshi biyiidapis tiyasha. Chay biytidaga dimandacojshi
juezman aywasha «Contrdwan juclla arriglaycamay tayta
nir. 4 Yaparir-yaparir aywaptinpis unaynashi chay
juezga mana arriglashachu. Chayno caycashancho sumaj
yarpachacurirshi juezga shongullancho niran: <Diosta
mana manchacur, ni runacunata mana rispitarpis 5 chay
biytida waran-waran mana rabyachiménanpaj demandunta
juclla arriglaycushaj. Mana arriglaptéga imay Orapis
cutiycdmongami> nir.»

6 Chayno willaparcur Jesus niran: «Mana alli juez
imata nishantapis sumaj tantiyacuy. 7 Chacaypapis
junajpapis acrashan runacuna gayacuypa mafacuycaptenga
¢manachuraj Tayta Diospis yanapanga? U (yanapdnanpaj
shuyarichengachuraj? & Ruwacur mafiacoj cajtaga mana
shuyarachiypami Tayta Dios yanapanga. Ichanga noga
Destinddu Runa cay pachaman cutimushpd ¢Diosman
yéracuycajta tarisharachuraj?» nir.

Impuesto cobrajmanwan fariseuman tincuchishan

9 Alli-tucur juccunata manacajman churaj runacunata
Jests mastapis tincuchiypa willapar 10 cayno niran:
«Ishcaj runacunashi Templuman aywasha Tayta Diosta
mafiacunanpaj. Jucnin casha fariseo; jucninna casha impuesto
cobraj. 11 Fariseo cidga sumaj ichiycurshi Tayta Diosta cayno
mafiacusha: «Grasyas Tayta Dios. Gamta fiyupami agradésico
waquin runacunano mana cashapita. Waquin runacunaga
caycan suwami, fiyumi, pi-maywanpis cacojmi. Nogaga
manami cdchu tagay impuesto cobrajndpis. 12 Seménacho
ishcay cutimi ayundpis. Génashdman-tupumi diesmotapis
gampaj churd> nir. 13 Impuesto cobraj runami ichanga
pengacushpan carullacho ichiraycaran. Syélumanpis mana
ricériyllapis ricdrishachu. Chaypa ruquenga fiyupa llaquicur
péchunta tacacushpan mafiacuran: <«Cuyapaycalldmay Tayta
Dios. Nogaga fiyupa juchasapami c& nir. 14 Chaymi
impuestuta cobrdga perdunashana wasinman cutisha.
Fariseo cajtami ichanga Tayta Dios mana perdunashachu.

«Alli-tucoj cdga manacajman churashami cangapaj. Man-
acajman churasha caycajcunami ichanga alliman churasha
cangapaj.»

Wamracunapaj Tayta Diosta Jesus mafiacushan
(Mat. 19.13-15; Mar: 10.13-16)
15 Chaypita Jesusman wamracunata apaycaran yatay-
cunanpaj. Disipuluncunami ichanga apajcunata pifiacuran.

16 Chayta ricarmi Jesusga disipuluncunata niran: «Wamracu-
naga shacamuchun. Ama michaychu. Diospa maquinchéga
goyanga wamrano cajcunami. 17 Tayta Diosman wamrano
riguej ciga Tayta Diospa maquinchOmi goyanga. Wamrano
mana riguej ciga manami Tayta Diospa faupanman chayan-
gachu.»

Ricu runa Jesuswan parlashan
(Mat. 19.16-30; Mar. 10.17-31)
18Juc mandaj runa Jesusta tapuran: «Alli maestru, ¢imatataj
rurdman imaycamapis cawayta tarinépaj?» nir.
19 Jesus niran: «¢Imanirtaj <Alli> nimanqui? Alliga Tayta

Diosllami. 20 Mandamintucunataga musyanquinami:
Majayoj caycarga jucwan ama cacunquichu.” Ama
wafiuchicunquichu.” Ama suwacunquichu.” Ama

manacajtaga pitapis jitapanquichu.” Mamayqui taytayquita
alli ricanqui.»*

21 Niptin chay runaga niran: «Chaycunataga wamra
cashdpita-pachami cumlishca.»

22 Chaura Jesus niran: «Jucrdmi pishéshunqui. Llapan
ima-aycayquitapis ranticuycuy. Nircur chay guellaytana
pobricunata raquipanqui. Chayno rurarga syéluman
riquésayquita churaycajndmi caycanqui. Nircur ichanga
shamunqui gatirdménayquipaj.»

23 Chayno nishanta wiyaycur fiyupa llaquicuran ricu cash-
pan.

24 Llaquisha caycajta ricar Jesus niran: «Tayta Diospa
maquincho cawananpaj ricucuna yaycunanpdga fiyupa
sasami. 25 Aujapa uchcunpa camélluta péasachishapis
pésanmanrdmi Tayta Diospa maquincho goyénanpaj ricu runa
yaycunanpitaga.»

26 Chayno nejta wiyajcunaga niran: «Chayno captenga ¢ piraj
salbacunman?» nir.

27 Niptin Jesusga niran: «Quiquillanpitaga runacuna manami
salbacunmanchu. Tayta Diosllami pitapis salban. Paypédga
imapis manami sasachu» nir.

28 Chaura Pedro niran: «Tayta, nogacunaga llapan ima-
aycatapis cachaycurmi gamta gatirpayca» nir.

29 Niptin Jesus niran: «Pimi Tayta Diospa maquincho goy-
ayta munaywan cachaycun wasinta, maman-taytanta, wau-
guinta, pafiinta, warminta, wamrancunata; 30 chay runaga
mas aypallatami cay caway-bidacho chasquenga. Tayta Dios-
ninchipa Raupanchfnami para-simri cawayta tarenga.»

18:20 Exo. 20.14; Deut. 5.18 18:20 Exo. 20.13; Deut. 5.17 18:20 Exo.

* , * ,
20.15; Deut. 5.19 18:20 Exo. 20.16; Deut. 5.20 18:20 Exo. 20.12; Deut.
5.16

Wafiunanpaj cashanta Jesus yapay willacushan
(Mat. 20.17-19; Mar. 10.32-34)

31 Chunca ishcay apostulnincunata gayarcur Jesus niran:
«Gamcuna musyanquimi Jerusalenman aywaycashanchita.
Chaychomi Raupata profétacuna noga Destinddu Runapaj
isquirbishan cumlicanga. 32 Japa autoriddcunamanmi
entregamanga. Chay runacunanami asipdmanga, ashllir-
ushamanga, togapar-ushamanga. 33 Chayno rurarcur fiyupa
astircarirmi wafiuchimanga. Ichanga wafiushépita quimsa
junajta cawarimushami.»

34 Chayno niptin apostulnincunaga ni imanillarpis mana
tantiyaranchu imapaj parlaycashantapis Tayta Dios mana
camacéichiptin.

Jericé marcacho gaprata Jesus allchacdichishan
(Mat. 20.29-34; Mar. 10.46-52)

35Jeric6 marcaman Jesus chayaycaptin gapra runa nénicho
jamaraycaran limusnata mafiacur. 36 Achcaj runacuna ay-
waycajta mayar chay gapraga tapucuran «ilmataj caycan?»
nir. 37 Runacunana willaran: «Nazaret runa Jesusmi pasaycan»
nir.

38 Willaycuptin gapraga gayacuran: «jRay Davidpita miraj
Cristo, cuyapaycalldmay!» nir.

39 Gapra chayno niptin Jesuswan aywaycajcunaga chay
gaprata ollgdparan upélla cacunanpaj. Chaypis masraj gay-
acuran: «jRay Davidpita miraj Cristo, cuyapaycalldmay!» nir.

40 Chaura Jesusga ichiycur gaprata flaupanman pushachi-
ran. Chayachiptin tapuran: 4! «Gampaj ¢imata ruranditataj
munanqui?» nir.

Gapranami niran: «Tayta, lawé ricanantami muné» nir.

42 Niptin Jesds niran: «Nawiqui allchacéichun. Rasunpa
yaracushayquipitami allchacashcanqui» nir.

43 Chayno niptin jinan 6ra gaprapa fiawin allchacar allina
ricaran. Nawin allina ricaptin Tayta Diosta alabaraycar Je-
suspa guepanta aywaran. Jesus allchacdchishanta ricajcu-
napis Tayta Diosta alabarcaycaran.

19

Jesusta Zaqueo wasincho jamachishan

1 Jesusga Jericé marcamanna chayaran. 2 Chay mar-
cachomi tiyaran ricu runa Zaqueo. Payga impuesto co-
brajcunapa mandajninmi caran. 3 Jesis aywaycashanta
musyar Zaqueoga fiyupa ricayta munaran. Jesusga ay-
palla runapa chaupinta aywaycaran. Chaura Zaqueuga
taméfiun tacshalla captinmi ricayta mana puydiranchu.
4 Chaymi mas fiaupaman corriyllapa aywaran. Nircur sicémoro

yOraman wicharan chaypa Jesus pasaptin ricashpan rejsinan-
paj. 3 Yora chaquinpa pasaycashancho ricérir Zaqueota Jesus
niran: «Zaqueo, apurd urdmuy. Wasiquimanmi aywayci
pachéchiménayquipaj» nir.

6 Chayno niptin Zaqueoga juclla urarcur cushisha wasin-
man jinan 6ra pusharan. 7 Chayta ricashpan llapan runacuna
Jesusta jamurpashpan niran: «¢Imanirtaj juchasapa runapa
wasinman aywaycan pachacunanpaj?» nir.

8Wasicho6na caycar Zaqueoga ichircur Jesusta niran: «Tayta,
llapan charaycashépita pullantami goycushaj pobricunata,
wacchacunata. Pipa imantapis guechusha carga chuscu cu-
tipa mastami cutichishaj.»

9 Chaura Jesus niran: «Cananga salbashanami caycan cay
runapis y wasicho tiyajcunapis. Payga imandpis rurashan-
pitami musyachimanchi paypis Abrahampita mirar aywaj
cashanta. 10 Noga Destinddu Runaga shamushcé ogracasha
caycajcunata ashejmi tariycur salbanépaj.»

Uywaynincunata patrunnin guellayta aypushan
(Mat. 25.14-30)

11 Chayno parlashantaga llapan runami wiyarcaycaran.
Paycuna vyarparan Jesus Tayta Diospa maquinchona
goydchinanpaj juclla ray churananpaj. Chayno yarpaptinmi
tantiyachishpan tincuchiypa willaparan: 12 «Juc runashi
casha ricu famillya. Payshi juc-l4 nasyunman aywacusha
chaycho ray cayta chasquircur cutimunanpaj. 13 Manaraj
aywarshi gayachisha chuncaj uywaynincunata. Nircur
jucninta-jucnintapis guellayta aypusha: <Cutimundyaj cay
guellayta aruycachinqui> nir.

14 «Chayno nircur aywacuptin, marca-masincunaga payta
chiquishpan cachata cachasha guepanta cayno ninanpaj:
«Nogacunaga manami mundchu chay runata rayné canan-
paj» 15Marca-masincuna ray cananta mana munaycaptinpis
ray cayta chasquisha.

«Chaypita marcanman cutiycurnashi guellaynin chararaj
uywaynincunata gayachisha guellaynin aycamanna
mirashantapis musyananpaj. 16 Riméru chayamoj cdga nisha:
<Tayta, guellayniqui mirasha chunca cutipa masmanmi> nir.

17 «Chaura mandajnin nisha: «Gamga alli uywaymi canqui.
Wallcallapitapis sumaj mirachishayquipitami chunca mar-
capa mandajnin canayquipaj churashayqui» nir.

18 Jucajpis chayamur nisha: <Tayta, guellayniqui mirasha
pichga cutipa masmanmi»> nir.

19 «Chaura paytapis nisha: «Gamtapis pichga marcapa man-
dajnin canayquipadmi churashayqui> nir.

20 «Mas juc uywayninpis chayamur nisha: <Tayta, cay-
chomi caycan guellayniqui. Pafiuylowan guepircurmi chu-
rardchishcd. 21 Gamga chasquinqui mana fiacashayquipitami.
Chayno shuntanqui mana murushayquipitami. Chaymi
gamta manchacushpa guellayniquitaga churarachishcé» nir.

22 «Chayshi patrunnin nisha: <«Gamga canqui mana
yéracuna runami. Quiquiquipa shimiqui rimashanpitami
jusgashayqui. Fiyu cashdta musyar, mana HRacayllapa
chasquishdta musyar, mana muruycar shuntashata musyay-
carga 23 simanirtaj guellaynétaga mana churarayquichu
bancuman, cutimushpd wawantintana shuntandpaj?> nir.
24 Nircur chaycho caycajcunata nisha: <Charaycashanta
guechuy! Nircur goycuy chunca cutipa masta mirache;j
cajtal> nir. 25 Chayno niptinshi nisha: <Tayta, payga maynami
chararaycan chunca cutipa mastana> nir. 26 Niptinshi
mandéganisha: <Achcata chararaj cdga mastami chasquenga.
Mana mirachejcunami ichanga charashallantapis ushajpaj
pirdenga. 27 Ray candta mana munar contra jatarejcunatapis
cayman apaycamur fiaupdcho wafiuchiy. »

Jerusalenman Jestis chayashan
(Mat. 21.1-11; Mar. 11.1-11; Juan 12.12-19)

28 Chayno willaparcur Jesusga Jerusalenmanna faupa-
puntata aywacuran. 29 QOlivos lomacho caj Betania y
Betfagé nishan marcacunaman chayaycashpanna ishcay
disipuluncunata riméru cacharan. Paycunata niran: 30 «Ayway
chimpacho caycaj marcaman. Chayarmi tarinquipaj pipis
manaraj muntacushan manta biirru wataraycajta. Chayta
pascarir apamunqui. 31 Pipis chaycho «Biirruta ¢imapétaj
pascaycanqui?> nishuptiquega <Tayta Jesusmi nistaycan»
ninqui.»

32 Aywar disipuluncunaga tariran imandpis Jesus
nishannélla. 33 Tariycur biirruta pascarcaycaptin duyfiun
tapuran «¢Imapdtaj blirr0ta pascaycanqui?» nir.

34 Chayno niptin «Tayta Jesusmi nistaycan» niran.

35 Chaypitaga blrruta janchacurcur cutiran Jesus cay-
cashan cajman. Chayaycachirna punchuncunata carunaran.
Nircur chariparan Jesus muntacunanpaj. 3¢ Muntasha ay-
waycashan ndniman runacunana janan ropancunata lojtiriy-
cur mashtaran. 37 Olivos 16mapa aywar urdnamanna chayay-
cashancho paywan aywaycajcuna cushicushpan gayacuy-
paraj Tayta Diosta alabaran almiraypajcunata rurashanta
ricashanpita. 38 Cayno nircaycaran:

iTayta Dios alabasha caycullachun!

iTayta Diospita shamoj rayga alabasha cayculldchun!™
Syéluchopis alli goyay caycullachun.
Syélucho caycajcunaga Tayta Diosninchita alabayculldchun.

39 Chaura chaycho caycaj fariseucunaga runacunapa
chaupinpita niran: «Maestru, gatirdshojcunata pifiacuy upéllalla
cacunanpaj» nir.

40 Chayno niptin Jesus niran: «Paycuna upéllacuptenga rumi-
cunapis Tayta Diosninchita alabangami» nir.

41 Jerusalenta ricdnaman chayarcur Jesds wagaran
42 cayno nishpan: «Alli goyayta apamushdta canan
junajllapis tantiyarga allimi goyanquiman. Ichanga
chaycunata manami tantiyanquichu gampaj pacaraycajno
captin. 43 Chaypitami gamcunaman chayamonga
flacanayquipaj caycaj junajcuna. Contrayquicuna intérupa
tumarej chapacuycushuptiqui manami  maypapis
gueshpinquipénachu. 44 Chaychomi wafiuchishunquipaj
wamrantinta. Wasiquicunatapis ushajpami juchuchengapaj.
Manami ni juc rumillapis pergaraycarga quédangapéchu.
Chaynoga canga salbashunayquipaj Tayta Diosninchi
shamushanta mana wiyacushayquipitami.»

Templupa sawannincho ranticojcunata gargushan
(Mat. 21.12-17; Mar. 11.15-19; Juan 2.13-22)

45 Chaypita Jesusga Jerusalenmanna chayaran. Templupa
sawanninman yaycurir ranticuycajcunata garguyta gallay-
curan. 46 Gargushpan paycunata niran: «Tayta Diospa
palabranchdéga niycan: (Waséga canga mafiacaménallanpdmi»
nir*  jChaypis gamcunaga ticrachishcanqui suwacunapa

machayninmannomi!»*

47Nircurna Jesusga waran-waran Templucho yachachiran.
Chayno rurashanpita clirapa mandajnincuna, Moisés isquir-
bishanta yachachejcuna y autoridédcunapis yarpachacurcay-
caran imandpapis wafiuchinanpaj. 48 Ichanga Jesus yachachis-
hanta runacuna cushisha chasquicuptinmi Jesusta imata ru-
raytapis mana puydiranchu.

20

Jesusta cliracuna tapushan
(Mat. 21.23-27; Mar. 11.27-33)
1Jucjunaj Tayta Diospa alli willacuyninta Templucho Jesus
yachaycéchiptin chayaran mandaj clracuna, lay yachachej-
cuna y mayur runacunapis. 2 Chayaycirir tapuran: «¢Pitaj
cachamusha-cashunqui chaycunata ruranayquipdga? ¢Pipa
munayninwantaj imacunatapis ruraycanqui?» nir.

* 19:38 sal. 118.25-26 © 19:46 Isa.56.7  19:46 Jer. 7.11

3 Chayno tapuptin Jesuspis niran: «Gamcunatapis ma ta-
pushayqui. Tapushéta ichanga willamay: 4 Juantaga bauti-
sananpaj ¢pitaj cachamuran: Tayta Dioschu u runallachu?»

5 Chaura quiquin-pura ninacuran: « <Diosmi cachamusha»
nishaga «;Imanirtaj payta manariguirayquichu?> niméshunmi.
6 <Runallami cachamusha> nishaga llapan runacunami saj-
maycéllar wafiuchimédshun. Llapanmi yarpan Juanga proféta
cashanta.» 7Chaymi Jesusta niran: «Manami musyacunachu pi
cachamushantapis» nir.

8 Chaura Jesuspis niran: «Nogapis manami willashayquichu
picachamashantapis» nir.

Chacrayojman tincuchiypa willapashan
(Mat. 21.33-46; Mar. 12.1-12)

9 Chayno nircur Jesusga tincuchiypa willapar llapan runa-
cunata niran: «uc runashi chacranman tibasta lantachisha.
Nircorga aroj runacunata arrindacuycurshi unaycama goyaj
aywacusha juc-1a marcaman.

10 «Jbas cosécha chayamuptinna chacrapa duyfionga uy-
wayninta cachasha paypaj cajta raquipdmunanpaj. Chay uy-
way chayajtaga arrindaj runacuna fiyupa magarcurshi ji-
nayllata gargurisha. 11 Chaura chacrapa duyfionga juc uy-
waynintanashi yapay cachasha. Chaytapis ashllir usharcur
magarcurshi jinayllata gargurisha. 12 Chaypita chacrapa
duyfionga yapay juc uywaynintana cachasha. Chaytapis
yawar-yawar magarcurshi gargurisha.

13 «Chaura lbas chacrapa duyfionga yarpachacurshi nisha:
«¢Cananga imatataj rurashaj? Jucnaylla cuyay wamratami
cachashaj. Wamrdtaga rispitangachari> nir. 14 Chacra
arrindajcunaga chacrayojpa cuyay wamran aywaycajta ri-
carshi parlacusha: <Papénin wafiuptenga tagay wamranmi
ima-aycanwanpis quédanga. Wafiuycdrachishun chacranwan
noganchi quédacunanchipaj> nir. 15 Chayno nir chacrayo-
jpa wamranta chariycérir chacrapita juc-laman jorgurcurshi
wafuycdrachisha.»

Willaparcur Jesus tapuran: «Gamcuna yarpaptiqui ¢imataraj
ruranga chacrapa duyfiun? 16 Quiquin aywarcurmi chay
arrindaj fiyucunata wafiuycachenga. Chacrantapis juctana
arrindayconga» nir.

Chayno niptin runacunaga nisha: «jChayno canantaga
Tayta Dios ama camacdchichunchu!» nir.

17 Chayno niptin paycunata ricapérir Jesus niran: «Chaura
¢imapdtaj Tayta Diospa palabrancho cayno isquirbiraycan?
«Wasipa simintunta pergajcuna «cay rumi manami allichw nir

jitarishanpis

chay rumiga puntu rumipaj isquinaman churashanami cay-

n.

18 «Pipis chay rumi jananman tunej céga ichic-ichicllami
ruracanga. Chay rumi pipa jananmanpis chayarga fiuchu
allpamannomi rurarenga.»

19 Chayno niptinmi mandaj cliracunawan lay yachachej-
cunaga tantiyacuran tincuchiypa Jesus willapar paycunata
wiydchipaycashanta, Chaymi jinan Ora présu charichiyta
munaran. Ichanga runacunata manchacushpanmi mana
charichiranchu.

Impuestuta pigananpaj cashanta tapucushan
(Mat. 22.15-22; Mar. 12.13-17)

20 Chaymi Jesusta autoriddman présu apachinan cashalla
runacunata cacharan alli shimillanpa parlapar llutanta ri-
machinanpaj. 2! Chay runacuna alli-tucullar Jesusta tapu-
ran: «Maestru, nogacuna musyami yachachirpis rimarpis ra-
sun cajllata niycashayquita. Gamga rasunpa yachachinqui
Tayta Dios munashannoéllami. Manami runacuna gustashal-
lantachu yachachinqui. 22 ;Impuestuta pdgashwanchu Roma
nasyunpa mandajnin Cesarpaj u manachu?»

23 Ichanga chay runacuna alli-tucullar achéquita ashipay-
cashanta musyar niran: 24 «M4, ricandpaj guellayta apamuy.
Cay guellaychdga ¢pi runapa letratuntaj caycan? ¢Pipa jutintaj
isquirbiraycan?» nir.

Chaura chay runacuna niran: «Mandaj Cesarpami» nir.

25 Niptin Jesus niran: «Cesarpa cajtaga Cesarta goycuy. Tayta
Diospa cajtaga Diosta goycuy» nir.

26 Imandpa llutanta rimachiyta munarpis manami
rimachiranchu. Runapa faupancho pantachiyta manami
camdépacuranchu. Tapushanta Jesus imandpis cutichishanpita
fiyupa almirasha caycaran. Chaypitaga upéllallana cacuran.

Waflojcuna cawarimunanpaj cashanta tapucushan
(Mat. 22.23-33; Mar. 12.18-27)

27 Chaypitaga saduceocuna Jesus cajman aywaran.
Paycunaga manami riguejchu wafiojcuna cawarimunanta.
Chaymi Jesusta tapuran cayno nir: 28 «Maestru, Moisés
isquirbishanchdga niycan pipis wafiuptin warmin
wawaynajlla quédaptenga chay wauguillawan tiyananpimi;
wamran yuréga wafioj wauguinpa wamranno cananpami.”
29 Cananga ma tapucushayqui: Juc marcachoshi casha
ganchis waugui. Mayur cajshi majachacasha warmiwan.
Nircurshi wafiucusha manarédpis wamran captillan. 30 Chaura
biyiidawanga shullcanna tiyasha. Paypis manaraj wamran
captillanshi wafiucusha. 31 Yapay jucaj shullcanpis

* 20:28 Deut. 25.5



SAN LUCAS 20:32 201 SAN LUCAS 20:47

chaynollashi biylidawan majachacasha. Y chay warmiwan
tiyaycallar ganchis waugui wafiusha. Mayganpapis manashi
wamran cashachu. 32 Llapan wafiushanpa guepantaga
warmipis wafiusha. 33 Canan md willamay. Wafiushanpita
cawarimuptenga ¢mayganparaj warmin canga ganchis
wauguiwan tiyasha caycaptenga?» nir.

34 Chaura Jesus niran: «Cay pachallachomi warmi ollgupis
majachacan. 35 Tayta Diosninchi acrashan runacuna
cawarimur syéluch6ga manami majachacanganachu.
36 Chaychdga cangapaj anjilcunano mana wafiojnami.
Cawarimusha carmi Tayta Diospa wamrancunana
canga. 37 Wafiojcuna cawaycashantaga Moisespis
musyachimaranchimi. Paymi isquirbiran shiracho nina
rataycashanpita Tayta Dios cayno nimushanta: <Nogaga
unay awiluyqui Abraham, Isaac, Jacob rispitaycashan
Diosmi caycd> nir. 38 Diosga manami wafiojcunapa
Diosninchu. Payga cawaycajcunapa Diosninmi. Paypéaga
llapanpis cawaycanmi.»

39 Chayno niptin lay yachachejcuna waquenga niran:
«Maestru, allitami nishcanqui» nir.

40 Chaypitaga manami pipis tapuyta almitirannachu.

Ima famillyapita Cristo yurishanpis
(Mat. 22.41-46; Mar. 12.35-37)

41 Chaypita Jesus tapuran: «;Imanirtaj yarpan <Tayta Dios
cachamushan Cristoga Davidpita mirar aywajpitami> nir?
42 Quiquin Davidpis isquirbishan Salmos librucho niran:
«Tayta Diosmi mandamajnéta niran: «Cay deréchu cajlddéman

jamacuy
43 Jlapan contrayquicunata munayniquiman chura-
munécama> nir.*

44 «Chayno niycaptenga ¢iman0pataj Cristoga Davidnolla ray
canman quiquin Davidpis «nandamajné» niycaptenga?»

Lay yachachejcunano mana cananpaj nishan
(Mar. 12.38-40)

45 Llapan runacuna wiyarcaycaptinmi Jesusga
disipuluncunata niran: 46 «Cuydd lay yachachejcunano
rurar. Paycunaga Tayta Dios munashanno goyaycashanta
runacuna yarpdanallanpdmi purin chaqui puntanyaj sotdnan
jatisha. Yachachicoj cashanpita lasacunacho y céllicunach0Opis
alabasha cayllatami munan. Sinagogacunachopis
flaupa-puntaman jamacuyllatami munan. Micuyta
garananpaj pushashanchdépis mas allinnin caj bancumanmi
jamayta munan. 47 Paycunaga biyilidacunapa wasinpita

* 20:43 sal. 110.1



SAN LUCAS 21:1 202 SAN LUCAS 21:12

ima cajllantapis ushapan. Nircorga rurashancunata
pampachananpaj Tayta Diosta may oOra mafiacoj-tucun.
Chayno rurashanpitami fiyupa castigasha canga.»

21

Pobri biyiida Tayta Diospaj goycushan
(Mar. 12.41-44)

1 Chaypitaga Jesus ricaran ricucuna ofrenda wifiacunaman
Tayta Diospaj ofrendata wifiaycajta. 2 Chaycho ricaran pobri
biylidapis ishcay acapa guellayninta wifiaycajta. 3 Chaura
Jesus niran: «Cay pobri biylidaga llapanpita mas achcatami
wiflasha. 4 Waquenga wifiasha puchopacushallantami. Cay
pobri biyiidami ichanga chaylla guellaynin cawananpaj cay-
captinpis ushajpaj wifiarcusha.»

Templu juchuchisha cananpaj cashanta willashan
(Mat. 24.1-2; Mar. 13.1-2)

5 Waquin parlarcaycaran Templucho cuyayllapaj caycaj
rumicunapaj, y Tayta Diospa Templun cuyayllapaj cananpaj
goycushan adurnucunapépis. Chayno parlaycajta wiyash-
pan Jesus niran: 6 «Imayllaga llapan ricaycashayqui usha-
cangapdmi. Manami ni juc rumillapis canan pergaray-
cashannoga pergarangapédnachu.»

Ushanan wichan imano cananpdpis willashan
(Mat. 24.3-28; Mar. 13.3-23)

7 Chaymi tapuran: «Maestru, ¢imaytaj Temploga chayno
juchuchisha canga? ¢ImanOpataj musyashaj nishayquicuna
cumlinanpaj cashanta?» nir.

8 Chaura Jesus niran: «Cuydd pipis engafiashunquiman.
Achcajmi shamongapaj <Nogami Cristo c& nir. Chayno
nirmi nishunquipaj: <«Cay pacha ushacénanpaj caj chaya-
mushanami> nir. Chayno nishuptiquipis gamcunaga ama
riguinquichu. 9 Guérra captin, contra jatarejta wiyarpis
ama mancharinquicunachu. Riméruga chaycunallarami
canga. Chayno caycaptinpis cay pachaga manarami ushacan-
garachu.»

10 Mastapis niran: «Intéru munducho juc nasyunwan
juc nasyun pillyanga. Muchuypis intéruchOmi cangapaj.
11 Timlurpis fiyupami juc-lacho juc-licho canga. Muchuypis,
gueshyapis cangami. Syéluchdpis mana imaypis ricashan
manchariypajcunami canga.

12 «Manaraj chayno captinmi gamcunataga gati-
cachdshunquipaj. Charerga magashunquipaj, sinagoga-
cunaman apaycur jusgashunquipaj.  Carsilcunamanpis
wichgashunquipaj. Jesuspa  gatirajninmi>  nir

apashunquipaj autoriddcunaman, nasyunpa manda-
jnincunamanpis. 13 Chaynfpami may-chaymanpis
chayachishuptiqui willacunquipaj noga pi cashdtapis.
14 Tapushunayqui 06ra imata ninayquipaj cajtapis ama
yarpachacunquichu. 15 Nogami tantiyachishayquipaj
imata ninayquipdpis. = Chauraga maygan contrayquipis
manami ima niytapis camépacongachu. Ni ima achéquitapis

manami tarengachu. 16 Gamcunapa contrayquimi
ricaconga mamayqui taytayqui, wauguiqui, castayquicuna,
rejsinacushayquicunapis. Chayno contrayqui carmi

waquinniquitaga wafiuchishunquipaj. 17 Chayndllami llapan
runacunapis chiquishunquipaj Jesuspa gatirajninmi> nir.
18 Chayno rurashuptiquipis Tayta Diosninchéga manami
cachaycushunquipéchu. 19 Imano fiacarpis nogaman
yéracamorga salbashami canquipaj.

20 (Jerusalenta intéru cantunpa sulddrucuna tumaparayca-
jta ricarmi musyanquipaj chaycho caycajcunata ushajpaj
illgéchinanpaj cashanta. 21 Chayno caycajta ricar Judeacho
tiyajcunaga jircacunaman gueshpir aywacuchun. Jerusalen-
cho tiyajcunapis gueshpir aywacuchun. Chacracho caycaj-
cunapis amana siuddman cutichunnachu. 22 Chay wichanga
fiyupami castigu canga. Chayno ruraptinmi Tayta Dios
isquirbichishan llapan cumlenga. 23 Ay imanoéraj canga
gueshyaj warmicunawan iti wawayoj warmicuna. Intéru
Israel nasyuntami Tayta Dios castiganga. Chaura runacu-
naga fiyupami fiacanga. 24 Waquintami sabliwan wafiuchenga.
Waquintanami caru nasyuncunaman présu apanga. Mana
Israel runacunanami Jerusalentaga munaynincho cachenga-
paj Tayta Dios nishan cumlinancama.

Jestis cay pachaman cutimunanpaj cashan

(Mat. 24.29-35, 42-44; Mar. 13.24-37)

25 «Intipis, quillapis, goyllarcunapis fiyupa manchariypéami
ricaconga. Cay pachachonami llapan runacuna
manchariywan locutanga lamar yacu locutar fiyupa
gaparaptin. 26 Imapis cay pachata pdsananpaj cashanta
yarpashpan runacunaga manchariywan rimaytapis mana
puydir chiyacédconga. Chay o6rami goyllarcunapis wacman
cayman cuyonga. 27 Chaypitardmi Destinddu Runata
ricamanga pucutay janancho achicyaypa-achicyar fiyupa
munayniyoj aywaycdmojta. 28 Chay nishé&no llapanpis
cajta ricar gamcunaga -cushicunqui. Chayno captin
musyanquipdnami llapan flacaypita jorgundpdna cashéita»
nir.

29 Nircur willaparan: «Masqui ricay igus yOrata,
waquin ima y0ratapis. 30 Chay yoOracuna chillguimuptin

gamcunaga musyanquinamitamya quilla chayaycdmushanta.
31 Chaynoéllami willashdcunata ricarga musyanquipaj Tayta
Diospa maquinchona goyachindpaj cutimundpaj wallcana
pishiycashanta.

32 «Sumaj tantiyacuy. Canan cawaycaj runacuna man-
arapis wafiuptinmi chaycunaga canga. 33 Janaj pachapis cay
pachapis ushacangami. Noga nishdcunami ichanga mana
illgangapéchu. Nishdcunaga llapanmi cumlenga.

34 «Mana yarpashayqui Orami cutimushaj. Cutimur
cuyda tarindwan llutanta ruraycajta, machasha caycajta,
ima-aycayojpis canayquipaj yarpachacuycajllata. 35 Cay
pachaman cutimushad junéga pipis manami gueshpengachu.
Cay pachacho caycajcunaga manami gueshpengachu,
ni jucnayllapis. 36 Chaymi gamcunaga mayaj-mayaj
camaricushalla carcaycay. Imay oOrapis Tayta Diosta
mafiacuycay «Gueshpindpaj yanapaycalldimay> nir. Chaymi
castigasha canayquipa ruquenga noga Destinddu Runapa
faupachéna cushisha carcaycanquipaj.»

37 Templucho Jesus junajpa yacharcachir chacaypana
aywacoj Olivos l0maman chaycho pachacunanpaj.
38 Runacunanami Jesus yachachishanta wiyananpaj
Templuman tutalla aywaj.

22

Jesusta waftuchinanpaj parlacushan
(Mat. 26.1-5, 14-16; Mar. 14.1-2, 10-11; Juan 11.45-53)

1 Chay wichanga Pascua fista yaycaycdmuranna. Chay

fistatami «Lebadiiraynaj Tantata micunan fista» nejpis.”
2 Mandaj cliracunawan layta yachachejcunaga Jesusta
wafiuchichiytami  ashiycaran. Ichanga runacunata
manchacushpanmi présu charichiyta mana puydiranchu.

3 Chayno caycaptinmi Judas Iscariotetaga Satands llu-
tanta yarpéchiran. Judaspis Jesuspa apostulninmi caran.
4 Payga mandaj cliracunaman, Templuta tdpajcunapa manda-
jninman aywaycur paycunawan parlaran imandpa Jesusta
présucharichinanpépis. > Chayno Judas niptin cushicur achca
guellayta pdgananpaj auniran. 6 Chayno parlarcur Judasga
shuyaraycaran runa mana cashan 6ra Jesusta présu charichi-
nanpaj.

Pascua micuyta jesus disipuluncunawan micushan
(Mat. 26.17-25; Mar. 14.12-21; Juan 13.21-30)

* 22:1 Exo. 12.1-27; Deut. 16.1-8

7 Fista gallarinancho lebadiiraynaj tantata micunan junaj,
Pascuacho micunanpaj caj cashnita pishtaj. 8 Chaymi Jesus-
pis Pedrutawan Juanta cacharan «Ayway Pascua fista micuyta
micunapaj sénay camarej» nir.

9 Chaura paycuna tapuran: «Tayta ¢MaychOtaj camar-
ishdcuna?» nir.

10 Chaymi Jests niran: «Siuddman chayar runata tarin-
quipaj urpu-mallwawan yacuta apaycajta. Guepallanta
aywanqui wasiman yaycunancama. 11 Wasiyojta ninqui:
<Maestrumi cachamasha. Paymi nin: «;Maygan cuartuchotaj
disipuldcunawan Pascua micuyta micushaj?» nir» 12 Paynami
ricachishunquipaj altuscho jatun cuartu pichapacusha lla-
panniyoj caycajta. Chaura chay cuartucho llapanta camarin-
qui sénananchipaj.»

13 Chayno niptin aywashpan paycuna tariran Jesus nis-
hanno. Nircur chaycho camariran Pascua micuyta micunan-
paj.

Santa Séna
(Mat. 26.26-30; Mar: 14.22-26; 1Cor. 11.23-25)

14 Pascua micuyta micunanpaj 6ra chayamuptenga lla-
pan apostulnincunawan micunanpaj mésaman jamacuran.
15 Chaycho Jesus niran: «Amatarmi gamcunawan cayno
micuyta munashcd. Cananga manaraj flacashpdmi cay Pascua
micuyta micushun. 16 Yapayga mananami micushdpénachu
cay Pascua micuyta. Tayta Diospa faupancho shuntacasha
caycar-rami yapay micushunpaj.»

17 Chayno nircur Jesus binuyoj basuta charircur Tayta Diosta
agradésicuran.  Nircur apostulnincunata macyar niran:
«Cay cOpapita llapayqui upuy. 18 Cananpitaga mananami
binuta upushénachu Tayta Diospa flaupanchOna upunécama»
nir. 19 Tantata aptarcurpis Tayta Diosta agradésicuran.
Nircur paquircur apostulnincunata goycur niran: «Cayga
cuerpOmi. Gamcuna-raycumi nogata wafiuchimanga. Chayno
ruranqui gamcuna-raycu wafluchimashanta yarpanayquipaj.»
20 Micuyta usharcurna bésuta aptarcur yapay niran: «Cay
binuwanmi mushoj contrituta ruraycanchi.* Yawarnéwanmi
chay contrdtu cumlenga. Chay yawarnéga warfiuchimaptin
gamcuna-raycumi mashtasha canga. 21 Ichanga présu
charichiménanpaj caycaj runapis noganchiwan iwalmi cay
mésacho caycan. 22 Noga Destinddu Runaga Tayta Dios
munashannomi fiyupa fiacar wafiushaj. Wafiuchiménanpaj
présu charichimaj runami ichanga fiyupa fiacanga.»

23 Chayno niptin apostulnincuna jucnin-jucnin ninacuran:
«¢Mayganchiraj présu charichinanchipéga caycanchi?» nir.

* 22:20 Exo. 24.8; Jer. 31.31-34

Maygan mas mandaj cananpaj cashan

24 Apostulnincunaga quiquin-pura rimanacuran: «;May-
ganchitaraj mas mandaj cananchipaj churaméshun?» nir.
25 Chaymi Jesusga niran: «juc-ld nasyuncunapa raynincu-
naga mandaj cayninman ydracurmi nishan nishanta runacu-
nata rurachin. Chaypis mandajcunataga <Allimi ruraycan»
ninmi. 26 Gamcunaga ama chay mandajno caychu. Chaypa
ruquenga mayur carpis ama mandaj-tucunquichu. Mandaj
carpis llapanta yanapanquiman. 27 Runacunaga ¢pitataj alli
rican? ¢Mésacho jamajtachu u micuy garacojtachu? Mayur
runa captin mésacho jamajtami alli rican. Chaypis nogaga
garacojnollami cashcd. Chaymi gamcunapis uywaynolla can-
quiman.

28 «Imano Tiacaptépis gamcunaga nogawanmi imaypis cay-
cashcanqui. 29 Chaypitami mandaj canépaj Papané chu-
ramashanno nogapis mandaj canayquipaj churashayqui.
30 Chaura mandasha cajchOga nogawan iwalmi micunquipaj,
upunquipépis. Chaynopis cada-inuyquimi juc silluncho jama-
cunquipaj chunca ishcay tribu Israelcunata jusganayquipaj.»

Pedro fiigananpaj cashanta Jestis willashan
(Mat. 26.31-35; Mar. 14.27-31; Juan 13.36-38)

31 Pedruta Jesus niran: «Simdn, Simon, Satanasmi
Tayta Diosta ruwacusha gamcunataga riguta shuyshojno
yaracuyniqui imano cashantapis musyapdshunayquipaj.
32 Chaymi nogaga gampaj Tayta Diosta mafiacur ruwacushca
yaracuyta mana cachaycunayquipaj. Yapay ydaracurnaga
apostul-masiquicunata shacyéchinqui paycunapis nogaman
sumaj yaracamunanpaj.»

33 Chayno niptin Pedroga niran: «Tayta, carsilman
wichgashuptiquipis gamwanga iwalmi yaycushun.
Wafiuchishuptiquipis nogaga gamwan iwalmi wafiushaj» nir.

34 Chaura Jesusga niran: «Pedro, canan chacay manaraj
gdllu cantaptinmi quimsa cutina nogapdga <Mana rejséchw
nimasha caycanquipaj.»

Disipuluncuna camaricushana purinanpaj willapashan

35 Nircur disipuluncunata tapuran: «Guellayniynajta, mir-
capaynajta, llanguiynajta alli willacuyta willacunayquipaj
cachapté ;imallapis pishéshurayquichu?» nir.

Paycuna niran: «Manami imapis pishémaranchu» nir.

36Jesds yapay niran: «Cananpitamiichanga guellayniyoj ciga
guellayniquitapis apay; mircapayquitapis apacuy. Sabliynaj
cdga jacucunayquita ranticuycur sablita rantiy. 37 Tayta
Diospa palabrancho nogapéga isquirbiraycan: <Paytaga

juchayojcunatandmi wafiuchenga> nir. Chay niycashannéllami
manapis aycillatana rasunpa cumlenga.»

38 Chaura disipuluncuna niran: «Tayta, caycho ishcay sabli-
tami chararcaycé» nir.

Chaura Jesus niran: «Ama parlashunnachu. Gamcunaga
manami tantiyamanquichu» nir.

Olivos lémacho Jestis mafiacushan
(Mat. 26.36-46; Mar. 14.32-42)

39 Chaypita llojshir aywacur Jesusga imaypis
aywanyashanno apostulnincunawan aywaran Olivos
ldmaman. 40 Chayaycurna apostulnincunata niran: «Tayta
Diosta mafiacuy Satanasta ichipdnayquipaj» nir.

41 Chayno nircur quiquenga mas washa-ldman aywaran.
Chaychona gongurpaycur Tayta Diosta mafiacur niran:
42 «Papd, gampaj alli captenga fiyupa facandpaj caycajta
ama camacaycachiychu ari. Ichanga ama noga munashéano
cachunchu. Chaypa ruquenga gam munashayquino
cachun.»

[ 43 Chayno mafiacuycaptin syélupita shamoj anjil yuriparcur
balurta goran. 44 Fiyupa llaquicushpan llapan shongunpa
mastaraj Tayta Diosta mafiacuran. Sldayninpis yawarnoraj
pampaman juturan.]

45 Tayta Diosta mafiacuycashanpita jatarcur cutiran
disipuluncuna cajman. Chaycho disipuluncunataga tariran
llaquicuyllawan pufiucasha caycajta. 46 Chaura Jesus niran:
«¢Imanirtaj pufiurcaycanqui? Jatariy. Tayta Diosta mafiacuy
Satanasta ichipdnayquipaj» nir.

Jesusta présu charishan
(Mat. 26.47-56; Mar. 14.43-50; Juan 18.2-11)

47 Chayno Jesus parlaycaptillanmi apostulnin cashan Judas
chayaran achcaj runacunata pushasha. Nircur Jesus cajman
witiran muchar saludananpaj. 48 Jests niran: «Judas, ;gamga
juc muchayllawanchu Destinddu Runata présu charichiman-
qui?» nir.

49 Chaymi Jesusta présu apananpaj cashanta tantiyacur-
ishpan disipuluncunaga niran: «Tayta ¢sabliwan tucsishachu?»
nir. 59 Chayno nir juc apostulnenga mas mandaj clirapa
uywayninpa deréchu caj rinrinta sabliwan roguriycuran.

51 Chaura Jesus niran: «jChaytaga ama ruraychu!» nir.

Chayno nircur chay wuywaypa rinrinta yataycur
allchacarachiran.

52 Jesusta présu apananpaj shamojcunaga caran man-
daj ciiracuna, Templu tdpajpa mandaj sulddruncuna y Israel
mayur runacunapis. Paycunatami Jesus niran: «¢Suwachu cé

sabliquicunawan garutiquicunawan présu charimaj shamu-
nayquicunapéga? 53 Gamcunawanga waran-waranmi Tem-
plucho caycashcd. ¢Imanirtaj chaychdga mana présu chari-
marayquichu? Cananga Satanasmi munashanta rurachir
shacyéchisha-cashunqui présu chariménayquipaj.»

Jesusta Pedro fiigashan
(Mat. 26.57-58, 69-75; Mar. 14.53-54, 66-72; Juan 18.12—
18,25-27)

54Jesusta présu apar chayachiran mas mandaj ciirapa was-
inman. Pedroga caru guepallanta aywaran. 55Sawan ruricho
ninata ratarcérachir runacuna mashacurcaycaran. Chayman
yaycurir Pedrupis paycunawan iwal mashacuran.

56 Chaycho Pedro mashacuycajta ricar juc uyway jipash
niran: «Cay runapis Jesuswan iwal purejmi» nir.

57 Chayno niptin Pedroga niran: «¢Imanaycanquitaj warmi?
Chay runataga manami rejséchu» nir.

58 Chaypa ritunninta payta ricar jucpis niran: «Gampis chay
runawan purejmi canqui sau?» nir.

Chayno niptin Pedro niran: «¢lmanaycanquitaj? jManami
paywan purejchu cél»

59 Chaypita juc Oratano jucna niran: «Rasunpami cay runaga
Jesuswan caycaran. Payga Galilea runami canpis» nir.

60 Chayno niptin Pedro niran: «ilmanaycanquitaj? jNogaga
manami musyachu imata niycdmashayquitapis!»

Chayno niycaptin géllu cantarcuran. 61 Gallu cantarcuptin
Jesus ticraycur ricériran Pedro cajman. Chayrdmi Pedroga
yarpdriran Jesds cayno nishanta: «Manaraj gillu cantaptinmi
quimsa cutina fiigamasha caycanquipaj». 62 Chaura Pedro
jawaman llojshirir llaquicuywan fiyupa wagaran.

Jesusta asipashan
(Mat. 26.67-68; Mar. 14.65)

63 Jesus présu captin tdpaj runacunaga asipashpan maga-
ran. 64 Nawinta bendarcur lagyaran. Nircur niran: «jMé willa-
may pi chayachishushayquitapis!» nir. 65 Chayno nishpan
tucuyta ashllir-usharan.

Mandajcuna shuntacasha caycashanman Jesusta apashan

(Mat. 26.59-66; Mar. 14.56-64; Juan 18.19-24)

66 Pacha wararcuptinnaga Israel mayur runacuna,
clracunapa ~ mandajnincuna, lay  yachachejcunapis
shuntacaran. Chay shuntacasha caycashanmanna Jesusta
aparan. 67 Chaychona tapuran: «Canan rasunpa cajta
willamay: ¢Rasunpachu canqui Tayta Dios cachamushan
Cristo?» nir.

Chaura Jesus niran: « «Cristumi cé> niptépis gamcunaga
manami riguimanquipéchu. 68 Gamcunata tapuptépis man-
ami willamanquipédchu. 69 Cananpitaga Destinddu Runa
carmi jamaraycédshaj Munayniyoj Tayta Diospa deréchu caj-
laduncho.»

70 Chaymi paycunaga tapuran: «Chaura ¢gamchi canqui
Diospa wamran?» nir.

Chaura Jesus niran: «Au, nishayquinémi cé.»

71 Chaura runacuna niran: «Quiquinpis <Diospa wamran ci»
niycdmaptinchéga ¢imapénataj testigutapis ashishun?»

23

Pilatuman Jesusta apashan
(Mat. 27.1-2, 11-14; Mar: 15.1-5; Juan 18.28-38)

1 Chayno niptin llapan rabyasha jataricarcériran. Nir-
cur Jesusta aparan Pilatupa despdchunman. 2 Chaychona Je-
susta jitapashpan paycuna niran: «Cay runatami tarishca
nasyunninchipa contran jatarinanpaj runacunata shimita
goycajta. Manami munanchu impuestuta runacuna Cesarpaj
péganantapis. Quiquinpis mandaj-tucur niycan <Nogaga ci
Tayta Dios cachamushan raymi> nir.»

3Chayno niptin Jesusta Pilato tapuran: «¢Rasunpachu canqui
Israel runacunapa raynin?» nir.

Niptin Jesus niran: «Au, gam nishayquindmi.»

4 Chaura mandaj ciiracunatawan chaycho shuntacasha cay-
caj runacunata Pilato niran: «Nogaga manami taréchu cay
runapa ima juchantapis.»

5 Chaura paycunaga masraj niran: «Cay runaga rasun-
pami intéru Judea probinsyacho shimita goycan. Gallayca-
musha Galilea probinsyapita-pachami. Caychopis runacu-
nata shimitami goycan» nir.

Herodesman Jesusta apashan

6 Chayno nejta wiyar Pilato tapuran: «¢Cay runaga Galileap-
itachu?» nir.

7Chaura paycuna niran: «Au, Galilea runami» nir.

Galileapa Herodes gobernadornin captin «Herodes jus-
gachun» nir pay cajman Jesusta apachiran. (Chay junajcu-
naga Herodespis Jerusalencho caycaran.)

8 Jesusta chayachiptin mandaj Herodes fiyupa cushicu-
ran. Payga unaypita-pachana tincuyta munaran willa-
panta mayar. Milagrucunata rurashanta ricayta munaran.
9 Chaycho jucta-jucta Herodes tapuptinpis Jesusga imatapis
mana rimacuranchu. 10 Chaycho mandaj ciiracunawan layta

yachachejcunapis tucuynopami Jesusta jitapashpan rimar-
caycaran. 11 Herodesnami sulddruncunawan Jesusta manaca-
jman churar asiparan. Mandaj jatirdnan rdpata jatiparan.
Nircorga Pilato cajman cutichiran. 12 Chay junajpitanami
Herodeswan Pilato amistaran chiquinacushanpita.

Jesusta wafiuchinanpaj Pilato nishan

(Mat. 27.15-26; Mar. 15.6-15; Juan 18.39-19.16)

13 Jesusta chayachiptin Pilatoga gayachiran ciliracunapa
mandajnincunata, autoridicunata, pampa runacunatapis.
14 Llapan shuntacaycuptinna niran: «Gamcunaga cay
runata cayman apamushcanqui <Runacunata shimita
goycan» nirmi. Naupayquicho tapupté cay runapaga
manami ima juchanpis cashachu gamcuna nishayquindga.
15 Herodes tapuptinpis manami ima juchanpis cashachu.
Chaymi cayman yapay cutichimusha. Gamcuna
musyashayquindpis manami ima juchatapis rurashachu
wafiuchisha cananpindga. 16 Chaymi sumaj astircachillar
cachaycushaj.»

[ 17 Cada watami Pascua fistachdga Pilato cacharej juc
présuta runacuna maygantapis cacharinanpaj nishan ca-
jta.] 18 Chaymi Jesusta cachariyta munaptin llapan runa-
cuna gaparparan: «jWafiuchiy paytaga! iBarrabasta ichanga
cachariy!» nir.

19 (Barrabas carsilcho wichgaraycaran mandajpa contran
jatarishanpitawan runata wafiuchishanpitami.)

20 Pilatoga Jesusta cachaycuytami munaran. Chaymi runa-
cunata willaparan. 21 Willapar tantiyachiptinpis masraj
gapararan «jCrusificachiy! jCrusificachiy!» nishpan.

22 Chayno niptin Pilato yapay niran: «;Ima mana alli-
tataj rurasha? Ima juchantapis manami taréchu wafiuchisha
cananpédndga. Sumaj astircachillarmi cachaycushaj.»

23 Chayno niptinpis runacunaga masraj gaparparan
«jCrusificachiy, crusificachiy» nir. Chayno gaparpaycéllar
aunichiptin 24 Pilatoga «Gamcuna nishayquino cachun»
niran. 25 Barrabastana cachaycuran mas mandajpa contran
jatarisha caycaptin, runata wafluchisha caycaptinpis.
Jesustana paycunapa maquinman cachaycuran
crusificachinanpaj.

Jesusta crusificashan
(Mat. 27.32—44; Mar. 15.21-32; Juan 19.17-27)
26 Chaypitana Jesusta crusificananpaj aparcaycaptin mar-
caman yaycuycaran Cirene runa Simo6n. Chaura paytana
matancachiran Jesus apaycashan crusta Jesuspa guepanta

apananpaj. 27 Aypalla runacunami guepanta aywarcay-
caran. Waquin warmicunapis fiyupa llaquicushpan wa-
garaycar aywarcaycaran. 28 Wagar aywaycaj warmicu-
nata Jesus niran: «Jerusalén warmicuna, nogapdga ama
wagaychu. Chaypa ruquenga wamrayquicuna quiquiqui-
cuna fiacanayquipaj caycajpita wagay. 29 Wallcanami pishin
Nacanayquipaj. Chay wichanmi llaquicur runacuna nenga-
paj Ima alliraj waquenga wawata mana tariranchu. Mana
gueshyacuranchu. Wamran mana caranchu chuchunanpaj»
nishpan. 30 Chay wichanmi fiyupa fiacashpan puntacunat-
apis nenga <Juchumur chapacarcamay> nir. Jircacunatapis
nenga: «Nogacunapa jandman tunimur fiticarcamay> nir.”
31 Noga ogu yantano caycapté cayno fiacaycdchimarga ¢imano
flacayraj canga chaqui yantapaga?»

32Jesusta crusificananpaj aparga ishcaj juchasapa runacu-
natapis crusificananpaj aparan. 33 «Calabéra» nishan puytush
lémaman chayaycachir crusman Jesusta labityaran. Juchas-
apa runacunata apashantapis crusificarcur ichichiran jucta
Jesuspa deréchu caj-ladunman, jucnintana ichoj caj-ladunman.
34 [Chayno crusificaraycashan ora Jesus niran: «Papd, cay
runacunata perdunaycuy. Manami musyanchu imata ru-
raycashantapis.»] Suldédrucunanami surtita jitarcur-jitarcur
Jesuspa ropancunata raquipénacuran.

35 Chaycho runacuna ricaparcaycaptin mandajcuna asi-
pashpan Jesuspaj niran: «juccunataga salbaranchaj. Tayta
Dios cachamushan Cristo carga canan ma quiquin sal-
bacuchun.» 36 Sulddrucunapis chayndmi asiparan. Pochgoj
binuta shoguchir Jesusta niran: 37 «Israel runacunapa raynin
cashpayquega mé quiquiqui salbacuy!» nir

38 Cruspa janaj puntanchdnami labityaraycaran cayno
isquirbisha: «CAYGA ISRAEL RUNACUNAPA RAYNINMI» qir.
[Chayno nerga isquirbiraycaran griego rimaycho, latin ri-
maycho, hebreo rimaychdpis.]

39 Crusificaraycashancho jucaj runapis niran: «Gam ra-
sunpa Dios cachamushan Cristo cashpayquega salbacuy ari
nogacunatapis salbaménayquipaj.»

40 Chayno niptinmi jucnin céga pifiacuran: «Gampis payno
facaycashpayquega ¢manachu Tayta Diosta manchacunqui?
41 Noganchéga juchanchipitami fiacaycanchi. Paypaga manami
ima juchanpis canchu.» 42 Nircur Jesustana niran: «Tayta,
gam mandayta gallaycur nogata yarparamanqui ari.»

43 Niptinmi Jesus niran: «Cananmi syélucho nogawan iwal
caycanquipaj.»

* 23:30 Ose. 10.8

Jesus wafiushan
(Mat. 27.45-56; Mar. 15.33-41; Juan 19.28-30)

44 Chaypitaga las-ddsipita-pacha tardi mallway intiyaj pacha
chacacécuran. 45 Inti mana achicyaranchu. Chaura chay 6ra
Templu ruricho mas rispitddu cajta chaparaj racta télapis™
pullanpa rachicécuran. 46 Chay 6ra Jesus sinchipa niran:
«jPapd, gampa maquiquimanmi alméta cachaycd!»

Chayno nircur wafiucécuran.

47 Chaycunata ricar suldirucunapa capitannenga «jRasun-
pami cay runaga juchaynaj casha!» nir Tayta Diosninchita
alabaran.

48 Chayta ricaycushpanmi ricapaycajcunaga fiyupa llaqui-
cur péchunta tacashpan aywacuran. 49 Jesuswan rejsinacoj
runacunami ichanga carullapita ricaparcaycaran. Chayno
chaycho carcaycaran Galileapita-pacha iwal shamoj warmi-
cunapis.

Jesusta pampashan
(Mat. 27.57-61; Mar. 15.42-47; Juan 19.38—42)

50 Juc runa caran José jutiyoj Judea probinsyacho caycaj
Arimateapita. Payga Tayta Dios munashanndmi goyaj. Josépis
caran Israelcunapa autoriddninmi. 51 Paypis shuyaraycaran
Tayta Diospa maquincho llapan cananpaj cajtami. Waquin
mandajcuna Jesusta wafiuchinanpaj parlacuptinpis manami
parléshiranchu. 52 Paymi Pilatuman aywaran «jesuspa cuer-
punta pampachicushaj» ninanpaj. 53 Auniptinna Jesuspa
cuerpunta cruspita jorgurishpan mushoj tuciiyuwan pituran.
Nircorga pitapis manaraj pampashan gagacho uchcushan
uchcuman pampaj aparan.

54 Chay caran byernis sdbadu jamay junajpaj camaricu-

nan junaj. Tardina caran jamay-junaj gallarinanpina.”
55 Galileapita iwal shamoj warmicuna gatir ricaran mayn-
inman pampashantapis, cuerpunta imano churashantapis.
56 Wasinman cutiycédrir alli asyaj jampicunata camaricu-
ran api cajta yacu cajtapis Jesuspa cuerpunman wifiananpaj.
Nircur mandamintucho niycashanndmi sdbadu jamay juna-
jchoga imatapis mana ruraypa jamaran. Chaymi warannin-
raj apananpaj caycaran.

24

Waflushanpita Jests cawarishan
(Mat. 28.1-10; Mar. 16.1-8; Juan 20.1-10)

* 23:45 Exo. 26.31-33; Heb. 9.1-10; 10.19-20 * 23:54 Jamay junéga caran by-
ernis tardi pacha chacarcushanpita-pacha, warannin sabadu chacas-chacascama.

1 Chaypita juc seménamanna gallarej domingu tutalla
aywaran Jesus pamparaycashan cajman, camarishan
alli asyaj jampicunata apacurcur. 2 Chayananpéga Jesus
pamparashan uchcu puncuta chaparaj rumi juc-ldman
witichishana caycaran. 3 Yaycorga Jesuspa cuerpunta
mana tarirannachu. 4 Chaymi manchacasha ima ruraytapis
mana puydiranchu. Chayno carcaycaptinmi ishcaj
runacuna achic-achicyaycaj ropasha faupancho yurircuran.
5 Chaura fiyupa mancharishpan gongurpacur pampaman
umpuran. Chay yuripajcunana niran: «¢Imanirtaj wafiojcuna
pamparédnanchdga cawaycajta ashircaycanqui? ¢ Caychoga
manami cannachu. Maynami cawarisha. Yarpay Galileacho
caycashpan cayno nishushayquita: 7<Noga Destinddu Runaga
juchasapa runacunapa munayninman entregashami cashaj
crusificaménanpaj. Crusificamashanpita quimsa junajtaga

cawarimushémi. Chay nishushayquinoéllami llapanpis
caycan.»

8 Chayno niptinrdmi warmicunaga Jesus nishanta
yarpdriran. 9 Jesus pamparashan cajpita cutiycur
willaparan chunca juc apostulcunatawan chaycho caycaj
runacunatapis. 10 Chay willaj warmicunaga caran
Magdalenapita caj Maria, Juana, Santiagupa maman Maria,
waquin aywdshej warmicunapis. 11 «Riguichimédnanchipaj
ardéllami nircaycan» nir mana riguiranchu. 12 Chaypis
Pedroga corriyllaaywaran Jesusta pampashan cajman. Uchcu
ruriman watgaycorga ricaran pitushan tuctiyullatana. Chaura
almirasha yarpachacushpan cutiran.

Emausman aywarcaycajta Jesus yuripashan
(Mar. 16.12-13)

13Chay junajlla Jesuspaishcaj disipuluncuna aywarcaycaran
Emaus marcaman. (Emaus caycaran Jerusalenpitaga ish-
cay léwa masllancho). 14 Paycunaga aywarcaycaran llapan
imandpis cashanpita parlaraycar. 15 Chayno parlar aywar-
caycaptinmi Jesusga tariparcur paycunawan iwal aywaran.
16Iwal aywaycaptinpis paycunaga mana rejsiranchu. 17 Jesus
tapuran: «;Imata parlartaj aywarcaycanqui?» nir.

Chayno tapuptin llaquisha aywaycashancho ichiycéariran.
18 Chaura Cleofas jutiydga niran: «Pascuaman shamoj runa-
cunapis llapanmi musyan cay junajcuna Jerusalencho ima
pésashantapis. Gamga ¢manachu musyanqui?»

19 Chaura Jesus tapuran: «¢Imataj casha?» nir.

Paycuna niran: «Nazaret marca runa Jesusmi casha Dios-
ninchipa munayniyoj profétan. Diosninchipa munaynin-
wan milagrucunata rurashpan llapan runacunata willa-
paran Tayta Diosninchipa alli willacuyninta. 20 Paytami

clracunapa mandajnincunawan llapan autoridicuna Pilatu-
man entregasha crusificaypa wafiuchinanpaj. 21 Nogacuna
yarpard Roma runacunapa munayninpita Israelcunata sal-
bananpaj cashantami. Ichanga canan junajwan quimsa ju-
najnami Jesus wafiushan. 22 Maspis canrdmi: nogacunawan
caycaj waquin warmicunami manchacéchimasha. 23 Canan
tutami aywasha Jesusta pampashan cajman. Pampashan-
cho Jesuspa cuerpunta manashi tarishachu. Wasiman cu-
tiycdramur nogacunata willamasha: <Anjilcuna yuriparca-
mashpan «Jesis cawaycanmi» nimasha!> nishpan. 24 Chaura
waquin caj disipuluncunapis ricaj aywashpan warmicuna
willashannollana Jesuspa cuerpunta mana tarishachu.»

25 Chaura Jesus niran: «Gamcunaga ¢imanirtaj mana tantiyan-
quichu? Profétacuna willacushantapis ¢manachu riguinqui?
26 ;Manachu musyarayqui Tayta Dios cachamushan Cristoga
facarcur-raj Tayta Diospa flaupanman cutinanpaj cashanta?»

27 Chayno nircur Jesus willaparan imano cananpépis
quiquinpaj isquirbiraycashancunata. Tantiyachiran
Moisés isquirbishancunapita gallaycur waquin profétacuna
isquirbishancama.

28 Aywaycashan Emaus marcaman chayaycaptinna Je-
susga paycunapita pésacoj-tucuran. 29 Chaymi paycunaga
ruwaypano niran: «Pachaga chacaycannami. Cayllachona
pachacushun.»

Chaura Jesusga yaycuran paycunawan pachacunanpa;j.

30 Micunanpaj mésacho jamarpaycashanchonaga tantata
aptarcur Tayta Diosta agradésicuran. Nircorga paquirishpan
paycunata goran. 3! Chayraj paycuna tantiyacuriran Jesus
cashanta. Chaura Jesusga jinan ora illgacécuran.

32 Chaura paycuna quiquin-pura ninacuran: «jRasuntachari
Tayta Diospa palabranta willapdmashaga shongunchipis
fiyupa cushicuran!» nir.

33 Chaymi jinan 6ra Jerusalenman cutiran. Chayar tariran
chunca juc apostulcunata y paycunawan iwal caycaj runa-
cunatapis. 34 Chayaptin chaycho caycajcunapis willaparan
«Tayta Jesusga rasunpami cawarimusha. Simonta yuripasha»

ir.

35 Chayno niptin paycunapis willaparan néninpa aywarcay-
captin imano cashantapis, tantata paquircuptinraj Jesusta
rejsishantapis.

Disipuluncunata Jests yuripashan
(Mat. 28.16-20; Mar. 16.14-18; Juan 20.19-23)
36 Chayno nir parlarcaycaptin Jesusga illajpita chaupicho
ricacuran. Yurircur «jGamcunacho alli goyay caycullachun!»
niran.

37 Nlajpita yurircuptinmi fiyupa mancharir sicsicyarcay-
caran almata ricaycashanta yarpar.

38 Chaymi Jesusga niran: «/Imanirtaj fiyupa mancharisha
carcaycanqui? ¢Imanirtaj noga cashata mana riguinquichu?
39 Masqui ricay maquéta, chaquéta. Nogaga caycad quiquémi.
Masqui yatamaypis. Manami almachu ca. Almapaga man-
ami canchu aychan ni tullunpis.»

40 Chayno nir maquintawan chaquinta ricachiran.
41 Chaura paycuna cushicuyllawan rasunpa cashanta
manaraj sumaj riguiptin niran: «;Manachu imallapis can
micundpaj?» nir.

42 Chaura paycuna gararan juc peddsu cancasha
pescdduta [abéjapa mishquintapis]. 43 Chasquircur micuran
llapanpa fiaupancho. 44 Nircurna niran: «Gamcunawan
caycashpanchi maynami willapard llapan cayno cananpaj
cashantaga. Moisés laycunata isquirbishancho, profétacuna
isquirbishancho, Salmos libruchépis nogapaj niycashanga
llapanmi canan cumlisha.»

45 Chayrami paycunaga tantiyacuriran Tayta Diospa
palabrancho imapaj niycashantapis. Jesus niran:
46 «Isquirbiraycashanch6ga niycan Tayta Dios cachamushan
Cristo facar waflushanpita quimsa junajta cawarimunanpaj
cashanta. 47 Chaycuna cumlishana captinmi runacunata
willapdnayqui Jucha rurashayquipita arpinticur Tayta
Dios munashanndna caway. Chayrami llapan jucha
rurashayquipita perdunashunqui> nir. Jerusalenpita
gallaycur may-chaypapis aywar llapan runacunata
willapanqui. 48 Ricashayquicunataga llapanta gamcunami
willapanqui. 49 Gamcunamanmi cachamushaj Papiné
aunimashan Espiritu Santuta. Cay Jerusalenllacho
goyarcaycay Espiritu Santuta chasquinayquicama. Paynami
yanapéashunquipaj willacuynéta willacunayquipaj.»

Syéluman Jesus cuticushan

(Mar: 16.19-20)

50 Chaypitana Jesus pusharan Jerusalenpita Betania
laduman. Chaychona maquinta jogarcur Tayta Diosta
mafiacuran paycunata yanapénanpaj. 51  Chayno
mafiacuycashallanch6na aywacuran. Aywacuptin syélumanna
apacuran. 52 Paycunaga rispitar aduraycérir cushisha
Jerusalenmanna cuticuran. 53 Chaypitanami Tayta Diosta
alabananpaj waran-waran Templuman shuntacaj. [Amén.]

San Juan
¢Tayta Diospa fiaupancho cawanapéga yapayrachu yurishun?
¢Tayta Diosninchi milagrucunata mana ruraptinpis
Siguirchuraj ydracuycdshun?

¢Pitaj isquirbiran? Juan caran Jesuspa apostulninmi. Pay
caran Zebedeopa wamran. Paymi cay libruta isquirbiran.
¢Picunapdtaj isquirbiran? Runacuna yarpan Juan sumaj
rejsishan runacunapaj isquirbishantami. Chaymi waquenga
niycan Efeso siuddcho caj erménucunapaj isquirbishanta.
¢Imaytaj isquirbiran? Imay isquirbishanpis fijuga manami
musyacanchu. Waquin yarpan wata 90-95 d.C. isquirbishan-

tami.
¢Imataj caycan cay librucho? Juan niycan Jesucristoga Tayta

Dios cajpita shamushantami y pay imaypis caycashanta y
llapanta Tayta Dios camashanpita-pacha imandpis cashan-
tami. Chaymi nin «Imapis manaraj captillanna Camacéchej
Palabraga mayna caycaran» nir (1.1). Y mastapis cayno niy-
can: «Camacdchej Palabraga runamanmi ticraran. Nircur no-
gacunawanmi cay pachacho goyaran» (1.14). Nircur Juanga
juclla willaycdmanchi chay «palabra» Jesus cashanta. Pay casha
«Tayta Diospa wamran y Israelcunapa raynin» (1.43-49).

Chaypita caga cay libro ishcayman raquiraycan. Rimir caj
particho 1.19-12.50 Juan willaycdmanchi Jesus munayniyoj
car ganchis milagrucunata rurashanta (2.1-12; 4.43-54; 5.1-
18; 6.1-15; 6.16-21; 9.1-12; 11.1-44). Chayndpis Jesus quiquin
niycan picashantapis. Chaymi ganchis cuti «Nogami cd...» nin
(6.35,51;8.12; 10.7,9; 10.11, 14; 11.25; 14.6; 15.1, 5).

Jucaj partiman raquiraycajchona rimaycan disipulucunapaj.
Jesus aywacuptin paycunanami Tayta Diospa willacuyninta
willacur purichenga (13-17). Chaypita willamanchi Tayta
Jesusta crusificashanta (18-19).  Crusificaraycashancho
Tayta Diospa wamranga niran: «llapantanami cumlishcé»
(19.30). Cay libro ushan Jesus cawarishan willapawan
(20). Chaypita Jesusna disipuluncunata cachan alli willacuyta
willacunanpaj (20.19-23). Jesus cawarircur disipuluncunata
yuripashan 0Ora disipulun Tomasga manami caranchu.
Chaymi Tomasga cawarishanta riguinanpaj ricaytaraj
munaran. Disipuluncunata yapay yuripar Jesusga Tomasta
niran mana ricaycar riguejcuna imano cananpaj cashantapis
(20.24-29).

Jesucristo runaman ticrashan

1Imapis manaraj captillanna Camacéchej Palabraga™ mayna
caycaran.

Chay Palabraga Dioswan caycaran.

Quiquinmi Dios caran.

2Imapis manaraj captillannami Payga caycaranna.

3Diosga llapan ima-aycatapis Paywanmi camaran.

Paywan mana camaptenga imapis manami canmanchu
caran.”

4Paymi Dios munashanno cawayta tarichicun.

Chay cawayga runacunapaj achquimi caycan.

5 Chay achquimi chacaycho caycajcunata achicyapar Diospaj
tantiyachin.

Ichanga chacaycho caycajcuna chay achquita wafiuchiyta mu-
narpis mana camépacuranchu.

6 Tayta Diosga Juan™ jutiyoj runatami cachamuran.
7 Juanga shamuran chay achquipaj willaménanchipaj,
chaynépana Payman llapan yéracunanpaj.  Juanga manami
chay achquichu caran. Chaypa ruquenga shamuran
achqui pi cashantapis tantiyachinanpémi. 9 Chay achqui
shamoga cay pachacho llapan runata Tayta Diospita
tantiyachinanpami shamuran.

10 Payga cay pachachdnami caycaran. Paywanmi Tayta
Diosga cay pachatapis camaran. Ichanga cay pachacho
caycajcuna manami rejsiranchu. 11 Quiquinpa nasyunnin-
manmi shamuran. Chaypis marca-masincunaga Payman
manami riguiranchu. 12 Payman riguir chasquicojcunami
ichanga Tayta Diospa wamrancunana caycan. 13 Tayta
Diospa wamran cananpdga manami mamanpitachu yurisha.
Manami runa munaptinpischu yurisha. Chaypa ruquenga
Tayta Dios munashpanmi wamrachacusha.

14 Camacichej Palabraga runamanmi ticraran. Nircur
nogacunawanmi cay pachacho goyaran. Paywan purirmi
ricard Tayta Diospa japallan wamran cashpan munayniyoj
caycajta. ChaynOpamiricard payga cuyapéacoj cashanta; rasun
cajllata rimaj cashanta.

15 Paypdmi Juan willacuran: «Paypdmi nogaga nira:
«Guepita shamoga nogapita mas munayniyojmi. Payga
manaraj yuripté maynami caycaran> nir» nishpan.

16 Payga fiyupami cuyapdmashcanchi. Chaymillapanchitapis
yaparir-yaparir yanapamashcanchi. 17 Musyashanchin0pis
laynincunataga Moiseswanmi Tayta Dios willacachiran.
Fiyupa cuyapécoj cayninta alli caynintami ichanga

* *
1:1 «Camacéchej Palabra» niycan Taytanchi Jesucristupémi. 1:3 Gén. 1.1-3;

Sal. 33.6; Prov. 8.22-31; Col. 1.15-17; Heb. 1.2; 1Juan 1.1; Apoc. 19.13 * 1:6 Mat.
3.1; Mar. 1.4; Luc. 3.1-2

Jesucristuwanna tantiyachimashcanchi. 18 Tayta Diostaga
imaypis manami pipis ricashachu. Paytaga ricasha Japallan
Wamran Jesucristullami. Chaymi pay cajpita shamusha car

musyachimashcanchi Tayta Dios imano cashantapis.*

Bautisaj Juan willacushan
(Mat. 3.11-12; Mar. 1.7-8; Luc. 3.15-17)

19 Jorddn mayucho runacunata Juan bautisaycaptinmi
Jerusalenpita Israel mandajcuna Juanman cacharan
clracunata, Levi tribu runacunata Juanta tapoj. 20 Tapuptinmi
Juanga mana chapacuypa niran: «Nogaga manami Dios
cachamushan Cristuchu cé.»

21 Chaymi yapay tapuran: «Chaura ¢pitaj rasunpaga canqui?
¢Chaura gamga caycanqui proféta Eliaschu?»*

Chayno niptin Juan niran: «Nogaga manami Eliaschu ca.»

Chayno niptinpis yapay tapuran: «Chaura ;gamga caycanqui
shamunanpaj caycaj profétachu?»™

Niptinpis Juan niran: «Manami chay profétapischu ca.»

22 Chaymi niran: «Chaura ¢pitaj canqui? Cachamaj Israel
mandajcunata willandpaj ma willamay pi cashayquitapis.»

23 Chaura Juanga proféta Isaias nishannémi niran: «Nogaga
ca chunyajcho runacunata sinchipa cayno willapajmi: <Tayta
Diosninchi shamunanpaj nénita allchay.» »*

24 Chaura fariseucunapa cachancuna Juanta tapuran:
25 «¢Imanirtaj gam bautisanqui, mana Cristo caycar, mana
Elias caycar, maygan profétapis mana caycar?»

26 Juanna niran: «Nogaga yacullawanmi bautisa.
Gamcunachémi ichanga caycan mana rejsishayqui.
27 Paymi guepdta shamoj munayniydga caycan. Paypa
flaupanchdga noga manami meréséchu ni llangui watunta
allchapénallapéapis.»

28 Chaycunaga caran Betaniachdmi, Jorddn mayu chimpan-
cho. Chay wichanchémi Juanga runacunata bautisaycaran.

Jesucristuta Bautisaj Juan ricashan

29 Warannin junaj quiquin Bautisaj Juan cajman Jesus
yaycuycaran. Chaymi Juanga niran: «jMasqui ricay-llapa!
iTagaymi caycan Tayta Diospa Cashni uyshanno! Pay-
tami Tayta Dios cachamusha llapan runacunapa juchanta
apananpaj. 30 Paypdmi nogaga nird: «Guepéta shamdga no-
gapita mas munayniyojmi. Payga manaraj yuripté maynami
caycarar nir. 31 Quiquépis manami musyarédchu Tayta Dios

* * *
1:18 Mat. 11.27; Luc. 10.22; 1Juan 1.2 1:21 Mal. 4.5 1:21 Deut. 18.15,
18 ™ 1:23 Isa. 403

cachamushan Cristo pay cashanta. Chaypis nogaga yac-
ullawanmibautisaycashca Israelcuna musyar payta chasqui-
cunanpaj.»

3233 Mastapis Juan niran: «Cristo pi cashantapis
musyandpami Tayta Dios nimaran: <Bautisarcuptiqui
maygan runapa jananmanpis Espiritu Santu palumano
chayaptinmi musyanquipaj pay Espiritu Santuwanna
caycashanta. Paymi munayniyoj caycan Espiritu Santuwan
bautisananpaj.» 34 Chay nimashannollami nogaga ricashca.
Chaymi musyéa Tayta Diospa Wamran pay cashanta.»

Jesuspa rimir caj disipuluncuna

35 Chaypita warannin junajpis Juanga ishcaj
disipuluncunawan jinallancho caycaran. 36 Jesus péasaycajta
ricar Juan niran: «jMasqui ricay-llapa! Tagaymi caycan Tayta
Diospa uyshanno.»

37 Chayno niptin Juanpa ishcaj disipuluncunaga Jesuspa
guepanta aywaran. 38 Guepanta aywaycajcunaman ticraycur
Jesus niran: «;Imatataj ashinqui?»

Chaura paycuna niran: «Rabi ¢maych6taj pachacaraycan-
qui?» (Rabi ninanga Maestru ninanmi.)

39Jesusnami niran: «Shamuy ari, rejsichishayqui.»

Chayno niptin aywar pachacarashanman chayaran. Tardi
mallwayna captin chayllachona tardiyaran. 40 Juan nishanta
wiyaycur Jesuspa guepanta ishcaj aywaj jucga caran Andrés.
Andresga caran Simonpa wauguinmi.

41 Chaypita Andrés aywaran wauguin Simén cajman.
Payta niran: «jTayta Dios cachamushan Cristuwanmi tin-

cushcécunal» nir. ] ) o
42 Nircur pusharan Jesus cajman. Chayaycuptin Simon-

taga Jesus niran: «Gamga canqui Jonaspa wamran Simonmi.
Cananpitaga jutiqui canga Cefas. (Chay ninanga caran Pedro
ninanmi. Ichanga Cefas ninanpis Pedro ninanpis caran rumi
ninanmi.)»

Felipitawan Natanaelta Jests gayashan

43Warannin junaj Jesusga Galilea probinsyaman aywaran.
Chaypita Felipiwan tincurna «Disipuld canayquipaj nogawan
aywashun» niran.

44 Felipega caran Betsaida marcapitami. Andreswan Pe-
drupis chay marcallapitami caran. 45 Felipega aywaran
Natanaelta willaj: «Tincushcdcuna pipami Moisés laycuna-
cho isquirbisha, profétacunapis isquirbisha chay runawanmi.
Payga caycan Josépa wamran Nazaret runa Jesusmi.»

46 Niptinmi Natanael niran: «;Ima allillapis Nazaretpita
yuriycamunmanchuraj?»

Chaymi Felipe niran: «Ricanayquipaj ma aywashun ari.»

47 Chaypitanaga Natanael chayaycajta ricar Jesus niran:
«Paymi ichanga rasunpa Israel runa. Payga llullacuyta man-
ami yachanchu.»

48 Chayno niptinmi Natanael tapuran: «;ImanOpataj imano
cashétapis gamga musyanqui?»

Chaura Jesus niran: «Nogaga gamta ricashcd manarépis
Felipe gayashuptiqui igus yora chaquincho caycajtami.»

49 Chayno niptinmi Natanael niran: «Maestru, jgamga ra-
sunpa canqui Tayta Diospa Wamranmi.” Israelcunapa rayn-
inmi canquil»

50 Chaymi Jesus niran: «;dgus yéra chaquincho caycajta
ricashcé> nishalldpitachu nogapaj chayno ninqui? Chaypita
mas almiraypajcunatariami ricanquipaj.»

51 Mastapis Jesus niran: «Rasunpami né: Gamcunaga ri-
canquipdmi syélu puncu quicharaycajtapis. Chaypami ri-
canquipaj Tayta Diospa anjilnincuna Destinddu Runaman
uraycamojta, pay cajpita cutiycajtapis.» ™

2

Yacuta binuman Jesus ticrachishan

1 Chaypita quimsa junajtaga Galilea probinsyacho caycaj
Cana marcacho juc runa majachacar fistata ruraran. Jesuspa
mamanpis chay fistacho caycaran. 2 Chay fistaman Jesustapis
disipuluncunatawan gayachiran. 3 Manaraj fista ushacaptinmi
binuga ushacécuran. Chaymi Jesusta mamanga niran: «Binun
ushacécushanami.»

4 Chaymi Jesus niran: «Mama, ¢imanirtaj jaticanqui? Man-
ardmi 6ra chayamunrachu.»

5 Jesuspa mamannami sirbicuycajcunata niran: «Imata ru-
ranayquipdpis pay nishushayquita ruray.»

6 Chaychomi caycaran rumipita rurashan yacuynaj sojta
urpucuna. Chay urpucunachdmi yacuta wifiardchej custums-
rinno mayllacunanpaj. Chay urpucunaman yaycoj pachac
(100) litruno yacu. 7 Sirbicuycajcunatana Jesusga niran:
«Chay urpucunaman yacuta juntachiy.»

Chaura paycunaga yacuta juntata wifiaran.
8 Juntarcachiptin Jesus niran: «Wallcallata chagarcur apay
mayur sirbintiman.»

Sirbicojcunaga Jesus nishanno apaparan. 9 Mayur
sirbintiga yawarcuran yacupita binuman ticrashatana.
Payga mana musyaranchu maypita jorgamushantapis.
(Waquin sirbicojcuna ichanga musyaycaran.) Chaymi
casaraj mosuta gayaycur mayur sirbintenga niran: 19 «Llapan

* 1:49 Mat. 1615 T 1:51 Gén. 28.12

runapis riméruga alli binu cajtami upun. Achcatana upusha
captinnaga jorgamun shegui caj binullatana. Gammi ichanga
canancamapis mas alli caj binutami churarachishcanqui.»

11 Chay milagrutami rimir-puntata Jesusga ruraran
Galileacho caycaj Cana marcacho. Chaychomi payga
Tayta Diospa japallan wamran car munayniyoj cashanta
musyachiran. Chayndpami disipuluncunapis Jesusman
riguiran.

12 Chaypitaga Jesus aywacuran Capernaiim marcaman ma-
manwan, wauguincunawan disipuluncunawan. Chaycho go-
yaran ishcay quimsaj junaj.

Templupa sawannincho ranticojcunata gargushan
(Mat. 21.12-13; Mar. 11.15-18; Luc. 19.45-46)

13 Israel runacunapa Pascua™ fistan yaycaycdmuranna.
Chaymi Jesusga aywaran Jerusalenman. 14 Chayar tariran
runacuna Templupa sawannincho ranticurcaycajta. Rantic-
uycaran torucunata, uyshacunata, palumacunatapis. Juc-la
guellayta rucajcunapis mésan guepancho jamarpaycaran.
15 Chaymi Jesusga sumbadurninta ruracurcur templupita
garguran uyshacunatawan waicacunata. Meésancunatapis
sajtar-usharan; guellaynincunatapis mashtariran. 16 Paluma
ranticojcunatapis niran: «jCaycunata caypita jorguy!
iPapidnépa wasinta ama ticrachiychu nigusyu wasimanga!»

ir,

17 Chaymi disipuluncunaga yarpdriran Tayta Diospa
palabrancho  «Rispitddu  wasiqui-jananga imamanpis
chaydmanmi» nir isquirbiraycashanta.”

18 Chaymi Israel mandajcunaga niran: «¢Ima munayniqui-
wantaj chayno ruranqui? M4 juc milagruta ruray mu-
nayniyoj cashayquita musyanépaj.»

19 Chaura Jesus niran: «Ma gamcuna cay templuta
juchurachiy. Nogami quimsa junajllacho cashanmanno
jatarachishaj.»™

20 Chayno niptin mandajcunaga niran: «Cay Templuta
jatarachir aruyta ushasha chuscu chunca sojta (46)
watatardmi. Gamga ¢imanOpataj quimsa junajllata yapay
jatarirachinquiman?»

21 Chayno Templupaj parlarpis Jesusga wafiushanpita
cawarimunanpdmi parlaycaran. 22 Chayno nishan-
taga disipuluncunapis yarpdriran Jesus waflushanpita
cawarimushanpitardmi. Chayradmi riguiran Tayta Diospa
palabranman y Jesus nishancunamanpis.

* 2:12 Mat. 413 © 2:13 Exo. 12.1-27; Deut. 16.1-8  2:17 Sal. 69.9  2:19
Mat. 26.61; 27.40; Mar. 14.58; 15.29

Jesusga runacuna imano cashantapis musyan

23 Pascua fistacho achca runacunami ricaran milagru-
cunata Jesus rurashanta. Chaymi achcaj runacuna Jesus-
man riguiran. 24Ichanga Jesus musyaran llapan runacuna
imano caycashallantapis. Chaymi paycunamanga mana
yéracuranchu. 25 Manami nistajchu runacuna willanantaraj.
Payga quiquinmi musyaycaran runacunapa shongun imano
yarpaycashantapis.

3

Nicodemowan Jestis parlashan

1 Juc fariseo runami caran Nicodemo jutiyoj. Payga
Israelcunacho mandajmi caran. 2 Chay runami juc chacay
aywaran Jesus cajman. Chayaycur niran: «Maestru,
nogacunaga musyami yachachimdanayquipaj Tayta Dios
cachamushushayquita. Gam rurashayqui milagrucunataga
manami pipis ruranmanchu. Chaycunataga ruranman
quiquin Tayta Dios yanapaptillanmi.»

3 Chaura Jesus niran: «Rasunpami né: Tayta Diospa maquin-
cho cawananpéga runa yapayrami yurinan.»

4 Chayno niptin Nicodemo tapuran: «;Imandpataj juc runa
rucuna caycarga yapay yurinman? ;Mamanpa pachanman
cutinmanchuraj yapay yurinanpaj?»

5 Chaura Jesus niran «Rasunpami né: Juc runa yacu-
pitawan Espiritu Santupa munayninwan yurir-rdmi Tayta
Diospa maquincho goyayta tarenga. ¢ Runapita yurej céiga
runallami. Espiritu Santupa munayninwan yurej cajmi
ichanga espiritulla car Tayta Dios munashanno cawan.
7 ;Imanirtaj yarpachacunqui <yapayrdmi yurinan> nipté?”
8 Espiritu Santu Tayta Diospa maquincho runata imano
purichishantapis pipis manami musyanchu. Imandmi wayra
wayrdmojta mayarpis runacuna mana musyanchu maypita
wayra shamushanta ni maypa aywaycashantapis, chaynomi
mana musyanchu.»”

9Chayno niptin Nicodemo tapuran: «Tayta, nimashayquega
uméman manami yaycunchu.»

10 Chayno niptinmi Jesus niran: «Israelcunapa yachachejnin
caycar ¢manachu chayta tantiyanqui? 11 Rasunpami né:
Gamtaga willapaycd musyashdtami. Rasunpa cajta ric-
ashatami niycd. Chaypis gamcunaga manami riguinquichu.
12 Cay pachacho cajcunallapaj willapaycaptépis mana riguiy-
carga ¢;imanOpardshi riguinquiman syélucho cajcunapaj willa-
paptéga?

* *
3:7 1Ped. 1.3, 23 3:8 Ecl. 11.5

13 «Cay pachapitaga manami pipis syéluman wichashachu.
Destinddu Runami ichanga janaj pachapita cay pachaman

urdmusha. 14 Unayga chunyajcho Moisés runsipita culebrata™
rurariycur gueruman waguiran pipis ricirej cdga mana
wafiunanpaj. Chayndmi Destinddu Runatapis ruranga™ 15 pipis
payman yédracoj cdga mana ushacaj cawayta tarinanpaj.

Runacunata Tayta Dios cuyashan

16 «Tayta Diosga runacunata fiyupa cuyarmi japallan cuyay
wamranta cachamuran Payman pipis yédracoj cdga mana
waflunanpaj chaypa ruquenga imaycamapis cawananpaj.
17 Diosninchéga cay pachaman wamranta cachamusha
payman ydracojcunata salbananpdmi, manami castigasha
cananpdchu.

18 «Chaymi Tayta Diospa wamranman yéracoj-cdga mana
castigacangachu. Mana yéracoj cajmi ichanga Diospa japal-
lan wamranman mana ydracushanpita castigacdnanpaj disti-
nashana caycan. 19 Juchasapa cédga castigashami canga.
Paycunaga achqui chayamusha caycaptinpis juchallancho
cawayta munaywan chacajllacho cacuyta munasha. 20 Pipis
juchata rurdga achquino shamojta chiquinmi chacajchono
juchayoj cashan mana musyacénanpaj.” 21 Allita rurajcu-
nami ichanga achquino shamojman yéracun Tayta Dios mu-
nashanno cawananpaj.»

Bautisaj Juan Jesuspita willacushan

22 Chaypita Jesusga disipuluncunawan aywaran Judea
probinsyaman. Chaycho goyaran paycunawan runacunata
bautisashpan. 23 Bautisaj Juanpis bautisaycaran Enoén
marcacho. Chaychoga caran achca yacumi. Enonga caran
Salim marcapa sercan. Chaycho bautisaycashanta mayarmi
waquin runacunaga bautisacunanpaj chayman aywaran.
24 Ichanga manaraj carsilman apaptinmi Juanga chaycho

bautisaycaran.”

25 Chaychomi Juanpa disipuluncuna Israel-masincunawan
tapunacur rimanacuran limyuyénanpaj imano ruraypitapis.
26 Chaypitaga Juanta disipuluncuna niran: «Maestru, ¢man-
achu gamwan juc cuti Jordan mayu chimpanchu juc runa
caycaran? Paypdmi gamga willacurayqui. Cananga paypis
bautisaycannami. Chaymi llapan runacuna paymanna ay-
warcaycan.»

27 Chayno niptinmi Juan niran: «Runaga imatapis
ruran, imamanpis chayan Tayta Dios camacéchiptinrami.
28 Gamcunata nishénopis nogaga manami Dios cachamushan

* * *
3:14 Num. 21.9 3:14 Isa. 52.13; Juan 8.28; 12.32-34; 18.32 3:20 Job
24.13-17 * 3:24 Mat. 14.3; Mar. 6.17; Luc. 3.19-20

Cristuchu ca.” Chaypa ruquin nogaga cd Cristupaj
willacunépaj Tayta Dios cachamashallanmi. 29 Jipashwan
juc mosu majachacaptin mdsuta yan'gaj amigun fiyupami
cushicun. Chay cushicushannoéllami nogapis fiyupa cushicé.
30 Payga masmi munayniyoj ricacunan caycan. Nogami
ichanga gongacaypana aywané.»

Janaj pachapita shamojpaj rimashan

31 Janajpita shamoj cajmi llapanpépis mas munayniyoj
caycan. Cay pachacho cédga cay pachacho cajllapdmi par-
lan. Janajpita shamoj cajmi ichanga munayniyoj caycan.
32 Chaymi willacuycan janaj pachacho ricashancunapéwan
wiyashancunapaj. Chayno willacuptinpis manami pipis
chasquicuyta munanchu. 33 Pay nishanta chasquicoj céga
Tayta Diospa palabrantapis chasquin: «Tayta Diosga pal-
abranta cumlinmi» nir. 34 Jesusga Tayta Dios cachamushan
carmi Tayta Diospa willacuyllanta willacun. Paytaga Espiritu
Santumi yanapaycan.

35 Tayta Diosga wamranta cuyarmi paypa maquinman
llapantapis cachapasha.” 36 Chaymi Diospa wamranman
yéracorga imaycamapis cawanga. Tayta Diospa wamranman
mana yaracoj cajmi ichanga chay cawayta mana tarengachu.

Chaypa ruquin chay mana yéracojcunataga Tayta Diosmi casti-
ganga.

4

Samaria warmiwan Jests parlashan

1 Fariseucuna mayaran Jesus bautisaycashanta, bautisaj
Juanpitaga mas achcana disipuluncunapis caycashanta.
2 (Rasunpaga quiquin Jesus manami bautisaranchu.
Disipuluncunami bautisaycaranga.) 3 Chayta musyarmi

Jesusga Galilea probinsyaman cutiyta yarpar Judeapita
aywacuran.

4 Galileaman chayananpdga Samaria partipardmi pésaj.
5Chayno aywarmi Samariacho caycaj Sicar marca fiaupanman
chayaran. Chay partiga caycaran Jacobpa wamran Josépa
chacranchémi.™ 6 Chay chacrachémi caycaran unayna Jacob
uchcuchishan yacu pdsu. Uticashana carmi Jesusga chay
p6su cajman chayar jamacuycuran. Oraga caran las-ddsinona.
7-8 Chay 0ra disipuluncunaga marcapa aywacusha caran imal-
latapis micunanpaj rantej. Chaycama Samaria warmi chay
pOsuman yacucoj chayaran. Chay warmita Jesusga «Yacuta
mafiacushayqui» niran.

* 3:28 Juan1.20 * 3:35 Mat. 11.27;Luc. 10.22  4:5 Gén. 33.19; Jos. 24.32

9Israelcunawanga Samaria runacuna® manami alli ricana-
cojchu. Chaymi warmiga Jesusta niran: «Israel runa caycash-
payquega ¢imanirtaj yacuta mafiacamanqui Samaria warmi
caycashéta musyaycar?»

10 Chaura Jesus niran: «Gamchush musyanquiman
Tayta Dios allita tarichishunayquipaj cajta y pi yacuta
mafiacuycdshushayquitapis; chauraga gampis vyacuta
maflacamanquimanmi. Mafiacamaptiquega imaycamapis
cawachicoj yacutami tarichéman.»™

11 Chayno niptin warmi niran: «Yacuga pOsucho
rurichérami caycan. Gampaga manami imayquipis
canchu jorgamunayquipaj. ¢Maypitataj chay cawachicoj
yacuta jorgapdmanquiman? 12 Unay awilunchi Jacobmi cay
posuta uchcuchiran. Paymi nogacunataga cachapdmasha.
Quiquinpis wamrancunapis uywancunapis cay p0Osullapitami
yacuta upuran. {Gamrachuraj payman tincunquiman?»

13 Chayno niptinmi Jesus niran: «Cay pOsupita yacuta
upoj céga imaypis yacunaycangami. 14 Noga tarichisha
yacuta upoj cdga mananami imaypis yacunanganachu.
Noga tarichisha yacuga quiquin runachémi pucyuno canga.
Chaymi chay yacuga canga imaycamapis cawachicoj yacu.»

15 Chaura warmiga niran: «Imaypis mana yacundnipaj
ni cay pOsumanpis yacucoj manana cutimundpaj chay
yacuyquita goycamay ari, tayta.»

16 Chayno niptin Jesis niran: «Ayway runayquita
pushamuy.»

17 Chaura warmi niran: «Nogapaga manami runé canchu,
tayta.»

Chayno niptin Jesds niran: «Rasun cajtami niycanqui.
18 Gamga canqui runa rucachej warmimi. Pichga-
jwannami goyashcanqui. Canan caycashayquiwanga
puripénacuycanquillami. Chaymi «rund mana canchw nerga
rasun cajta rimashcanqui.»

19 Chaura warmi niran: «Tayta, gamga proféta-imachari
canqui. 20 Nogacunapa unay caj famillydcunaga tagay pun-
tachordmi Tayta Diosta aduraj. Israel runacunaga Jerusalen-
llachdmi Tayta Diosta aduranchi> nircaycanqui.»

21 Chaura Jesus niran: «Cananpitaga manami
tagay puntachordchu, ni Jerusalenchoérdpischu Diosta
aduranquipaj. 22 Gamcunaga manami musyanquichu
pita adurarcaycashayquitapis. Nogacunami ichanga
musyaycéicuna pita aduraycashécunatapis. Chaynopis Tayta
Dios cachamushan salbactga Israelcunapitami yurimonga.

* 4:9 Esd. 4.1-5; Neh. 4.1-2 * 4:10 Isa. 44.3;Jer. 2.13;17.13; Juan 7.37-39

23 Espiritu Santu munashanno llapan shongunwan Tayta
Diosta adurananpaj caj 6ra chayamushanami. Chayno
adurananchitami Tayta Diosga munan. 24 Tayta Diosga
Espiritullami caycan. Chaymi Paytaga Espiritu Santu
munashanno llapan shongunchiwan adurashun.»

25 Chayno niptin warmi niran: «Noga musydmi Cristo
shamunanpaj cashantaga. Pay shamurnami chaycunataga
sumaj tantiyachimdshunpaj.»

26 Chaura Jesus niran: «Noga gamwan parlaycajmi caycé
chay shamunanpaj caycéga.»

27Chayno warmiwan parlaycaptin disipuluncunaga micuyta
rantej aywashanpita chayaran. Samaria warmiwan Jesus
parlaycajta tariycur fiyupa almiraran. Ichanga mayganpis
manami tapuparanchu imata o imapaj parlashantapis.

28 Chaura warmiga yacu puyfiunta cachariycur marcaman
aywar runacunata willaran: 2% «Juc runami yacu p0su caj-
cho caycan. Paymi nimasha imano cashéllatapis. Masqui
aywashun-llapa ricanayquipaj. ¢Manachuraj pay caycan Tayta
Dios cachamushan Cristo?» nir.

30 Chaymi runacunaga aywaran Jesus caycashan cajman.
31Manardapis runacuna chayaptin Jesusta disipuluncuna niran:
«Maestru, micucurcuy ari.»

32 Chaura Jesus niran: «Nogapaga jucmi micuyné caycan.
Gamcunaga manami musyanquichu.»

33 Chaura disipuluncunaga quiquin-pura tapunacuran: «;pi-
raj micuyta apapamusha?» nir.

34 Chayno yarpashanta tantiyarmi Jesus niran: «Nogapa
micuynéga caycan cachamaj munashanta ruraymi y cum-
liymi. 35 Rimaypis canmi <Murushanchipita chuscu quil-
latardmi cusichanchi> nir. Chayno captinpis masqui ricay.
Tagay shaycdmoj runacunaga coséchapaj listunami caycan.
36 Runacunata shuntananpéga Tayta Dios maynami runacu-
nata camarisha. Chaynopami shuntashan runacunaga mana
ushacaj cawayta tarenga. Chaura murojpis coséchata shunta-
jpis iwal cushiconga.

37 «Rimay cashannopis jucmi murdga, jucnami coséchata
shuntdga. 38 Nogaga mana murushayquita shuntajmi
cachashca. Juccunami murur fiacasha. Gamcunaga juccuna
flacar murushantami cusichar shuntanqui.»

39 Chaypitanami Samaria runacunaga warmi nishanta
wiyar Jesusman achcaj riguiran. Warmiga nisha-caran:
«Imano cashallétapis llapantami nimasha» nir. 40 Chayndpami
Samaria runacuna Jesus caycashan cajman chayaycur
ruwaran goyapdnanpaj. Chaymi paycuna cajcho goyaran
ishcay junaj. 4! Chaycho goyar quiquin willapaptin achcaj

runacuna riguiran payman. 42 Chaymi warmitaga runacuna
niran: «Cananga manami gam nimashallayquiwannachu
rigué, chaypa ruquenga quiquécunami quiquinta wiyashca.
Chaymi musya payga llapan runacunata salbaj Cristo
cashanta.»

Autoriddpa wamranta Jesus allchacdchishan
43 Samariacho ishcay junaj goyarcur Jesusga Galileaman
aywaran. 44 Jesus niran: «Diospa profétancunataga may-
chaychopis allimi rican. Marca-masincunawan castancu-
nami ichanga mana riguinchu» nir.* 45 Galilea runacunapis
Pascuapaj Jerusalenman aywar Jesus milagrucunata ruray-
cajtaricaran. Chaymi Galileaman Jesus chayaptin chay runa-

cuna fiyupa cushisha chasquiran.™
46 Chaypitaga Jesus aywaran Cand marcaman. Chay-

chémi faupata yacuta binuman ticrachiran.” Capernaim mar-
cachonami caycaran rayta yanapaj autoridd. Chay runapa
wamranmi fiyupa gueshyaycaran. 47 Judeapita Galilea-
man cutishanta mayaycur payga aywaran Jesusta ruwacoj.
Chayar niran: «Tayta, wamrita allchacaycachipamay ari.
Waséman aywashun. Wamré wafiuycannami» nir. 48 Chaura
Jesus niran: «/Imanirtaj gamcunaga nogaman mana riguin-
quichu milagruta mana ricarga?»

49 Chayno niptinpis chay autoridédga niran: «Juclla ayway-
cushun tayta manaraj wamra wafiuptillan.»

50 Chaymi Jesusga niran: «Wasiquiman cuticuy.
Wamrayquega allchacashanami.»

Jesus nishanta riguir chay runaga wasinman cuticuran.
51 Capernaumman chayaycaptinna uywaynincuna taripar
niran: «jWamrayquega allchacashanami tayta!»

52 Chayno niptin uywaynincunata tapuran imay 6ra allcha-
cayta gallaycushantapis. Chaura uywaynincuna willaran:
«Ganyan las-d@si tumarcuynami wamrayquega allchacasha»
nir.

53 Chaura chay runa yarpériptin caran Jesus «wamrayquega
allchacashanami» nishan 6ra. Chaymi chay runapis wasin-
cho cajcunapis llapan riguiran Jesusman.

54 Chaywanga Jesus ishcay cutinami milagruta ruraran
Judeapita Galileaman chayaycushpan.

)

Puriyta mana puydej runata Jestis allchacdchishan

* * *
4:44 Mat. 13.57; Mar. 6.4; Luc. 4.24 4:45 Juan 2.23 4:46 Juan 2.1-11

1 Chaypita unayllataga Israelcunapa fistan Jerusalencho
caran. Chayman Jesuspis aywaran. 2 Jerusalenman yay-
cunacho «Uysha llojshinan» jutiyoj puncumi caycan. Chay
flaupanchOomi caycan jatun posu. Hebreo rimaychdga chay
pOsupa jutin Betesda. Chay pOsupa faupanchdga caycaran
pichga alarcuna. 3 Chay alarcunachomi caycaran achcaj
gueshyajcuna, gapracuna, wegrucuna, mancuyashacunapis.
4[Chaychodmi paycuna shuyarpaycaran syélupita anjil urarca-
mur yacuta cuyuchinanta. Yacuta cuyurcachiptin maygan
gueshyajpis riméru yacuman yaycoj-cajmi allchacaj].

5 Chaych6mi juc runa caycaran quimsa chunca pusajnin
(38) watana gueshyar jitardcoj. ® Chay runa unaypitana
gueshyashanta musyarmi Jesus tapuran: «;Allchacayta mu-
nanquichu?» nir.

7 Chaymi chay gueshyaj runa niran: «Au tayta, allchacay-
taga munami. Ichanga manami pinépis canchu pdsu yacuta
anjil cuyuchiptin yaycachiménanpaj. Imaypis yaycuyta mu-
napté simri jucmi llalliraman.»

8 Chayno niptinmi Jesds niran: «jJatariy! Quirmayquita
apacurcur aywacuy.»

9 Chayno niptin jinan 6ra allchacécuran. Allchacashana
car, quirmanta aparicurcur cushisha puriyta gallaycuran.
Chay junéga caran sdbadu jamay junajmi. 10 Chaura allchacaj
runataga Israel mandajcuna niran: «Sdbadu jamay junaj cay-
captenga”™ quirmayqui aparisha ama purinquimanchu» nir.

11 Chayno niptin runa niran: «Allchacichimajmi nimasha
quirmaéta aparicurcur aywacundpaj.»

12 Chaura paycuna tapuran: «;Pitaj chayndga nisha-
cashunqui?» nir.

13 Jesusga allchacaraycachishpan goturaj runacunaman
yaycur illgacécuran. Chaymi allchacaj runaga mana
musyaranchu pi allchacéchishantapis.

14 Chaypitaraj allchacédchishan runawan Templupa
sawannincho tincurcur Jesus niran: «Allchacashana caycarga
amana juchata ruraynachu. Yapay juchata rurarga
gueshyashayquipitapis mas piyurmi ruracanquipaj.»

15 Jesus allchacéchishanta musyaycur aywar Israel
mandajcunata willaran. 16 Sdbadu jamay junajcho
allchacdchishanpitami Israel mandajcunaga contran ricacur
Jesusta ashiran.

17 Chayta musyarmi Jesus niran: «Papdnéga imaypis
allillatami rurasha. Nogapis allita rurarmi chay runata
allchacéachishca sdbadu jamay-junaj captinpis.»

* 5:10 Neh. 13.19;Jer. 17.21

18 Chayno niptinmi Israel mandajcunaga Jesusta
wafiuchiyllata munaran. Chayno wafiuchiytaga munaran man-
ami sdbadu jamay junajcho runata allchacéachishallanpitachu,
chaypa ruquenga «Diosmi papéné» nishanpitapis Dios-
tucuycashanta yarparmi.”

Diospa wamran munayniyoj cashan

19 Chaymi Jesus niran: «Rasunpami né: Tayta Diospa
wamran cashpami llapantapis rurd pay munashannolla.
Manami imatapis rurdchu pay mana munashantaga.
Taytd rurashantaga nogapis paypa wamran car rurdmi.
20 Taytd imata rurashantapis cuyamashpanmi nogataga
ricachiman. Cuyamashpanmi mas almiraypajcunataraj
rurachimangapis. Chayrdmi gamcunaga fiyupa almirasha
ricacunquipaj. 21 Taytdga munayniyojmi wafiushacunata
cawarachinanpdpis. Chayndémi nogapis munayniyoj cayca
pitapis cawayta gondipaj. 22 Taytdga manami pitapis
jusgangachu. Chaypa ruquin nogatami munayninta
gomasha llapanta jusgandpaj. 23 Chayndmi munayninta
gomasha quiquinta rispitashannodlla nogatapis llapan
rispitaménanpaj. Chaymi nogata mana rispitamaj cédga cay
pachaman cachamaj taytétapis mana rispitanchu.

24 «Sumaj tantiyacuy. Nishé&cunata wiyacojcuna,
cachamajman yéracojcunaga alli cawaytami tarenga. Manami
jusgashanachu canga. Chaypa ruquenga mana ushacaj
cawaytanami tarisha. 25 Sumaj wiyacuy-llapa. Tayta
Diosta mana wiyacojcunaga wafiusha-japuymi carcaycan.
Noga nishdta wiyacur chasquicamajcunatami ichanga
imaycamapis cawachishaj Tayta Diospa wamran cashpa.
Chayno cawachind caj junéga chayamushanami. 26 Tayta
Diosga munayniyojmi caycan pitapis cawayta gonanpaj.
Chayndomi nogatapis wamran capté churamasha pitapis
cawayta gondpaj. 27 Chaynollami Destinddu Runa capté llapan
runacunata jusgandpaj Taytd munayninta gomasha.

28 «Ama manchariychu-llapa. Imay junajllaga chaya-
mongami pamparaycajcunapis rimashéta wiyanan junaj.
29 Chayno wiyashpanmi alli cajcunaga imaycamapis Tayta
Diospa faupancho cawananpaj cawarimonga. Juchallata
rurasha cajcunami ichanga fisyuchopis jusgasha canallanpaj

cawarimonga.”

Tayta Dios cachamushanta Jestis parlashan

30 «Nogaga manami imatapis rurdchu quiquépa
munaynillépitaga. Cachamaj Papédné munashannollami
pitapis jusga. Chayndpami nogaga rasun cajllawan pitapis

* *
5:18 Juan 10.30-38 5:29 Dan. 12.2

jusgd. 31 Tayta Dios cachamashanta quiquilldpita niptéga
dlullacuycan> nimanquimanmi. 32 Chaypa ruquin quiquin
Tayta Diosmi nogapédga musyaycachin. Pay musyachishanga
rasun cajmi caycan.

33 «pPi  cashétapis = musyanayquipaj gamcunaga
cachashcanqui bautisaj Juanman tapucojmi. Paypis
nogapéga rasunpa cajtami willashurayqui.® 34 Nogaga
rasunpami Tayta Diospa cachan caycid. Rasunpa cachan
cashdta musyachindpdga manami testigutardchu ashé.
Imano captinpis, Juan willacushantami yarpaycédché
riguiptiqui Tayta Dios salbashunayquipaj. 35 Bautisaj Juan
yachachishanga achqui achicyacurcojnémi gamcunapaj
caran. Chaymi shamundpaj cashanta wiyar ishcay
quimsa junajllapis cushicurayqui. 36 Ichanga Tayta
Dios cachamashanta manami Juanllachu musyaycéchin.
Chaypa ruquenga quiquin Tayta Dios yanapdmaptin
rurashdcunami musyacaycéchin. 37 Chaymi quiquin mana
parlapdshushpayquipis, mana yuripédshushpayquipis Tayta Dios
musyaycichishunqui nogata cachamashanta.” 38 Chayno
musyaycachishuptiquipis nogata mana chasquicamarga Tayta
Diostapis manami chasquicuycanquichu. 39 Gamcunaga
imaycamapis cawanayquipaj Tayta Dios isquirbichishan-
tami liguircaycanquipis. Chay liguishayquega nogapami
willacuycan.™ 40 Willacushanta tantiyaycarpis chay cawayta
tarinayquipdga manami nogata chasquicamanquichu.

41 «Nogaga manami munichu runacuna alabaménanta.
42 Ichanga gamcunata sumajmi rejsé. Gamcunaga
manami Tayta Diosta cuyanquichu. 43 Noga Tayta
Diospita shamusha captépis gamcunaga manami
chasquicamayta munanquichu. Quiquinpa yarpaynillanpita
shamoj runacuna nishantami ichanga  cushisha
chasquicunquiman. 44 Quiquiqui-purallami cuyanacuyta
ashinqui. Tayta Dioswan alli goyaypdmi ichanga imapis
mana gocushunquichu. Chauraga ¢imanOpataj nogata
chasquicamanquiman?

45 «Ama yarpaychu Tayta Diospa fiaupancho noga céranéta.
Moisesmanmi yéaracushcanqui. Paymi céarashunquipaj.
46 Moisesga nogapita sumajmi rimaran. Chaymi payman
yaracushpayquega Nogamanpis yadracamunquiman 47 Moisés
isquirbishan laytapis mana riguiycarga ¢iman@pardshi nogata
chasquicamanquiman?»

* 5:33 Juan1.19-27;3.27-30 © 5:37 Mat. 3.17; Mar. 1.11; Luc. 3.22  5:39
Deut. 4.1; 8.1; 30.15-20



SAN JUAN 6:1 231 SAN JUAN 6:19

6

Pichga waranga runacuna micunanpaj milagruta Jesus

rurashan
(Mat. 14.13-21; Mar. 6.30—44; Luc. 9.10-17)

1 Chaypitaga Galilea gochata Jesus chimparan. (Chay
gochallatami Tiberias gocha nirpis rejsin.) 2 Paytaga aypalla
runacunami gatiraran gueshyajcunata allchacéichishanta
ricar. 3 Chaymi Jesusga disipuluncunawan aywacuran
jircaman. 4 Chay wichan Israel runacunapa Pascua fistan
yaycaycdmuranna. > Paycuna caycashan cajman aypalla
runacuna chayaycdmojta ricar Jesusga Felipita niran: «Aypalla
runacunapdga ¢ maypitataj micuyta rantimushun?» nir.

6 Chayno niran «Ma imaninajshi Felipe» nir.  Jesusga
musyaranna imata rurananpaj cashantapis. 7 Chaura Felipe
niran: «Ishcay pachac jurnalpa chaninwan rantimuptinchipis
manami aypanmanchu ichic-ichiclla micurcunallanpépis.»

8 Chaymi Simén Pedrupa wauguin Andrés niran: 9 «Caycho
juc wamra charaycan pichga sebdda tantatawan ishcay
pescéddullatami. Chayllaga llapan runapaj manami aypan-
gachu.»

10Jesusna niran: «Llapan runacunata jamachiy.»

Chaura runacunaga tajta pampaman jamacuran.
Yupaptenga ollgu cajlla caran pichga warangano (5,000).
11 Chaura Jesusga tantatapis ishcay pescédutapis aptarcur
Tayta Diosta maflacur agradésicuran.  Nircurna llapan
runacunata aypuchiran. Runacunaga micuran mana

munashancama. o o
12 Runacuna sacsacurcuptin disipuluncunata Jesus niran:

«Puchojcunata shuntay. Ama usuchishunchu.»

13 Chaura pichgalla sebdda tanta puchojpita shuntaran
chunca ishcay canasta juntataraj.

14 Chay milagruta ricar runacunaga niran: «Payga Tayta
Dios cachamunanpaj caj profétami.»

15 Chayno nirmi runacunaga firsapita nasyunninpa raynin
cananpaj churayta munaran. Chayta musyaycur Jesusga
quiquillan yapay jircaman aywacuran.

Yacu jananpa Jesus aywashan
(Mat. 14.22-27; Mar. 6.45-52)

16 Pacha chacaycaptinna disipuluncunaga gochaman cuti-
ran. 17 Chacashana caycaptinpis manami Jesus chayamu-
ranrdchu. Disipuluncunami ichanga can'waman wicharcur
Capernaum marcaman aywacuran. 18 Yacuga wayra tangapt-
inmi pullchajyaypa pullchajyaycaran. 19 Chaypita pichga
kilometru mastantna aywarcaycashancho Jesusta ricaran
paycuna cajman japaypa yacu jananpa aywaycajta. Payta

ricar llapan fiyupa manchariran. 20 Chaymi Jesus niran:
«jNogami caycd! jAma manchacamaychu!»

21 Chaura jinan 6ra can'wata ichichiran Jesus wichénanpaj.
Chaypitaga ratullatana gocha cantunman chayariran.

Jesus imaycamapis cawachicoj tantaman tincuchicushan

22 Warannin junaj quédaj runacunaga tantiyacuriran juc
can'wallawan disipuluncuna aywacushanta. Jesustaga mana
ricaranchu chay can'waman wichajta. 23 Chaycama Tiberias
siudépita ishcay-quimsa bliquicuna chayaran. Ichiran aypalla
runapaj Jesus tantata aypéachishan cajman. 24 Chaycho Jesusta
ni disipuluncunatapis mana tarir can'wacunaman wicharcarir
Capernaum marcamanna Jesusta ashej aywaran.

25 Capernaumcho Jesusta tariycurmi tapuran: «Maestru,
¢imay Orataj cayman shamurayqui?» nishpan.

26 Jesusnami niran: «Gamcunaga ashiycdmanqui manami
milagrucunata rurashéta tantiyacushayquipitachu,
chaypa ruquenga tantata sacsaj micushallayquipitami.
27 Micunallayquipdga ama yarpachacuychu. Chaypa
ruquenga yarpachacuy imaycamapis cawanayquipaj caj
micuyta tarinayquipaj. Chayno cawachicoj micuytaga noga
Destinddu Runami tarichishayqui. Chaypami nogataga Tayta

cachamasha.»
28 Chayno niptin runacuna tapuran: «Tayta, ¢{imatataj noga-

cuna rurdman Tayta Dios munashanno cawanépaj?»

29 Chaura JesUs niran: «Tayta Diosga munan pay nogata
cachamashanta riguinayquitami.»

30 Chayno niptin paycuna niran: «Tayta Dios
cachamushushayquita riguindpdga ¢ima milagrutataj
ruranqui? 31 Unay awilunchicunaga chunyaj chaqui jircacho™
mandtami micuran. Tayta Diospa palabranchpis nin:
«syélupita caj tantatami micuchisha> nir.»*

32 Chaura Jesus niran: «Sumaj tantiyacuy-llapa. Man-
ami Moiseschu syélupita caj tantataga aypusha, man'chéga
quiquin Taytdmi. Paymi rasunpa cawachicoj tantataga
goshunqui. 33 Tayta Diosga chay tantata maynami syélupita
cachamusha. Chaymi pipis chay tantata micoj cdga imay-
camapis cawaytana tarenga.»

34 Chaura paycuna niran: «Chay tantata imaypis gomay ari
tayta.»

35 Chaymi Jests niran: «Nogami cd cawachicoj tantaga.
Nogaman yédracamoj cdga manami imaypis yargangachu;
nogaman riguej cdga imaypis manami yacunangachu.
36Ichanga mayna nishdndpis gamcuna ricaycdmarpis manami

* 6:31 Fxo0. 164,15  6:31 Sal. 78.24

riguimanquichu. 37 Taytd acrashan cdga nogamanmi
shamonga. Nogaman shamoj cajtaga manami gargushéchu.
38 Manami munashéta rurandpichu syélupita shamushcg;
man'chéga cachamaj Taytd nishanta rurandpéami. 39 Taytdga
manami munanchu nogapaj acrashan cajta ni jucnayllapis
ograndta. Man'chdga fisyu junajcho cawarachimundtami
munan. 40 Taytdga munan nogaman pipis riguir
imaycamapis cawayta tarinantami. Paycunataga fisyuchdmi
cawarachishaj.»

41 «Nogami janajpita shamoj tanta caycéd» niptin mandaj
Israelcunaga manacajman churar niran: 42 «Cay runaga
¢manachu Josépa wamran Jesuslla? Noganchéga musyay-
canchimi maman-taytan pi cashantapis. ¢Imanirtaj payga
Janaj pachapitami shamushcé> niycdmanchi?»

43 Chaura Jesus niran: «;Imanirtaj manacajman churaman-
qui? 44 Cachamaj Taytd mana camacéchiptenga pipis quiquil-
lanpitaga manami nogaman shamunmanchu. Paycunataga
noganami fisyu junaj cawarachimushaj. 45 Juc proféta isquir-
bishanchopis niycan: (Tayta Diosmi llapan runacunata tan-
tiyachenga> nir.* Chaymi Tayta Dios tantiyachishanta alli
chasquicoj cajlla nogatapis chasquicaman.

46 «Tayta Diostaga manami pipis ricashachu. Pay cajpita
shamojllami ricasha. 47 Chay shamojman pipis yéracOga
mana ushacaj cawaytami tarenga. 48 Nogami cawachicoj
tantaga caycd. 49 Unay awiluyquicunaga chunyajcho manéta
micusha carpis wafiushami. 30 Janaj pachapita shamoj tantata
micurmi ichanga mana ushacaj cawayta tarenga. 51 Nogami
janaj pachapita shamoj cawaj tantaga caycd. Chay tantata
micorga mana ushacaj cawaytami tarengapaj. Tarichisha
tantaga quiquépa cuerpomi. Chaytaga entregashaj runacu-
nata salbané-raycumi.»

52 Chaymi mandaj Israelcunaga jucnin-jucninpis ninacu-
ran: «¢ImanOpataj paypa cuerpuntaga micushun?»

53 Chaymi Jesus niran: «Sumaj tantiyacuy. Noga Destinddu
Runapa cuerpOta mana micorga yawarnéta mana uporga
mana ushacaj cawayta manami tarinquipédchu. 54 Cuerpota
micoj cajtami yawarnéta upoj cajtami ichanga imaycamapis
cawayta tarichishaj. Fisyu junajchopis cawarachimushémi.
55 Nogapa cuerpdga rasun caj micuymi, yawarnépis rasun
caj upunami. 56 Cuerplta micoj cajwanga yawarnéta upoj
cajwanga jucnayllanémi imaypis caycdshaj.

57 «Tayta Diosga cawachicojmi. Paypitami nogapis
cawayca. Cuerpota micur chasquicamajcunataga nogapis
cawachishdmi. 58 Janaj pachapita shamoj tantaga nogami

*
6:45 Isa. 54.13

caycd. Chay tantaga manami unay awiluyquicuna manéta
micushanndéchu. Mandta micurpis paycunaga wafiuranmi.
Cay tantata micoj cajmi ichanga imaycamapis cawanga.»

39 Jests chayno yachachiran Capernaumcho caycaj sina-
gogachOmi.

Tayta Diospa palabran cawachicoj cashan

60 Chayno yachachishanta wiyar achcajmi Jesusta gatiraj
runacunaga niran: «Pay yachachishancunataga tantiyayta
manami atipanchichu. ¢Imatashi parlacushapis?»

61 Chayno jamurpashanta tantiyacurirmi Jesus
niran:  «Parlashd ¢nandshunquichu? 62 Chaura ¢ima
ninquimanraj noga Destinddu Runa janajman cuticuycajta
ricamarga? 63 Cuerpuga manami cawachimanchichu.
Espiritullami cawachimanchéga. Gamcunata willapashdga
caycan cawayta tarichicoj Espiritupitami. 64 Chaypis
waquinniquega manami chasquicamanquirdchu.»

Jesusga mayna musyaran pi payta mana chasquicunanpaj
cashanta, pi ranticunanpaj cashantapis. 65 Chayno captinmi
niran: «Chaymi nogaga nishcé: Tayta camacéchiptinrdmi pipis
nogaman shamun.»

66 Chayno nishanpitanaga achcajmi gatirajnincuna
aywacuran. Jesuswan mana purirannachu. 67 Chayno
aywacuptin  chunca ishcay disipuluncunata niran:
«¢Gamcunapis aywacuytachu munarcaycanqui?»

68 Chaura Simén Pedro niran: «Tayta, nogacunaga ¢;pimantaj
aywashaj? Gam yachachimashayquipitami mana ushacaj
cawayta tarishaj. 69 Nogacunaga gammanmi rigué. Cawaj

Tayta Diospa wamran Cristumi gamga canqui.»

70 Chaura Jesus niran: «Disipuldcuna canayquipaj gamcu-
nataga chunca ishcaytami acrashca. Chaypis jucga dyablumi
caycanqui.»

71Jesusga chayno niran Judas Iscariotipdmi. Payga caran Si-
monpawamranmi. Chunca ishcay disipuluncunacho caycarpis
Judasmi Jesustaga ranticuran wafiuchinanpaj.

7

Wauguincunapis Jesusman mana riguishan
1 Chay Orapita-pacha Jesusga puriran Galilea partillapana.
Judea probinsyamanga manana aywayta munaranchu, man-
daj Israelcuna wafiuchinanpaj ashiptin. 2 Yaycaycdmuranna

* 6:69 Mat. 16.16; Mar. 8.29; Luc. 9.20

Israelcuna Ramaéda fistata rurananpaj.” 3 Chaymi wauguin-
cunaga Jesusta niran: «Fistapdga Jerusalenman ayway. Chay-
chopis milagrucunata ruray gatirdshojcuna ricananpaj. 4 Pi-
maypitapis rejsisha cayta munarga manami pacayllapachu
imatapis ruranchi. Imatapis ruraycashpayquega llapanpa
flaupancho ruray.»

5 Chayndga Jesusta wauguincuna niran payman mana rigu-
ishpanmi.

6 Chaura wauguincunata Jesus niran: «Noga aywanépiga
manami 6ra chayamunrdchu. Gamcunami ichanga imay
Orapis aywanquiman. 7 Gamcunataga runacuna manami
chiquishunquichu. Nogatami ichanga chiquiman juchayoj
cashanta nipté. 8 Gamcunalla ayway chay fistamanga. Noga
aywandpdga manami 6rd chayamunrachu.»

9 Chayno nirmi Jesusga Galileacho quédacuran.

Ramdda fistaman Jesus aywashan

10Wauguincuna fistaman aywacushanpa guepantarami Je-
susga pacayllapa aywaran. 11 Mandaj Israelcunaga Jesusta
fistacho ashiran. Mana ricar ninacuran: «;MaychOraj chay
runa caycan?» nir.

12 Chaura Jerusalenchdga Jesuspaj wichaypa uraypa runa-
cuna parlaran. Waquin runaga nircaycaran «jesusga alli
runami» nir. Waquinnami nircaycaran «runacunatami en-
gaflaycan» nir. 13 Chayno yarpashantaga manami runa
wiyayga parlajchu mandaj Israelcunata manchacushpan.

14 Fista pullanchona caycaptin Jesusga Templupa sawan-
ninman yaycuran. Chaychéna yachachiyta gallaycuran.
15Yachachishanta wiyaycur mandaj Israelcuna almirashpan
niran: «Mana estudyasha caycar ¢imanOpataj tagay runaga
fiyupa yachan?»

16 Chaura Jesus niran: «Noga yachachishdga manami
quiqué yarpashdchu. Chaypa ruquenga cachamaj nimashal-
lantami yachaycédché. 17 Tayta Dios munashanta rurayta
munaj cdga tantiyacongami yachaycachishd Tayta Diospita
cashanta u quiquinpa yarpayllanpita cashantapis.

18 «Quiquinpa yarpayllanpita parlaj cdga alli-tucuyllatami
ashin. Cachamushan alabasha cananta munaj cajmiichanga
rasun cajllata riman. Manami llullacunchu. 19 Gamcunaga
Moisés isquirbishan laycunata chasquishcanqui ¢au?
Chasquisha caycarga ¢imanirtaj mana cumlinquichu?
¢Imapitataj nogata wafiuchimayta ashiycanqui?»

* 7:2 Lev. 23.34; Deut. 16.13

20 Chaura runacuna niran: «¢Pitaj gamtaga wafiuchiyta mu-
naycéshunqui? jGamtaga dyablu-imachari 16cuyaycéchishunqui
chayno ninayquipaj!»

21 Chaymi Jests niran: «Sdbadu jamay-junajcho juc
milagruta rurashallédpitami llapayquipis wichaypa uraypa
yarparcaycanqui. 22 Tantiyacuy. = Moisés yachachiran
ollgu wamra yurishanpita pusaj junajtaga sefialachinanpaj.”
(Moisés yachachiptinpis chay custumriga caran mas unay
awiluncunapita-pachanami.”) Moisés isquirbishanta
cumlir ¢manachu sdbadu jamay junaj caycaptinpis ollgu
wamrata sefialanqui? 23 Ollgu wamrayquicunata sdbadu
jamay junaj caycaptinpis sefalaycarga ¢imanirtaj nogataga
chiquircaycdmanqui sdbadu jamay junajcho gueshyaycaj
runata allchacéchishépita?™ 24 Imatapis sumaj mana
tantiyarga ama llutanta parlanquimanchu. Rimanayquipéga
sumajraj tantiyacunquiman.»

Maypita cashantapis Jesus parlashan

25 Waquenga Jerusalén runacuna ninacuran: «;Manachu
tagay runataga wafiuchinanpaj ashircaycaran? 26 Cananga
llapanpa faupancho yachachiptinpis manami pipis rima-
panchu. (Tayta Dios cachamushan Cristo cashantachuraj
mandaj Israelcunapis tantiyacusha? 27 Noganchimi ichanga
musyanchi may runa cashantapis. Tayta Dios cachamushan
Cristo shamuptenga manami pipis musyangapdchu maypita
cashantapis.»

28 Jesusga Templupa sawannincho yachaycéchishancho wi-
yaran chayno parlarcaycajta. Chaymisinchipa niran: «Achyé,
gamcunaga rejsimanquichari; maypita cashétapis musyan-
quichari. Ichanga noga manami quiquépa munaylldpitachu
shamushcd. Chaypa ruquenga Tayta Dios cachamapt-
inmi shamushcd. Paytaga gamcuna manami rejsinquichu.
29 Nogami ichanga rejsé Pay cajpita shamusha cashpd. Paymi
nogataga cachamasha.»

30 Chayno niptin waquin runacuna rabyashpan Jesusta
présu charichiyta munaran. Ichanga présu mana chari-
ranchu charinanpaj 6éra manaraj chayamuptin. 31 Waquin
runacunamiichanga payman riguiran. Chaymi niran: «Tayta
Dios cachamushan Cristo shamurpis cay runapita mastaga
manami ima milagrutapis rurangapéachu.»

Fariseucuna Jesusta présu charichiyta munashan
32 Jesuspaj chayno runacuna parlarcaycajta wiyarmi
fariseucunawan mandaj clracunaga Templuta tépaj

* 7:22 Lev.123 ¥ 7:22 Gén.17.10  7:23 Juan5.9

sulddrucunata cacharan Jesusta présu charimunanpaj.
33 Jesus niran: «Gamcunawanga manami unaycamachu
goyashaj.  Nogaga cachamaj cajmannami cuticushépaj.
34 Ashimashpayquipis manami tarimanquipdnachu. Noga
aywashd cajman gamcunaga manami chayanquipéchu.»

35 Chaura Israel mandajcunaga jucnin-jucnin ninacuran:
«Mana tarinanchipdga ¢maymanraj aywaconga? ¢Juc-1a
nasyuncho tiyaj marca-masinchicunamanchuraj willapaj ay-
wanga? ¢Japa runacunatachuraj willapdmonga? 36 ;Imanirtaj
<ashimashpayquipis manami tarimanquipénachu>
nimanchéga? ¢Imanirtaj (Noga aywashé cajmanga gamcuna
manami chayanquipdchw nimanchéga?»

Cawaj mayu

37 Raméda fista ushanan junajmi jatun diya caran.” Chay
junajmi llapan wiyananpaj sinchipa Jesus cayno niran:
«Pipis yacunaycaj cdga nogaman shamuchun. Nircur up-
uchun.” 38 Tayta Diospa palabrancho nishannépis nogaman
yéracamojcunapitaga quiquincunapitami cawachicoj mayu llo-
jshenga.»™

39 Chayndpami Jesusga tantiyachiran payta
chasquicoj runacunacho Espiritu Santu cananpaj
cashanta. = Wafiushanpita Jests cawarcamuptin payman
yéracojcunamanga chay nishannémi  Espiritu  Santu
chayamuran.

Runacuna apaycachdinacushan

40 Chayno Jesus nishanta wiyar waquin runacunaga niran:
«Cay runaga shamunanpaj caj profétami.» 41 Waquinna niran:
«Payga Tayta Diosninchi cachamushan Cristumi.» Waquin-
nami niran: «;Iman0pataj Galileapitaga Cristo shamunman?
42 Tayta Diospa palabranchdga niycan ray Davidpa famillyan
mirajcunapita®y David tiyashan Belencho Cristo yurinanpaj
cashantami.»™

43 Chayno Jesuspaj yarparmi runacunaga apénacuran.
44 Chaymi waquenga présu chariyta munaran. Ichanga
mayganpis manami chariranchu.

Israel mandajcuna Jesusman mana riguishan
45 Chaypita Templuta tépaj sulddrucunaga cutiran fariseu-
cunawan mandaj ciiracuna caycashan cajman. Chayaptin
paycuna tapuran: «;lmanirtaj Jesusta présu mana apamush-
canquichu?» nir.

* 7:37 Lev. 23.36; Num. 29.35 * 7:37 Juan 4.10-14 * 7:38 Eze. 47.1; Zac.
148 ¥ 7:42 2Sam. 7.12-13; Sal. 89.3-4; 132.11-12 7:42 Miq. 5.2

46 Chaura sulddrucuna niran: «jPay rimashantano rimajtaga
manami imaypis wiyashcachu!»

47 Chayno niptin fariseucuna niran: «;Gamcunapis chay
runa engafiashuptiqui riguicurcushcanquichu? 48 Chay runa
nishantaga manami maygan mandajcunapis ni fariseucu-
napis riguinchu. 49 Moisés isquirbishan layta mana yachaj
pampa runacunallami pay nishantaga riguin. jChay runacu-
naga manamiimatapis musyanchu!»

50 Chaura chacaypa Jesusta watucoj aywaj fariseo runa
Nicodemoga™ niran: 5! «Layninchicuna nishannépis juc runata
jusgananchipédga riméru ricashwanraj wiyashwanraj.»

52 Chayno niptin Nicodemotapis niran: «¢Gampis paypa
marca-masinchu canqui faburnin ichinayquipéga? Ma Tayta
Diospa palabranta sumaj liguiy. Chayndpami musyanquipaj
Galileapitaga proféta imaypis mana yurimushanta.»

[ 53 Chaypitaga wasinman-camana llapan runacuna
aywacuran.

1Jesusnamiyachachiyta ushaycur Olivos 16maman aywacu-
ramn.
Majanta jananpaj warmita Jests perdunashan

2 Chaypita warannin tuta Templupa sawanninman Jesus
cutiptin pay cajman runacuna shuntacaran. Chaura Jesusga
yachachiran.

3 Chaymi lay yachachejcunawan fariseucunaga Jesus ca-
jman aparan juc warmita. Chay warmita tariran runanta
jananpar juc runawan cacuycajta. Chayman chayachir lla-
pan runapa chaupinman chay warmita ichiycachir Jesusta

niran:
4 «Maestru, cay warmitami tarishcd runanta jananpar

jucwan cacuycajta. 5 Moisés isquirbishanchdga
niycan chayno ruraj warmicunataga sajmaycéllar
wafiuchinanchipdmi.” Gamga ¢imaninquitaj?»

6 Chayno Jesusta tapuran llutanta rimachiyta munar. Llu-
tanta niptin chaywanga «mana allitami nisha» ninanpaj.”
Chayno tapuptinmi Jesusga pampaman umpurcur dédunwan
allpacho isquirbiran. 7 Yaparir-yaparir tapuptin ichircur

* 7:50 Juan 3.1-2 T 85 Lev. 20.10; Deut. 22.22-24 © 8:6 8.6 Saj
maycéllar wafiuchinanpaj Moisés isquirbishancho niptinpis chay wichan manami
pipis sajmaranchu juchayojcunata. Chaynopis Roma runacuna, Israel runacu-
napa mandajnin car, manami munaranchu Israel runacuna pitapis wafiuchinanta.
Chaymi «Au, Moisés nishanno sajmananchi» Jesds niptenga «¢Imanirtaj Roma
autoridécuna mich@mashanchita rurananchipaj niycdmanchi?» ninman caran. «Ama
sajmashunchu» niptenga «;Imanirtaj mana wiyacunquichu Moisés isquirbishan-
cunata?» ninman caran.

Jesus niran: «Maygayquipis juchaynaj carga mé cay warmita
sajmayta gallaycuy ari.»

8 Chayno nircur yapay umpucuycur dédunwan pampacho
yapay isquirbiycaran.

9 Chauraga chayno nejta wiyaycur mas auquincunapita
gallaycur llapanpis juc-juclla aywacuran. Llapan
aywacuptin chay warmillana Jesuspa faupancho ichiraycar
quédaran. 10 Chaura Jesus ichircur chay warmita niran:
«¢Maytaj juchasapami> nishojcunaga? ¢Manachu mayganpis
sajmasha-cashunqui?» nir.

11 Niptin chay warmi niran: «Manami mayganpis sajma-
mashachu, tayta.»

Chaura Jesus niran: «Nogapis manami juchayquipita casti-
gashayquichu. Cananga wasiquipa cuticuy. Amana masga
juchata ruraynachu.»]

Pi-maypdpis Jestis achquino cashan

12 Chaypitaga runacunata Jesus niran: «Nogami cay pacha-
cho caycaj runacunapéga achqui cayca.” Chaymi nishéta
wiyacojcunaga cawachicoj achquichdna goyanga. Manami
chacaychonachu canga.»

13 Niptin fariseucuna niran: «Gamga quiquillayquipami ri-
maycanqui alli-tucuyta munar. ¢ImanOpataj musydcunaman
rasun cajta rimaycashayquita?»"

14 Chaura Jests niran: «Quiquillipaj niptépis noga
nishdcunaga rasun cajmi. Nogaga musyami maypita
shamushéta, mayman aywandépaj cashantapis. Gamcunami
ichanga mana musyanquichu. 15 Gamcunaga pampa
runacunanollami  jusgaycidmanqui. Nogami ichanga
pitapis mana jusgdchu. 16 Cachamaj Taytd nogawan
imaypis caycaptinmi jusgarga rasun cajpita jusgdman.
17 Layniquicuna isquirbiraycashanchopis niycan: dshcaj
testigu captinrdmi rasunpa cashanta riguinquiman> nir.
18 Chay nishannéllami nogacunapis cayca. Taytdmi juc testigu,
noganami jucaj testigu cayca.»

19 Chayno niptin paycuna tapuran: «;MaychOtaj caycan
papéniqui?» nir.

Chaura Jesus niran: «Gamcunaga manami musyanquichu
Tayté pi cashantapis noga pi cashétapis. Noga pi cashétapis
musyarga Tayta pi cashantapis musyanquimanmi.»

20 Jesusga chayno niran Templupa sawannincho ofrenda
shuntacunan churaraycashan cajchomi. Chayno yachachipt-
inpis manami pipis présu chariranchu présu charinanpaj ra
manaraj captin.

* 8:12 Mat. 5.14; Juan 9.5 * 8:13 Juan5.31

Picashantapis Jesus parlashan

21 Jests yapay niran: «Nogaga aywacOmi. Gamcunaga
ashimanquipami. Gamcunaga juchallayquichOmi
waflunquipaj. Chaymi noga aywashdmanga gamcuna mana
chayanquipéchu.»

22 Chaura Israel mandajcuna niran: «;Imanirtaj <Noga ay-
washdmanga gamcuna mana chayanquipdchw nimanchi?
¢Waliucuriytachuraj yarpan u imatami?»

23 Chaymi Jesds niran: «Gamcunaga cay pachallapitami
canqui. Nogami ichanga janaj pachapita shamushca.
24 Chaymi nishcd <Gamcunaga juchallayquichdmi
waflunquipaj nir. Noga pi cashdmanpis mana riguerga
juchallayquichémi wafiunquipaj.»

25 Chayno niptin tapuran: «¢pitaj gam canqui?» nir.

Chaura Jesus niran: «Naupapita-pachanami nogaga pi
cashdtapis willashcd. 26 Gamcuna juchayoj cashayquita
jusgandpdga achcardmi caycan. Nogaga cachamaj
Taytd nimashannoéllami gamcunata willapayca. Pay
nimashancunaga llapanpis rasun cajllami caycan.»

27 Chayno Jesds niptinpis paycunaga manami
tantiyacuranchu Tayta Diospaj parlaycashanta. 28 Chaymi
Jesus niran: «Noga Destinddu Runata janajman jogarimar-
rami musyanquipaj noga pi cashdtapis. Chayrdmi gamcunaga
tantiyanquipaj quiquépa munaylldpita imatapis mana
rurashdta, chaypa ruquenga Tayta Dios nishannoélla
rimashéta. 29 Chay cachaméga nogawanmi caycan. Taytdga
manami quiquillataga cachaycamashachu. Nogaga imaypis
pay munashallantami rurayca.»

30 Jesus chayno parlashanta wiyaycérir achcajmi payman
riguiran.

Jesusman riguejcunaga manana dyablupa munayn-

inchonachu cashan ) _
31 Jesusga payman ydracoj Israel runacunata niran:

«Yachachishdcunata wiyacorga rasunpa disipulécunami
canquipaj. 32 Chaymi Tayta Diospita rasunpa -cajta
musyanquipaj. Chay rasunpa cdga jorgushunquipaj libri
canayquipdmi.»

33 Chayno niptinmi runacuna niran: «Nogacuna c&
Abrahampita mirar aywajmi. Manami pipa uywayninpis

cashcichu.” Chauraga (imanirtaj dibri canayquipaj
jorgushunquipaj> nimanqui?»
34 Chaura Jesds niran: «Sumaj tantiyacuy. Pipis

jucha rurayllacho goyédga chay juchapa uywayninnami

* 8:33 Mat. 3.9; Luc. 3.8

caycan. 35 Uywayga manami wasiyojpa wamranchu.
Wamranmi ichanga taytanpa wasinpita imaypis mana
llojshinchu. 36 Chaymi libri canayquipaj Diospa Wamran
jorgushuptiquega manana uywaynachu canquipaj.”

37 «Musydmi gamcuna Abrahampita mirar aywaj
cashayquitaga. Chaura ¢imanirtaj willapashicunataga mana
riguinquichu? ¢Imanirtaj wafiuchimayta munarcaycanqui?
38 Nogaga Taytdpa wasincho goyar ricashdtami rimayca.
Gamcunapis ruraycanqui taytayqui munashantami.»

39 Chaura paycuna niran: «jNogacunaga cd Abrahampita
mirajmi. Paymi nogacunapa taytégal»

Jesusnami niran: «Rasunpa Abrahampa wamrancuna
cashpayquega pay rurashannémi gamcunapis ruranquiman.
40 Rasun cajta Tayta Diospita wiyashdta willaptémi
gamcunaga wafiuchiyta munarcaycamanqui. = Abrahamga
manami imaypis chayno rurashachu. 41 Chaura gamcunaga
¢imanirtaj Abrahamno allita mana ruraycanquichu?
Gamcunaga taytayqui rurashanndmi ruraycanqui.»

Chayno niptin paycuna niran: «Nogacunapa taytdga manami
jucga canchu. Tayta Diosllami nogacunapa taytiga.»

42 Chaura Jesus niran: «Tayta Dios rasunpa taytayqui
captin nogataga cuyamanquimanmi. Paymi janaj pachapita
cachamasha gamcunawan goyanapaj. Manami quiquépa mu-
naylldpitachu noga shamushca. 43 Willapaycashétaga ¢imanir-
taj gamcuna mana tantiyanquichu? Chaynoga carcaycanqui
noga willapashdta mana wiyacuyta munarmi. 44 Gamcunapa
taytayquega dyablumi. Taytayqui munashallantami imat-
apis rurarcaycanqui. Payga unaypita-pachapis wafiuchicojmi.
Rasun cajtaga fiyupami chiquisha. Rasuntaga manami
rimanpischu. Shongunpis llullacuyllapdmi yarparaycan.
Payga llullacunapa taytallanmi. 45 Chaymi gamcunaga rasun
cajta niycaptépis mana riguimanquichu.

46 «Maygayquipis manami cdramanquimanchu nogapa ima
juchd cashantapis. Rasun cajta willacuycaptéga ¢imanir-
taj mana riguinquichu? 47 Tayta Diospa wamran cajcu-
naga pay nishanta wiyacunmi. Gamcunami ichanga jucpa
wamran cashpayqui Tayta Dios nishanta rurayta mana mu-
nanquichu.»

Abraham manaraj captin Jests mayna cashan

48 Chaura Israel runacuna niran: «jGamga mana
bédlej Samaria runami canqui! jGamtaga dyablumi
l6cuyaycdachishunqui!»

* .
8:36 Gal. 5.1,13

49 Jesusnami niran: «Nogaga manami lcuyaycdchu. Chaypa
ruquenga Taytdtami alliman churaycd. Chaypis gamcu-
naga mana bdlejman churarcaycdmanqui. 30 Nogaga manami
ashéchualliman churaménanta. Tayta Diosmiichanga munan
noga rispitasha canata. Paymi llapantapis jusgaj caycan.
51Ichanga sumaj tantiyacuy-llapa. Noga nishéita wiyacoj ciga
manami wafiuyta tarengachu.»

52 Chayno niptin Israel runacuna niran: «Cananmi ichanga
rasunpa musya dyabluldcuyaycéchishushayquita. Abrahampis,
profétacunapis llapanmi wafiusha. Chaypis gamga «Noga
nishita wiyacoj cdga manami wafiongachw niycanqui.
53 §Gamga Abrahampita mas munayniyojchu canqui? Paypis,
profétacunapis waflushami. Chaura gamga ¢pi cashayquitataj
yarpanqui?»

54 Chaura JesUs niran: «Quiqué rispitasha canalldpaj
ashiptéga manacajllapdmi canman. Gamcuna <Diosné
nishayquimi nogataga alliman churaman. Paymi Tayta.
55 Gamcunaga payta manami rejsinquichu. Nogami ichanga
rejsé. <Mana rejséchw nerga gamcunanopis llullami cdman.
Nogaga rasunpami rejsé. Chaymi pay nimashantaga
llapanta wiyacd. 56 Unay caj awiluyqui Abrahamga cayman
shamunépaj captin fiyupami cushicuran.  Shaycémojta
ricamarpis fiyupami cushicusha.»

57 Niptin Israelcuna niran: «jGamga manardmi pichga
chunca (50) watayojpis canquirdchu! ¢Imandpataj Abrahamta
rejsinquiman caran?»

58 Jesusna niran: «Tantiyacuy-llapa. Abraham manarépis
yuriptin nogaga maynami caycara.»”

59 Chaura Israelcunaga rumita aptacarcériran sajmanan-
paj. Jesusmiichanga pacacuycuran. Nircur Templu cajpitaga
mana musyacaylla aywacuran.

9

Gapra runata Jesus allchacdchishan

1 Chaypita aywacuycashancho Jesus tariran yuriyninpita-
pacha gapra runata. 2 Chaymi disipuluncuna Jesusta tapuran:
«Maestru, ¢imanirtaj cay runa gapra yurisha? ¢Mamanpa tay-
tanpa juchanpitachu, u quiquinpa juchanpitachu?» nir.

3 Jesusnami niran: «Manami quiquinpa ni mamanpa
taytanpa juchanpitapischu. Chaypa ruquenga Tayta Dios
munayniyoj cashanta runacuna tantiyacunanpémi. ¢ Chaymi
pacha achicyaycashancamaga cachamajné nishanta
ruraycdnanchi. Pachaga chacanganami. Chacacéicuptenga

* 8:58 Exo. 3.14; Juan 8.24; 10.30-33; 13.19

mananami imatapis ruranchinachu. 5 Cay pachacho
cashicamaga runacunapaj achquimi cayci.»*

6 Chayno nircur Jesusga pampaman togarcur mituta ru-
raran. Nircurna mituwan gaprapa fawinta pichuparan.
7Pichuparcur niran: «Siloé pdsuman aywaycur mayllacunqui.
(Siloé ninanga «Cachamusha> ninanmi.)»

Chaymi Jesus nishanno aywar mayllacurirnaga ricaycarna
cutiran. 8 Chaura bisinuncunawan rejsejcunaga niran: «¢Man-
achu cay runaga limusnata mafiacoj gapra?»

9Waquin niran: «Au, paymi.»

Waquinnami niran: «Manami paychu. Ichanga pasaypa
pay-nirajmi.»

Chayno niptin quiquinna niran: «Nogami cashcd chay
gapra.»

10 Chaura payta tapuran: «¢lmanOpataj fiawiqui allcha-

casha?» nir. S o
11 Paynami niran: «JesUs jutiyoj runami mituta rurarcur

flawéta pichusha. Nircurmi cachamasha Siloé pdsuman flawéta
mayllacoj. Chaycho mayllacushalldmi fiawéga allchacasha.»
12 Chayno niptin tapuran: «;Maychdtaj chay runaga cay-
can?» nir.
Tapuptin niran: «Manami musyéchu.»

Allchacaj runata fariseucuna tapushan

13 Chaura gapra cashanpita allchacaj runata
fariseucunaman aparan. 14 Mituta rurariycur gapra
runata allchacédchishan junédga caran sidbadu jamay junajmi.
15 Chaymi fariseucunapis allchacajta tapuran imanopa fiawin
allchacashantapis. Tapuptin niran: «Nawétami mituwan
pichupédmasha. Chayta mayllacurerga ricashcéna.»

16 Chaymi waquin fariseucunaga niran: «Chay runaga man-